
ᐃᒃᓯᕙᐅᑕᕆᔭᐅᔫᑉ ᑐᓴᖅᑕᐅᖁᔭᖏᑦ

2024−ᒥ, ᕿᑭᖅᑖᓗᒃ ᑯᐊᐳᕆᓴᓐ ᑎᑭᐅᑎᓚᐅᕐᒪᑦ 41−ᖓᓄᑦ ᐊᕐᕌᒍᒧᑦ 
ᐃᖅᑲᓇᐃᔮᕆᔭᖏᓐᓄᑦ – ᐱᕙᓪᓕᐊᒻᒪᕆᒋᐊᓕᕐᓂᖓᓄᑦ ᓴᖅᑭᑎᑦᑎᔪᒧᑦ 
ᖁᓕᐅᔪᖅᑐᓂᒃ ᐊᕐᕌᒍᓂᑦ ᐱᓕᕆᔪᒪᑦᑎᐊᖅᖢᑎᒃ ᐃᖅᑲᓇᐃᔭᓂᖏᓐᓂᒃ 
ᐃᑲᔪᕐᓗᑎᒃ ᐊᔪᖅᓴᖏᑦᑎᐊᓂᖓᓂᑦ ᓄᓇᓕᖃᕕᑦᑕ ᐊᒻᒪᓗ ᐃᓄᖁᑎᑦᑕ. 
ᓇᓗᓇᐃᖅᓯᔪᒪᒐᒪ ᑐᑭᒧᐊᖅᑎᑦᑎᔨᕗᑦ, ᐃᖅᑲᓇᐃᔭᖅᑎᖏᓐᓂᒃ ᕿᑭᖅᑖᓗᒃ 
ᑯᐊᐳᕆᓴᒃᑯᑦ ᓇᒻᒥᓂᖁᑎᑦᑕᓗ, ᐊᒻᒪᓗ ᐱᓕᕆᖃᑎᒋᔭᕗᑦ ᐊᒻᒪᓗ 
ᐃᑲᔪᖅᐸᒃᑐᑦ ᐊᑐᕐᓂᓕᒫᖏᓐᓂ ᐊᕐᕌᒍᐃᑦ. ᐃᑲᔪᖅᓱᐃᑦᑎᐊᕐᓂᕆᔭᓯ ᐊᒻᒪᓗ 
ᐱᓕᕆᔪᒪᑦᑎᐊᕐᓂᓯ ᑲᔪᓯᑎᑦᑎᓯᒪᖕᒪᑕ ᑕᒪᒃᑯᑎᒎᓇ ᐱᓕᕆᐊᕆᓇᓱᒋᐊᓕᒃᑎᒍ 
ᐊᒻᒪᓗ ᑲᔪᓯᑎᑦᑎᓯᒪᓪᓗᓯ ᐅᕙᑦᑎᓐᓂᑦ ᐃᓕᑦᑎᕙᓪᓕᐊᓂᑦ 
ᓴᖑᐃᖅᓯᒪᓂᖏᑎᒍ ᑲᔪᓯᑦᑎᐊᓐᓂᐅᑉ.

ᐃᓱᒪᒋᔭᖃᑦᑎᐊᕋᓱᖕᒥᒐᑦᑕ ᑕᒪᓐᓇ ᓄᓇᕐᔪᐊᕗᑦ ᐊᑐᓕᕐᓂᖓᓂᑦ 
ᓇᓗᓈᕿᓕᖅᐸᓪᓕᐊᑐᐃᓐᓇᓂᖓᓂᒃ – ᓄᓇᕐᔪᐊᓕᒫᒥ ᒐᕙᒪᓕᕆᓂᐅᑉ 
ᑕᐃᒫᑦᑕᐃᓐᓇᓕᙱᓐᓂᖓᓂᑦ ᑎᑭᓪᓗᒋᑦ ᐊᕙᑎᑦᑕ ᐊᓯᕈᓕᕐᓂᖏᑦ. ᑖᔅᓱᒪ 
ᐃᓗᐊᓂ, ᐱᒻᒪᕆᐊᓗᓂᖓ ᐅᑭᐅᖅᑕᖅᑑᑉ ᐊᐅᓚᑦᑎᔪᓐᓇᕐᓂᖃᕐᕕᖃᕐᓂᖅ 
ᐊᒻᒪᓗ ᐱᓂᕐᓗᒃᑕᐅᔾᔭᐃᖅᓯᒪᔭᐅᓂᖓ ᐅᔾᔨᖅᑐᑦᑕᐅᑦᑎᐊᓂᖅᓴᐅᓕᕐᒪᑦ. 
ᑲᒪᔨᐅᓂᕐᒧᑦ ᒪᑭᒪᓇᓱᐊᕈᑎᒥᒃ ᐊᒻᒪᓗ ᐋᖅᑭᒃᓱᖅᓯᒪᓂᕐᒥ ᐱᕙᓪᓕᐊᑎᑦᑎᓂᖅ 
ᓄᓇᕗᒻᒥ, ᐃᓕᓴᖅᓱᒐᑦᑕ ᐱᑕᖃᕆᐊᖃᓪᓚᕆᖕᓂᖓᓂᒃ ᐃᖅᑲᓇᐃᔭᖅ 
ᑖᒃᑯᐊ ᕿᑭᖅᑖᓗᒃ ᑯᐊᐳᕆᓴᒃᑯᑦ ᐊᒻᒪᓗ ᐱᔪᒪᔭᖃᖃᑎᒋᔭᖏᑦ 
ᐱᓕᕆᐊᖃᕐᒪᑦ ᐋᖅᑭᒃᓱᐃᓂᕐᒥᑦ ᐊᕕᒃᑐᖅᓯᒪᓂᐅᑉ ᐊᓯᕈᒃᑕᙱᓐᓂᖓᓂᑦ, 
ᐱᓕᕆᔪᓐᓇᖅᓯᑎᑦᑎᓪᓗᓂ ᑲᓇᑕᒥᒃ ᓇᔪᖅᑕᐅᓗᓂ ᐅᑭᐅᖅᑕᖅᑐᒥ, 
ᐊᒻᒪᓗ ᐃᒪᓐᓇᐅᓚᕆᒃᑎᓐᓇᓱᐊᕐᓗᑎᒃ ᐃᓄᐃᑦ ᓱᕐᕋᒃᑎᑕᐅᖏᓪᓗᑎᒃ 
ᓯᕗᓂᖏᓐᓃᑎᑕᐅᓗᑎᒃ ᑕᒪᒃᑯᐊ ᐅᖃᖃᑎᒌᒍᑎᖃᕐᓂᐅᔪᑦ.

ᐊᑐᕐᓂᓕᒫᖓᓂ 2024-2025, ᖃᐅᔨᓚᐅᕋᑦᑕ ᐱᕙᓪᓕᐊᑦᑎᐊᙱᓐᓇᖅᑐᒥᑦ 
ᐃᓘᓐᓇᖏᓐᓂ ᐅᓄᖅᑐᖅ ᐱᔪᒪᔭᖃᖃᑎᒋᔭᑦᑕ ᓴᓇᕕᖁᑏᑦ. 
ᖃᔅᓯᑲᓪᓚᐃᑦ ᓴᓇᕕᖁᑏᑦ ᐱᒃᑯᓇᖅᑐᐊᓗᖕᓂᑦ ᐱᕙᓪᓕᐊᑦᑎᐊᓚᐅᕐᒪᑕ 
ᐱᐅᓂᖅᓴᐃᓕᖅᑎᑦᑎᓪᓗᑎᒃ ᑮᓇᐅᔭᒍᑎᓂᑦ, ᐊᒻᒪᓗ ᐱᓗᐊᙳᐊᖅᑐᒥᑦ 
ᖁᕕᐊᒋᔭᖃᓚᐅᖅᐳᒍᑦ ᑕᑯᔭᕆᐊᒃᓴᖅ ᐱᒻᒪᕆᐊᓗᖕᒥᑦ 
ᐊᔪᙱᓐᓂᖅᓴᐅᓕᖅᑎᑕᐃᓂᖏᓐᓂᑦ ᑕᒪᒃᑮᒃ ᓴᓗᒪᔪᒥᒃ ᐆᒻᒪᖁᑎᓕᐅᓂᕐᒥᑦ 
ᐱᒋᐊᖅᑎᑦᑎᓂᐅᔪᓂᒃ ᐊᒻᒪᓗ ᐊᔪᙱᓐᓂᖅᓴᐅᓕᖅᑎᑕᓪᓗᑎᒃ 
ᓄᓇᕘᑉ ᑲᓱᖅᓯᒪᖃᑎᖃᕈᓐᓇᕐᓂᖓ. ᑕᒪᒃᑯᐊ ᐱᓕᕆᓇᓱᐊᕐᓂᑦ 
ᓴᖅᑭᔮᖅᑎᑦᑎᑐᐃᓐᓇᙱᒻᒪᑕ ᕿᑭᖅᑖᓗᒃ ᑯᐊᐳᕆᓴᒃᑯᑦ ᐊᑯᓂᐅᔪᖅ 
ᑕᐅᑐᒐᖃᕐᓂᖓ ᐋᖅᑭᐅᒪᑏᓐᓇᕋᒃᓴᐅᓂᖓᓂᑦ, ᐃᓄᖕᓄᑦ ᓯᕗᓕᖅᑕᐅᓗᓂ 
ᐱᕙᓪᓕᐊᑎᑦᑎᓂᖅ ᐊᒻᒪᓗ ᐱᓕᕆᔾᔪᓯᖅᑖᖃᐅ, ᐃᑲᔪᕐᒥᖕᒪᑕ 
ᐊᑦᑕᖅᑐᓂᖅᓴᕐᒥᑦ ᑎᑭᑕᐅᓇᓱᐊᖅᑐᓂᒃ ᑲᓇᑕᒥ ᐱᓂᕐᓗᒃᑕᐅᔾᔭᐃᖅᓯᒪᓂᖓᓄᑦ, 
ᐊᕙᑎᓕᕆᓂᕐᒥ ᑲᒪᔨᐅᓂᕐᒥ, ᐊᒻᒪᓗ ᓄᓇᓕᐅᑉ ᖃᓄᐃᙱᑦᑎᐊᓂᖓᓂᑦ 
ᑲᓇᑕᐅᑉ ᐅᑭᐅᖅᑕᖅᑐᖓᓂ.

ᐆᒻᒪᑎᖓᓂ ᕿᑭᖅᑖᓗᒃ ᑯᐊᐳᕆᓴᒃᑯᑦ ᐱᓕᕆᐊᕆᓇᓱᐊᖅᑕᖓ ᑲᒪᒋᔭᑦᑎᒍ 
ᐱᐅᓂᖅᓴᐃᓕᖅᑎᑕᐅᖁᓪᓗᒍ ᐃᓅᖃᑎᒌᓄᑦ ᐊᒻᒪᓗ ᒪᑭᒪᓇᓱᐊᕈᑎᐅᑉ 
ᖃᓄᐃᙱᑦᑎᐊᓂᖓ ᓄᓇᕘᑉ ᐊᒻᒪᓗ ᕿᑭᖅᑕᓂ ᐃᓄᐃᑦ ᑭᒡᒐᖅᑐᖅᑕᑦᑖ. 

ᑕᒪᑐᒪᓂ ᐊᕐᕌᒍᒥ, ᑲᔪᓯᒐᑦᑕ ᐊᑐᕈᒫᕐᓂᐊᖅᑐᓕᐅᕐᓗᑕ ᐊᕕᒃᑐᖅᓯᒪᓂᐅᑉ 
ᓯᕗᓂᒃᓴᖓᓂ ᐅᑯᑎᒎᓇ ᐃᖅᑲᓇᐃᔭᖅᑎᓂᒃ ᐱᕙᓪᓕᐊᑎᑦᑎᓂᕐᒥ ᐊᒻᒪᓗ 
ᐊᔪᕈᓐᓃᖅᓴᑎᑦᑎᓂᕐᒥᒃ ᐱᕕᒃᓴᖃᑎᑦᑎᓂᐅᔪᓂ ᐃᖅᑲᓇᐃᔮᕆᔭᐅᔪᓂ, 
ᑐᙵᓱᒃᑎᑦᑎᓂᕐᒥ ᐊᐅᓚᑦᑎᓂᕐᒥᑦ, ᐊᒻᒪᓗ ᐃᖃᓗᒐᓱᐊᕐᓂᕐᒥ 
ᖃᐅᔨᓇᓱᐊᕐᓂᕐᒥᑦ. ᐱᓗᐊᙳᐊᖅᑐᒥᑦ ᐅᐱᒍᓱᒃᑲᑦᑕ ᐱᒋᐊᖅᑎᑦᑎᓂᕐᒥᑦ 
ᑐᕌᖅᑎᑕᐅᓇᓱᐊᖅᑐᒥ ᑎᑭᑕᐅᓇᓱᐊᓂᖏᓐᓂᒃ ᒪᒃᑯᒃᑐᑦ ᐊᒻᒪᓗ 
ᐱᓕᕆᔾᔪᑎᓕᐅᖅᑕᐅᓗᑎᒃ ᐱᔪᒥᓇᖅᑐᓂᑦ ᐱᓕᕆᑦᑎᐊᕈᓐᓇᕐᓂᐅᔪᓂᑦ ᐊᒻᒪᓗ 
ᖃᐅᔨᒪᓂᐅᔪᓂᒃ ᐱᓯᒪᒃᓯᖁᓪᓗᒋᑦ ᓯᕗᓂᒃᓴᖏᓐᓄᑦ.

ᑕᒪᑐᒪᓂ ᐊᕐᕌᒍᒥ ᕿᑭᖅᑖᓗᒃ ᑯᐊᐳᕆᓴᓐ ᐅᐱᒍᓱᓚᐅᕐᒪᑦ ᐃᓕᓴᕆᔭᐅᓂᕐᒥᓂᑦ 
Canadian Brownfields Network−ᒃᑯᓐᓂ ᐊᒻᒪᓗ Actual Media Inc−
ᒃᑯᓐᓂ ᐱᓕᕆᔪᒪᓂᑦᑎᓐᓂᑦ ᐃᓕᖅᑯᓯᕆᓚᐅᖅᑕᖓᑎᑑᓕᖅᑎᑦᑎᔪᒪᓪᓗᑕ 
ᒐᕙᒪᑐᖃᒃᑯᓐᓂᑦ ᓱᕈᒃᑕᐅᓯᒪᔪᑦ ᓄᓇᓂᑦ ᓄᓇᕗᓕᒫᒥ. ᑖᓐᓇ ᐃᓕᓴᖅᓯᓂᖅ 
ᐱᒋᔭᐅᖕᒪᑦ ᐱᓗᐊᙳᐊᑦᑐᒥᒃ ᕿᑭᖅᑕᓂ ᐱᖁᑎᓕᕆᔨᒃᑯᑦ ᑎᒥᖁᑖᓄᑦ 
ᐊᒻᒪᓗ ᕿᑭᖅᑖᓗᒃ ᐊᕙᑎᓕᕆᔨᓄᑦ, ᑖᒃᑯᐊᒃ ᓯᕗᓕᖅᑎᐅᓂᖏᒃ ᐊᒻᒪᓗ 
ᐱᓕᕆᔪᒪᑦᑎᐊᕐᓂᖏᒃ ᐱᐅᓈᖅᑐᒥᒃ ᐊᒃᑐᐃᓯᒪᖕᒪᑎᒃ ᓄᓇᒥᑦ ᐊᒻᒪᓗ 
ᐊᕙᑎᑦᑎᓐᓂᑦ ᓇᔪᖅᐸᒃᑕᑦᑎᓐᓂᒃ.

ᐊᓯᕈᒃᑐᖃᓚᐅᙱᑦᑐᑦ ᑐᑭᒧᐊᖅᑎᑦᑎᔨᑦᑕ ᑲᑎᒪᔨᖏᑦ ᑕᒪᑐᒪᓂ ᐊᕐᕌᒍᒥ. 
ᖁᔭᓐᓇᒦᖅᑕᒃᑲ ᐊᑐᓂ ᑐᑭᒧᐊᖅᑎᑦᑎᔨᕗᑦ ᐱᓕᕆᔪᒪᑦᑎᐊᕐᓂᖏᓐᓄᑦ 
ᕿᑭᖅᑖᓗᒃ ᑯᐊᐳᕆᓴᒃᑯᓐᓂ. ᑕᒪᒃᑯᐊ ᑲᑎᒪᔨᐅᖃᑎᒋᔭᐅᔪᑦ ᐱᓯᒪᖕᒪᑕ 
ᐊᕐᕌᒍᒐᓴᖕᓂᑦ ᐃᖅᑲᓇᐃᔭᖃᑦᑕᖅᓯᒪᓂᖏᓐᓂᑦ, ᐃᓕᖅᑯᓯᒃᑯᑦ ᖃᐅᔨᒪᓂᕐᒥᑦ, 
ᐊᒻᒪᓗ ᐱᕈᕐᓂᖃᖅᑎᑦᑎᔪᒪᑦᑎᐊᖅᖢᑎᒃ ᐊᒻᒪᓗ ᖁᕕᐊᒋᓪᓗᑎᒍ 
ᐊᔪᕆᒃᓯᐅᔾᔨᖃᑦᑕᕐᓂᖏᑦ ᐅᖃᐅᑎᒋᒃᑲᓐᓂᕐᓗᒋᑦ.

ᓂᕆᐅᑦᑎᐊᖅᐳᖓ ᑲᔪᓯᓂᐊᕐᓂᑦᑎᓐᓂᑦ ᐃᖅᑲᓇᐃᔭᖃ-
ᑎᒋᓂᐊᕐᓗᒋᑦ ᑲᑎᒪᔨᖏᑦ ᕿᑭᖅᑖᓗᒃ ᑯᐊᐳᕆᓴᓐ 
ᓇᒻᒥᓂᖁᑎᖏᓪᓗ ᐊᓯᕋᒃᓯᒪᙱᒻᒪᑕ ᐱᓕᕆᔪᒪᑦᑎᐊᕐᓂᖏᑦ 
ᐊᔪᙱᓐᓂᖅᓴᐅᓕᖅᑎᑦᑎᔪᒪᓪᓗᑎᒃ ᐱᔪᒪᓂᖃᓂᖏᓐᓂᑦ ᕿᑭᖅᑕᓂ 
ᐃᓄᖏᓐᓂᑦ ᐊᒻᒪᓗ ᓴᙱᓂᖅᓴᐅᓕᖅᑎᑦᑎᓗᑎᒃ ᓯᕗᓂᒃᓴᑦᑎᓐᓂᑦ.

ᑐᙵᓱᒋᑦᑎ 2024-2025 ᕿᑭᖅᑖᓗᒃ ᑯᐊᐳᕆᓴᒃᑯᑦ ᐊᕐᕌᒍᑕᒫᑦ ᐅᓂᒃᑳᕐᓂᕆᖃᑦᑕᖅᑕᖓᓄᑦ.

ᑲᔪᓯᑦᑎᐊᖅᑐᒥᑦ ᐊᔪᙱᑎᑕᐅᓂᖅ ᐱᔨᑦᑎᕐᓗᓂ ᐃᒃᓯᕙᐅᑕᕆᔭᐅᓂᕐᒥ ᑐᑭᒧᐊᖅᑎᑦᑎᔨᖏᓐᓄᑦ ᕿᑭᖅᑖᓗᒃ 
ᑯᐊᐳᕆᓴᒃᑯᓐᓄᑦ ᓇᒻᒥᓂᖁᑎᖏᓐᓄᓪᓗ. ᐆᒻᒪᑎᖓᓂ ᐃᖅᑲᓇᐃᔮᕆᔭᑦᑕ ᑕᒪᑐᒪᓂ ᐊᕐᕌᒍᒥ ᐱᓕᕆᔪᒪᓂᑦᑎᓐᓄᑦ 
ᑐᑭᖃᑦᑎᐊᖅᑐᒧᑦ ᐊᒃᑐᐃᓂᕐᒧᑦ ᐃᒪᓐᓇᐅᓪᓚᕆᖁᓪᓗᒋᑦ ᐱᓕᕆᓇᓱᐊᕐᓂᕗᑦ ᐃᑲᔪᕋᓱᐊᓗᒋᑦ ᐃᓄᐃᑦ 
ᐃᖅᑲᓇᐃᔭᖅᑎᑕᐅᓂᖏᑦ, ᓄᓇᓕᖕᒥ ᒪᑭᒪᓇᓱᐊᕈᑎ ᐱᕙᓪᓕᐊᑎᑕᐅᓂᖓ, ᐊᒻᒪᓗ ᐱᓕᕆᒋᐊᕐᕕᒃᓴᖃᓕᕐᓃᑦ 
ᑕᐃᒃᑯᐊ ᐱᕚᓪᓕᖅᑎᑦᑎᔪᑦ ᓄᓇᓕᖕᓂᑦ ᕿᑭᖅᑕᓂ ᐊᕕᒃᓯᖅᓯᒪᓂᓕᒫᖓᓂ.

ᑖᒥ ᐊᑲᕚᒃ
ᐃᒃᓯᕙᐅᑕᖅ, ᕿᑭᖅᑖᓗᒃ ᑯᐊᐳᕆᓴᓐ 
ᑲᑎᒪᔨᖏᑦ

ᐃᖅᑲᓇᐃᔭᕆᐅᖅᓴᔪᑦ ᐊᔪᕈᓃᖅᓴᑎᑕᐅᔪᑦ ᕿᑭᖅᑕᕐᔪᐊᕐᒥ

ᐊᖓᔪᖅᑳᑉ ᑐᓴᖅᑕᐅᖁᔭᖏᑦ

ᐊᑐᓚᐅᖅᑐᒥ ᐊᕐᕌᒍᓚᐅᖅᑐᒥ, ᐊᔪᙱᓐᓂᖅᓴᐅᓕᖅᑎᑦᑎᓚᐅᕋᑦᑕ 
ᖃᔅᓯᑲᓪᓚᖕᓂᑦ ᐱᒻᒪᕆᐊᓗᖕᓂᑦ ᐱᓕᕆᐊᒃᓴᓂᑦ 
ᑐᕌᖅᑎᑕᐅᓇᓱᑐᐃᓐᓇᙱᑦᑐᓂᒃ ᐊᔪᙱᓐᓂᖅᓴᐅᓕᖅᑎᑦᑎᓂᕐᒧᑦ 
ᐱᐅᓂᖓᓂᑦ ᐃᓅᓯᖏᓐᓂᑦ ᕿᑭᖅᑕᓂ ᐃᓄᖏᑕ ᑭᓯᐊᓂ ᐃᑲᔪᕆᓪᓗᑎᒍ 
ᑐᑭᖃᑦᑎᐊᖅᑐᑎᒍ ᐅᑭᐅᖅᑕᖅᑐᕐᒥ ᐊᐅᓚᑦᑎᔪᓐᓇᕐᓂᖃᕕᖃᕐᓂᖅ 
ᐊᒻᒪᓗ ᑲᓇᑕᒥ ᐱᓂᕐᓗᒃᑕᐅᔾᔭᐃᖅᓯᒪᓂᖅ. ᐊᖏᒡᓕᒋᐊᖅᓯᓂᑦᑎᓐᓂᑦ 
ᓯᒡᔭᖅᐸᓯᖕᓂ ᐃᖃᓗᒐᓱᐊᕐᓂᐅᔪᓂᒃ, ᐊᔪᙱᓐᓂᖅᓴᐅᓕᖅᑎᓪᓗᑎᒍ 
ᑐᓴᐅᒪᔾᔪᑎᓕᕆᓂᕐᒧᑦ ᐋᖅᑭᑦᑎᐊᖅᓯᒪᔾᔪᑏᑦ ᐋᖅᑭᒃᓱᖅᓯᒪᓂᖏᑦ, 
ᑕᑎᑐᓗᑕ ᐱᓕᕆᒋᐊᕈᑎᖃᕐᓗᑕ ᓴᓗᒪᔪᒥᒃ ᐆᒻᒪᖁᑎᖃᓂᕐᒥᑦ, ᕿᑭᖅᑖᓗᒃ 
ᑯᐊᐳᕆᓴᓐ ᐋᖅᑭᑦᑎᐊᖅᓯᒪᖕᒪᑦ ᓯᕗᓕᖅᓯᓂᐊᕐᓗᓂ ᐱᕕᖃᕐᓂᕐᒥ 
ᐅᑭᐅᖅᑕᖅᑐᖅ ᓴᙱᔫᔭᕆᐊᖃᓕᖅᑎᓪᓗᒍ ᐊᒻᒪᓗ ᓇᖕᒥᓂᖅ 
ᑕᑎᒋᔪᓐᓇᑦᑎᐊᕆᐊᖃᓕᖅᑎᓪᓗᒍ ᐊᑑᑎᖃᕐᓂᖅᐹᖑᓕᖅᑎᓪᓗᒋᑦ 
ᑕᐃᒪᙵᓚᐅᖅᑐᓂᑦ. ᓂᕆᐅᒃᐳᖓ ᑕᑯᓂᐊᓂᓐᓂᑦ ᑕᒪᒃᑯᐊ ᐱᓕᕆᐊᒃᓴᐃᑦ 
ᑕᐅᕗᖓᒃᑲᓐᓂᖅ ᐃᓗᑦᑎᖅᓯᒪᓕᕐᓂᐊᕐᓂᖏᓐᓂᑦ ᐊᕐᕌᒍᓂᐊᖅᑐᒥ ᓯᕗᓂᖓᓂ 
– ᐱᓕᕆᐊᒃᓴᐃᑦ ᑕᐃᒃᑯᐊ ᐃᑲᔪᓂᐊᖅᑐᑦ ᐃᖅᑲᓇᐃᔭᖅᑖᖅᑎᑦᑎᓗᑎᒃ, 
ᐱᔨᑦᑎᕋᐅᑎᑖᖅᑎᑦᑎᓗᑎᒃ, ᐊᒻᒪᓗ ᐊᑯᓂᐅᔪᑦ ᒪᑭᒪᓇᓱᐊᕈᑎᐅᑉ 
ᐱᔪᒥᓇᕐᓂᖏᑦ ᓄᓇᕗᒻᒥ ᓄᓇᓕᖏᓐᓄᑦ.

ᑖᓐᓇ ᐊᕐᕌᒍ ᐱᕕᖃᖅᑎᑦᑎᓚᐅᕐᒥᖕᒪᑦ ᐊᓯᕈᕐᓂᕐᒥᑦ. ᐃᑎᔪᒥᒃ 
ᓄᒫᓱᓕᖅᑎᑕᐅᓚᐅᕋᑦᑕ ᐃᓅᔪᓐᓃᕐᓂᖓᓄᑦ ᐱᖃᓇᕆᔭᑦᑕ, 
ᐃᖅᑲᓇᐃᔭᖃᑎᑦᑕ, ᐊᒻᒪᓗ ᑭᒡᒐᖅᑐᐃᔨᐅᓪᓗᓂ ᓄᓇᕗᒻᒥᑦ, ᓯᓪᑕᓐ 
ᓂᒻᓴᒃ. ᑐᑭᒧᐊᖅᑎᑦᑎᔨᐅᓚᐅᕐᒪᑦ ᐱᓕᕆᐊᒃᓴᑦ ᐱᕙᓪᓕᐊᑎᑕᐅᓂᖏᓐᓂᒃ 
ᐊᒻᒪᓗ ᐱᓕᕆᖃᑎᒋᔭᐅᓂᖏᓐᓂᒃ ᕿᑭᖅᑖᓗᒃ ᓇᖕᒥᓂᖁᑎᓕᓐᓄᑦ 
ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᒃᑯᓐᓂ, ᓯᓪᑕᓐ ᓯᕗᓕᖅᓯᓚᐅᕐᒪᑦ 
ᐊᒥᓱᑲᓪᓛᓗᖕᓂᑦ ᐱᒋᐊᖅᑎᑦᑎᔾᔪᑎᓂᒃ ᑕᐃᒃᑯᓂᖓ ᐋᖅᑭᒃᓯᓯᒪᔪᓂᒃ 

ᐊᑯᓂᐊᓗᒃ ᐊᒃᑐᐃᓂᖃᕐᓂᐊᖅᑐᓂᒃ ᓄᓇᓕᑦᑎᓐᓂᒃ. ᕿᒃᓲᒍᑎᖃᖅᑎᓪᓗᑕ 
ᐃᓚᙵᕐᓂᑦᑎᓐᓂᒃ, ᐱᓕᕆᔪᒪᑦᑎᐊᓚᐅᕐᓂᖓᓂᑦ ᐊᒻᒪᓗ ᑕᕐᓂᖓ ᑲᔪᓯᖕᒪᑦ 
ᑕᒪᒃᑯᑎᒎᓇ ᑭᖑᕐᖑᑎᔭᖏᑎᒍ ᐃᖅᑲᓇᐃᔮᕆᓚᐅᖅᑕᖏᑎᒍ.

ᐅᖃᐅᓯᖃᓚᐅᕐᒥᔪᒍᑦ ᖁᕕᐊᓱᒍᑎᖃᓂᖅᓱᒃᑯᑦ ᑕᕝᕙᐅᕗᑏᖅᖢᑎᒍ 
ᔨᐅᕆ ᐅᐊᑦ, ᑐᑭᒧᐊᖅᑎᑦᑎᔨᖓ ᐃᖃᓗᓕᕆᔨᑦᑕ, ᐃᖅᑲᓇᐃᔮᒥᓂᒃ 
ᐃᓱᓕᑦᑎᓚᐅᕐᒪᑦ ᑕᒪᑐᒪᓂ ᐊᕐᕌᒍᒥ. ᔨᐅᕆ ᐃᑎᔪᒥᒃ ᖃᐅᔨᒪᓂᖃᓂᖓ, 
ᓯᕗᓕᖅᑎᐅᔪᓐᓇᑦᑎᐊᕐᓂᖓ, ᐊᒻᒪᓗ ᑲᔪᓯᓚᐅᖅᖢᓂ ᐃᖅᑲᓇᐃᔭᕈᒪᑦᑎᐊᖅᖢᓂ 
ᕿᑭᖅᑖᓗᒃ ᑯᐊᐳᕆᓴᓐ ᐃᖃᓗᓕᕆᔨᖏᓐᓄᑦ ᐃᒻᒥᒃᑰᖓᓂᕐᒥ 
ᓇᓗᓇᐃᒃᑯᑦᑎᖅᓯᓯᒪᖕᒪᑦ ᐃᖅᑲᓇᐃᔭᕐᕕᖕᒥ, ᓱᓕᓪᓗᖓ ᖁᔭᒋᕙᕋ 
ᐃᑲᔪᓚᐅᓂᖓᓄᑦ ᐊᒻᒪᓗ ᐃᖅᑲᓇᐃᔮᖓᓂᑦ ᐃᓱᓕᑦᑎᑦᑎᐊᖅᓯᒪᖁᓪᓗᒍ.

ᐊᒃᓱᐊᓗᒃ ᐱᕙᓪᓕᐊᑦᑎᐊᓚᐅᕐᒪᑕ ᓴᓇᔭᐅᓂᖓᓂ ᕿᑭᖅᑖᓗᒃ ᐃᖃᓗᓕᕆᔩᑦ 
ᓄᑖᖅ ᐃᖃᓗᒐᓱᐊᕈᑎ ᐅᒥᐊᕐᔪᐊᓕᐊᕆᔭᐅᓂᖓᓂ, Saputi II. 2024−ᒥ, 
ᕿᑭᖅᑖᓗᒃ ᑯᐊᐳᕆᓴᓐ ᐅᐱᒍᓱᑦᑎᐊᖅᖢᓂ ᑐᓴᖅᑕᐅᑎᑦᑎᓚᐅᕐᒪᑦ 
ᑕᐃᔅᓱᒥᖓ ᐅᒥᐊᕐᔪᐊᕐᒥᑦ ᐱᓕᕆᔾᔪᑎᖃᖅᑎᑕᐅᓂᐊᕐᓂᖓᓂᑦ Carsoe−
ᒃᑯᑦ ᐊᔾᔨᒌᙱᑦᑑᖕᓂᒃ ᓂᕐᔪᑎᓂᒃ ᓴᓗᒻᒪᖅᓱᐅᕕᖃᕐᓗᓂ ᓴᓇᕕᖓ, 
ᐱᓕᕆᐊᕆᔭᐅᔪᓐᓇᖅᓯᑎᑦᑎᓚᐅᕐᒪᑦ ᐊᔪᙱᓐᓂᖅᓴᒥᒃ ᓴᓗᒻᒪᖅᓴᐃᕕᖕᒥᑦ 
ᐊᒻᒪᓗ ᖁᐊᖅᑎᑦᑎᓂᕐᒥᑦ ᐱᓕᕆᔾᔪᓯᕐᓂᑦ ᐋᖅᑭᐅᒪᑎᑕᐅᖁᓪᓗᒋᑦ ᓂᐅᕕᐊᓴᑦ 
ᐱᐅᓂᖏᑦ ᐃᒪᕕᖕᒦᓂᖏᓐᓂ. ᐃᒫᓄᖅᑎᑕᐅᕕᒃᓴᖃᖅᑎᑕᐅᓪᓗᓂ 2026−ᒥ, 
Saputi II ᑭᒡᒐᖅᑐᐃᖕᒪᑦ ᑲᔪᓯᓂᑦᑎᓐᓂᑦ ᐊᑐᕈᒫᕐᓂᐊᖅᑐᓕᐅᕐᓂᕐᒥᑦ 
ᐱᓕᕆᔾᔪᓯᖅᑖᖃᐅᒥ, ᐋᖅᑭᐅᒪᑎᑕᒃᓴᐅᓂᖓᓂ, ᐊᒻᒪᓗ ᐃᓄᖕᓄᑦ 
ᓯᕗᓕᖅᑕᐅᓪᓗᓂ ᑲᔪᓯᑦᑎᐊᕐᓂᖓ ᐃᖃᓗᒐᓱᐊᕐᓂᑦ ᐃᒻᒥᒃᑯᖓᓂᖓᓂ.

ᑕᒪᑐᒪᓂ ᐊᕐᕌᒍᒥ, ᐊᔪᙱᑎᑕᐅᓚᐅᕋᒪ ᑭᒡᒐᖅᑐᐃᔪᓐᓇᖅᑎᑕᐅᓪᓗᖓ 
ᕿᑭᖅᑖᓗᒃ ᑯᐊᐳᕆᓴᒃᑯᓐᓂᑦ ᓄᓇᕗᒻᒥ ᐅᔭᕋᓐᓂᐊᓂᕐᒧᑦ ᑲᑎᒪᓂᕐᒥ, 
ᓄᓇᕗᒻᒥ ᐃᖅᑲᓇᐃᔭᕐᕖᑦ ᑕᑯᒃᓴᐅᑎᑦᓯᓂᖏᓐᓂ ᑲᑎᒪᓂᖓᓂᓗ, ᐊᒻᒪᓗ 
ᐊᖅᓴᕐᓃᑦ ᑕᑯᒃᓴᐅᑎᑦᑎᓂᕐᒥ ᐊᒻᒪ ᑲᑎᒪᓂᕐᒥ. ᑕᒪᒃᑯᐊ ᖃᓄᐃᓘᖅᑎᑦᑎᓂᑦ 
ᐱᒻᒪᕆᐅᓕᖅᑎᑦᑎᓚᐅᕐᒪᑕ ᐃᖅᑲᓇᐃᔮᑦᑎᓐᓂᒃ ᐅᑭᐅᖅᑕᖅᑐᕐᒥ ᓄᓇᓕᖏᓐᓂ, 
ᑕᑯᒃᓴᐅᑎᑦᑎᕕᒋᔭᕗᑦ ᐅᐸᒃᑕᐅᑎᑦᑎᖃᑦᑕᓚᐅᕐᒪᑦ ᐱᓕᕆᖃᑎᒋᔭᐅᔪᓂᑦ 
ᐃᓕᑦᑐᒪᑦᑎᐊᖅᑐᓂᑦ ᐱᔨᑦᑎᕋᐅᑎᑦᑎᓐᓂᑦ ᐊᒻᒪᓗ ᐱᒋᐊᖅᑎᑉᐸᒃᑕᑦᑎᓐᓂᑦ.

ᑕᐃᒫᖑᐃᓐᓇᕐᓂᖓᓄᑦ, ᖁᔭᓕᔪᖓ ᓯᕗᓕᖅᑎᐅᓂᖏᓐᓄᑦ 
ᐊᒻᒪᓗ ᐊᔪᕆᒃᓯᐅᔨᖃᑦᑕᕐᓂᖏᓐᓄᑦ ᕿᑭᖅᑖᓗᒃ ᑯᐊᐳᕆᓴᒃᑯᑦ 
ᑐᑭᒧᐊᖅᑎᑦᑎᔩᑦ ᑲᑎᒪᔨᖏᑦ ᐊᒻᒪᓗ ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᖏᑦ. ᑕᐃᒪᙵᓕᒫᖅ ᐃᑲᔪᖅᓱᐃᖃᑦᑕᕐᓂᓯ 
ᓴᙱᓂᖅᑖᖅᑎᑦᑎᖃᑦᑕᕐᒪᑦ ᐱᓕᕆᖃᑎᒋᔭᑦᑎᓐᓂᒃ ᑲᔪᓯᖁᓪᓗᒋᑦ 
ᐱᔭᐅᑎᑦᑎᓂᖏᓐᓂᒃ ᐱᔭᕇᒃᓯᔾᔪᑎᓂᑦ ᐊᒻᒪᓗ ᐋᖅᑭᐅᒪᑎᑕᐅᓂᖏᓐᓂᒃ 
ᑕᐅᑐᒐᕆᔭᖏᓐᓂᑦ ᕿᑭᖅᑕᓂ ᐃᓄᐃᑦ. ᓂᕈᐊᑦᑎᐊᖅᑐᖓ 
ᐃᓚᒃᑲᓐᓂᖓᓂᑦ ᓂᐅᕕᐊᒃᓴᓕᐅᑦᑎᐊᖃᑦᑕᕐᓂᐊᓂᑦᑎᓐᓂᒃ ᐊᒻᒪᓗ 
ᐱᕙᓪᓕᐊᑦᑎᐊᕐᓂᐊᕐᓗᑕ ᐊᕐᕌᒍᒋᓂᐊᖅᑕᑦᑎᓐᓂ ᓯᕗᓂᑦᑎᓐᓂ.

ᕿᑭᖅᑖᓗᒃ ᑎᒥᖁᑖ ᑎᑭᐅᑎᖕᒪᑦ 41−ᖓᓄᑦ ᐊᕐᕌᒍᒧᑦ ᐊᐅᓚᐃᓐᓇᖅᖢᓂ 2024−ᒥ.  .

ᐃᓚᒋᔭᐅᓯᒪᓂᓐᓄᑦ ᕿᑭᖅᑖᓗᒃ ᑯᐊᐳᕆᓴᒃᑯᓐᓂ ᐅᖓᑖᓄᑦ 26 ᐊᕐᕌᒍᓄᑦ, ᐱᕕᖃᑎᑕᐅᑦᑎᐊᖅᓯᒪᒐᒪ 
ᖃᐅᔨᓪᓗᖓ ᓇᔪᖅᖢᒋᑦ ᐅᒃᐱᕐᓇᙱᒻᒪᕆᒃᑐᒥᒃ ᐊᓯᕈᓂᖓᓂᒃ ᐃᖅᑲᓇᐃᔭᕕᖁᑎᑦᑕ – ᐱᐅᔪᕆᖏᓐᓂᖏᓐᓂᒃ 
ᐱᒋᐊᓕᕐᓂᖏᓐᓄᑦ ᐱᕙᓪᓕᐊᑦᑎᐊᓕᕐᓂᖓᓄᑦ, ᐊᔾᔨᒋᔭᐅᔪᓐᓂᖅᑎᑕᐅᓯᒪᓂᖏᑦ ᐱᓕᕆᔪᓐᓇᕐᓂᑦ ᓄᓇᕘᑉ 
ᒪᑭᒪᓇᓱᐊᕈᑎᖓᓂ. ᑕᒪᒃᑭᖏᑎᒍ ᐱᓕᕆᓇᓱᒋᐊᖃᕐᓂᐅᕙᒃᑐᑎᒍ ᐊᒻᒪᓗ ᐱᒻᒪᕆᐊᓗᖕᒥᑦ ᐱᔭᕇᒃᓯᓂᐅᔪᓂᑦ, 
ᑲᔪᓯᓯᒪᒐᑕ ᐱᕈᖅᐸᓪᓕᐊᓪᓗᑕ, ᑐᕌᖅᑎᑕᐅᓪᓗᑕ ᐱᓕᕆᐊᕆᓇᓱᐊᖅᑕᑦᑎᓄᑦ ᐊᒻᒪᓗ ᐊᑕᕕᖃᖅᖢᑕ 
ᓄᓇᓕᑦᑎᓐᓂᑦ.ᕼᐋᓕ ᕙᓚᐅᕋᑎ

ᐊᖓᔪᖅᑳᖅ ᐊᒻᒪᓗ ᑐᑭᒧᐊᒃᑎᖓᑦ, 
ᕿᑭᖅᑖᓗᒃ ᑯᐊᐳᕆᓴ

ᕼᐋᕆ ᕙᓛᕼᐅᑎ ᐱᓕᕆᖃᑎᒋᓗᓂᐅᒃ ᓯᓪᑕᓐ ᓂᒻᓴᒃ ᐊᒻᒪᓗ ᐃᖅᑲᓇᐃᔭᖃᑎᖏᑦ

ᕿᑭᖅᑖᓗᒃ ᑯᐊᐳᕇᓴᒃᑯᑦ ᒥᑦᓵᓄ
ᑲᒻᐸᓂ ᓇᓗᓇᐃᖅᑕᐅᓯᒪᓂᖓ

 ᑐᕌᒐᖓ:ᓴᖅᑮᓗᑎᒃ ᒪᑭᒪᔾᔪᑕᐅᒍᓐᓇᖅᑐᓂᒃ, ᐃᖅᑲᓇᐃᔮᓂᒃ
ᐃᖅᑲᓇᐃᔮᒃᓴᓂᓪᓗ ᐃᓄᓐᓄᑦ.

ᐱᒋᐊᕐᓂᖓᓂ, ᑕᐃᒪᖓᓂᑦ ᐱᒋᐊᓚᐅᖅᓯᒪᖕᒪᑦ, ᕿᑭᖅᑖᓗᒃ ᑯᐊᐳᕆᓴᓐ 
ᐱᕈᖅᓯᒪᓕᖅᐳᖅ ᐊᑕᐅᓯᕐᒥᑦ ᐃᓄᖕᒥᑦ ᑲᒻᐸᓂᒋᔭᐅᓪᓗᓂ ᑖᒃᑯᓄᖓ 
ᓇᖕᒥᓂᖁᑎᖃᓕᖅᖢᑎᒃ ᐅᖓᑖᓂ 720 ᐃᖅᑲᓇᐃᔭᖅᑎᖃᖅᑐᑦ. ᕿᑭᖅᑖᓗᒃ 
ᑯᐊᐳᕆᓴᓐ ᐱᕈᖅᓯᒪᔪᖅ ᐊᒥᓱᓂᒃ−ᐱᓇᓱᐊᖅᑎᖃᖅᑐᓂ ᐊᔪᙱᑐᕐᔪᐊᓂᒃ 
ᑲᒻᐸᓂ 13-ᓂᒃ ᓇᖕᒥᓂᖁᑎᓖᑦ, 13 ᑮᓇᐅᔭᓕᐅᕋᓱᐊᖃᑎᖏᑦ, ᐊᒻᒪᓗ 
8 ᑎᒥᖁᑎᖏᑦ. ᑖᒃᑯᑎᒎᓇ ᑲᒻᐸᓂᑎᒍᑦ, ᕿᑭᖅᑖᓄᒃ ᑯᐊᐳᕆᓴᒃᑯᑦ 
ᑐᑭᒧᐊᒍᑎᒃᓴᑎᒍᑦ ᓴᖅᑮᓯᒪᔪᑦ ᓇᖕᒥᓂᖁᑎᖃᕐᓂᕐᒥᒃ ᐃᖃᓗᓕᕆᓂᕐᒧᑦ, 
ᐃᓪᓗᓂᒃ ᓇᖕᒥᓂᖃᕐᓂᕐᒥᒃ ᐊᐅᓚᑦᓯᓂᕐᒥᓪᓗ, ᑐᙵᓴᐃᓂᕐᒥᒃ, 
ᐊᐅᓚᔪᓐᓇᐅᑎᓂᒃ, ᐃᖏᕐᕋᔾᔪᑎᓕᕆᓂᕐᒥᒃ, ᑐᓴᐅᒪᔾᔪᑎᓕᕆᓂᕐᒥᒃ, 
ᐃᓪᓗᓕᐅᕐᓂᕐᒥᒃ, ᐊᔪᙱᑐᕐᔪᐊᓄᑦ ᐱᔨᑦᓯᕈᑎᓂᒃ, ᓂᐅᕕᕐᕕᓕᕆᓂᕐᒥᒃ, 
ᐊᒻᒪᓗ ᓴᓇᔨᓄᑦ ᓇᓗᓇᐃᒃᑯᑕᖅᑖᖅᓯᒪᔪᓄᑦ ᐱᔨᑦᓯᕈᑎᓂᒃ. ᐱᔨᑦᓯᓂᕐᒥᒍᑦ 

ᐃᑲᔪᖅᓱᐃᖃᑦᑕᓂᕐᒥᒍᓪᓗ ᓄᓇᓕᖁᑎᑦᑎᓐᓂᒃ ᑎᒍᓯᕙᓪᓕᐊᓂᕐᒥᒍᑦ 
ᖃᓄᐃᙱᑦᓯᐊᕈᑎᒃᓴᓂᒃ ᐊᒻᒪᓗ ᓇᖕᒥᓂᖅᒪᑭᒪᔾᔪᑎᒃᓴᓂᒃ, ᐃᓚᓕᐅᑎᓯᒪᔭᕗᑦ 
ᐃᓄᐃᑦ ᐱᖕᒪᕆᐅᔪᖁᑎᖏᑦ ᐊᒻᒪᓗ ᐊᐅᓚᑦᓯᓪᓗᑕ ᐱᓇᓱᐊᒐᑦᓴᐅᔪᓂᒃ ᓄᓇᕗᑦ 
ᐊᖏᕈᑎᖏᓐᓂ. ᐃᑉᐱᒋᑦᓯᐊᖅᑐᒍ ᒪᑭᒪᐃᓐᓇᖅᑎᓐᓇᓱᐊᖅᑐᒍᓗ ᐊᕙᑎᕗᑦ, 
ᐃᓄᖏᓪᓗ, ᓴᐳᑎᓯᒪᓯᓐᓈᖅᑐᒍ ᓄᓇᕗᑦ ᓄᓇᒦᖔᖅᑐᖁᑎᕗᓪᓗ. ᐱᓇᓱᐊᒐᕗᑦ 
ᐱᕈᖅᐸᓪᓕᐊᑎᑦᓯᓂᖅ ᐃᓕᑉᐸᓪᓕᐊᓂᕐᓗ ᐃᓘᓐᓇᒋᓐᓂ ᐱᓕᕆᐊᑦᑎᓐᓂ 
ᐱᕙᓪᓕᐊᒍᑎᒃᓴᖏᓐᓄᑦ ᐃᓄᐃᑦ ᐊᔪᙱᓐᓂᖏᓐᓂᒃ, ᓴᖅᑮᓂᕐᒥᒃ 
ᐃᖅᑲᓇᐃᔮᓂᒃ, ᐊᒻᒪᓗ ᓴᖅᑮᖃᑦᑕᓂᕐᒥᒃ ᐃᖅᑲᓇᐃᔮᑦᓴᓂᒃ. ᑐᕌᒐᕗᑦ 
ᑕᑉᕙᖔᖅᓯᒪᔪᖅ ᑲᒻᐸᓂ ᓂᕆᐅᒃᑖᕆᓯᒪᔭᖓᓂᒃ ᑮᓇᐅᔭᓕᐅᕐᓂᕐᒥᒃ ᐊᒻᒪᓗ 
ᓴᖅᑮᓂᕐᒥᒃ ᓇᖕᒥᓂᖅ ᒪᑭᒪᒍᓐᓇᓯᐊᖅᑐᒥᒃ ᑮᓇᐅᔭᑎᒍᑦ ᓇᖕᒥᓂᖁᑎᑦᑎᒍᑦ 
ᐱᔾᔪᑎᒃᓴᓂᒃ. ᐊᐅᓚᓂᖃᖅᑐᒍᑦ ᐋᖅᑭᒋᐊᕆᖃᑦᑕᖅᓱᑕᓗ ᑲᒻᐸᓂᖁᑎᑦᑎᓐᓂᒃ 
ᐃᑲᔫᑎᒃᓴᓂᒃ ᒪᑭᒪᔾᔪᑎᑎᒍᑦ ᒪᑭᒪᑦᓯᐊᖁᓪᓗᑕ ᓄᓇᕗᒻᒥ ᓇᓕᖅᑯᑦᓯᔪᓂᒃ 
ᐃᓄᐃᑦ ᖃᐅᔨᒪᔭᑐᖃᖏᓐᓂᒃ.

ᕿᑭᖅᑖᓗᒃ ᑯᐊᐳᕇᓴᒃᑯᑦ (QC) 100% ᐃᓄᓐᓄᑦ−ᓇᖕᒥᓂᖁᑕᐅᔪᑦ ᐱᙳᖅᑎᓯᒪᔭᖓ 
ᐱᕙᓪᓕᐊᔪᓕᕆᓂᕐᒧᑦ ᑯᐊᐳᕇᓴᓐ.

ᓴᖅᑭᖅᑕᐅᓚᐅᖅᑐᑦ 1983-ᒥ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ (ᕿᑭᖅᑕᓂ), ᕿᑭᖅᑖᓗᒃ 
ᑯᐊᐳᕆᓴᓐ ᑮᓇᐅᔭᓕᐅᕋᓱᐊᖅᑎᖁᑕᐅᔪᖅ ᑎᒥᙳᖅᑎᓯᒪᔭᖓ ᕿᑭᖅᑕᓂᒃᑯᑦ. QC-ᑯᑦ ᑐᕌᒐᖓ 
ᐱᕚᓪᓕᕈᑎᒃᓴᖏᓐᓂᒃ ᐃᓅᓯᕐᒧᑦ ᒪᑭᒪᔾᔪᑎᒃᓴᓄᑦ ᖃᓄᐃᙱᑦᓯᐊᑲᓐᓂᕈᑎᒃᓴᖓᓂᒃ ᓄᓇᕗᑦ ᐊᒻᒪᓗ 
16,000 ᕿᑭᖅᑕᓂ ᐃᓄᐃᑦ ᑭᒡᑐᖅᑕᕗᑦ ᑮᓇᐅᔭᓕᐅᕋᓱᐊᕐᓂᒃᑯᑦ ᐊᒻᒪᓗ ᓴᖅᑮᓂᒃᑯᑦ ᑐᑭᒧᐊᒍᑎᒃᓴᓂᒃ 
ᓇᖕᒥᓂᖁᑎᖃᕈᑕᐅᔪᓐᓇᖅᑐᓂᒃ. ᓯᕗᒧᐊᑉᐸᓪᓕᐊᒍᑎᒃᓴᖓᓂᒃ ᑐᕌᒐᕐᒧᑦ, ᕿᑭᖅᑖᓗᒃ ᑯᐊᐳᕆᓴᓐ 
ᐃᑲᔪᕐᕕᒋᓇᓱᐊᖅᑕᖓ ᐃᑲᔪᕈᓐᓇᕐᓂᓕᒫᒥᒍᑦ ᐃᖅᑲᓇᐃᔭᕐᕕᓕᒫᓂ ᓄᓇᕗᑦ ᒪᑭᒪᔾᔪᑎᖏᓐᓄᑦ

ᒥᐊᓂᖅᓯᓂᖅ
ᐱᔪᓐᓇᕐᓂᕆᔭᑦᑎᒍᑦ

ᒪᑭᒋᐊᒃᑲᓐᓂᕈᑎᖃᕐᓂᖅ ᐱᕈᖅᐸᓪᓕᐊᓂᖅ ᑕᑎᒃᓴᐅᓂᖅ

QIKIQTAALUK CORPORATION

ᕿᑭᖅᑖᓗᒃ ᑯᐊᐳᕆᓴᓐ
ᓇᒻᒥᓂᕐᑯᑎᖕᒋᓪᓗ

& Group of Companies

QC: ᑮᓇᐅᔭᓕᐅᕋᓱᐊᖅᑎ ᓇᖕᒥᓂᖁᑎᓄᑦ 
ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐ

ᑲᑭᕙᒃ ᑲᑐᔾᔨᖃᑎᒌᑦ: 
ᑮᓇᐅᔭᓕᐅᕋᓱᐊᖅᑎᐅᖏᑦᑐᑦ 
ᒪᑭᑉᐸᓪᓕᐊᒍᑎᒃᓴᓂᒃ ᐱᕙᓪᓕᐊᑎᑦᓯᔨᒃᑯᑦ 
ᑲᑐᔾᔨᖃᑎᒌᑦ

ᑲᑭᕙᒃ ᑲᑐᔾᔨᖃᑎᒌᖏᑦ
KAKIVAK ASSOCIATION

ᑎᒍᓯᕙᓪᓕᐊᓂᖅ

ᕼᐊᐅᕆ ᕙᓚᐅᕋᑎ
ᐊᖓᔪᖅᑳᖅ

ᓰᓇ ᖃᐅᓐᓇᖅ

ᐲᑕ ᑮᓇᐃᓐᓇᖅ
ᐊᖓᔪᖅᑳᑉ−ᑐᒡᓕᐊ

ᕙᓚᓐᑏᓇ ᑐᓗᒑᕐᔪᒃ

ᒫᑎᐅ ᐊᓚᐃᙵ
ᑎᑎᕋᖅᑎ ᑮᓇᐅᔭᓕᕆᔨ

ᐋᓐ ᑰᓕ ᒫᑎᐅ ᐊᓚᐃᙵ

ᐃᒡᓯᕙᐅᑕᕐᒥᑦ ᑲᑎᒪᔩᑦ

ᐊᐅᓚᑦᓯᔩᑦ

ᑲᑎᒪᔩᑦ ᒪᕐᕉᓐᓂᒃ ᑎᒃᑯᐊᖅᓯᓚᐅᖅᑑᒃ ᐊᔪᙱᔾᔪᑎᓕᓐᓂᒃ ᒪᓕᒐᕐᓂᐊᖅᑎᓂᒃ ᑕᒻᒪᖅᓯᒪᔪᖅᓯᐅᖅᑎᓂᓪᓗ ᐃᑲᔪᕐᓂᐊᖅᑐᓂᒃ.  
QC−ᑯᑦ ᑮᓇᐅᔭᓕᕆᔾᔪᑎᒥᓂᓕᒫᖏᑦ ᑕᒻᒪᖅᓯᒪᔪᖅᓯᐅᖅᑕᐅᖃᑦᑕᖅᑐᑦ ᐊᕐᕌᒍᑕᒫᑦ KPMG−ᑯᓐᓄᑦ.

ᒪᓕᒐᕐᓂᐊᖅᑏᑦ: ᑕᒻᒪᖅᓯᒪᔪᖅᓯᐅᖅᑏᑦ:

ᑲᑎᒪᔩᑦ ᐊᐅᓚᑦᓯᖃᑦᑕᕐᒥᔪᑦ 13-ᓂᒃ ᓇᖕᒥᓂᖁᑎᓪᓚᑦᑖᖏᓐᓂᒃ ᐊᒻᒪᓗ ᐃᓛᒃᑯᑦ ᑎᒃᑯᐊᕐᓯᖃᑦᑕᖅᑐᑎᒃ ᐃᓚᒋᔭᐅᓂᐊᖅᑐᓂᒃ ᐊᓯᖏᓐᓄᑦ 
ᑮᓇᐅᔭᓕᐅᕋᓱᐊᖅᑎᓄᑦ ᐊᒻᒪᓗ ᐱᓇᓱᐊᖃᑎᖏᓐᓄᑦ ᑲᑎᒪᔨᓄᑦ.  

ᑖᒥ ᐊᑲᕚᒃ

ᕿᑭᖅᑖᓗᒃ ᐃᖃᓗᓕᕆᔨᒃᑯᑦ ᑯᐊᐳᕇᓴᓐ

ᓄᓇᕗᑦ ᓄᒃᑭᒃᓴᐅᑏᑦ ᑯᐊᐳᕇᓴᓐ

ᕿᑭᖅᑖᓗᒃ ᓇᖕᒥᓂᖁᑎᓕᓐᓄᑦ
ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐ

ᐊᖅᓴᕐᓃᑦ ᑐᔪᕐᒥᕕᒃ ᐊᒻᒪ 
ᑲᑎᒪᕕᒃ ᑎᒥᖁᑖ

ᐊᑭᐅᖅ ᑯᐊᐳᕆᓴᓐ

ᐅᑭᐅᖅᑕᖅᑐᓕᒫᒥ ᑐᓴᐅᒪᔾᔪᑎᓕᕆᔨᒃᑯᑦ ᑎᒥᖓ

ᕿᑭᖅᑕᓂ ᐊᑐᕋᑦᓴᓕᕆᔩᑦ ᑎᒥᖓ

ᕿᑭᖅᑕᓂ ᓴᓇᕕᓕᕆᔨᒃᑯᑦ ᑎᒥᖁᑖ

ᕿᑭᖅᑕᓂ ᐱᖁᑎᓕᕆᔨᒃᑯᑦ ᑎᒥᖁᑖ

ᕿᑭᖅᑖᓘᑉ ᓇᒻᒥᓂᖁᑎᖏᑦ ᑎᒥᖓ

ᕿᑭᖅᑕᓂ ᓂᐅᕕᕐᕕᓕᕆᔨᒃᑯᑦ ᓕᒥᑎᑦ

Sikku 
Corporation

ᓯᒃᑯ ᑯᐊᐳᕇᓴᓐ

Tulaktarvik 
Inc.

ᑐᓚᑦᑕᕐᕕᒃ ᑎᒥᖓ

ᑲᑎᒪᔩᑦ

ᕿᑭᖅᑕᓂ ᓄᓇᖓᓂ

ᐊᐅᓱᐃᑦᑐᖅ
AUSUITTUQ
GRISE FIORD

ᒥᑦᑎᒪᑕᓕᒃ
MITTIMATALIK
POND INLET

ᑲᖏᖅᑐᒑᐱᒃ
KANGIQTUGAAPIK

CLYDE RIVER

ᖃᐅᓱᐃᑦᑐᖅ
QAUSUITTUQ

RESOLUTE BAY

ᐃᒡᓗᓕᒃ
IGLULIK
IGLOOLIK

ᑭᙵᐃᑦ
KINNGAIT

ᑭᒻᒥᕈᑦ
KIMMIRUT

ᓴᓂᑭᓗᐊᖅ
SANIKILUAQ

ᓴᓂᕋᔭᒃ
SANIRAJAK

ᐃᒃᐱᐊᕐᔪᒃ
IKPIARJUK
ARCTIC BAY

ᕿᑭᖅᑕᕐᔪᐊᖅ
QIKIQTARJUAQ

ᐸᓐᓂᖅᑑᖅ
PANGNIRTUNG

ᐃᖃᓗᐃᑦ
IQALUIT

ᑲᒻᐸᓂ ᐋᖅᑭᑦᓯᒪᓂᖓ

ᐃᖏᕐᕋᔪᓕᕆᔨᒃᑯᑦ,
ᑐᓴᐅᒪᔾᔪᑎᓕᕆᔨᒃᑯᑦ ᐊᒻᒪᓗ

ᐆᒻᒪᖅᑯᑎᓕᕆᔨᒃᑯᑦ
ᐃᓪᓗᓕᐅᖅᑏᑦ ᐊᒻᒪᓗ
ᐃᓪᓗᖁᑎᓕᕆᔨᒃᑯᑦ ᐃᖃᓗᓕᕆᔨᒃᑯᑦ

ᑕᐅᖅᓰᖃᑦᑕᐅᑎᓕᕆᔨᒃᑯᑦ,
ᐃᖃᓗᓕᕆᔨᒃᑯᑦ ᐱᔨᑦᓯᖅᑏ

ᓂᐅᕕᕐᕕᓕᕆᔩᓪᓗ

ᓇᖕᒥᓂᖁᑎᖏᑦ ᕿᑭᖅᑖᓗᒃ ᑯᐊᐳᕆᓴᓐ ᓇᖕᒥᓂᖁᑎᖏᑦ ᑲᑐᔾᔨᓪᓗᑎᒃ ᑮᓇᐅᔭᓕᐅᖃᑎᖏᑦ ᕿᑭᖅᑖᓗᒃ ᑯᐊᐳᕆᓴᓐ
ᐊᖏᓛᒥᒃ ᓇᖕᒥᓂᖃᖅᑐᖅ

ᑲᑐᔾᔨᓪᓗᑎᒃ ᑮᓇᐅᔭᓕᐅᖃᑎᖏᑦ ᕿᑭᖅᑖᓗᒃ ᑯᐊᐳᕆᓴᓐ
ᒥᑭᔪᒥᒃ ᓇᖕᒥᓂᖃᖃᑕᐅᔪᖅ

ᐃᓚᒋᓕᐅᑎᓯᒪᔪᑦ ᑲᓐᐸᓂᑦ

ᐃᓄᐃᑦ ᐱᕙᓪᓕᐊᔾᔪᑎᒃᓴᖏᓐᓄᑦ ᑯᐊᐳᕇᓴᓐ ᑲᑐᔾᔨᖃᑎᒌᖏᑦ

ᓄᓇᓯ ᑯᐊᐳᕇᓴᓐ

ᕿᑭᖅᑕᓂ ᓯᕗᓪᓕᖅ
ᖃᖓᑕᔫᓕᕆᔨᒃᑯᑦ ᓕᒥᑎᑦ

ᓄᓇᕗᑦ ᐅᖅᓱᐊᓗᓕᕆᔨᒃᑯᑦ
ᑯᐊᐳᕇᓴᓐ

ᐅᖅᓱᖅ ᑯᐊᐳᕇᓴᓐ

VNGL Limited Partnership

ᓄᓇᕗᒻᒥ ᐅᓯᑲᑦᑕᖅᑏᑦ

ᑐᓚᑦᑕᕐᕕᒃ ᑎᒥᖓ

ᑑᕈᒫᓐ ᐅᑭᐅᖅᑕᖅᑐᒥ ᑎᒥᖓ

ᓛᒐ ᐹᕕᓐ

NCC ᑮᓇᐅᔭᓕᐅᖅᑏᑦ
ᑲᑐᔾᔨᖃᑎᒌᑦ 

ᓴᓇᕙᓪᓕᐊᓂᖅ ᓕᒥᑎᑦ

QC ᑲᓇᐃᑎᔭᓐ (ᖁᓛᒎᓖᑦ)

ᕿᑭᖅᑖᓗᖕᒥ ᐊᕙᑎᓕᕆᔨᒃᑯᑦ

QPI/NCCP ᖃᖅᑲᒥᐅᑦ 
ᓄᓇᖓᓂ ᓴᓇᔭᐅᓂᖓ L.P

ᐃᓄᒃᓂᑦ ᖃᕆᓴᐅᔭᓕᕆᔨᒃᑯᑦ 
ᑎᒥᖓ

ᕿᑭᖅᑕᓂ ᓂᐅᕕᕐᕕᓕᕆᔨᒃᑯᑦ ᓕᒥᑎᑦ

ᕿᑭᖅᑕᓂ ᓴᓇᕕᓕᕆᓂᕐᒧᑦ ᑎᒥᖁᑖᕿᑭᖅᑖᓘᑉ ᓇᒻᒥᓂᖁᑎᖏᑦ ᑎᒥᖓ

ᓄᓇᕗᑦ ᓄᒃᑭᒃᓴᐅᑏᑦ ᑯᐊᐳᕆᓴᓐ

ᐅᓈᖅ ᐃᖃᓗᓕᕆᔨᒃᑯᑦ

ᕿᑭᖅᑕᓂ ᐃᖃᓗᓕᕆᔨᒃᑯᑦ
ᑲᑐᔾᔨᖃᑎᒌᑦ

ᕿᑭᖅᑕᓂ ᐱᖁᑎᓕᕆᔨᒃᑯᑦ ᑎᒥᖁᑖ ᐅᑭᐅᖅᑕᖅᑐᓕᒫᒥ 
ᑐᓴᐅᒪᔾᔪᑎᓕᕆᔨᒃᑯᑦ ᑎᒥᖓ

ᕿᑭᖅᑖᓗᒃ ᐃᖃᓗᓕᕆᔨᒃᑯᑦ
ᑯᐊᐳᕇᓴᓐ

ᐅᑭᐅᖅᑕᖅᑐᒥ ᑭᖑᒃᐸᖕᓂᒃ
ᖃᐅᔨᓴᖅᑏᑦ

ᐅᑭᐅᖅᑕᖅᑐᒥ ᑲᑐᔾᔨᖃᑎᒌᑦᑐᑦ
ᑯᐊᐳᕇᓴᓐ

ᓄᓇᕗᒻᒥ ᐃᖃᓗᓕᕆᔨᒃᑯᑦ
ᑲᑐᔾᔨᖃᑎᒌᖏᑦ

ᓄᓇᕗᒻᒥ ᐃᖃᓗᓕᕆᓂᕐᒧᑦ 
ᑕᕆᐅᓕᕆᓂᕐᒧᓪᓗ ᐱᓕᖕᒪᒃᓴᐅ

ᐊᑭᐅᖅ ᑯᐊᐳᕆᓴᓐ

ᓯᒃᑯ ᑯᐊᐳᕇᓴᓐ

ᕿᑭᖅᑕᓂ ᐊᑐᕋᑦᓴᓕᕆᔩᑦ ᑎᒥᖓ

ᕿᑭᖅᑖᓗᒃ ᓇᖕᒥᓂᖁᑎᓕᓐᓄᑦ 
ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐ

ᐊᖅᓴᕐᓃᑦ ᑐᔪᕐᒥᕕᒃ ᐊᒻᒪ 
ᑲᑎᒪᕕᒃ ᑎᒥᖁᑖ

ᐃᖅᑲᐅᒪᓗᒍ ᓯᓪᑕᓐ ᓂᒻᓴᒃ
ᑐᑭᒧᐊᖅᑎᑦᑎᔨ ᐱᓕᕆᐊᒃᓴᑦ ᐱᕙᓪᓕᐊᑎᑕᐅᓂᖏᓐᓂᒃ ᐊᒻᒪᓗ ᐱᓕᕆᖃᑎ-
ᒋᔭᐅᓂᖏᓐᓂᒃ, ᕿᑭᖅᑖᓗᒃ ᓇᖕᒥᓂᖁᑎᓕᓐᓄᑦ ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐ

ᓯᓪᑕᓐ ᐃᖃᓗᖕᓅᓚᐅᖅᓯᒪᖕᒪᑦ 1995−ᒥ ᐊᒻᒪᓗ ᐃᖅᑲᓇᐃᔭᕆᐊᖅᓯᓪᓗᓂ 
ᐅᑭᐅᖅᑕᖅᑐᕐᒥ ᐱᒋᐊᕐᕕᖃᖅᖢᓂ ᓄᓇᑦᓯᐊᑉ ᒐᕙᒪᒃᑯᖏᓐᓂ ᐊᒻᒪᓗ 
ᑲᔪᓯᓪᓗᓂ ᓄᓇᕗᑦ ᒐᕙᒪᒃᑯᖏᓐᓂ ᓴᖅᑭᑕᐅᕋᑖᖅᑎᓪᓗᒍ 1999−ᒥ.

2002−ᒥ, ᓯᓪᑕᓐ ᐃᖅᑲᓇᐃᔭᓕᓚᐅᖅᓯᒪᖕᒪᑦ ᐊᐅᓚᑦᑎᓂᕐᒥᑦ 
ᐃᖅᑲᓇᐃᔮᖃᓕᖅᖢᓂ NCC ᐱᕙᓪᓕᐊᑎᑦᑎᓂᕐᒧᑦ ᑎᒥᖓᓂ, ᑲᒪᒋᔭᖃᖅᖢᓂ 
ᐱᕙᓪᓕᐊᑎᑦᑎᓂᕐᒥᑦ ᐃᓄᒃᓴᒐᐃᑦ ᐅᐸᒐᐅᖃᑦᑕᓲᒥ ᓄᓇ ᐊᒻᒪᓗ ᐃᒡᓗ. 
ᐃᓚᒋᔭᐅᓕᓚᐅᕐᒪᑦ ᕿᑭᖅᑖᓗᒃ ᑯᐊᐳᕆᓴᒃᑯᓐᓄᑦ 2013−ᒥ, ᑕᐃᑲᓂᓗ 
ᐱᓕᕆᔪᒪᑦᑎᐊᓕᓚᐅᖅᖢᓂ ᐃᑲᔪᖅᓱᐃᔪᒪᓪᓗᓂ ᐱᐅᓂᖅᓴᐅᓕᖅᑎᑕᐅᓂᖓᓂ 
ᐋᖅᑭᒃᓱᖅᓯᒪᓂᑦ ᐊᒻᒪᓗ ᐊᑐᖅᑕᐅᑎᑦᑎᓕᖅᖢᓂ ᓄᑖᒥᒃ ᖃᐅᔨᒪᓂᖃᕐᓂᕐᓄᑦ 
ᐃᑲᔪᖅᑕᐅᖁᓪᓗᒋᑦ ᓄᓇᕘᑉ ᓄᓇᓕᖏᑦ.

ᓯᓪᑕᓐ ᓴᓕᔪᒥᒃ ᐃᓅᔾᔪᑎᖃᓚᐅᕐᒪᑦ ᐱᓕᕆᐊᕆᓇᓱᐊᖅᑕᒥᓂᑦ ᐊᒻᒪᓗ 
ᐱᔪᒥᓇᕐᓂᖏᓐᓂᒃ ᐃᖅᑲᓇᐃᔮᕆᔭᖓᑕ. ᑕᐅᑐᙳᐊᓂᖃᓚᐅᕐᒪᑦ 
ᐃᓱᒪᒋᔭᖏᓪᓗ ᑐᑭᓯᓇᖅᓯᑎᑦᑎᓪᓗᑎᒃ ᑕᒪᔾᔭᐅᓚᕆᒃᑐᓂᒃ 
ᐊᓯᕈᐃᓂᖃᖅᖢᑎᒃ. ᐃᑎᔪᒥᒃ ᐱᓕᕆᔪᒪᓂᖃᖅᖢᓂ ᐃᑲᔪᕈᒪᓪᓗᓂ ᓄᓇᕘᑉ 
ᓄᓇᓕᖏᓐᓂᑦ ᐱᓇᓱᐊᖅᑎᓪᓗᒋᑦ ᓇᖕᒥᓂᖅ ᑕᑎᒋᔭᒃᓴᐅᓂᖏᓐᓂᑦ, 
ᐱᓕᕆᐊᕆᔭᐅᑎᑦᑎᓇᓱᖃᑦᑕᓚᐅᕐᒪᑦ ᐱᓕᕆᐊᒃᓴᓂᑦ ᐋᖅᑭᒃᓯᒪᕕᖃᖅᑐᓂᒃ 
ᐃᓄᖕᓂᑦ ᓯᕗᓕᖅᑎᐅᓂᕐᒥ, ᐱᓕᕆᔾᔪᓯᖅᑖᖃᐅ ᐊᒻᒪᓗ 

ᓄᖑᑉᐸᓪᓕᐊᙱᑎᑕᒃᓴᐅᓂᖏᓐᓂᑦ. ᐃᖅᑲᓇᐃᔮᕆᔭᖏᑎᒍ, ᓯᓪᑕᓐ 
ᐃᑲᔪᓚᐅᕐᒪᑦ ᐋᖅᑭᕕᒃᓯᓪᓗᓂ ᐅᖓᑖᓂᑦᑐᓂᒃ $71 ᒥᓕᐊᓐᓂᒃ ᑮᓇᐅᔭᖃᖅ-
ᑎᑦᑎᔾᔪᑎᓂ ᐊᒻᒪᓗ ᐋᖅᑭᒃᓯᓪᓗᓂ ᐊᒃᓱᐊᓗᒃ ᐃᖅᑲᓇᐃᔭᖅᑎᓚᕆᐅᔪᓂᒃ 
ᐃᖅᑲᓇᐃᔭᖃᑎᒌᒃᑐᓂᑦ ᑐᕌᖅᑎᑦᑎᔪᓂᒃ ᐊᓯᕈᐃᓂᕐᒥᑦ ᐱᓕᕆᖃᑎᒌᓂᐅᔪᓂ 
ᐊᒻᒪᓗ ᐃᓚᓯᓪᓗᓂ ᐱᔪᒥᓇᖅᑐᒥᑦ ᐃᓘᓐᓇᖏᓐᓂ ᐱᓕᕆᐊᒃᓴᓂ 
ᓯᕗᓕᖅᑕᖏᓐᓂ. ᑕᒪᒃᑯᐊᖑᒐᓗᐊᖅᑎᓪᓗᒋᑦ ᐱᔭᕇᖅᓯᑦᑎᐊᕐᓃᑦ, 
ᓱᕐᕋᓚᐅᙱᒻᒪᑦ ᒥᑭᒡᓕᑎᖅᓯᒪᓂᕐᒥ ᐊᒻᒪᓗ ᐋᖅᑭᕕᒃᓯᒪᖓᓂᑦ.

ᑐᑭᒧᐊᖅᑎᑦᑎᔨᐅᓂᕐᒥᓄᑦ ᐱᓕᕆᐊᒃᓴᑦ ᐱᕙᓪᓕᐊᑎᑕᐅᓂᖏᓐᓂᒃ 
ᐊᒻᒪᓗ ᐱᓕᕆᖃᑎᒋᔭᐅᓂᖏᓐᓂᒃ ᕿᑭᖅᑖᓗᒃ ᓇᖕᒥᓂᖁᑎᓕᓐᓄᑦ 
ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐ, ᓯᓪᑕᓐ ᓯᕗᓕᖅᓯᓚᐅᕐᒪᑦ ᐊᒥᓱᓂᑦ 
ᐱᒋᐊᖅᑎᑦᑎᔾᔪᑎᓂᑦ ᐊᑕᐃᓐᓇᕐᓂᐊᓕᖅᑐᓂᑦ ᑎᑎᖅᓯᒪᓂᖃᓕᖅᑎᑦᑎᖕᒪᑦ 
ᐃᓘᓐᓇᓕᒫᖓᓂ ᓄᓇᓕᖃᕕᐅᔫᑉ. ᓯᕗᓕᖅᑎᐅᓂᖓ ᐱᓕᕆᔾᔪᑎᓚᕆᐅᓚᐅᕐᒪᑦ 
ᐊᔪᙱᓐᓂᖅᓴᐅᓕᖅᑎᑦᑎᓪᓗᓂ ᐊᖏᔫᑎᓂᒃ ᐱᓕᕆᐊᒃᓴᓂᑦ ᓲᕐᓗ ᒪᑯᓂᖓ 
ᐊᖅᓴᕐᓃᑦ ᑐᔪᕐᒥᕕᒃ ᐊᒻᒪ ᑲᑎᒪᕕᒃ, ᐱᒋᐊᖅᑎᑦᑎᓪᓗᓂ ᓴᓗᒪᔪᒥᒃ 
ᐆᒻᒪᖁᑎᖃᕈᑎᒥᒃ ᐊᒻᒪᓗ ᐆᒻᒪᖁᑎᑦᑎᐊᖅᐸᖕᒥᑦ ᐱᒋᐊᖅᑎᑦᑎᓯᒪᓪᓗᓂ, 
ᐊᒻᒪᓗ ᐃᑲᔪᖅᓱᐃᔪᒥᒃ ᐃᒪᕕᖕᒥ ᐋᖅᑭᒃᓱᖅᓯᒪᓂᕐᒥᑦ ᐱᒋᐊᖅᑎᑦᑎᔾᔪᑎᒥᒃ. 
ᐃᑲᔪᕈᑎᖃᑦᑎᐊᓚᐅᕐᒪᑦ ᐊᖏᔪᐊᓗᖕᒥᑦ ᐱᕙᓪᓕᐊᑎᑦᑎᓂᕐᒥ ᕿᑭᖅᑕᓂ 
ᐃᓄᐃᑦ ᑲᑐᔾᔨᖃᑎᒌᖏᑕ ᓇᐅᑦᑎᖅᓱᖅᑏᑦ ᓄᖑᑕᐅᑎᑦᑎᑕᐃᓕᒫᕕᖓᓂ 
ᐊᒻᒪᓗ ᖃᐅᔨᓇᓱᐊᕐᓂᕐᒥ ᐊᔪᕈᓐᓃᖅᓴᑎᑦᑎᕕᖕᒥᓪᓗ ᐊᒻᒪᓗ 
ᐱᓕᕆᐊᖃᖅᖢᓂ ᐃᖅᑲᓇᐃᔮᖃᓪᓗᐊᑕᕐᓗᓂ ᐃᓄᖕᓂᑦ ᓇᖕᒥᓂᕆᔭᐅᔪᑦ 
ᓄᓇᓂᑦ ᐱᕙᓪᓕᐊᑎᑦᑎᓂᕐᒥᒃ ᐃᖅᑲᓇᐃᔮᕆᔭᐅᔪᓂᒃ ᐃᖃᓗᖕᓂ, 
ᐊᓯᖏᑦ ᐅᓄᖅᑐᑦ ᐱᒐᓗᐊᕐᒥᑎᓪᓗᒋᑦ ᐱᓕᕆᐊᒃᓴᐃᑦ ᐊᒻᒪᓗ 
ᐱᒋᐊᖅᑎᑦᑎᔾᔪᑏᑦ. ᐃᖅᑲᓇᐃᔮᖃᓚᐅᕆᓪᓗᓂᓗ ᐊᑑᑎᖃᕐᓂᖅᐹᒥᒃ 
ᐃᖅᑲᓇᐃᔮᖃᕐᓗᓂ ᐋᖅᑭᒃᓱᐃᓂᕐᒥᒃ ᐃᓄᐃᑦ ᖃᐅᔨᒪᓂᕐᒥᑦ ᐊᒻᒪᓗ ᓂᕿᓂ 
ᐊᐅᓚᑦᑎᔪᓐᓇᓂᖃᕕᖃᕐᓂᕐᒥᑦ ᑲᑎᒪᕕᒡᔪᐊᖅᑎᑦᑎᓂᐅᔪᓂᑦ.

ᕿᑭᖅᑖᓗᒃ ᑯᐊᐳᕆᓴᓐ ᓇᒻᒥᓂᖁᑎᖏᓪᓗ ᐃᑎᔪᒥᑦ ᕿᒃᓵᒃᑎᑕᐅᓚᐅᖅᐳᑦ ᑕᕝᕙᑲᓪᓛᓗᒃ 
ᐃᓅᔪᓐᓃᖅᑎᓪᓗᒍ ᓯᓪᑕᓐ ᓂᒻᓴᒃ, ᑐᑭᒧᐊᖅᑎᑦᑎᔨ ᐱᓕᕆᐊᒃᓴᑦ ᐱᕙᓪᓕᐊᑎᑕᐅᓂᖏᓐᓂᒃ 
ᐊᒻᒪᓗ ᐱᓕᕆᖃᑎᒋᔭᐅᓂᖏᓐᓂᒃ ᕿᑭᖅᑖᓗᒃ ᓇᖕᒥᓂᖁᑎᓕᓐᓄᑦ ᐱᕙᓪᓕᐊᑎᑦᓯᓂᕐᒧᑦ 
ᑯᐊᐳᕇᓴᒃᑯᓐᓂᑦ. ᓯᓪᑕᓐ ᐃᓅᔪᓃᓚᐅᕐᒪᑦ ᕕᕗᐊᕆ 4, 2025−ᒥ, ᐅᑭᐅᖃᓕᖅᖢᓂ 61−ᓂᒃ. 
ᐊᒃᓱᐊᓗᒃ ᑭᖑᓂᖃᓛᖅᑕᐅᔪᖅ ᐃᖅᑲᓇᐃᔭᖃᑎᖏᓐᓂᑦ, ᐱᖃᓐᓇᕆᔭᖏᓐᓂᑦ, ᐊᒻᒪᓗ 
ᓄᓇᓕᖓᓂ ᐃᖃᓗᐃᑦ ᐊᒻᒪᓗ ᐅᓄᖅᑐᓂ ᐊᓯᖏᓐᓂ ᓄᓇᕗᑦ ᓄᓇᓕᖏᓐᓂᑦ.

ᐅᖓᑖᓄᑦ ᐃᖅᑲᓇᐃᔭᖅᑎᓚᕆᐅᓂᖓᑕ ᐱᔭᕇᑦᑕᖏᓐᓂᑦ, ᓯᓪᑕᓐ 
ᐱᓕᕆᔪᒪᑦᑎᐊᖅᖢᓂ ᓄᓇᓕᖕᒥᐅᑕᐅᖃᑎᖏᔭᐅᓚᐅᕐᒪᑦ ᐃᖃᓗᖕᓂ. 
ᐱᔨᑦᑎᖃᑎᒋᔭᐅᓪᓗᓂ ᖃᔅᓯᑲᓪᓚᒪᕆᖕᓂ ᑲᑎᒪᔨᓂ ᐊᒻᒪᓗ 
ᖃᐅᔨᒪᔭᐅᑦᑎᐊᖅᖢᓂᓗ ᐱᖃᖅᑎᐅᖃᑎᒋᔭᐅᓂᖓᓂᑦ NuBrewCo−ᒃᑯᓐᓂ, 
ᓄᓇᓕᖕᒥ ᐃᒥᐊᓗᓕᐅᕐᕕᖕᒥ. ᑐᙵᓇᓐᓂᖓ, ᖁᖓᑎᑦᑎᖃᑦᑕᕐᓂᖓ, 
ᐊᒻᒪᓗ ᐱᓕᕆᔪᒪᑦᑎᐊᕐᓂᖓ ᓄᓇᕘᑉ ᓯᕗᓂᒃᓴᖓᓄᑦ ᐃᑎᔪᒥᑦ 
ᐃᒃᐱᒋᔭᐅᑦᑎᐊᕈᑎᒋᓚᐅᕐᒪᒍ ᓄᓇᓕᖕᒥ ᐃᖃᓗᖕᓂ ᐊᒻᒪᓗ ᐃᓘᓐᓇᓕᒫᖓᓂ 
ᓄᓇᓕᖃᕕᐅᔪᓕᒫᒥ.

ᓯᓪᑕᐅᑉ ᑭᖑᕐᖑᑎᔭᖓ ᐆᒪᐃᓐᓇᕐᒪᑦ ᑕᒪᒃᑯᓇᓂ ᐱᓕᕆᐊᒃᓴᓂ 
ᐱᓕᕆᐊᕆᔭᐅᖁᓚᐅᖅᑕᖏᓐᓂ ᐊᒻᒪᓗ ᐃᓅᓯᕐᓂ ᐊᒃᑐᓚᐅᖅᑕᖏᓐᓂ. 
ᐃᓚᒋᔭᐅᓚᐅᕐᒪᑦ ᐃᓚᖏᓐᓂ ᑕᒪᒃᑭᖏᓐᓂ ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᖏᓐᓂ ᐊᒻᒪᓗ ᕿᑭᖅᑖᓗᒃ ᑎᒥᖁᑖᓂ ᐃᓚᒋᓂᖏᓐᓂ 
ᑖᒃᑯᓇᓂᓗ ᓯᕗᓕᖅᑎᐅᓂᖓ ᐃᑲᔪᓚᐅᕐᒪᑦ ᐃᓗᑦᑎᖅᓯᓪᓗᓂ ᓴᙱᔪᒥᒃ 
ᓯᕗᓂᒃᓴᖃᓕᖅᑎᑦᑎᓪᓗᓂ ᓄᓇᕗᒻᒥᑦ. ᕿᑭᖅᑖᓗᒃ ᑯᐊᐳᕆᓴᒃᑯᓐᓄᑦ 
ᐃᖃᐅᒪᔭᐅᓂᐊᕐᒪᑦ ᓯᓪᑕᓐ ᐊᖏᔪᐊᓗᖕᒥᑦ ᐱᕕᐊᕆᔭᐅᓗᓂ ᐊᒻᒪᓗ 
ᖁᔭᒋᔭᐅᑦᑎᐊᕐᓗᓂ.

ᕿᑭᖅᑖᓗᒃ ᑯᐊᐳᕆᓴᓐ ᐃᒃᐱᒋᑦᑎᐊᓚᐅᕐᒪᒋᑦ ᓱᕈᑦᑕᐅᓯᒪᔪᑦ ᓄᓇᐃᑦ 
ᐃᓕᖅᑯᓯᕆᓚᐅᖅᑕᖓᑎᑑᓕᖅᑎᑕᐅᓂᖏᑦ

ᕿᑭᖅᑖᓗᒃ ᑎᒥᖁᑖ ᐱᓚᐅᖅᓯᒪᖕᒪᑦ ᐱᐅᓂᖅᐹᓂᑦ Outstanding Achievement in Brownfield 
Advancement (ᐱᔭᕆᒃᓯᔾᔪᑎᓂᑦ ᕗᕋᐅᓐᐱᐅᓪᑦ ᐊᔪᙱᓐᓂᖅᓴᐅᓕᕐᓂᕐᒧᑦ) ᑐᓂᔭᐅᔪᑎᒥᒃ 
ᐅᑯᓇᙶᖅᑐᓂᑦ Canadian Brownfields Network−ᒃᑯᓐᓂᑦ ᐊᒻᒪᓗ Actual Media 
Inc−ᒃᑯᓐᓂᑦ ᐊᑯᓂᐊᓗᒃ ᐱᓕᕆᔪᒪᑦᑎᐊᓂᖓᓄᑦ ᐃᓕᖅᑯᓯᕆᓚᐅᖅᑕᖓᑎᑑᓕᖅᑎᑦᑎᓂᕐᒥᒃ 
ᒐᕙᒪᑐᖃᒃᑯᓐᓂᑦ ᓱᕈᒃᑕᐅᓯᒪᔪᓂᑦ ᐃᓂᒋᔭᐅᔪᒥᓂᕐᓂᑦ ᐃᓘᓐᓇᓕᒫᖓᓂ ᓄᓇᕗᑦ. ᐱᒋᐊᕐᓗᓂ 
1997−ᒥᑦ, ᕿᑭᖅᑖᓗᒃ ᑯᐊᐳᕆᓴᓐ ᐃᒪᓐᓇᐃᓘᖅᓯᒪᖕᒪᑦ ᐊᒻᒪᓗ ᐱᔪᒪᔭᖃᖃᑎᒋᔭᖏᑦ 
ᓯᕗᓕᖅᓯᓯᒪᖕᒪᑕ ᐊᕙᑎᑦᑎᓐᓂᒃ ᐃᓕᖅᑯᓯᕆᓚᐅᖅᑕᖓᑎᑑᓕᖅᑎᑦᑎᓂᕐᒥᑦ ᐱᓕᕆᓇᓱᐊᕈᒪᓪᓗᑎᒃ 
ᐊᔾᔨᒌᙱᑦᑐᓂᑦ ᓄᓇᓂᑦ ᓄᓇᕗᒻᒥ ᐱᓕᕆᐊᕆᔭᐅᖁᓪᓗᒋᑦ ᐅᓗᕆᐊᓇᖅᑐᑦ ᑭᓱᕋᔭᐃᑦ ᐅᖓᓯᒃᑐᓂ 
ᓄᓇᓂ, ᓵᓚᒋᓗᒋᑦ ᐱᓕᕆᐊᕆᔭᐅᓇᓱᒋᐊᖃᕐᓂᖏᑦ ᓲᕐᓗ ᒪᑯᓇᓂ ᓂᒡᓚᓱᒃᑐᐊᓗᓂᒃ ᓯᓚᖃᖅᑐᓂᒃ, 
ᐱᖁᑎᓕᕆᓂᕐᒥ ᓄᖅᑲᒃᑎᑦᑎᓂᐅᔪᓂᑦ, ᐊᒻᒪᓗ ᑭᒡᓕᓕᓯᒪᓂᖏᓐᓂᒃ ᐱᓕᕆᔾᔪᑎᒃᓴᐃᑦ.

ᒪᕐᕉᒃ ᓇᐅᑦᑎᖅᓱᖅᑏᒃ 
ᓄᖑᑕᐅᑎᑦᑎᑕᐃᓕᒫᕕᖕᒥ 

ᐱᔭᕇᒃᑕᐅᓪᓗᑎᒃ

ᓴᓇᓂᖅ ᐱᔭᕇᒃᑕᐅᓚᐅᕐᒪᑦ 2024−ᒥ ᕿᑭᖅᑕᓂ 
ᐃᓄᐃᑦ ᑲᑐᔾᔨᖃᑎᒌᖏᓐᓂ ᓇᐅᑦᑎᖅᓱᖅᑏᑦ 
ᓄᖑᑕᐅᑎᑦᑎᑕᐃᓕᒫᕕᐅᔪᓂ ᖃᐅᓱᐃᑦᑐᕐᒥ ᐊᒻᒪᓗ 
ᐃᒃᐱᐊᕐᔪᖕᒥ. ᑕᒪᒃᑯᐊ ᐱᓕᕆᕖᑦ ᐱᔭᐅᑎᑦᑎᓚᐅᕐᒪᑕ 
ᐱᒻᒪᕆᐊᓗᖕᓂᑦ ᐱᓕᕆᔾᔪᑎᓕᐊᕆᓯᒪᔪᓄᑦ 
ᐃᓂᒋᔭᐅᔪᓂᒃ ᓇᐅᑦᑎᖅᓱᖅᑏᑦ ᐃᖅᑲᓇᐃᔭᖏᓐᓄᑦ 
ᐊᒻᒪᓗ ᓄᓇᓕᖕᒥᑦ ᐱᓕᕆᖃᑎᖃᕐᓂᖏᓐᓄᑦ 
ᐱᕕᖃᕐᓂᐅᔪᓂᑦ. ᕿᑭᖅᑖᓗᒃ ᓇᖕᒥᓂᖁᑎᓕᓐᓄᑦ 
ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐ ᓯᕗᓕᖅᑕᐅᓪᓗᓂ 
ᐱᓕᕆᐊᒃᓴᖅ ᐊᐅᓚᑕᐅᖕᒪᑦ ᐃᓘᓐᓇᖏᓐᓂᑦ 
ᑕᓪᓕᒪᓂᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓂᑦ 
ᖁᑦᑎᒃᑐᕐᒥ ᐅᑭᐅᖅᑕᖅᑐᕐᒥ ᓇᐅᑦᑎᖅᓱᖅᑏᑦ 
ᓄᖑᑕᐅᑎᑦᑎᑕᐃᓕᒫᕕᐅᔪᓂ.

ᓯᒡᔭᖅᐸᓯᖕᓂ ᐃᖃᓗᒐᓱᐊᕐᓂᕐᒥᑦ 
ᖃᐅᔨᓇᓱᐊᕐᓂᖅ ᑲᔪᓯᖕᒪᑦ 

ᕿᑭᖅᑖᓗᒃ ᑯᐊᐳᕆᓴᓐ ᐃᖃᓗᓕᕆᔨᖏᓐᓄᑦ 
ᐃᒻᒥᒃᑰᖓᓂᖅ ᐱᔭᕇᒃᓯᓚᐅᕐᒪᑦ ᑎᓴᒪᖓᓐᓂᑦ 
ᐊᕐᕌᒍᒥ ᓯᒡᔭᖅᐸᓯᖕᓂ ᐃᖃᓗᒐᓱᐊᕐᓂᕐᒥᑦ 
ᖃᐅᔨᓇᓱᐊᕐᓂᕐᒥᑦ. ᖃᐅᔨᓇᓱᐊᕈᑎ 
ᐅᒥᐊᕐᔪᐊᖅ Ludy Pudluk ᑲᔪᓯᓚᐅᕐᒪᑦ 
ᖃᐅᔨᓇᓱᐊᕐᓂᕐᒥᑦ ᐱᓕᕆᓂᐅᔪᓂᑦ ᐃᒪᖏᓐᓂ 
ᓴᓂᑦᑎᐊᖏᓐᓂ ᓴᓂᑭᓗᐊᑉ 2024−ᒥ. 
ᖃᐅᔨᓇᓱᐊᕐᓃᑦ ᐱᔭᕇᒃᑕᐅᓚᐅᕐᒥᔪᑦ ᐃᒡᓗᓕᖕᒥ 
ᓄᓇᓕᐅᑉ ᐅᒥᐊᕐᔪᐊᖏᑎᒍᑦ. ᐃᓄᖕᓂᑦ 
ᐃᖅᑲᓇᐃᔭᖅᑎᖃᖅᖢᑎᒃ ᐱᓕᕆᖃᑎᒋᔭᐅᔪᓂᑦ 
ᖃᐅᔨᓇᓱᐊᕐᓂᕐᒥ ᐊᒻᒪᓗ ᐃᓕᑦᑎᑕᐅᓪᓗᑎᒃ 
ᐅᒥᐊᕐᔪᐊᕐᒥᑦ ᐋᖅᑭᐅᒪᑎᑦᑎᓂᕐᒥᑦ 
ᐊᖅᑯᓵᖅᓯᒪᑲᐃᓐᓇᖅᑎᓪᓗᒋᑦ. ᑖᓐᓇ 
ᐱᓕᕆᔾᔪᑎ ᑲᔪᓯᓚᐅᕐᒪᑦ ᐃᑲᔪᖅᖢᓂ ᓄᓇᓕᖕᒥ 
ᐃᖅᑲᓇᐃᔭᖅᑎᖃᕈᓐᓇᕐᓂᕐᒥᑦ ᐊᒻᒪᓗ ᐃᒪᕕᖕᒥ 
ᖃᐅᔨᒪᓂᖃᓂᕐᒥᑦ.

ᐊᔪᙱᓐᓂᖅᓴᐅᓕᖅᑎᑕᐅᓂᖓ 
ᐃᖃᓗᖕᓂ ᓄᒃᑭᒃᓴᐅᑏᑦ 

ᐱᓕᕆᐊᒃᓴᐅᑉ

ᓄᓇᕗᑦ ᓄᒃᑭᒃᓴᐅᑏᑦ ᑯᐊᐳᕆᓴᒃᑯᑦ ᐃᒪᕐᒥᑦ 
ᐆᒻᒪᖅᑯᑎᓄᑦ ᐱᓕᕆᐊᒃᓴᖅ ᐃᖃᓗᖕᓂ ᐱᓚᐅᕐᒪᑦ 
ᐃᓚᒃᑲᓐᓂᖓᓂᑦ ᑮᓇᐅᔭᖃᖅᑎᑦᑎᔾᔪᑎᓂ 
ᒐᕙᒪᑐᖃᒃᑯᓐᓂᑦ ᑕᒪᑐᒪᓂ ᐊᕐᕌᒍᒥ ᐱᕙᓪᓕᐊᓕ- 
ᖁᓪᓗᒍ ᖃᐅᔨᒪᔾᔪᑎᒃᓴᓂᑦ ᓄᐊᑦᑎᓂᕐᒥᑦ 
ᐱᓕᕆᐊᓕᕐᓗᓂ. ᑕᖅᑳᓂ ᖃᐅᔨᓇᓱᐊᕐᓂ 
ᐱᒋᐊᕐᕕᒃᓴᖃᓕᓪᓗᓂ ᐊᐅᔭᖓᓂ 2025 
ᖃᐅᔨᓴᖅᑕᐅᓗᓂ ᐊᕙᑎᐅᑉ ᐊᒻᒪᓗ ᓂᕐᔪᑏᑦ 
ᐊᒃᑐᖅᑕᐅᒐᔭᕐᓂᖏᑦ. ᐃᖃᓗᖕᓂ ᓄᒃᑭᒃᓴᐅᑏᑦ 
ᐱᓕᕆᐊᒃᓴᑦ ᐱᓕᕆᐊᖃᕋᓱᐊᕐᒪᑕ ᐃᓇᖏᖅᓯᔾ-
ᔪᑎᒋᔭᐅᓂᐊᕐᓗᓂ ᐅᖅᓱᐊᓗᒃᑐᖅᑐᓂᑦ 
ᓱᑲᓐᓇᑐᖃᐅᑎᒥ ᓴᓗᒪᔪᒥᒃ, ᐊᑐᐃᓐᓇᕋᒃᓴᐅᔪᒥᑦ, 
ᐊᑭᑐᓗᐊᙱᑦᑐᒥᑦ ᐊᑐᖔᕈᓐᓇᖅᓯᓗᑎᒃ, 
ᐊᑭᑭᓐᓂᖅᓴᐅᓕᖅᑎᑦᑎᑐᐃᓐᓇᕆᐊᖃᕐᓗᓂ 
ᓱᑲᓐᓇᖅᑑᑉ ᐊᑭᖏᓐᓂᑦ ᐃᓘᓐᓇᓕᒫᖓᓂ 
ᓄᓇᕗᑦ.

2024-2025 ᐅᖃᐅᑎᒋᔭᐅᓗᐊᙳᐊᕐᓂᖏᑦ

ᕿᑭᖅᑕᓂ ᓯᕗᓂᒃᓴᖏᓐᓂ ᐊᐅᔭᒃᑯᑦ 
ᐃᖅᑲᓇᐃᔭᖅᓯᓐᓈᓂᕐᒥᑦ ᐃᓕᓐᓂᐊᕈᑎ 

ᐱᒋᐊᖅᑎᑕᐅᔪᖅ

ᕿᑭᖅᑖᓗᒃ ᑯᐊᐳᕆᓴᓐ ᐃᖃᓗᓕᕆᔨᖏᓐᓄᑦ ᐃᒻᒥᒃᑰᖓᓂᖅ 
ᐱᒋᐊᖅᑎᑦᑎᓚᐅᕐᒪᑦ ᕿᑭᖅᑕᓂ ᓯᕗᓂᒃᓴᖏᓐᓂ ᐊᐅᔭᒃᑯᑦ 
ᐃᖅᑲᓇᐃᔭᖅᓯᓐᓈᓂᕐᒥᑦ ᐃᓕᓐᓂᐊᕈᑎᒥᑦ, ᐅᑯᑎᒎᓇ Coastal Explorers 
Field School. ᐃᓕᓐᓂᐊᕈᑎ ᐱᔭᒃᓴᐅᑎᑦᑎᖕᒪᑦ ᒪᕐᕉᖕᓂᒃ ᑕᖅᑮᖕᓂᒃ 
ᐊᑭᓕᖅᓱᖅᑕᐅᓗᑎᒃ ᐃᓕᓐᓂᐊᓂᕐᒥᑦ ᐊᒻᒪᓗ ᐃᖅᑲᓇᐃᔭᕆᐅᓪᓗᑎᒃ 
ᐃᖃᓗᖕᓂ ᐊᒻᒪᓗ ᓴᐃᓐᑦ ᔮᓐᔅᒥ, ᓅᐸᓐᓛᓐᒥ ᐃᓕᓐᓂᐊᕐᕕᐊᓗᐊᓂ 
ᐃᓕᓐᓂᐊᖅᑎᓂᑦ ᐃᒡᓗᓕᖕᒥ ᐊᒻᒪᓗ ᓴᓂᕋᔭᖕᒥᑦ. ᑖᓐᓇ ᐱᓕᕆᔾᔪᑎ 
ᐅᐸᒃᑎᑦᑎᓚᐅᕐᒪᑦ ᑎᓴᒪᐅᔪᖅᑐᓂᑦ ᐃᓕᓐᓂᐊᕐᕕᐊᓗᖕᒥ ᐃᓕᓐᓂᐊᖅᑎᓂᑦ, 
ᐱᔭᐅᑎᑦᑎᓪᓗᓂ ᐊᒡᒐᑦ ᐊᑐᕐᓗᒋᑦ ᐃᖅᑲᓇᐃᔭᕆᐅᖁᓗᒋᑦ ᖃᐅᔨᓇᓱᐊᓂᕐᒥᑦ 
ᖃᐅᔨᓇᓱᐊᕐᓗᑎᒃ. ᐃᓕᓐᓂᐊᖅᑏᑦ ᐱᓚᐅᕐᒪᑕ ᐱᔪᒥᓇᖅᑐᐊᓗᖕᓂᑦ 
ᑐᑭᓯᑦᑎᐊᕐᓂᕐᒥᑦ ᑕᒪᒃᑯᓂᖓ ᐃᖃᓗᒐᓱᐊᕐᓂᕐᒥᑦ ᐊᒻᒪᓗ ᐃᒪᕕᖕᒥ 
ᓴᓇᕕᖁᑎᓂᒃ ᐱᔭᐅᑎᑦᑎᓪᓗᓂ ᖃᐅᔨᒪᓕᕐᓂᐅᔪᓂᑦ ᑕᒪᒃᑯᓄᖓᓯᕗᓂᒃᓴᒥ 
ᐃᖅᑲᓇᐃᔮᒃᓴᓂᑦ.

ᓯᕗᓕᖅ ᐊᓄᕆᒧᑦ ᐸᐅᑎ 
ᓴᓇᔭᐅᔪᑦ ᓄᓇᕗᒻᒧᑦ

2024-2025−ᒥ, ᓯᕗᓪᓕᖅᐹᑦᑎᐊᖅ 1 MW ᐊᓄᕆᒧᑦ ᐸᐅᑎ ᓴᓇᔭᐅᓯᒪᔪᖅ 
ᐊᑐᖅᑕᐅᖁᓪᓗᒍ ᓄᓇᕗᒻᒥ ᐱᔭᕇᒃᑕᐅᓚᐅᕐᒪᑦ. ᓴᓇᔭᐅᓪᓗᓂ ᓄᓇᕗᑦ 
ᓄᒃᑭᒃᓴᐅᑏᑦ ᑯᐊᐳᕆᓴᒃᑯᑦ ᐊᓄᕆᕐᔪᐊᖅ ᓄᒃᑭᒃᓴᐅᑏᑦ ᐱᓕᕆᐊᒃᓴᖓᓄᑦ 
ᓴᓂᑭᓗᐊᕐᒥ, ᐸᐅᑎ ᓴᓇᓯᒪᓂᓕᐅᖅᑕᐅᓯᒪᖕᒪᑦ ᐊᑐᕈᓐᓇᖁᓪᓗᒍ 
ᐅᑭᐅᖅᑕᖅᑑᑉ ᖃᓄᐃᑦᑑᓂᖏᓐᓂ ᐊᒻᒪᓗ ᓇᓗᓇᐃᒃᑯᑦᑎᖅᓯᓪᓗᓂ 
ᐊᖏᔪᐊᓗᖕᒥᑦ ᐱᓕᕆᒋᐊᕐᓂᕐᒥᑦ ᓴᓗᒪᔪᒥᒃ ᐆᒻᒪᖁᑎᓕᕆᓂᕐᒧᑦ 
ᐊᑲᐅᙱᓕᐅᕈᑎᖃᕈᓐᓃᕐᓂᕐᒥᑦ ᐊᕕᒃᑐᖅᓯᒪᓂᕐᒥ. ᐸᐅᑎ 
ᐱᒋᐊᕐᕕᒃᓴᖃᖅᑎᑕᐅᖕᒪᑦ ᐊᐅᓚᖅᑎᑕᐅᒐᔭᕐᓗᓂ ᓴᓂᑭᓗᐊᕐᒧᑦ ᐊᐅᔭᖓᓂ 
2025−ᒥ. ᐊᓄᕆᕐᔪᐊᖅ ᓄᒃᑭᒃᓴᐅᑏᑦ ᐱᓕᕆᐊᒃᓴᖅ ᓄᓇᓕᖕᒧᑦ 
ᓯᕗᓕᖅᑕᐅᓪᓗᓂ ᐱᒋᐊᖅᑎᑕᐅᖕᒪᑦ ᒥᑭᓂᖅᓴᐅᓕᖅᑎᑦᑎᔾᔪᑎᒋᔭᐅᓂᐊᕐᓗᓂ 
ᐅᖅᓱᐊᓗᒃᑐᕈᑎ ᐊᑐᖅᑕᐅᔪᒥᒃ, ᐊᓂᐊᑦᑎᓂᕐᓗᑯᖃᕈᓐᓃᖅᑎᑦᑎᓗᓂ, 
ᐊᒻᒪᓗ ᓴᖅᑭᑎᑦᑎᓗᓂ ᓄᓇᓕᖕᒥ ᓴᓗᒪᔪᒥᒃ ᐆᒻᒪᖁᑎᓕᕆᓂᕐᒧᑦ 
ᐃᖅᑲᓇᐃᔮᓂᒃ ᓴᓂᑭᓗᐊᕐᒥ.

ᐃᖅᑲᓇᐃᔭᓂᑦ ᐊᔪᕈᓐᓃᖅᓴᑎᑦᑎᓂᖅ ᐋᖅᑭᒃᓱᐃᖕᒪᑦ 
ᐱᓕᕆᔪᓐᓇᑦᑎᐊᕐᓂᕐᓂᑦ ᓄᓇᕘᑉ ᓄᓇᓕᖏᓐᓂ

ᐊᒡᒐᑦ ᐊᑐᕐᓗᒋᑦ ᐃᖅᑲᓇᐃᔮᓂᑦ ᐊᔪᕈᓐᓃᖅᓴᑎᑦᑎᓂᑦ ᑲᔪᓯᓚᐅᕐᒪᑕ 
ᐃᓘᓐᓇᖓᓂ ᓄᓇᕘᑉ 2024-2025−ᒥ, 32−ᓂᑦ ᐃᓄᖕᓂᑦ 
ᐱᔭᕇᒃᓯᔪᖃᕐᓗᓂ ᐱᓕᕆᓚᕆᒡᓗᓂ ᐃᓕᓐᓂᐊᕈᑎᓂᒃ ᐋᖅᑭᒃᓱᖅᑕᐅᓯᒪᔪᓂᒃ 
ᐱᓕᕆᔪᓐᓇᖅᓯᖁᓪᓗᒋᑦ ᐃᖅᑲᓇᐃᔭᖅᓯᓐᓈᖅᑎᐅᓂᕐᒥᑦ ᐊᒻᒪᓗ 
ᐊᑯᓂᐅᔪᒥᒃ ᐃᖅᑲᓇᐃᔭᒥᒃ ᐊᖏᕐᕋᖃᕐᕕᖏᓐᓂ ᓄᓇᓕᖕᓂ. ᕿᑭᖅᑕᓂ 
ᐊᑐᕋᑦᓴᓕᕆᔩᑦ ᑎᒥᖓ ᐱᔭᐅᑎᑦᑎᓚᐅᕐᒪᑦ ᐊᔪᕈᓐᓃᖅᓴᑎᑦᑎᓂᕐᒧᑦ 
ᐃᑲᔪᕈᑎᒥᒃ ᓄᓇᕗᑦ 3000 ᐃᒡᓗᖃᖅᑎᑦᑎᔾᔪᑏᑦ ᐱᒋᐊᖅᑎᑦᑎᔾᔪᑎᓂᑦ, 
ᐃᑲᔪᕐᓗᓂ ᓈᒻᒪᒃᓯᔪᓐᓇᖁᓪᓗᒋᑦ ᐱᕈᖅᐸᓪᓕᐊᓂᖓᓄᑦ ᐱᔭᐅᔪᒪᔪᓂᑦ 
ᐱᓕᕆᑦᑎᐊᕈᓐᓇᑦᑐᓄᑦ ᐃᖅᑲᓇᐃᔭᖅᑎᓄᑦ ᓄᓇᓕᖃᕕᐅᔫᑉ 
ᐃᒡᓗᖃᖅᑎᑦᑎᔾᔪᑎᖓᓄᑦ ᐃᒻᒥᒃᑰᖓᔪᒧᑦ. ᐊᑕᐅᑦᑎᒃᑰᕐᓗᒋᑦ, ᕿᑭᖅᑕᓂ 
ᓴᓇᕕᓕᕆᓂᕐᒧᑦ ᑎᒥᖁᑖ ᐱᓕᕆᐊᖃᓪᓗᐊᑕᓚᐅᕐᒪᑦ ᐃᖅᑲᓇᐃᔭᖅᑎᓂᑦ 
ᐱᕙᓪᓕᐊᑎᑦᑎᓂᕐᒥᑦ ᐅᑯᓄᖓ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ 
ᖁᑦᑎᒃᑐᖅ ᐅᑭᐅᖅᑕᖅᑐᕐᒥ ᐋᖅᑭᒃᓱᖅᓯᒪᓂᕐᒧᑦ ᐱᓕᕆᐊᒃᓴᓂ, 
ᓴᙱᓂᖅᓴᐅᓕᖅᑎᑦᑎᓪᓗᓂ ᓄᓇᓕᖕᒥ ᐃᖅᑲᓇᐃᔭᑎᖃᕈᓐᓇᓂᕐᒥᑦ, 
ᐃᑲᔪᖅᓱᐃᓗᓂ ᒪᑭᒪᓇᓱᐊᕈᑎᐅᑉ ᐱᕈᕐᓂᖓᓂᑦ, ᐊᒻᒪᓗ ᐱᓯᒪᒃᓯᕐᓗᓂ 
ᐊᒃᓲᓂᖅᓴᖅ ᓇᖕᒥᓂᖅ ᑕᑎᒋᔪᓐᓇᕐᓂᕐᒥᑦ ᓄᓇᕘᑉ ᓄᓇᓕᖏᓐᓂ.

ᐊᑐᕈᒫᕐᓂᐊᖅᑐᓕᐅᕐᓂᖅ ᐊᒻᒪᓗ ᑮᓇᐅᔭᖃᖅᑎᑦᑎᔨᐅᓂᖅ

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᑮᓇᐅᔭᖅᑖᖃᑎᒌᒃᐸᒃᑐᑦ
ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓂ ᐊᕐᕌᒍᑕᒫᖅᓯᐅᑎᒥᑦ 
ᑲᑎᒪᕕᒡᔪᐊᖅᑎᑦᑎᓚᐅᕐᒪᑕ ᐅᑐᐱᕆ 2024−ᒥ. ᕿᑭᖅᑖᓗᒃ ᑯᐊᐳᕆᓴᓐ 
ᐅᐱᒍᓱᑦᑎᐊᖅᖢᓂ ᓴᖅᑭᑎᑦᑎᓚᐅᕐᒪᑦ ᐊᕐᕌᒍᑕᒫᑦ ᑮᓇᐅᔭᖅᑖᖃᑎᒌᒍᑎᓂᑦ 
ᐃᒪᓐᓇᑎᒋᓂᒃ $750,000−ᓂᒃ. ᑖᓐᓇ ᐃᑲᔪᕈᑎᒋᔭᐅᔪᖅ ᓴᖅᑭᑎᑦᑎᖕᒪᑦ 
ᕿᑭᖅᑖᓗᒃ ᑯᐊᐳᕆᓴᒃᑯᑦ ᓴᙱᔪᓂᖓᓂᒃ ᑮᓇᐅᔭᑎᒍ ᐱᓕᕆᖃᑦᑕᕐᓂᖓᓂᑦ 
ᐊᒻᒪᓗ ᐱᓕᕆᔪᒪᑦᑎᐊᖏᓐᓇᕐᓂᖓᓂᑦ ᒪᑭᒪᓇᓱᐊᕈᑏᑦ ᐱᕈᕐᓂᖏᓐᓂᑦ 
ᐃᓘᓐᓇᓕᒫᖓᓂ ᓄᓇᕘᑉ.

ᐊᕐᕌᒍᑕᒫᑦ ᑮᓇᐅᔭᖅᑖᖃᑎᒌᒍᑎ ᐃᓚᒋᔭᐅᖕᒪᑦ ᐅᓄᖅᑐᓂᑦ 
ᐊᑐᖃᑦᑕᖅᑕᖏᓐᓂᑦ ᕿᑭᖅᑖᓗᒃ ᑯᐊᐳᕆᓴᒃᑯᑦ ᐃᑲᔪᕈᑎᖏᓐᓂᒃ ᐃᓄᐃᑦ 
ᐊᔪᖅᓴᙱᑦᑎᐊᕐᓂᖏᓐᓂ ᕿᑭᖅᑖᓗᑉ ᐊᕕᒃᑐᖅᓯᒪᓂᖓᓂ. ᑕᒪᒃᑯᐊ 
ᑮᓇᐅᔭᖃᖅᑎᑦᑎᔾᔪᑏᑦ ᐃᑲᔪᓲᖑᖕᒪᑕ ᐊᔪᙱᓐᓂᖅᓴᐅᓕᖅᑎᑦᑎᓂᕐᒥᑦ 
ᒪᑭᒪᓇᓱᐊᕈᑎᒥᑦ ᐊᒻᒪᓗ ᐃᖅᑲᓇᐃᔭᑖᕕᒃᓴᐅᓕᑦᑎᑦᑎᓪᓗᓂ, ᐃᓚᒋᔭᐅᓪᓗᑎᒃ 
ᐃᑲᔪᕈᑏᑦ ᐃᓅᖃᑎᒌᖕᓂᒃ, ᐃᓕᖅᑯᓯᕐᒥᑦ, ᐊᒻᒪᓗ ᓄᓇᓕᖕᒥᑦ 
ᐱᒋᐊᖅᑎᑦᑎᓂᐅᔪᓂᒃ ᐱᕚᓪᓕᖅᑎᑦᑎᔪᓂᑦ ᐃᓄᖕᓂᑦ. 2021−ᒥᓂᑦ, 
ᕿᑭᖅᑖᓗᒃ ᑯᐊᐳᕆᓴᓐ ᐃᑲᔪᕈᑎᖃᖃᑦᑕᖅᓯᒪᓕᕐᒪᑦ $8.5 ᒥᓕᐊᓐᓂᒃ 
ᑮᓇᐅᔭᖅᑖᖃᑎᒌᒍᑎᓂ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ.

ᕿᑭᖅᑖᓗᒃ ᑯᐊᐳᕆᓴᓐ ᐱᔭᐅᑎᑦᑎᓪᓗᓂ ᐊᕐᕌᒍᑕᒫᑦ ᐃᓚᒋᔭᐅᔾᔪᓯᐊᕈᑎᒥᒃ ᑮᓇᐅᔭᒃᓴᖅᑖᑦᑎᑕᐅᓗᑎᒃ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ

ᖃᓄᐃᓘᖅᑎᑦᑎᓂᕐᒥ ᑮᓇᐅᔭᖃᖅᑎᑦᑎᓂᖅ

ᕿᑭᖅᑕᓂ ᓴᓇᕕᓕᕆᓂᕐᒧᑦ ᑎᒥᖁᑖ ᑕᐃᑲᓂ ᓄᓇᕗᒻᒥ ᐅᔭᕋᓐᓂᐊᓂᕐᒧᑦ ᑲᑎᒪᓂᖅ

ᓄᓇᕗᒻᒥ ᐅᔭᕋᓐᓂᐊᓂᕐᒧᑦ ᑲᑎᒪᓂᖅ
ᓄᓇᕗᒻᒥ ᐅᔭᕋᓐᓂᐊᓂᕐᒧᑦ ᑲᑎᒪᓂᖅ ᑲᔪᓯᓚᐅᕐᒪᑦ ᐊᐃᕆᓕ 22-25, 2024−ᒥ 
ᑕᐃᑲᓂ ᐊᖅᓴᕐᓃᑦ ᑐᔪᕐᒥᕕᒃ ᐊᒻᒪ ᑲᑎᒪᕕᒃ. ᑖᓐᓇ ᑲᑎᒪᑎᑦᑎᓂᖅ 
ᑲᑎᖃᑎᒌᒃᑎᑦᑎᓚᐅᕐᒪᑦ ᐅᔭᕋᖕᓂᐊᕐᕕᑦ ᓴᓇᕕᖁᑎᖓᓂ ᐱᓕᕆᔨᓪᓚᕆᖕᓂᑦ, 
ᒐᕙᒪᒃᑯᓐᓂᑦ, ᐊᒻᒪᓗ ᓇᖕᒥᓂᖁᑎᓕᖕᓂᑦ ᐊᑐᖅᑕᐅᓂᖅᓴᐃᑎᑦᑎᓇᓱᐊᕐᓗᓂ 
ᐱᓕᕆᔾᔪᓯᖅᑖᖅᑲᐅᒥᒃ ᐊᒻᒪᓗ ᐋᖅᑭᐅᒪᑏᓇᕋᒃᓴᐅᔪᒥᒃ ᐊᔭᕋᖕᓂᐊᕕᖕᒥᑦ 
ᓄᓇᕗᒻᒥ. ᕿᑭᖅᑖᓗᒃ ᑯᐊᐳᕆᓴᓐ ᒎᓗᓚᐅᕐᒪᑦ ᑮᓇᐅᔭᖃᖅᑎᑦᑎᓪᓗᓂ 
ᑖᔅᓱᒥᖓ ᐊᕐᕌᒍᑕᒫᑦ ᑲᑎᒪᓂᕆᔭᐅᔪᒥᑦ.

ᐊᖅᓴᕐᓃᑦ ᑕᑯᒃᓴᐅᑎᑦᑎᓂᖅ  
ᐊᒻᒪ ᑲᑎᒪᓂᖅ
ᕿᑭᖅᑖᓗᒃ ᑯᐊᐳᕆᓴᓐ ᑮᓇᐅᔭᖃᖅᑎᑦᑎᓚᐅᕐᒥᖕᒪᑦ ᐊᖅᓴᕐᓃᑦ 
ᑕᑯᒃᓴᐅᑎᑦᑎᓂᕐᒥᑦ ᐊᒻᒪ ᑲᑎᒪᓂᕐᒥᑦ ᐋᑐᕚᒥ ᕕᕗᐊᕆ 17-20, 2025−ᒥ. ᑖᓐᓇ 
ᖃᓄᐃᓘᖅᑎᑦᑎᓂ, ᐋᖅᑭᒃᓱᖅᑕᐅᓚᐅᕐᒪᑦ ᕿᑭᖅᑖᓗᒻᒥ ᓇᖕᒥᓂᑦ ᐱᓕᕆᕝᕕᓖᑦ 
ᑲᑐᔾᔨᖃᑎᒌᖏᓐᓂᑦ, ᑲᑎᖃᑎᒌᒃᑎᑦᑎᓪᓗᓂ ᑲᑎᒪᔭᖅᑐᖅᑎᑕᐅᔪᓂᒃ 
ᐃᓄᐃᑦ ᓄᓇᖓᓐᓃᙵᖅᑐᓂᑦ ᐊᒻᒪᓗ ᐅᖅᑯᐊᓂᑦ ᑲᓇᑕᐅᑉ ᐱᓯᒪᖁᓪᓗᒋᑦ 
ᑲᓱᖅᓯᒪᖃᑎᒌᖕᓂᕐᒥᑦ ᐊᒻᒪᓗ ᒪᑭᒪᓇᓱᐊᕈᑏᑦ ᐱᒋᐊᕕᒃᓴᐅᓂᖏᓐᓂᑦ 
ᐅᑭᐅᖅᑕᖅᑐᕐᒥ. ᕿᑭᖅᑖᓗᒃ ᑯᐊᐳᕆᓴᒃᑯᑦ ᐊᖓᔪᖄᖓ ᕼᐋᕆ ᕙᓛᕼᐅᑎ 
ᐱᓕᕆᖃᑎᒋᔭᐅᓚᐅᕐᒪᑦ ᖃᐅᔨᓇᓱᐊᖅᑎᑕᐅᔪᓂᑦ ᐅᖃᖃᑎᒌᒃᑐᓂᑦ 
ᐊᒃᑐᐃᓂᖏᓐᓂᑦ ᐅᑭᐅᖅᑕᖅᑐᕐᒥ ᐱᓕᕆᔪᒪᑦᑎᐊᕐᓂᕐᒧᑦ ᓵᓚᒃᓴᐅᓯᐊᒥᑦ.

ᕿᑭᖅᑖᓗᒃ ᑯᐊᐳᕆᓴᓐ ᐃᓂᖓᑦ ᓄᓇᕗᒻᒥ ᓇᖕᒥᓂᖃᖅᑐᓄᑦ ᓴᕿᔮᕐᑎᑦᑎᕕᖓᓂ ᐊᒻᒪᓗ ᑲᑎᒪᕕᒃᔪᐊᖅᑐᓂ

ᓄᓇᕗᒻᒥ ᐃᖅᑲᓇᐃᔭᕐᕖᑦ 
ᑕᑯᒃᓴᐅᑎᑦᓯᓂᖏᑦ ᑲᑎᒪᓂᖓᓗ
ᕿᑭᖅᑖᓗᒃ ᑯᐊᐳᕆᓴᓐ ᐱᔭᐅᑎᑦᑎᑲᓂᓚᐅᕐᒪᑦ, ᒍᓗ ᑮᓇᐅᔭᖃᖅᑎᑦᑎᓪᓗᓂ 
ᐊᕐᕌᒍᑕᒫᑦ ᓄᓇᕗᒻᒥ ᐃᖅᑲᓇᐃᔭᕐᕖᑦ ᑕᑯᒃᓴᐅᑎᑦᓯᓂᖏᓐᓂᑦ ᑲᑎᒪᓂᖓᓂᓗ, 
ᑲᑎᖃᑎᒌᒃᑎᑦᑎᕕᐅᓪᓗᓂ ᐃᖃᓗᖕᓂ ᓯᑎᐱᕆ 17-19, 2024−ᒥ. ᕿᑭᖅᑖᓗᒃ 
ᑯᐊᐳᕆᓴᓐ ᐊᒻᒪᓗ ᐊᒥᓱᑲᓪᓚᐃᑦ ᕿᑭᖅᑖᓗᒃ ᑯᐊᐳᕆᓴᒃᑯᑦ ᓴᓇᕕᖏᑦ 
ᐅᐸᒃᑕᐅᑎᑦᑎᓚᐅᕐᒪᑕ ᓴᖅᑭᔮᖅᑎᑦᑎᕕᖃᕕᖕᓂᑦ ᑕᐃᑲᓂ ᐃᖅᑲᓇᐃᔭᓂᑦ 
ᑕᑯᒃᓴᐅᑎᑦᑎᕕᖕᒥ ᐊᒻᒪᓗ ᐱᓕᕆᖃᑎᒋᔭᐅᓪᓗᑎᒃ ᐅᖃᖃᑎᒌᒍᑎᖃᕐᓂᕐᒥ 
ᐊᒻᒪᓗ ᑲᑎᒪᑎᓪᓗᒋᑦ.

ᕼᐋᕆ ᕙᓛᕼᐅᑎ ᐱᔭᐅᑎᑦᑎᓪᓗᓂ ᐅᑭᐅᖅᑕᖅᑐᕐᒥ ᐱᓕᕆᔪᒪᑦᑎᐊᖅᑐᒧᑦ ᑐᓂᓯᔾᔪᑎᒥᒃ

ᐃᖅᑲᓇᐃᔭᖅᑏᑦ ᐅᖃᐅᑎᒋᔭᐅᓗᐊᙳᐊᓂᖏᑦ
ᐃᓄᖕᓂᒃ ᐃᖅᑲᓇᐃᔭᖅᑎᖁᑎᖃᕐᓂᖅ
ᕿᑭᖅᑖᓗᒃ ᑯᐊᐳᕆᓴᓐ ᓇᒻᒥᓂᖁᑎᖏᓪᓗ ᐱᓕᕆᔪᒪᑦᑎᐊᖏᓐᓇᕐᒪᑕ 
ᐊᒥᓲᓂᖅᓴᐅᓕᖅᑎᑕᐅᖁᓪᓗᒋᑦ ᐃᓄᐃᑦ ᐃᖅᑲᓇᐃᔭᖅᑎᑕᐅᔪᑦ 
ᐊᒻᒪᓗ ᐋᖅᑭᒃᓱᐃᓗᑎᒃ ᐊᑯᓂᐅᔪᒥᑦ ᐃᖅᑲᓇᐃᔭᑎᖃᓂᕐᒥᑦ. ᐃᓄᐃᑦ 
ᐃᖅᑲᓇᐃᔭᓕᖅᑎᑕᐅᔪᑦ ᓯᕗᓪᓕᐅᑎᔭᐅᔪᒪᓂᖅᐹᖑᖕᒪᑦ, ᐊᒻᒪᓗ ᓴᓇᕕᖁᑏᑦ 

ᐱᓕᕆᓪᓚᕆᒃᖢᑎᒃ ᐃᑲᔪᕐᒪᑕ ᐊᔪᕈᓐᓃᖅᓴᑎᑦᑎᓂᕐᒥ, ᑲᔪᖏᖅᓴᐃᓂᕐᒥ, 
ᐊᒻᒪᓗ ᐃᖅᑲᓇᐃᔭᕕᒋᔭᖏᓐᓂ ᐊᔪᙱᓐᓂᖅᓴᐅᓕᖅᑎᑦᑎᓂᕐᒥᑦ 
ᓴᙱᓂᖅᓴᐅᓕᖅᑎᑕᐅᖁᓪᓗᒍ ᐃᓄᐃᑦ ᓯᕗᓕᖅᑎᐅᓂᖏᑦ ᐊᒻᒪᓗ 
ᐱᓕᕆᑦᑎᐊᕈᓐᓇᕐᓂᖏᑦ ᐃᓘᓐᓇᓕᒫᖏᓐᓂ ᐊᔪᙱᓕᕇᒃᑐᓕᒫᓂ 
ᐊᐅᓚᔾᔪᑎᓂ. 2024-2025−ᒥ, ᕿᑭᖅᑖᓗᒃ ᑯᐊᐳᕆᓴᓐ ᐃᖅᑲᓇᐃᔭᖅ-
ᑎᑦᑎᓚᐅᕐᒪᑦ 390 ᐃᓄᖕᓂᑦ ᐃᓘᓐᓇᓕᒫᖏᓐᓂ ᓇᒻᒥᓂᖁᑎᖏᓐᓂ.

2023 2024
ᓴᓇᕕᒃ ᑲᑎᓪᓗᒋᑦ ᐃᓄᐃᑦ % ᐃᓄᐃᑦ ᑲᑎᓪᓗᒋᑦ ᐃᓄᐃᑦ % ᐃᓄᐃᑦ

ᕿᑭᖅᑖᓗᒃ ᑯᐊᐳᕆᓴᓐ 34 16 47 60 35 58

ᕿᑭᖅᑖᓗᒃ ᓇᖕᒥᓂᖁᑎᖏᑦ ᑎᒥᖓ 7 7 100 9 9 100

ᕿᑭᖅᑕᓂ ᓂᐅᕕᕐᕕᓕᕆᔨᒃᑯᑦ ᓕᒥᑎᑦ 34 28 82 36 31 86

ᕿᑭᖅᑕᓂ ᓴᓇᕕᓕᕆᓂᖕᒧᑦ ᑎᒥᖁᑖ 313 174 56 329 200 59

ᕿᑭᖅᑕᓂ ᐱᖁᑎᓕᕆᔨᒃᑯᑦ ᑎᒥᖁᑖ 10 9 90 9 8 89

ᕿᑭᖅᑖᓗᒃ ᓇᖕᒥᓂᖁᑎᓕᓐᓄᑦ  
ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐ

1 0 0 2 0 0

ᓄᓇᕗᑦ ᓄᒃᑭᒃᓴᐅᑏᑦ ᑯᐊᐳᕆᓴᓐ 7 3 43 7 2 29

ᕿᑭᖅᑖᓗᒃ ᐃᖃᓗᓕᕆᔨᒃᑯᑦ ᑯᐊᐳᕆᓴᓐ 57 35 61 83 31 37

ᐅᑭᐅᖅᑕᖅᑐᓕᒫᒥ ᑐᓴᐅᒪᔾᔪᑎᓕᕆᔨᒃᑯᑦ ᑎᒥᖓ 4 1 25 6 1 17

ᐊᖅᓴᕐᓃᑦ ᑐᔪᕐᒥᕕᒃ ᐊᒻᒪ ᑲᑎᒪᕕᒃ ᑎᒥᖁᑖ 259 112 43 235 73 31

ᕿᑭᖅᑕᓂ ᐊᑐᕋᑦᓴᓕᕆᔩᑦ ᑎᒥᖓ 1 0 0 1 0 0
ᑲᑎᓪᓗᒋᑦ 727 385 50* 777 390 46*
*ᐃᒪᓐᓇᑎᒋᐅᓪᓗᐊᑕᓱᖑᓂᖏᑦ ᐃᓄᐃᑦ ᐃᖅᑲᓇᐃᔭᖅᑎᑕᐅᔪᑦ ᐳᓴᓐᑎᖏᑦ ᐃᓘᓐᓇᓕᒫᖏᓐᓂ ᑕᒪᐃᑎᒍᑦ ᓇᖕᒥᓂᕆᔭᐅᔪᓂᒃ ᓴᓇᕕᖁᑎᓂ

 
ᐃᓄᐃᑦ ᖃᐅᔨᒪᔭᑐᖃᖏᑦ ᐅᓪᓗᖓ
ᕿᑭᖅᑖᓗᒃ ᑯᐊᐳᕆᓴᒃᑯᑦ ᐃᖅᑲᓇᐃᔭᖅᑎᖏᑦ ᐱᑎᑕᐅᓚᐅᕐᒪᑕ 
ᐊᑭᓕᖅᓱᖅᑕᐅᓪᓗᑎᒃ ᐃᖅᑲᓇᐃᔭᙱᑲᐃᓐᓇᕐᓂᕐᒥᑦ ᐱᓕᕆᖃᑎᒋᐅᖁᓪᓗᒋᑦ 
ᐅᑯᓇᓂ ᕿᑭᖅᑖᓗᒃ ᑯᐊᐳᕆᓴᒃᑯᑦ ᐃᓄᐃᑦ ᖃᐅᔨᒪᔭᑐᖃᖏᑦ  

 
 
ᐅᓪᓗᖃᖅᑎᑕᐅᓂᖏᓐᓂ ᑕᐃᒪᐃᑎᑕᐅᒃᑲᓐᓂᖅᖢᑎᒃ ᑕᒪᑐᒪᓂ ᐊᕐᕌᒍᒥ. 
ᐃᖅᑲᓇᐃᔭᖅᑏᑦ ᐅᓪᓗᖃᕈᓐᓇᖅᑎᑕᐅᓪᓗᑎᒃ ᐊᐅᓪᓚᖅᓯᒪᓗᑎᒃ ᐊᒻᒪᓗ 
ᓯᑭᑑᖃᖅᑎᑕᐅᓪᓗᑎᒃ, ᐅᖅᓱᖃᖅᑎᑕᐅᓪᓗᑎᒃ, ᐃᖃᓗᒐᓱᐊᕈᑎᖃᖅᑎᑕᐅᓗᑎᒃ 
ᐊᒻᒪᓗ ᐊᖑᓇᓱᐊᕈᑎᖃᖅᑎᑕᐅᓪᓗᑎᒃ, ᓂᕿᖃᖅᑎᑕᐅᓪᓗᑎᒃ ᐊᒻᒪᓗ 
ᓵᓚᒃᓴᐅᓯᐊᕋᒃᓴᖃᖅᑎᑕᐅᓪᓗᑎᒃ.

ᖃᓄᐃᓕᐅᕈᑕᐅᔪᑦ ᐅᓂᒃᑳᖏᑦ

ᕿᑭᖅᑖᓗᒃ ᑯᐊᐳᕆᓴᓐ ᐃᖃᓗᓕᕆᔨᖏᓐᓄᑦ ᐃᒻᒥᒃᑰᖓᓂᖅ
ᕿᑭᖅᑖᓗᒃ ᑯᐊᐳᕆᓴᓐ ᐃᖃᓗᓕᕆᔨᖏᓐᓄᑦ ᐃᒻᒥᒃᑰᖓᓂᖅ ᐊᐅᓚᑦᑎᖕᒪᑦ ᐃᓘᓐᓇᖏᓐᓂᒃ ᐃᖃᓗᒐᓱ-
ᐊᕐᓂᕐᓂᑦ ᐊᒻᒪᓗ ᐃᒪᕕᖕᒨᖓᔪᓂᒃ ᐱᓕᕆᓂᐅᔪᓂᑦ ᕿᑭᖅᑖᓗᒃ ᑯᐊᐳᕆᓴᒃᑯᓐᓄᑦ ᓇᒻᒥᓂᖁᑎᖏᓐᓄᓪᓗ.

ᐃᒻᒥᒃᑰᖓᓂᖅ ᐋᖅᑭᖃᑎᖃᕋᓱᐊᖅᑎᑦᑎᖕᒪᑦ ᐱᑦᑎᐊᕐᓂᒃᑯᑦ ᐊᒻᒪᓗ ᑕᐃᒪᓪᓗᐊᖃᑎᒌᓂᒃᑯᑦ ᐃᖃᓗᒐᓱᐊᕐᓂᕐᒥ 
ᓴᓂᕐᕙᒃᑕᐅᓂᖏᓐᓂ ᓄᓇᕘᑉ ᐃᖃᓗᒐᐊᖅᑎᖏᓐᓂ ᐊᒻᒪᓗ ᑭᒡᒐᖅᑐᐃᓪᓗᓂ ᕿᑭᖅᑖᓗᒃ ᑯᐊᐳᕆᓴᒃᑯᓐᓂᑦ 
ᐊᔾᔨᒌᙱᑦᑐᓂᒃ ᐃᖃᓗᒐᓱᐊᖅᑎᓂᒃ ᑐᕌᖓᔪᓂᒃ ᑲᑎᒪᔨᖏᓐᓄᑦ, ᑭᒡᒐᖅᑐᐃᔨᖏᓐᓄᑦ, ᐊᒻᒪᓗ ᐃᖅᑲᓇᐃᔭ-
ᖃᑎᖏᓐᓄᑦ. ᐃᒻᒥᒃᑰᖓᓂᖅ ᐃᑲᔪᖅᓱᐃᖕᒪᑦ ᖁᓕᑦ ᐱᖓᓱᓂᒡᓗ ᕿᑭᖅᑕᓂ ᓄᓇᓕᖏᓐᓂᒃ ᐋᖅᑭᒃᓯᖁᓪᓗᒋᑦ 
ᓯᒡᔭᖅᐸᓯᖕᓂ ᐃᖃᓗᒐᓱᐊᕐᓂᕐᓂᑦ ᐱᖃᓯᐅᑎᓗᒋᑦ ᖃᐅᔨᓇᓱᐊᕐᓂᑦ ᐊᒻᒪᓗ ᐃᖅᑲᓇᐃᔭᑎᑖᕈᓐᓇᖅᓯᓂᕐᒥᑦ.

ᕿᑭᖅᑖᓗᒃ ᑯᐊᐳᕆᓴᓐ ᐃᖃᓗᓕᕆᔨᖏᓐᓄᑦ ᐃᒻᒥᒃᑰᖓᓂᖅ ᓴᙱᔪᐊᓗᖕᒥᑦ 
ᑮᓇᐅᔭᓕᕆᓐᓇ ᐊᕐᕌᒍᖃᓚᐅᕐᒪᑦ 2024-2025−ᒥ, ᑲᔪᓯᑦᑎᐊᖅᖢᓂ 
ᓯᕗᒧᐊᖕᓂᖏᒃ ᑕᒪᒃᑮᑦ ᐃᒪᐃᓐᓇᕐᒥ ᐃᖃᓗᒐᓱᐊᕐᓂᖅ ᐊᒻᒪᓗ ᓯᒡᔭᖅᐸᓯᖕᒥ 
ᐃᖃᓗᒐᓱᐊᕐᓂᑦ ᐱᕙᓪᓕᐊᑎᑕᐅᓂᖏᑦ.
ᐃᒪᐃᓐᓇᕐᒥ ᐱᓕᕆᓇᓱᐊᕐᓂᑦ ᐱᓕᕆᐊᖃᓪᓗᐊᑕᓚᐅᕐᒪᑕ 
ᐊᖏᓛᖑᑎᑦᑎᓇᓱᐊᖅᖢᑎᒃ ᑭᖑᒃᐸᒐᓱᐊᕐᓂᕐᒧᑦ ᐊᒻᒪᓗ ᖃᓕᕋᓕᒐᓱᐊᕐᓂᕐᒧᑦ 
ᑭᒡᓕᒋᑎᑕᐅᔪᓄᑦ ᐅᑯᑎᒎᓇ ᕿᑭᖅᑖᓗᒃ ᑯᐊᐳᕆᓴᒃᑯᑦ ᑕᒪᕐᒥᓕᒫᖅ 
ᐱᒋᔭᐅᔪᒧᑦ ᐱᔪᒪᔭᖃᖃᑎᒋᔭᐅᔪᓄᑦ, ᕿᑭᖅᑖᓗᒃ ᐃᖃᓗᓕᕆᔩᑦ, ᐊᒻᒪᓗ 
ᐅᑯᑎᒎᓇ ᐱᓕᕆᖃᑎᒋᔭᐅᔪᑦ ᓲᕐᓗ ᐅᓈᖅ. ᕿᑭᖅᑖᓗᒃ ᐃᖃᓗᓕᕆᔩᑦ 
ᐃᖃᓗᓚᐅᕐᒪᑦ 100%−ᖏᓐᓂᒃ ᐱᖏᓐᓂᑦ 0A/0B−ᖓᓂ ᖃᓕᕋᓕᖕᓄᑦ 
ᑭᒡᓕᒋᑎᑕᐅᔪᓄᑦ ᐊᒻᒪᓗ 78%−ᖏᓐᓂᒃ ᐃᒪᐃᓐᓇᕐᒥ ᑭᖑᒃᐸᒐᓱᐊᕐᓃᑦ 
ᓴᓂᕐᕙᒃᑕᐅᓂᖏᓐᓂᑦ. ᐃᒪᐃᓐᓇᕐᒥ ᑭᖑᒃᐸᒐᓱᐊᓂᖅ ᓈᒻᒪᒃᓯᓚᐅᕐᒪᑦ 
ᐊᒃᐸᓯᖕᓂᐊᓕᕐᓂᖏᑦ ᐊᑐᐃᓐᓇᐅᑎᑦᑎᕕᖕᒥ ᐱᔭᐅᔪᒪᓂᖏᑦ montagui 
ᑭᖑᒃᐸᖏᓐᓄᑦ ᑕᐅᕙᙵᑦ ᐅᖓᕙᖅ ᑲᖏᖅᖢᐊᓂᑦ.
ᕿᑭᖅᑖᓗᒃ ᑯᐊᐳᕆᓴᓐ ᐃᖃᓗᓕᕆᔨᖏᓐᓄᑦ ᐃᒻᒥᒃᑰᖓᓂᖅ ᑲᔪᓯᓚᐅᕐᒪᑦ 
ᐃᑲᔪᕐᓂᕐᒥᓂᑦ ᐊᑑᑎᖃᓂᖅᐹᒥᑦ ᐃᒪᐃᓐᓇᕐᒥ ᐃᖃᓗᒐᓱᐊᕐᓂᕐᒥ 
ᖃᐅᔨᓇᓱᐊᓗᑎᒃ ᐃᑲᔪᕈᑎᖓᒍᑦ ᓄᓇᕗᒻᒥ ᐃᖃᓗᓕᕆᓂᕐᒧᑦ ᑲᑐᔾᔨᖃᑎᒌᓄᑦ, 
Northern Coalition−ᒃᑯᓐᓄᑦ, ᐅᑭᐅᖅᑕᖅᑐᒥ ᑭᖑᒃᐸᖕᓂᒃ ᖃᐅᔨᓴᖅᑏᑦ 
ᑐᙵᕕᖓ, ᐊᒻᒪᓗ Canadian Association of Prawn Producers−ᒃᑯᓐᓄᑦ. 
ᖃᐅᔨᓇᓱᐊᕐᓂᕐᒥ ᐱᓕᕆᐊᒃᓴᐃᑦ ᐱᖃᓯᐅᔾᔨᓪᓗᑎᒃ:
•	 �	Ocean Tracking Network (ᐃᒪᕕᖕᒥ ᖃᐅᔨᒪᒋᐊᖅᓯᓂᕐᒥᑦ 

ᐃᖅᑲᓇᐃᔭᖃᑎᒌᒃᑐᓂᑦ): ᐃᖃᓗᖕᓂᑦ ᓂᕕᖓᑖᓕᖅᓯᖃᑦᑕᕐᓂᕐᒥ  
ᐊᒻᒪᓗ ᑭᓴᖅᓯᒪᕕᖕᒥ ᐊᓯᐊᓄᖅᓯᓂᖅ 0A/0B−ᖓᓂ.

•	 	ᐅᓄᖅᑐᓂᒃ ᓂᕐᔪᑎᓂᒃ ᖃᐅᔨᓇᓱᐊᖅᓯᓃᑦ ᑕᐅᕙᓂ SFA4−ᒥ, WAZ−ᒥ, 
ᐊᒻᒪᓗ EAZ−ᒥ (ᐱᓕᕆᐊᕆᔭᐅᖏᓐᓇᖅᖢᓂ ᑕᐅᕙᖓᓂᑦ 2004−ᒥᓂᑦ).

•	 	ᐱᔭᐅᖃᓯᐅᑎᔪᑦ ᐊᒃᓱᐊᓗᕈᓐᓃᖅᑎᑕᐅᓗᑎᒃ: ᖃᐅᔨᓴᕐᓗᒍ ᐊᑯᑭᑦᑑᑉ 
ᐃᖃᓗᒡᔪᐊᖏᓐᓂᑦ ᐱᔭᐅᖃᓯᐅᔾᔨᙱᔾᔪᑏᑦ ᐱᓕᕆᔾᔪᑏᑦ.

•	 	ᐃᒪᕕᐅᑉ ᐃᖅᑲᖓᑕ ᐊᒃᑐᐃᓂᖏᓐᓂᒃ ᖃᐅᔨᓇᓱᐊᕐᓂᑦ: ᑲᓕᖃᑦᑕᕈᑏᑦ 
ᓄᑖᕈᕆᐊᖅᑕᐅᓂᖏᑦ ᒥᑭᓂᖅᓴᐅᓕᖁᓪᓗᒋᑦ ᐊᒃᑐᐃᓂᖏᑦ.

 
ᕿᑭᖅᑖᓗᒃ ᑯᐊᐳᕆᓴᓐ ᐃᖃᓗᓕᕆᔨᖏᓐᓄᑦ ᐃᒻᒥᒃᑰᖓᓂᖅ 
ᐊᖏᒡᓕᒋᐊᖅᓯᓚᐅᕐᒥᖕᒪᑦ ᓯᒡᔭᖅᐸᓯᖕᓂ ᖃᐅᔨᓇᓱᐊᕐᓂᕐᒥᑦ, 
ᐱᕙᓪᓕᐊᑎᑦᑎᓂᕐᒥᑦ, ᐊᒻᒪᓗ ᐊᔪᕈᓐᓃᖅᓴᑎᑦᑎᓂᕐᒥᑦ 2024-2025−ᒥ. 
ᖃᐅᔨᓇᓱᐊᕈᑎ ᐅᒥᐊᕐᔪᐊᖅ Ludy Pudluk ᐱᓕᕆᔾᔪᑎᖃᓚᐅᕐᒪᑦ 
ᐊᑭᐊᑎᑦᑎᔾᔪᑎᒥᑦ ᑐᓴᖅᑕᐅᑎᑦᑎᔾᔪᑎᒥᑦ ᐊᒻᒪᓗ ᑕᕐᕆᔮᒃᓴᐅᓕᐅᕈᑎᒥ 
ᖃᐅᔨᓴᖅᓯᓂᕐᒧᑦ ᖃᓂᒋᔭᖓᓂ ᓴᓂᑭᓗᐊᑉ, ᓄᐊᑦᑎᓪᓗᓂ ᖃᐅᔨᒪᔾᔪᑎᒃᓴᓂᑦ 
ᐃᑲᔪᖁᓪᓗᒋᑦ ᐋᖅᑭᐅᒪᑎᑕᒃᓴᐅᓂᖓᓂ ᐃᖃᓗᒐᓱᐊᕐᓂᑦ ᐊᐅᓚᑕᐅᓂᖓᓂ. 
ᑕᒪᒃᑯᐊ ᖃᐅᔨᓇᓱᐊᕐᓂᑦ ᐃᑲᔪᖅᑕᐅᓚᐅᕐᒪᑕ ᓄᓇᓕᖕᒥ ᐅᒥᐊᕐᔪᐊᓄᑦ 
ᐊᒻᒪᓗ ᐃᓄᖕᓄᑦ ᐃᖅᑲᓇᐃᔭᖅᑎᓄᑦ ᑕᒪᒃᑭᖏᓐᓂᒃ ᓴᓂᑭᓗᐊᕐᒥᑦ 
ᐊᒻᒪᓗ ᐃᒡᓗᓕᖕᒥᑦ, ᐱᔭᐅᑎᑦᑎᓪᓗᑎᒃ ᐊᒡᒐᖕᒥᓄᑦ ᐱᓕᕆᓗᑎᒃ 

ᐃᖃᓇᐃᔮᖃᕆᐅᓂᕐᒥ ᐊᒻᒪᓗ ᐃᖅᑲᓇᐃᔭᕐᕕᒃᓴᖃᓕᕐᓂᕐᒥᑦ ᓄᓇᓕᖕᒥᐅᑕᐅᔪᓄᑦ 
ᓴᙱᓂᖅᓴᐃᓕᖅᑎᑕᐅᑎᓪᓗᒋᑦ ᓄᓇᓕᒃ ᐱᓕᕆᖃᑎᒋᔭᐅᓗᑎᒃ ᐃᒪᕕᖕᒥ 
ᖃᐅᔨᓇᓱᐊᕐᓂᕐᒥ.

ᐃᓕᓐᓂᐊᕐᕕᐊᓗᖕᒥ ᐃᓕᓐᓂᐊᖅᑏᑦ ᐃᒡᓗᓕᖕᒥᐅᑕᐃᑦ ᐊᒻᒪᓗ 
ᓴᓂᕋᔭᖕᒥᐅᑕᐃᑦ ᐱᓕᕆᖃᑕᐅᓚᐅᕐᒪᑕ ᕿᑭᖅᑕᓂ ᓯᕗᓂᒃᓴᖏᓐᓂ 
ᐊᐅᔭᒃᑯᑦ ᐃᖅᑲᓇᐃᔭᖅᓯᓐᓈᓂᕐᒥᑦ ᐃᓕᓐᓂᐊᕈᑎᒥᒃ, ᐱᕕᒋᓚᐅᖅᑕᖏᓐᓂᑦ 
ᐊᑭᓕᖅᓱᖅᑕᐅᓪᓗᑎᒃ ᐊᔪᕈᓐᓃᖅᓴᓂᕐᒥᑦ ᐃᖃᓗᒐᓱᐊᕐᓂᕐᒧᑦ ᖃᐅᔨᓇᓱᐊᕐᓂᕐᒥᒃ, 
ᐃᒪᕕᖕᒥ ᖃᐅᔨᓇᓱᐊᕈᑎᓕᕆᔪᓐᓇᕐᓂᕐᒥᑦ, ᐊᒻᒪᓗ ᐃᖅᑲᓇᐃᔮᒥᒃ 
ᖃᐅᔨᔭᕆᐅᕋᓱᐊᕐᓂᕐᒥᑦ. ᐃᓕᓐᓂᐊᕈᑎ ᐱᔭᒃᓴᐅᑎᑦᑎᖕᒪᑦ ᐃᓕᓴᕕᖕᒥ 
ᐃᓕᑉᐸᓪᓕᐊᓂᕐᒥᑦ ᐊᒻᒪᓗ ᑕᖅᑖᓂ ᐱᓕᕆᓯᒪᓕᕐᓂᕐᒥᑦ ᐃᖃᓗᖕᓂ ᐊᒻᒪᓗ 
ᓴᐃᓐᑦ ᔮᓐᔅᒥ, ᓅᐸᓐᓛᓐᒥ, ᐱᔭᐅᑎᑦᑎᓪᓗᓂ ᐃᓕᓐᓂᐊᖅᑎᓄᑦ ᐊᒡᒐᖕᒥᓄᑦ 
ᐱᓕᕆᓗᑎᒃ ᕿᒥᕐᕈᓗᑎᒃ ᐃᖅᑲᓇᐃᔮᒃᓴᓄᑦ ᑐᕌᕐᕕᖕᓂᑦ ᐃᒪᕕᖕᒥ ᐊᒻᒪᓗ 
ᐃᖃᓗᒐᓱᐊᕐᓂᕐᒥ ᐃᒻᒥᒃᑰᖓᔪᓂᑦ.

ᓴᙱᓂᖅᓴᐅᓕᖅᑎᑦᑎᓗᓂ ᐊᑯᓂᐅᔪᓂᑦ ᓄᓇᓕᖕᒨᖓᔪᓂᑦ 
ᐱᓕᕆᔾᔪᑎᓕᐊᕆᓯᒪᔪᓂᑦ, ᕿᑭᖅᑖᓗᒃ ᑯᐊᐳᕆᓴᓐ ᐃᖃᓗᓕᕆᔨᖏᓐᓄᑦ 
ᐃᒻᒥᒃᑰᖓᓂᖅ ᐋᖅᑭᒃᓯᓂᐊᕐᒪᑦ ᑮᓇᐅᔭᓕᐅᕋᓱᐊᙱᑦᑐᒥᒃ 
ᐊᐅᓚᑦᑎᓂᖃᕐᕕᒋᔭᖓᓂᑦ 2025-2026−ᒥ ᓯᕗᓕᖅᓯᓂᐊᕐᓗᓂ ᓯᒡᔭᖅᐸᓯᖕᓂ 
ᐃᖃᓗᒐᓱᐊᕐᓂᕐᓂᑦ ᖃᐅᔨᓇᓱᐊᓂᕐᒥᑦ, ᐊᔪᕈᓐᓃᖅᓴᑎᑦᑎᓂᕐᒥᑦ, ᐊᒻᒪᓗ 
ᐱᕙᓪᓕᐊᑎᑦᑎᓂᕐᒥᑦ. ᓄᑖᖅ ᐊᐅᓚᑦᑎᓂᖃᕐᕕᒋᔭᐅᔪᖅ ᐱᔭᐅᑎᑦᑎᓂᐊᕐᒪᑦ 
ᐱᓕᕆᔾᔪᑎᓕᐊᕆᓯᒪᔪᒥᒃ ᐅᒥᐊᕐᔪᐊᓂ ᓲᕐᓗ Ludy Pudluk, Moses Appaqaq, 
ᐊᒻᒪᓗ ᓄᓇᓕᖕᒥ ᐅᒥᐊᓂᑦ.

ᕿᑭᖅᑖᓗᒃ ᑯᐊᐳᕆᓴᓐ ᐃᖃᓗᓕᕆᔨᖏᓐᓄᑦ ᐃᒻᒥᒃᑰᖓᓂᖅ ᑲᔪᓯᓚᐅᕐᒪᑦ 
ᐊᔪᕈᓃᖅᐸᓪᓕᐊᓪᓗᓂ ᓄᓇᕘᑉ ᐃᖃᓗᒐᓱᐊᕐᓂᕐᒥ ᓴᓇᕕᖁᑎᒧᑦ ᐱᓕᕆᓂᖓᒍᑦ 
ᐱᓕᕆᖃᑎᒋᔭᐅᓪᓗᓂ ᑲᓇᑕᒥ ᐊᒻᒪᓗ ᐊᕕᒃᑐᖅᓯᒪᓂᕐᒥ ᐃᖃᓗᒐᓱᐊᕐᓂᐅᔪᓂ 
ᐃᖅᑲᓇᐃᔭᕐᕕᖕᓂ. ᐃᖅᑲᓇᐃᔭᖅᑏᑦ ᐱᓕᕆᖃᑎᖃᓚᐅᕆᓪᓗᑎᒃ ᓄᓇᓕᖕᒥ 
ᐊᐱᖅᓱᖅᓯᓂᕐᓂᑦ ᓯᕗᓂᖓᒍᑦ ᐊᒻᒪᓗ ᑭᖑᓂᖓᒍᑦ ᖃᐅᔨᓇᓱᐊᓂᕐᒧᑦ 
ᓇᓪᓕᕉᑎᓂᕐᒥ ᐱᖃᑕᐅᖁᓪᓗᒋᑦ ᓄᑖᕈᕆᐊᖅᓯᓂᕐᒥᑦ ᐊᒻᒪᓗ ᓄᐊᑦᑎᓗᑎᒃ 
ᓄᓇᓕᖕᒥᑦ ᐅᖃᐅᓯᕆᔭᐅᔪᓂᑦ.

ᒪᒃᑯᒃᑐᑦ ᐱᓕᕆᑎᑕᐅᔪᑦ ᐃᖃᓗᒐᓱᐊᕐᓂᕐᒥᑦ ᖃᐅᔨᓇᓱᐊᖅᑎᑕᐅᓂᕐᒥᑦ

 ᐱᓕᕆᐊᕆᔭᐅᔪᒪᔪᖅ: ᐱᔭᐅᓂᐊᕐᓗᑎᒃ ᕿᑭᖅᑖᓗᒃ  
ᑯᐊᐳᕆᓴᓐ ᐃᖃᓗᒐᓱᐊᕐᓂᖅ ᓴᓂᕐᕙᒃᑕᐅᓗᑎᒃ ᐅᑯᑎᒎᓇ ᑕᒪᐃᑎᒍᑦ 
ᓇᖕᒥᓂᕆᔭᐅᔪᑎᒍ ᐅᒥᐊᕐᔪᐊᖅ, Saputi.

2024-2025−ᒥ, ᕿᑭᖅᑖᓗᒃ ᐃᖃᓗᓕᕆᔩᑦ ᓴᙱᔪᐊᓗᖕᒥᑦ ᐊᒻᒪᓗ 
ᐱᓕᕆᑦᑎᐊᕈᓐᓇᖅᑐᒥᑦ ᐃᖃᓗᒐᓱᐊᕐᓂᕐᒥᑦ ᓇᓪᓕᕉᑎᓂᕐᒥ, ᐱᔭᕇᒃᓯᓪᓗᓂ 
ᐱᓕᕆᐊᕆᔪᒪᔭᖓᓂᑦ ᐱᓇᓱᐊᕐᓗᒋᑦ ᕿᑭᖅᑖᓗᒃ ᑯᐊᐳᕆᓴᒃᑯᑦ ᓯᒡᔭᖅᐸᓯᖕᒥ 
ᐊᒥᓲᓇᕈᓐᓇᖅᑕᖏᓐᓂᑦ ᐊᑐᕐᓗᒍ ᑕᒪᒃᑭᖏᓐᓂᑦ ᓇᖕᒥᓂᖏᓐᓂᑦ 
ᐅᒥᐊᕐᔪᐊᒥᒃ, Saputi. ᓇᓪᓕᕉᑎᓂᖅ ᓇᓗᓇᐃᒃᑯᑦᑎᖅᑕᐅᓚᐅᕐᒪᑦ ᐊᐅᓚᔾᔪᑏᑦ 
ᑕᑎᒋᔭᒃᓴᐅᑦᑎᐊᕐᓂᖏᓐᓄᑦ, ᐊᒥᓲᓪᓗᑎᒃ ᐱᔭᐅᔪᑦ ᐅᓄᕐᓂᖏᑦ, ᐊᒻᒪᓗ 
ᑲᔪᓯᓪᓗᑎᒃ ᐱᕙᓪᓕᐊᑦᑎᐊᕐᓂᖏᑦ ᐃᓄᖕᓂᑦ ᐃᖅᑲᓇᐃᔭᖅᑎᑦᑎᓂᕐᒥᑦ ᐊᒻᒪᓗ 
ᐊᑯᓂᐅᔪᒥᑦ ᐅᒥᐊᕐᔪᐊᒥᒃ ᐸᕐᓇᒍᑎᖃᕐᓂᕐᒥᑦ.
ᑭᖑᓂᖓᒍᑦ ᑲᔪᓯᑦᑎᐊᓚᐅᖅᑎᓪᓗᒍ ᐋᖅᑭᒋᐊᖅᓯᓂᖅ ᐱᒋᐊᓕᕋᑖᕐᓂᖓᓂ 
2024, Saputi ᐱᔭᕇᒃᓯᓚᐅᕐᒪᑦ ᖁᓕᓂᑦ ᒪᕐᕉᖕᓂᒡᓗ ᐃᖃᓗᒐᓱᒋᐊᕐᓗᓂ 
ᐊᐅᓚᓂᐅᔪᓂᒃ ᐊᓐᓇᐃᓇᓂ ᐃᖃᓗᒐᓱᐊᕐᓂᕐᒧᑦ ᐅᓪᓗᓂᑦ. ᕿᑭᖅᑖᓗᒃ 
ᐃᖃᓗᓕᕆᔩᑦ ᓄᓈᖅᓯᓚᐅᕐᒪᑦ ᑲᑎᓪᓗᒋᑦ 7,504−ᓂᑦ ᐅᖁᒪᐃᓂᕐᔪᐊᓕᖕᓂᑦ 
ᐃᒪᕐᒥᐅᑕᕐᓂᑦ ᓂᕆᔭᒃᓴᓂᑦ; 4,616−ᓂᑦ ᐅᖁᒪᐃᓂᕐᔪᐊᓂᑦ ᑭᖑᒃᐸᖕᓂᑦ ᐊᒻᒪᓗ 
2,888−ᓂᑦ ᐅᖁᒪᐃᓂᕐᔪᐊᓂᑦ ᖃᓕᕋᓕᖕᓂᑦ (ᐊᑯᑭᑦᑑᑉ ᖃᓕᕋᓕᖏᓐᓂᑦ) 
ᐱᔭᕇᒃᓯᓪᓗᓂ 100%−ᖏᓐᓂᒃ 0A ᐊᒻᒪᓗ 0B ᖃᓕᕋᓕᒃᑕᐅᔪᓐᓇᖅᑐᓂᑦ. 
ᕿᑭᖅᑖᓗᒃ ᐃᖃᓗᓕᕆᔩᑦ ᑲᔪᓯᖕᒪᑦ ᐋᖅᑭᐅᒪᑎᑦᑎᓂᕐᒥᓂᒃ ᐱᖃᖃᑕᐅᓂᕐᒥᓂᑦ 
ᖃᓕᕋᓕᒃᑕᐅᔪᓐᓇᖅᑐᓂᑦ ᑕᐅᕙᓂ 0A ᐊᒻᒪᓗ 0B ᐃᖃᓗᒐᓱᐊᕐᕕᐅᔪᓐᓇᖅᑐᒥ 
(0A: 22.0%−ᖏᓐᓂᑦ, 0B: 24.0%−ᖏᓐᓂᑦ, ᑲᑎᓗᒋᑦ: 22%−ᖑᓪᓗᑎᒃ) 
ᐊᒻᒪᓗ ᕿᓂᓪᓚᕆᒡᓗᓂ ᐱᓕᕆᒋᐊᕐᕕᒃᓴᓂᑦ ᐊᖑᓇᓱᐊᕐᓂᐊᕐᓗᓂ ᐊᓯᖏᓐᓂᑦ 
ᓄᓇᕗᒻᒨᖓᔪᓂᒃ ᐃᖃᓗᒐᓱᐊᕐᓃᑦ ᓇᖕᒥᓂᖁᑎᓄᑦ ᐊᒥᓲᓇᖅᑕᐅᔪᓐᓇᕐᓂᖏᓐᓂᑦ.
ᐃᓚᒋᔭᐅᒃᑲᓐᓂᕐᓗᑎᒃ, ᕿᑭᖅᑖᓗᒃ ᐃᖃᓗᓕᕆᔩᑦ ᐊᖏᓛᖑᑎᑦᑎᓚᐅᕐᒪᑦ 
ᐊᖑᓴᓱᐊᓂᕐᒥᑦ ᑭᖑᒃᐸᒐᓱᐊᕐᓗᓂ ᐊᒥᓲᓇᕈᓐᓇᖅᑕᐃᓐᓂᑦ ᐃᓗᐊᓂ ᓄᓇᕗᑦ 
ᐆᒪᔪᓕᕆᓂᕐᒥ ᐊᐅᓚᑦᑎᓂᕐᒧᑦ ᑲᑎᒪᔩᑦ ᓴᓂᕐᕙᒃᑕᐅᕕᐅᔪᓄᑦ ᑕᒪᒃᑭᖏᓐᓄᑦ 
ᐱᖓᓐᓇᕐᒥ ᖃᐅᔨᓴᖅᓯᕕᐅᔪᒥᑦ ᐊᕕᒃᑐᖅᓯᒪᐅᕐᓂᕐᒥ ᐊᒻᒪᓗ ᑲᓇᖕᓇᖓᓂ 
ᖃᐅᔨᓴᖅᓯᓂᕐᒥᑦ ᐊᕕᒃᑐᖅᓯᒪᐅᕐᓂᕐᒥ, ᐃᓚᒋᔭᐅᓪᓗᑎᒃ ᑭᖑᒃᐸᒐᓱᐊᕐᕕᐅᔪᓂᑦ 
4, 5, ᐊᒻᒪᓗ 6.
ᐃᒪᓐᓇᐅᑎᓪᓗᒍ ᓄᓇᕐᔪᐊᕐᒥ ᑭᖑᒃᐸᖕᓂᑦ ᐊᑐᐃᓐᓇᐅᑎᑦᑎᕖᑦ, 
ᐱᓗᐊᙳᐊᖅᑐᒥᒃ ᓴᐃᓇᒥ, ᖃᐅᔨᓚᐅᕐᒪᑦ ᓴᙲᓐᓂᖅᓴᐅᓕᖅᑐᑎᒃ 
ᐅᑎᕐᓂᖏᑦ, ᕿᑭᖅᑖᓗᒃ ᐃᖃᓗᓕᕆᔩᑦ ᐱᕚᓪᓕᓚᐅᕐᒪᑦ ᓴᙱᔫᓂᖓᓂᑦ 
ᐊᑭᓕᐅᖅᓯᓂᑦ ᖃᓕᕋᓕᖕᓂᑦ. ᐱᓕᕆᖃᑎᖃᕐᓂᕐᒥᓂᑦ ᐱᖃᓯᐅᔾᔨᙱᓐᓂᕐᒥᑦ 
ᐊᑐᐃᓐᓇᐅᑎᑦᑎᓂᕐᒧᑦ ᑭᒡᒐᖅᑐᐃᔨᒥᑦ, Sirena Seafoods−ᒃᑯᓐᓂᑦ, ᕿᑭᖅᑖᓗᒃ 
ᐃᖃᓗᓕᕆᔩᑦ ᐊᔾᔨᒋᔭᐅᔪᓐᓃᖅᑎᑦᑎᓚᐅᕐᒪᑕ ᓂᐅᕕᐊᒃᓴᓂᑦ ᐃᓘᓐᓇᓕᒫᖓᓂ 
ᓄᓇᕐᔪᐊᕐᒥ ᐊᑐᐃᓐᓇᐅᑎᑦᑎᕕᖕᓂᑦ, ᐃᑲᔪᕐᓗᓂ ᐊᓯᐊᒎᖅᑎᑦᑎᓂᕐᒥᑦ ᑭᖑᒃᐸᐃᑦ 
ᐊᑐᐃᓇᐅᑎᑦᑎᕕᖓᑕ ᐊᓯᔾᔨᕈᓐᓇᕐᓂᖓ.
ᐃᓄᐃᑦ ᐱᓕᕆᖃᑎᒋᔭᐅᓂᖏᑦ ᐅᒥᐊᕐᔪᐊᒥ Saputi−ᒥ ᑲᔪᓯᖕᒪᑦ 
ᐊᖏᒡᓕᕙᓪᓕᐊᓪᓗᓂ. 2024-2025−ᒥ, ᐃᓄᐃᑦ ᐃᖅᑲᓇᐃᔭᖅᑎᐅᖃᑎᒋᔭᐅᔪᑦ 
ᑎᑭᐅᑎᓚᐅᕐᒪᑕ 37%−ᖏᓐᓄᑦ ᐅᒥᐊᕐᔪᐊᒥ ᐃᖅᑲᓇᐃᔭᖅᑎᓄᑦ, 

ᖃᓂᒋᔮᖏᓐᓃᓪᓗᑎᒃ 80%−ᖏᑕ ᓴᓇᕕᖕᒥ ᐃᖅᑲᓇᐃᔮᑦ ᐊᒻᒪᓗ ᑎᑭᐅᒪᓪᓗᑎᒃ 
50%−ᖏᓐᓄᑦ ᐃᑲᔪᖅᓱᖅᑕᐅᔪᑦ ᐅᒥᐊᕐᔪᐊᒥ ᐃᖅᑲᓇᐃᔮᕆᔭᐅᔪᑦ ᐃᓄᖕᓂᑦ. 
ᑲᑎᓗᒋᑦ ᐃᓄᐃᑦ ᑮᓇᐅᔭᒃᓵᖏᑦ ᖄᖏᐅᑎᓯᒪᓚᐅᕐᒪᑕ $3 ᒥᓕᐊᓐᓄᑦ, 
ᒪᕐᕈᐃᖅᓲᑎᓗᐊᕆᓂᖅᓴᕆᓗᓂᒋᑦ ᐅᓄᕐᓂᖏᑦ ᑮᓇᐅᔭᖅᑖᕆᔭᐅᔪᑦ 
ᐱᖓᓱᑐᐃᓐᓇᕐᓂ ᐊᕐᕌᒍᓚᐅᖅᑐᓂᒃ ᓯᕗᓂᖓᓂ. ᐃᑲᔪᖅᑕᐅᖁᓪᓗᒍ ᑲᔪᓯᓗᓂ 
ᐱᕈᕐᓂᖓ, ᕿᑭᖅᑖᓗᒃ ᐃᖃᓗᓕᕆᔩᑦ ᐋᖅᑭᒃᓯᓯᒪᓕᕐᒪᑦ 10−ᓄᑦ ᐊᕐᕌᒍᓄᑦ 
ᐃᓄᖕᓂᑦ ᐃᖅᑲᓇᐃᔭᖅᑎᑦᑎᓂᕐᒥᑦ ᐊᒻᒪᓗ ᑲᔪᓯᑦᑎᐊᓂᖓᓄᑦ ᐸᕐᓇᒍᑎ 
ᑐᕌᖅᓯᓇᓱᐊᖅᖢᓂ ᐊᔪᕈᓃᖅᓴᑎᑦᑎᓂᕐᒥᑦ, ᑲᔪᖏᖅᓴᐃᓂᕐᒥᑦ, ᐊᒻᒪᓗ 
ᐃᖅᑲᓇᐃᔮᑉ ᐱᕙᓪᓕᐊᑦᑎᐊᕐᓂᖓᓂᑦ ᓯᒡᔭᖅᐸᓯᖕᓂ ᐃᖃᓗᒐᓱᐊᕐᓂᕐᓂᑦ.
ᕿᑭᖅᑖᓗᒃ ᐃᖃᓗᓕᕆᔩᑦ ᑮᓇᐅᔭᖃᖅᑎᑦᑎᓚᐅᕐᒥᖕᒪᑦ 
ᐱᓕᕆᐊᕆᔭᐅᖏᓐᓇᖅᑐᒥᒃ ᐃᖃᓗᒐᓱᐊᕐᓂᕐᒥᑦ ᖃᐅᔨᓇᓱᐊᓂᕐᒥᑦ ᐊᒻᒪᓗ 
ᓄᖑᑕᐅᑎᑦᑎᑕᐃᓕᒫᓂᕐᒥᑦ ᐱᒋᐊᖅᑎᑦᑎᓂᐅᔪᓂᑦ ᐃᖅᑲᓇᐃᔭᖃᑎᒋᓗᒋᑦ 
ᓄᓇᕗᒻᒥ ᐃᖃᓗᓕᕆᓂᕐᒧᑦ ᑲᑐᔾᔨᖃᑎᒌᑦ, Northern Coalition, ᐊᒻᒪᓗ 
Canadian Association of Prawn Producers. ᑕᒪᒃᑯᐊ ᐱᓕᕆᓇᓱᐊᕐᓂᑦ 
ᐊᑐᖅᑕᐅᓚᕆᒃᑎᑦᑎᖕᒪᑕ ᕿᑭᖅᑖᓗᒃ ᐃᖃᓗᓕᕆᔩᑦ ᓯᕗᓕᖅᑎᐅᖏᓐᓇᕐᓗᓂ 
ᑲᒪᒋᔭᖃᕐᓂᕐᒥ ᐱᓕᕆᔾᔪᑎᒃᓴᓂᑦ ᐊᐅᓚᑦᑎᓂᕐᒥ ᓯᒡᔭᖅᐸᓯᖕᒥ ᐊᕕᒃᑐᖅᓯᒪᓂᕐᓂ.
ᑕᑯᒋᐊᕐᓗᓂ ᓯᕗᒧᑦ, ᕿᑭᖅᑖᓗᒃ ᐃᖃᓗᓕᕆᔩᑦ ᐱᕙᒌᔭᖅᓯᖕᒪᑦ 
ᑎᑭᓐᓂᐊᕐᓂᖓᓄᑦ Saputi II, ᐅᓪᓗᒥᓕᓴᖅ, 79 m ᐊᒥᓱᓂᑦ ᓂᕐᔪᑎᓂᑦ 
ᓴᓇᕕᖁᑎᒥ ᖁᐊᖅᑎᑦᑎᕕᓕᒃ ᐅᒥᐊᕐᔪᐊᖅ ᒫᓐᓇ ᓴᓇᔭᐅᕙᓪᓕᐊᓪᓗᓂ. 
ᐱᓕᕆᔾᔪᑎᖃᖅᖢᓂ ᐊᔪᙱᓐᓂᖅᓴᓂᒃ ᐅᒥᐊᕐᔪᐊᒥ ᓴᓗᒻᒪᖅᓴᐃᕕᖃᕐᓗᓂ 
ᐱᓕᕆᑦᑎᐊᕈᓐᓇᕈᑎᒥᒃ, Saputi II ᐊᔪᙱᓐᓂᖅᓴᐅᓕᖅᑎᑦᑎᓂᐊᕐᒪᑦ 
ᓴᓇᓗᓂ ᐱᐅᔪᒥᒃ ᐊᒻᒪᓗ ᐱᓕᕆᑦᑎᐊᕈᓐᓇᖅᑐᒥᒃ ᐃᒪᕕᖕᒥ. ᐱᔭᐅᑎᑦᑎᓂᖅ 
ᐃᓱᒪᒋᔭᐅᕗᖅ ᓯᕗᓪᓕᕐᒥ ᐊᕝᕙᖓᓂ 2026−ᒥ, ᐊᑐᐃᓐᓇᐅᑎᑦᑎᓗᓂ ᓄᑖᒥ 
ᐱᕕᖃᕐᓂᕆᓕᖅᑕᖓᓂ ᕿᑭᖅᑖᓗᒃ ᐃᖃᓗᓕᕆᔩᑦ ᓯᒡᔭᖅᐸᓯᖕᒥ ᐊᐅᓚᓂᐅᔪᓂ 
ᐊᒻᒪᓗ ᐃᓄᖕᓂᑦ ᐃᖅᑲᓇᐃᔭᓕᕕᒋᔭᐅᔪᓐᓇᖅᑐᓂᑦ.

ᕿᑭᖅᑖᓗᒃ ᐃᖃᓗᓕᕆᔩᑦ
ᕿᑭᖅᑖᓗᒃ ᐃᖃᓗᓕᕆᔩᑦ ᑭᖑᒃᐸᒐᓱᐊᓱᖑᖕᒪᑕ ᐊᒻᒪᓗ ᖃᓕᕋᓕᒐᓱᐊᓱᖑᓪᓗᑎᒃ 
ᐊᒥᓲᓇᖅᑕᐅᔪᓐᓇᕐᓂᖏᓐᓂᑦ ᐅᑯᓇᙵᑦ ᕿᑭᖅᑖᓗᒃ ᑯᐊᐳᕆᓴᒃᑯᓐᓂᑦ, ᐅᓈᖅ ᐃᖃᓗᒐᓱᐊᖅᑏᑦ  
ᑎᒥᖁᑕ, ᐊᒻᒪᓗ ᐊᓯᖏᑦ ᓄᓇᕗᑦ ᐊᒻᒪᓗ ᐅᖅᑯᕐᒥ ᐊᒥᓲᓇᖅᑕᐅᔪᓐᓇᕐᓂᖏᓐᓂᑦ ᐱᓯᒪᒃᓯᔩᑦ.

ᕿᑭᖅᑖᓗᒃ ᐃᖃᓗᓕᕆᔩᑦ ᐊᖏᔫᓪᓗᓂ ᐱᓕᕆᖃᑎᒋᔭᐅᖕᒪᑦ ᑲᓇᑕᒥ ᓴᐅᓇᓕᖕᓂᑦ ᐃᒪᕐᒥᐅᑕᕐᓂᑦ  
ᐊᒻᒪᓗ ᐃᖅᑲᕐᒥᐅᑕᓂᑦ ᐃᖃᓗᖕᓂᑦ ᓴᓇᕕᖁᑎᓂ ᐊᒻᒪᓗ ᐱᔭᐅᑎᑦᑎᓲᖑᓪᓗᑎᒃ ᓈᒻᒪᓛᓂᑦ ᓂᒡᓕᓇᖅᑐᒥ 
ᐃᒪᕐᒥ ᐃᒪᕐᒥᐅᑕᓂᑦ ᓂᕆᔭᒃᓴᓂᑦ ᑲᓇᑕᒥ ᐊᒻᒪᓗ ᓄᓇᕐᔪᐊᓕᒫᒥ ᐊᑐᐃᓐᓇᐅᑎᑦᑎᕕᖕᓂᑦ.

ᕿᑭᖅᑖᓗᒃ ᐃᖃᓗᓕᕆᔩᑦ ᓇᖕᒥᓂᖃᕐᒪᑦ ᐊᒻᒪᓗ ᐊᐅᓚᑦᑎᓪᓗᓂ 76 m−ᓂᑦ ᐊᒥᓱᓂᑦ ᓂᕐᔪᑎᓂᑦ  
ᓴᓇᕕᖁᑎᒥ ᖁᐊᒃᑎᑦᑎᕕᖕᒥᑦ ᐅᒥᐊᕐᔪᐊᒥᑦ, Saputi. Saputi ᐊᐅᓚᑦᑎᖕᒪᑦ 26−ᓂᒃ ᑎᑭᓪᓗᒋᑦ 29−ᓂᒃ 
ᐃᓚᒋᐅᔪᓂᒃ ᐃᖅᑲᓇᐃᔭᖅᑎᓂᒃ.

ᑭᖑᒃᐸᒥᓂᓕᕆᔪᑦ ᓴᓗᒻᒪᖅᓴᐃᓪᓗᑎᒃ Saputi−ᒥ

 ᐱᓕᕆᐊᕆᔭᐅᔪᒪᔪᖅ: ᐃᑲᔪᖅᑕᐅᖁᓪᓗᒋᑦ ᖁᓕᑦ ᐱᖓᓱᓪᓗ  
ᕿᑭᖅᑕᓂ ᓄᓇᓖᑦ ᐱᖁᓪᓗᒋᑦ ᓇᖕᒥᓂᖅ ᑕᑎᒋᔪᓐᓇᕐᓂᕐᒥᑦ 
ᐱᓕᕆᒋᐊᕈᑎᒃᓴᒃᑯᑦ ᐱᓕᕆᖃᑎᒌᓂᒃᑯᑦ, ᐱᓕᕆᔾᔪᓯᖅᑖᖃᐅᒃᑯᑦ,  
ᐊᒻᒪᓗ ᐊᑐᕈᒫᕐᓂᐅᖅᑐᓕᐅᕐᓂᒃᑯᑦ.

2024-2025−ᒥ, ᕿᑭᖅᑖᓗᒃ ᓇᖕᒥᓂᖁᑎᓕᓐᓄᑦ ᐱᕙᓪᓕᐊᑎᑦᓯᓂᕐᒧᑦ 
ᑯᐊᐳᕇᓴᓐ ᑲᔪᓯᓚᐅᕐᒪᑦ ᐱᓕᕆᐊᖃᖅᖢᓂ ᐱᑕᖃᕆᐊᖃᓪᓚᕆᒃᑐᒥᑦ ᐃᖅᑲᓇᐃᔮᒥᑦ 
ᐱᓕᕆᐊᒃᓴᒥᑦ ᐊᐅᓚᑦᑎᓂᕐᒥᑦ, ᐃᑲᔪᕐᓗᒋᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ 
ᐊᒻᒪᓗ ᓄᓇᓕᓕᕆᔨᒃᑯᑦ ᐸᕐᓇᖕᓂᖏᓐᓂ ᐊᒻᒪᓗ ᐱᔭᐅᑎᑦᑎᓂᕐᒥ 
ᐊᖏᔪᒥᑦ ᐋᖅᑭᒃᓱᖅᓯᒪᓂᕐᒧᑦ ᐱᓕᕆᐊᒃᓴᓂᑦ ᐃᓘᓐᓇᓕᒫᖓᓂ ᕿᑭᖅᑕᓂ 
ᐊᕕᒃᑐᖅᓯᒪᓂᓕᒫᓂ.
ᑖᓐᓇ ᐊᕐᕌᒍ ᓇᓗᓇᐃᒃᑯᑦᑎᖅᓯᓚᐅᕐᒪᑦ ᖃᔅᓯᑲᓪᓚᖕᓂᑦ ᐱᒻᒪᕆᐊᓗᖕᓂᑦ 
ᐱᕙᓪᓕᐊᒋᐊᒻᒪᕆᓕᕐᓂᖏᓐᓂᑦ. ᕿᑭᖅᑖᓗᒃ ᓇᖕᒥᓂᖁᑎᓕᓐᓄᑦ ᐱᕙᓪᓕᐊᑎᑦᓯᓂᕐᒧᑦ 
ᑯᐊᐳᕇᓴᓐ ᖃᐅᔨᒪᒋᐊᖅᓯᓚᐅᕐᒪᑦ ᐱᔭᕇᒃᑕᐅᓂᖓᓂᑦ ᓇᐅᑦᑎᖅᓱᖅᑏᑦ 
ᓄᖑᑕᐅᑎᑦᑎᑕᐃᓕᒫᕕᖕᒥᑦ ᐃᒃᐱᐊᕐᔪᖕᒥ ᐊᒻᒪᓗ ᖃᐅᓱᐃᑦᑐᕐᒥ, ᓇᐅᑦᑎᖅᓱᖅᑏᑦ 
ᐃᖅᑲᓇᐃᔭᑎᖏᑦ ᒫᓐᓇ ᐃᓂᖃᓕᕐᒪᑕ ᓄᑖᒧᑦ ᐃᓂᒋᓂᐊᓕᖅᑕᖏᓐᓄᑦ. 
ᖃᐅᓱᐃᑦᑐᕐᒥ, ᕿᑭᖅᑖᓗᒃ ᓇᖕᒥᓂᖁᑎᓕᓐᓄᑦ ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐ 
ᐊᐅᓚᑦᑎᓚᐅᕐᒥᖕᒪᑦ ᐃᒡᓗᖃᖅᑎᐅᔪᓂᒃ ᐱᐅᓂᖅᓴᐅᓕᖅᑎᑦᑎᓂᐊᕐᓗᑎᒃ 
ᒥᕐᖑᐃᖅᓯᕐᕕᓕᕆᔨᒃᑯᓐᓄᑦ ᑲᓇᑕᒥ ᐊᐃᑉᐹᓂ ᖁᓛᓂ ᓇᑎᖓᓂ 
ᐊᒡᓚᕕᖃᕕᒋᔭᐅᔫᑉ. ᐅᖓᑖᓂ ᓴᓇᔭᐅᓂᖓᓄᑦ ᐊᐅᓚᑦᑎᓂᐅᑉ, ᕿᑭᖅᑖᓗᒃ 
ᓇᖕᒥᓂᖁᑎᓕᓐᓄᑦ ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐ ᐋᖅᑭᕕᒃᓯᓚᐅᕐᒪᑦ 
ᐃᓚᒃᑲᓐᓂᖓᓂᑦ ᑮᓇᐅᔭᖃᖅᑎᑦᑎᔾᔪᑎᓂ Wi-Fi−ᒧᑦ ᐊᒻᒪᓗ ᑐᓴᖅᓴᐅᔪᒧᑦ 
ᑕᑯᒃᓴᐅᔪᒧᑦ ᐱᓕᕆᔾᔪᑎᒥᑦ, ᑕᐅᕗᖓᒃᑲᓐᓂᖅ ᐊᔪᙱᓐᓂᖅᓴᐅᓕᖅᑎᑕᐅᓗᓂ 
ᐊᐅᓚᔪᓐᓇᕈᑎᖏᒃ ᑕᒪᒃᑭᖏᓐᓄᑦ ᐃᒡᓗᖁᑎᓄᑦ.
ᕿᑭᖅᑖᓗᒃ ᓇᖕᒥᓂᖁᑎᓕᓐᓄᑦ ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐ 
ᓯᕗᓕᖅᓯᓚᐅᕐᒥᖕᒪᑦ ᐱᓕᕆᐊᒃᓴᒥᑦ ᐱᔭᐅᑎᑦᑎᓂᕐᒥᑦ ᐅᑯᓄᖓ ᓇᐅᑦᑎᖅᓱᖅᑏᑦ 
ᓄᖑᑕᐅᑎᑦᑎᑕᐃᓕᒫᕕᖕᓂᑦ ᑲᖏᖅᖢᒑᐱᖕᒥ ᐊᒻᒪᓗ ᐊᐅᓱᐃᑦᑐᕐᒥ. 
ᑲᖏᖅᖢᒑᐱᖕᒥ, ᕿᑭᖅᑖᓗᒃ ᓇᖕᒥᓂᖁᑎᓕᓐᓄᑦ ᐱᕙᓪᓕᐊᑎᑦᓯᓂᕐᒧᑦ 
ᑯᐊᐳᕇᓴᓐ ᐃᑲᔪᖅᓱᐃᓚᐅᕐᒪᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓂᑦ 
ᐊᑭᓕᖅᓱᒐᖁᑎᓂ ᐋᔩᖃᑎᒌᒍᑎᖃᕐᓂᕐᒥ ᒥᕐᖑᐃᖅᓯᕐᕕᓕᕆᔨᒃᑯᓐᓂᑦ ᓄᓇᕗᒻᒥ 
ᐳᓚᕆᐊᕐᕕᖕᒥᑦ, ᐱᓕᕆᐊᕆᔭᐅᓕᖅᑎᑦᑎᓗᓂ ᐊᖏᒡᓕᒋᐊᖅᑕᐅᓂᖓᓂᑦ 
ᐃᒡᓗᖁᑎᐅᑉ ᓴᓇᓯᒪᓂᖓᓂᑦ. ᓴᓇᔭᒃᓴᖁᑎᖏᑦ ᐊᐅᓱᐃᑦᑑᑉ ᐃᒡᓗᖁᑎᖓᓄᑦ 
ᐱᓕᕆᐊᕆᔭᐅᒋᐊᓕᓚᐅᕐᒪᑕ ᐱᕙᒌᔭᖅᑕᐅᓪᓗᑎᒃ ᓴᓇᔭᐅᓂᐊᕐᓂᖓᑕ 
ᐱᒋᐊᖅᑕᐅᒐᔭᕐᓗᓂ 2025−ᒥ.
ᓴᓇᔭᐅᔪᖅ ᐱᕙᓪᓕᐊᑦᑎᐊᓕᓚᐅᖅᑐᖅ ᒥᑦᑎᒪᑕᓕᖕᒥ ᖃᐅᔨᓴᕐᕕᖕᒧᑦ 
ᐊᒻᒪ ᐃᓕᓐᓂᐊᕐᕕᒡᔪᐊᒃᓴᒧᑦ (RTC), ᐃᒡᓗᖁᑎᓗ ᐊᕙᓗᔭᐅᔪᐃᓐᓇᐅᓪᓗᓂ 
ᐅᑭᐅᓚᐅᙱᓐᓂᖓᓂ ᕿᑲᕐᓇᒥ ᒪᑐᓂᖓᓂ. ᕿᑭᖅᑖᓗᒃ ᓇᖕᒥᓂᖁᑎᓕᓐᓄᑦ 
ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐ ᑲᔪᓯᓚᐅᕐᒥᖕᒪᑦ ᐱᔭᐅᑎᑦᑎᕙᒡᓗᓂ ᖁᑦᑎᒃᑐᖅ 
ᐅᑭᐅᖅᑕᖅᑐᕐᒥ ᐃᖅᑲᓇᐃᔮᓂᒃ ᐊᔪᕈᓐᓃᖅᓴᑎᑦᑎᓂᕐᒧᑦ ᐃᓕᓐᓂᐊᕈᑎᒥᒃ, 

ᓴᖅᑭᑎᑦᑎᓪᓗᓂ ᓄᓇᓕᖕᒥ ᐱᔭᕇᒃᓯᔪᓂᒃ ᐃᖅᑲᓇᐃᔭᖅᑎᑕᐅᓕᕐᓗᒃ 
ᐃᒡᓗᓕᐅᕐᕕᐅᔪᒥ – ᑐᑭᓯᓇᑦᑎᐊᖅᖢᓂ ᑕᑯᒃᓴᐅᑎᑕᐅᓂᖓ ᐊᓂᕐᓇᕐᓂᖓᓂᑦ 
ᐃᓚᓯᓂᖓ ᓄᓇᓕᖕᒧᑦ ᐱᕙᓪᓕᕈᑎᒥᒃ.
ᐱᓕᕆᐊᕆᔭᐅᖏᓐᓇᕐᓂᖏᓐᓂᑦ ᐃᑲᔪᖅᑕᐅᖁᓪᓗᒋᑦ ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᖏᑕ ᐃᓄᖕᓄᑦ ᐊᑭᑐᓗᐊᙱᑦᑐᓂᒃ ᐃᒡᓗᖃᖅᑎᑦᑎᔾᔪᑎᖏᓐᓂᒃ, 
ᕿᑭᖅᑖᓗᒃ ᓇᖕᒥᓂᖁᑎᓕᓐᓄᑦ ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐ 
ᐱᓕᕆᒋᐊᓕᓚᐅᕐᒪᑦ ᐱᓕᕆᐊᒃᓴᒥᑦ ᑮᓇᐅᔭᖃᖅᑎᑦᑎᔾᔪᑏᑦ ᐊᒥᒐᕐᓂᖏᓐᓂᑦ 
ᓯᕗᓕᖅᓯᓪᓗᓂ ᐋᔨᖃᑎᒌᒍᑎᒋᔭᐅᓯᒪᔪᒥᑦ ᑐᒃᓯᕋᐅᑎᒥᑦ ᑐᒃᓯᕋᐅᑎᒋᔭᐅᔪᒧᑦ 
ᐱᓕᕆᔾᔪᑎᒥᒃ ᐃᓚᓕᐅᑎᓯᒪᔪᓄᑦ ᐊᖏᕐᕋᓂᑦ ᓴᓇᔨᐅᔪᓄᑦ. ᑖᓐᓇ ᐱᓕᕆᓂᖅ 
ᐱᒋᐊᖅᑎᑦᑎᓚᐅᕐᒪᑦ ᐊᑎᓕᐅᖅᑕᐅᓂᖓᓂᑦ ᑲᓐᑐᕌᒍᑎ ᐃᓚᒋᓪᓗᒋᑦ IDP 
Group ᐱᔭᐅᑎᑦᑎᖁᓪᓗᒋᑦ 21−ᓂᒃ ᐊᑕᐅᓯᖅ ᐃᓚᒌᒃᑐᓄᑦ ᐊᖏᕐᕋᓂᑦ 
ᕿᑭᖅᑕᓂ ᓄᓇᓕᖏᓐᓂ ᑎᑭᓪᓗᒍ ᒫᔾᔨ 31, 2026 – ᐊᖏᔪᐊᓗᒃ ᐱᓕᕆᒋᐊᕐᓂᖅ 
ᐱᓕᕆᐊᕆᔭᐅᓇᓱᐊᖅᑎᓪᓗᒋᑦ ᑐᐊᕕᕐᓇᖅᓯᔪᑦ ᐃᒡᓗᖃᖅᑎᑦᑎᔾᔪᑏᑦ ᐱᔭᐅᔭᕆᐊᓕᑦ 
ᐃᓘᓐᓇᓕᒫᖏᓐᓂ ᐊᕕᒃᑐᖅᓯᒪᓂᑦ.
ᕿᑭᖅᑖᓗᒃ ᓇᖕᒥᓂᖁᑎᓕᓐᓄᑦ ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐ 
ᑲᔪᓯᓚᐅᕐᒥᖕᒪᑕ ᐃᖅᑲᓇᐃᔮᕆᔭᒥᖕᓂᒃ ᐃᓚᒋᓪᓗᒋᑦ ᓄᓇᓕᓕᕆᔨᖏᑦ ᑭᙵᐃᑦ 
ᐅᒥᐊᕐᔪᐊᒃᑰᖅᑐᒃᓴᓂᑦ ᐊᑦᑕᕐᓇᖅᑕᐃᓕᒫᓂᕐᒧᑦ ᐱᐅᓂᖅᓴᐅᓕᖅᑎᑦᑎᔪᑎᓄᑦ 
ᐱᓕᕆᐊᒃᓴᒥᑦ, ᐱᔭᕇᒃᓯᓪᓗᓂ ᑲᔪᓯᑦᑎᐊᖅᑐᒥᒃ ᐅᑐᐱᕆ 2024−ᒥ. ᐱᓕᕆᐊᒃᓴᖅ 
ᐱᖃᓯᐅᔾᔨᓪᓗᓂ ᓄᑖᒥᒃ ᐅᒥᐊᕐᔪᐊᒃᑰᖅᑐᓄᑦ ᐃᓕᐅᖃᐃᕕᖕᒥᑦ, ᒪᔪᕋᐅᑎᖏᑦ 
ᐱᐅᓯᒋᐊᖅᑕᐅᓪᓗᑎᒃ, ᐊᒻᒪᓗ ᐃᓚᔭᐅᓪᓗᓂ ᐱᔪᒥᓇᕐᓂᖓ, ᐅᐸᒍᑎᕕᓕᖅᑕᐅᓪᓗᓂ 
ᓄᑖᒥᒃ ᐅᓯᔭᖅᑐᕐᕕᖕᒥᑦ, ᓴᖅᑭᑎᑦᑎᓪᓗᓂ ᐊᑯᓂᐅᔪᓂᑦ ᐱᕚᓪᓕᕈᑎᓂᑦ ᓄᓇᓕᖕᒧᑦ.
2024-2025 ᑮᓇᐅᔭᓕᕆᓐᓇᐅᑉ ᐊᕐᕌᒍᖓ ᒪᑐᓚᐅᕐᒪᑦ ᓄᒪᓇᖅᑐᓂᑦ 
ᑎᑎᕋᒃᓯᒪᔪᒥᑦ ᐱᓂᕐᓗᓂᕐᒥᑦ ᐃᓅᔪᓐᓃᕐᓂᖓᓂᑦ ᓯᓪᑕᓐ ᓂᒻᓴᒃ, 
ᕿᑭᖅᑖᓗᒃ ᓇᖕᒥᓂᖁᑎᓕᓐᓄᑦ ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᒃᑯᑦ 
ᑐᑭᒧᐊᖅᑎᑦᑎᔨᖓ ᐱᓕᕆᐊᒃᓴᑦ ᐱᕙᓪᓕᐊᑎᑕᐅᓂᖏᓐᓂᒃ ᐊᒻᒪᓗ 
ᐱᓕᕆᖃᑎᒋᔭᐅᓂᖏᓐᓂᒃ ᖁᓕᐅᙱᓱᖔᖅᑐᓂ ᐊᕐᕌᒍᓂ. ᓯᓪᑕᓐ 
ᐱᓕᕆᐊᖃᓚᐅᕐᒪᑦ ᑐᙵᕕᐅᔪᒥᒃ ᐃᖅᑲᓇᐃᔮᖃᕐᓗᓂ ᐋᖅᑭᒃᓱᐃᓂᕐᒥᑦ 
ᕿᑭᖅᑖᓗᒃ ᓇᖕᒥᓂᖁᑎᓕᓐᓄᑦ ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᒃᑯᓐᓂᑦ, ᐊᒻᒪᓗ 
ᓯᕗᓕᖅᑎᐅᓂᖓ, ᐱᓕᕆᔪᒪᑦᑎᐊᕐᓂᖓ, ᐊᒻᒪᓗ ᐃᑎᔪᒥᒃ ᐃᒃᐱᒍᓱᑦᑎᐊᕐᓂᖓ 
ᓄᓇᓕᖕᓂᑦ ᐱᔨᑦᑎᖅᑕᖏᓐᓂᑦ ᕿᒪᐃᓂᕆᖕᒪᒍ ᐊᑯᓂᐊᓗᒃ 
ᑭᙳᕐᖑᔨᓂᕆᓂᐊᖅᑕᖓᓂᑦ.

ᑕᐅᑐᒡᓗᓂ ᓯᕗᒧᑦ, ᕿᑭᖅᑖᓗᒃ ᓇᖕᒥᓂᖁᑎᓕᓐᓄᑦ ᐱᕙᓪᓕᐊᑎᑦᓯᓂᕐᒧᑦ 
ᑯᐊᐳᕇᓴᓐ ᓯᕗᓪᓕᐅᑎᔭᕆᐊᖃᓕᖅᑎᑦᑎᖕᒪᑦ ᐃᖅᑲᓇᐃᔭᓕᖅᑎᑦᑎᓂᕐᒥᑦ 
ᓄᑖᒥᒃ ᑐᑭᒧᐊᖅᑎᑦᑎᔨᒥᒃ ᐋᖅᑭᐅᒪᑎᑦᑎᖁᓪᓗᒍ ᑲᔪᓯᑦᑎᐊᕐᓂᖓᓂᑦ ᐊᒻᒪᓗ 
ᐊᐅᓚᑦᑎᖁᓪᓗᒍ ᐱᓕᕆᐊᕆᔪᒪᔭᖓᓂᑦ. ᐃᖅᑲᓇᐃᔭᕐᕕᒃ ᓱᕐᕋᒃᓯᒪᙱᒻᒪᑦ 
ᐱᓕᕆᔪᒪᓪᓗᓂ ᐊᔪᙱᓐᓂᖅᓴᐅᓕᖅᑎᑕᐅᓗᑎᒃ ᐃᓄᖕᒧᑦ ᓯᕗᓕᖅᑕᐅᓗᓂ 
ᐱᕙᓪᓕᐊᓂᖓ, ᓴᖅᑭᑎᑦᑎᓗᓂ ᐊᔪᕈᓐᓃᖅᓴᑎᑦᑎᓂᕐᒥᑦ ᐊᒻᒪᓗ 
ᐃᖅᑲᓇᐃᔮᖅᑖᕐᕕᒃᓴᐅᓂᖏᓐᓂᑦ, ᐊᒻᒪᓗ ᐃᑲᔪᖅᓱᐃᓗᓂ ᐊᑯᓂᐅᔪᓂᒃ 
ᐊᔪᖅᓴᙱᑦᑎᐊᕐᓂᖓᓂᒃ ᕿᑭᖅᑕᓂ ᓄᓇᓕᖏᑕ.

ᕿᑭᖅᑖᓗᒃ ᓇᖕᒥᓂᖁᑎᓕᓐᓄᑦ ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐ
ᕿᑭᖅᑖᓗᒃ ᓇᖕᒥᓂᖁᑎᓕᓐᓄᑦ ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐ ᓴᖅᑭᑎᑕᐅᓚᐅᕐᒪᑦ 
ᐆᒻᒪᕈᕆᐊᖅᓯᔾᔪᑎᒋᔭᐅᖁᓪᓗᒍ ᓄᓇᓕᖕᒥ ᐊᒻᒪᓗ ᐊᕕᒃᑐᖅᓯᒪᓂᕐᒥ ᒪᑭᒪᓇᓱᐊᕈᑎᒥᑦ ᐱᕙᓪᓕᐊᑎᑦᑎᓂᕐᒥᑦ 
ᐱᓕᕆᒋᐊᕐᕕᒃᓴᐅᔪᓂᑦ. ᕿᑭᖅᑖᓗᒃ ᓇᖕᒥᓂᖁᑎᓕᓐᓄᑦ ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐ ᐃᖅᑲᓇᐃᔭᕐᒪᑦ 
ᐋᖅᑭᒃᓱᐃᓗᓂ ᐊᔪᖅᓴᙱᔾᔪᑎᓂᑦ, ᓇᖕᒥᓂᖅ ᐊᒥᒐᖅᓯᙱᓐᓂᖅᓴᐅᓗᑎᒃ ᓄᓇᓖᑦ.

ᐱᕈᖅᓰᓂᒃᑯᑦ ᐱᓕᕆᒋᐊᕈᑎᒃᓴᓕᐊᕆᓯᒪᔪᒃᑯᑦ ᐱᓕᕆᖃᑎᒌᖕᓂᑦ ᐋᖅᑭᒃᓱᐃᖁᓪᓗᒋᑦ ᐊᑐᖅᑕᐅᔭᕆᐊ-
ᖃᓚᕆᒃᑐᓂᑦ ᐋᖅᑭᒃᓱᖅᓯᒪᓂᕐᓂᑦ, ᐊᔪᙱᓐᓂᖅᓴᐅᓕᖅᑎᑦᑎᓗᓂ ᓄᑖᒥᒃ ᐊᒻᒪᓗ ᐱᓕᕆᔾᔪᓯᖅᑖᖃᐅᒥᒃ 
ᐊᑲᐅᙱᓕᐅᕈᑎᖃᕈᓐᓃᖅᑎᑦᑎᔾᔪᑎᓂᑦ, ᐊᒻᒪᓗ ᐊᔪᙱᓐᓂᖅᓴᐅᓕᖅᑎᓗᒍ ᐱᖓᔪᒋᔭᐅᔪᖅ 
ᐱᓕᕆᖃᑎᒋᔭᐅᔪᖅ ᐊᑐᕈᒪᕐᓂᐅᖅᑐᓕᐅᕐᓃᑦ, ᐃᑲᔪᕋᑦᑎᒍ ᕿᑭᖅᑕᓂ ᓄᓇᓕᖏᑦ ᐊᔪᒋᓂᖅᓴᐅᓕᖅᑎᓗᑎᒍ 
ᑕᐅᑐᒐᕆᔭᖏᑦ.

 ᐱᓕᕆᐊᕆᔭᐅᔪᒪᔪᖅ: ᐱᔭᐅᑎᑦᑎᓗᓂ ᐊᑦᑕᓇᙱᑦᑐᒥᒃ, 
ᐊᑐᕈᓐᓇᑦᑎᐊᖅᑐᒥᒃ, ᐊᒻᒪᓗ ᓇᔪᕈᒥᓇᖅᑐᒥᒃ ᓇᔪᖅᑕᐅᓂᐊᖅᑐᒥᒃ 
ᐃᒡᓗᖃᖅᑎᖁᑎᑦᑎᓐᓄᑦ.

ᕿᑭᖅᑖᓘᑉ ᓇᒻᒥᓂᖁᑎᖏᑦ ᑲᔪᓯᓚᐅᕐᒪᑦ ᐊᐅᓚᑦᑎᓪᓗᓂ 
ᐱᓕᕆᐊᕆᖃᑦᑕᕐᓂᐊᓕᖅᑕᖏᓐᓂᑦ ᑮᓇᐅᔭᓕᐅᕋᓱᐊᕈᑎᓂᒃ ᐱᖁᑎᓂᒃ, 
ᐃᓚᒋᔭᐅᓪᓗᑎᒃ ᕿᑭᖅᑖᓗᒃ ᑯᐊᐳᕆᓴᒃᑯᑦ ᐊᖏᕐᕋᕆᔭᐅᔪᑦ ᐃᖅᑲᓇᐃᔭᖅᑎᓂᑦ 
ᐃᒡᓗᖃᖅᑎᑦᑎᔾᔪᑏᑦ ᐃᒡᓗᐃᑦ ᐊᒻᒪᓗ ᐊᓯᖏᑦ ᐃᒡᓗᖃᖅᑎᑦᑎᔾᔪᑏᑦ ᐊᒻᒪᓗ 
ᑮᓇᐅᔭᓕᐅᕋᓱᐊᕈᑏᑦ ᐃᓂᒋᔭᐅᔪᑦ ᐃᖃᓗᖕᓂ.

ᐱᒻᒪᕆᐊᓗᒃ ᐱᓕᕆᐊᕆᔭᐅᓂᖅᐹᖑᔪᖅ ᐊᕐᕌᒍᒥ ᐱᔭᕇᒃᑕᐅᓪᓗᓂ  
$9.2 ᒥᓕᐊᓐ ᐸᕐᓇᐃᕕᒃ ᐃᒡᓗ ᓴᓇᒋᐊᖅᑕᐅᑎᓪᓗᒍ, ᐱᔪᓐᓇᖅᑎᑕᐅᓪᓗᑎᒃ 
ᓇᔪᒐᖃᖅᑎᐅᔪᑦ ᐅᑎᕈᓐᓇᖅᑎᑕᐅᓗᑎᒃ. ᑖᓐᓇ ᐱᖓᓱᓄᑦ ᐊᕐᕌᒍᓄᑦ 
ᐱᓕᕆᐊᒃᓴᖅ ᐱᓕᕆᐊᖃᓚᐅᕐᒪᑦ ᓴᓇᓯᒪᓂᖓᑕ ᐋᖅᑭᑦᑎᐊᖅᓯᒪᙱᓐᓂᖓᓂᑦ 
ᐊᒻᒪᓗ ᐊᒃᓱᐊᓗᒃ ᐱᐅᓂᖅᓴᐅᓕᖅᑎᑕᐅᓪᓗᓂ ᐃᒡᓘᑉ ᐆᒻᒪᖁᑎᒥᒃ 
ᐊᑐᓗᐊᙱᓐᓂᖓ. ᑕᒪᑐᒪᓂ ᐊᕐᕌᒍᑉ ᓴᓇᒋᖅᑕᐅᔪᑎᖏᑦ 
ᐱᖃᓯᐅᔾᔨᓚᐅᕐᒪᑕ ᐋᖅᑭᒃᑕᐅᓂᖏᓐᓂᑦ ᓄᑖᖅ ᐅᖅᑰᓴᐅᑎᐅᑉ ᐊᒻᒪᓗ 
ᓯᓚᑐᕈᑎᖓᑕ, ᓄᑖᕈᕆᐊᖅᑕᐅᓪᓗᑎᒃ ᐅᐊᔭᐃᑦ ᐊᒻᒪᓗ ᐃᑭᑦᑐᖃᓕᕐᓂᖅᐸᑦ 
ᖁᖁᐊᕈᑎᖃᐅᑎᖏᑦ, ᓄᑕᔾᔨᖅᑕᐅᓪᓗᑎᒃ ᐊᓇᕐᕖᑦ, ᐊᒻᒪᓗ ᐊᒥᐊᖅᑕᐅᓪᓗᓂ 
ᐊᒻᒪᓗ ᓇᑎᕋᓕᖅᑕᐅᓪᓗᓂ ᐃᓘᓐᓇᓕᒫᖓ. ᐱᓕᕆᐊᕆᔭᐅᓪᓗᓂ 
ᐊᒃᓱᐊᓗᒃ ᐊᓄᕆᑎᓪᓗᒍ ᓱᕋᒃᑕᐅᔪᓂᑦ, ᕿᑭᖅᑖᓘᑉ ᓇᒻᒥᓂᖁᑎᖏᑦ 
ᐊᑐᕈᒪᕐᓂᐊᖅᑐᓕᐅᓚᐅᕐᒥᖕᒪᑦ ᐃᒡᓘᑉ ᖄᓕᒫᖓ ᓄᑕᔾᔨᖅᑕᔪᐃᓐᓇᐅᓪᓗᓂ. 
ᑕᒪᒃᑯᐊ ᓄᑖᕈᕆᐊᖅᓯᓂᑦ ᒪᓕᒃᓯᒪᖕᒪᑕ ᐊᕐᕌᓂᐅᓚᐅᖅᑐᖅ 
ᐱᐅᓯᒋᐊᖅᑕᐅᔾᔪᑎᖏᓐᓂᑦ ᓯᓚᑖᓂᒃᑐᓄᑦ ᐊᕙᓗᓄᑦ, ᒪᑐᓄᑦ, ᐊᒻᒪᓗ 
ᐃᒐᓛᓄᑦ.

ᑕᐃᑲᓂ ᐃᒡᓗ 1517−ᒥ (Frobuild ᐃᒡᓗᖁᑎᐅᓚᐅᖅᑐᒥᒃ), ᕿᑭᖅᑖᓘᑉ 
ᓇᒻᒥᓂᖁᑎᖏᑦ ᐋᖅᑭᒃᓯᓚᐅᕐᒪᑦ ᓴᓇᓯᒪᓂᖓᑕ ᐊᑲᐅᙱᓕᐅᕈᑎᖓᓂᑦ 
ᐊᓪᓕᖅᐹᒥ ᓇᑎᖓᓂ ᐊᒻᒪᓗ ᐱᔭᕇᒃᓯᓪᓗᓂ ᓇᔪᒐᖃᖅᑎᒧᑦ 
ᐱᐅᓯᒋᐊᖅᑎᑦᑎᔾᔪᑎᓂᒃ ᑕᒪᒃᑭᖏᓐᓂ ᐊᓪᓕᖅᐹᒥ ᐊᒻᒪᓗ ᖁᓚᓃᑦᑐᓂᒃ 
ᓇᑎᖏᓐᓂᑦ, ᐊᓯᕈᒃᑕᐅᓪᓗᑎᒃ ᐱᔭᕇᒃᑕᐅᓯᒪᓚᐅᙱᑦᑐᑦ ᐃᓂᒋᔭᐅᔪᑦ 
ᐊᑐᖅᑕᐅᔪᓐᓇᖅᓯᓪᓗᑎᒃ ᐊᒡᓚᒡᕕᒋᔭᐅᓗᑎᒃ. ᐃᒡᓗ ᐊᑐᖅᑕᐅᓲᖑᖕᒥᖕᒪᑦ 
ᐱᑕᖃᕆᐊᖃᓚᕆᒃᖢᓂ ᒥᖅᓱᕐᕕᐅᓪᓗᓂ ᐃᒡᓗᖃᖅᑎᐅᔪᓄᑦ 
ᐊᑐᖅᑕᐅᔪᓃᓚᐅᖅᑐᓄᑦ ᑕᐃᔅᓱᒪᓂ ᐸᕐᓇᐃᕕᒃ ᓴᓇᒋᐊᖅᑕᐅᑎᓪᓗᒍ.

ᕿᑭᖅᑖᓘᑉ ᓇᒻᒥᓂᖁᑎᖏᑦ ᐱᒻᒪᕆᐊᓗᖕᒥᑦ ᐱᕙᓪᓕᐊᑦᑎᐊᓚᐅᕐᒪᑦ ᓄᑖᒥ 
ᐊᔾᔨᒌᙱᑦᑐᓂᒃ ᐊᑐᑕᐅᔪᑎᖃᕐᓗᓂ ᐱᕙᓪᓕᐊᑎᑕᐅᓂᖓᓄᑦ ᐸᕐᓇᒃᑕᐅᓯᒪᔪ 
ᒥᕝᕕᒃ ᐊᖅᑯᑎᖓᓂ ᐃᖃᓗᖕᓂ. ᐱᓕᕆᐊᒃᓴᒥᑦ ᐱᕙᓪᓕᐊᑎᑦᑎᓂᕐᒥᑦ 
ᐱᓕᕆᖃᑎᒌᒃᑐᑦ, ᐱᓕᕆᖃᑎᖃᕐᓗᑎᒃ NCC ᐱᕙᓪᓕᐊᑎᑦᑎᓂᕐᒧᑦ ᑎᒥᖓᓂ, 
ᓯᕗᓕᖅᓯᖕᒪᑦ ᓴᓇᓯᒪᓂᒃᓴᖓᓂᑦ ᐊᒻᒪᓗ ᐸᕐᓇᒃᑕᐅᓂᖓᑕ ᐱᕙᓪᓕᐊᓂᖓᓂᑦ. 

ᐱᒋᐊᓕᕋᑖᕐᓂᖓᓂ ᐅᖃᖃᑎᖃᕐᓃᑦ ᐱᔪᓐᓇᑐᐃᓐᓇᕆᐊᓕᑦ ᐃᒡᓗᖃᖅᑎᐅᔪᑦ 
ᐱᕙᓪᓕᐊᑦᑎᐊᓕᕐᒪᑕ, ᐊᒻᒪᓗ ᐊᑭᓕᖅᓱᒐᖃᕐᓂᑦ ᐃᓘᓐᓇᖏᓐᓄᑦ 
ᐃᓂᒋᔭᐅᔪᓐᓇᖅᑐᑦ ᒪᓕᑕᐅᔭᕆᐊᖃᕐᓗᑎᒃ ᐋᖅᑭᒃᑕᐅᓯᒪᓕᕆᕐᒪᑕ, 
ᐃᓱᒪᓕᐅᕈᑎᒋᔭᐅᓇᓱᐊᕐᓂᖓᓂ ᐱᔭᕇᒃᑕᐅᔾᔪᑎᖓ ᓴᓇᔭᐅᓂᖓᓄᑦ  
ᐊᑭᖏᑦ. ᕿᑭᖅᑖᓘᑉ ᓇᒻᒥᓂᖁᑎᖏᑦ ᑐᕌᖅᓯᓇᓱᐊᕐᒪᑦ ᐱᕙᒌᔭᖅᓯᓂᕐᒥᑦ 
ᐱᓕᕆᐊᒃᓴᒥᑦ 2026−ᒥ.

ᑕᑯᒋᐊᕐᓗᓂ ᓯᕗᒧᑦ, ᕿᑭᖅᑖᓘᑉ ᓇᒻᒥᓂᖁᑎᖏᑦ ᐱᕙᒌᔭᖅᓯᖕᒪᑦ 
ᖃᔅᓯᑲᓪᓚᖕᓄᑦ ᐱᒋᐊᖅᑎᑦᑎᔾᔪᑎᓄᑦ, ᐃᓚᒋᔭᐅᓪᓗᑎᒃ:

•	 	ᐃᓄᐊᓂᑦ ᓄᑖᕈᕆᐊᖅᓯᓂᑦ ᑕᕝᕙᐅᔪᒥᒃ ᓇᔪᒐᖃᕐᓂᕐᒧᑦ ᐃᒡᓗᒋᔭᐅᔪᓂᒃ 	
(ᓇᑎᓕᖅᑕᐅᓗᓂ ᐊᒻᒪᓗ ᐊᒥᐊᖅᑕᐅᓗᓂ)

•	 	ᐊᓯᕈᕐᓗᒋᑦ ᐊᑐᖅᑕᐅᕙᙱᑦᑐᑦ ᐊᒡᓚᕕᖕᓄᑦ ᐃᓂᒋᔭᐅᔪᓂᒃ 
ᐊᖏᕐᕋᕆᔭᐅᓕᖅᑎᓪᓗᒋᑦ ᐃᒡᓗᑦ

•	 	ᐋᖅᑭᒃᓱᐃᓗᓂ ᓄᑖᒥᒃ ᐊᑭᓕᖅᓱᒐᖁᑎᒥᒃ ᑐᒃᓯᕋᐅᑎᓂᑦ 
ᐃᓄᖃᙱᑦᑐᓄᑦ ᐱᖁᑎᓄᑦ ᐊᒻᒪᓗ ᑕᕝᕙᐅᔪᓂᑦ ᐊᑭᓕᖅᓱᒐᖁᑎᓂᒃ

ᕿᑭᖅᑖᓘᑉ ᓇᒻᒥᓂᖁᑎᖏᑦ ᐱᓕᕆᔪᒪᑦᑎᐊᖏᓐᓇᕐᒪᑦ 
ᐋᖅᑭᐅᒪᑎᑦᑎᔪᒪᓪᓗᓂ ᐊᒻᒪᓗ ᐱᕈᖅᑎᑦᑎᔪᒪᓪᓗᓂ ᐃᒡᓗᒥᒃ ᓄᓇᖓᓂᓪᓗ 
ᐱᓕᕆᔾᔪᓯᕆᔭᐅᖃᑦᑕᕐᓂᐊᖅᑐᖅ ᐃᑲᔪᖁᓪᓗᒍ ᐊᑯᓂᐅᔪᓂᑦ ᐱᖁᑎᖏᓐᓂᑦ 
ᕿᑭᖅᑖᓗᒃ ᑯᐊᐳᕆᓴᒃᑯᑦ, ᐱᔭᐅᑎᑦᑎᓪᓗᒍ ᐊᑐᖅᑕᐅᔪᓐᓇᖅᑐᓂᒃ, 
ᐊᐅᓚᑕᐅᑦᑎᐊᖅᑐᓂᒃ ᐃᓂᒃᓴᓂᑦ ᐱᕚᓪᓕᖅᑎᑦᑎᔪᓂᒃ ᓄᓇᓕᖕᒥ 
ᓇᔪᒐᖃᖅᑎᐅᔪᓂᒃ ᐊᒻᒪᓗ ᐊᑦᑕᖅᑐᓂᖅᓴᒥᒃ ᓄᓇᓕᖕᒥ.

ᕿᑭᖅᑖᓘᑉ ᓇᒻᒥᓂᖁᑎᖏᑦ
ᕿᑭᖅᑖᓘᑉ ᓇᒻᒥᓂᖁᑎᖏᑦ ᓇᖕᒥᓂᖃᕐᒪᑦ, ᐊᐅᓚᑦᑎᓪᓗᓂ ᐊᒻᒪᓗ ᐊᑭᓕᖅᓱᖅᑕᐅᑎᑦᑎᓪᓗᓂ 
ᐊᖏᕐᕋᕆᔭᐅᔪᓂᑦ, ᑮᓇᐅᔭᓕᐅᕋᓱᐊᕈᑎᓂᒃ, ᐊᒻᒪᓗ ᐃᓕᓐᓂᐊᕐᓂᕐᒨᖓᔪᓂᑦ ᐱᖁᑎᓂᑦ ᐃᖃᓗᖕᓂ.

ᕿᑭᖅᑖᓘᑉ ᓇᒻᒥᓂᖁᑎᖏᑦ ᓇᖕᒥᓂᖃᕐᒪᑦ ᐊᒻᒪᓗ ᐊᐅᓚᑦᑎᓪᓗᓂ 190,000 ᓯᒃᑭᖅᑖᓂᑦ ᐃᓯᒐᒃᓯᐅᑎᓂᑦ 
ᑮᓇᐅᔭᓕᐅᕋᓱᐊᕈᑎᒥᒃ ᐊᒻᒪᓗ ᐃᓕᓐᓂᐊᕐᓂᕐᒨᖓᔪᓂᑦ ᐊᑭᓕᖅᓱᒐᖃᖅᑎᑦᑎᓗᓂ ᐃᓂᒋᔭᐅᔪᓂᑦ 15−ᓂᑦ 
ᐃᒡᓗᖁᑎᓂᑦ. ᐃᓚᒋᔭᐅᒃᑯᓂᕐᓗᑎᒃ, ᕿᑭᖅᑖᓘᑉ ᓇᒻᒥᓂᖁᑎᖏᑦ ᐊᐅᓚᑦᑎᖕᒪᑦ 20−ᓂᒃ ᐃᖅᑲᓇᐃᔭᖅᑎᓂᒃ 
ᐃᒡᓗᖃᖅᑎᑦᑎᔾᔪᑎᓂᒃ ᐃᒡᓗᓂᒃ ᖁᓕᐅᙱᓱᖔᖅᑐᓂ ᐃᒡᓗᖁᑎᓂᒃ ᕿᑭᖅᑖᓗᒃ ᑯᐊᐳᕆᓴᒃᑯᑦ, 
ᐃᓚᒋᔭᐅᓪᓗᑎᒃ ᐱᖓᓱᑦ ᐃᓄᖃᙱᑦᑐᑦ ᐊᑕᐅᓯᖅ ᐃᓚᒋᓄᑦ ᓇᔪᒐᕐᒥᑦ ᓴᓇᔭᐅᒋᐊᑲᓐᓂᕐᓂᐊᖅᑐᒧᑦ.

ᕿᑭᖅᑖᓘᑉ ᓇᒻᒥᓂᖁᑎᖏᑕ ᐸᕐᓇᐃᕕᒃ ᐃᒡᓗᖁᑎᖓ

 ᑎᑭᑕᐅᓇᓱᐊᖅᑐᖅ: ᓴᖅᑭᑎᑦᑎᓗᓂ ᓯᕗᓪᓕᖅᐹᖑᓯᒪᓚᕆᒃᑐᒥᒃ 
ᐊᒻᒪᓗ ᐱᓪᓚᕆᖕᒥᑦ ᑐᔪᕐᒥᔪᓄᑦ ᖃᐅᔨᔭᕆᐅᖅᑕᐅᓗᓂ ᑐᑭᓯᓇᖅᓯᑎᑦᑎᔾᔪᑎ 
ᐃᓄᐃᑦ ᖃᐅᔨᒪᔭᑐᖃᖏᓐᓂᑦ ᐊᒻᒪᓗ ᐱᔭᐅᑎᑦᑎᓗᓂ ᐱᐅᔪᐊᓗᖕᒥᑦ 
ᐊᑐᖅᑕᐅᓪᓗᐊᑕᓱᒥᑦ ᑐᙵᓱᒃᑎᑦᑎᓂᕐᒥ ᐊᒻᒪᓗ ᐊᑲᐅᔪᒥᒃ ᑲᓇᑕᐅᑉ 
ᐅᑭᐅᖅᑕᖅᑐᖓᓂ.

ᐊᖅᓴᕐᓃᑦ ᑐᔪᕐᒥᕕᒃ ᐊᒻᒪ ᑲᑎᒪᕕᒃ ᑕᑯᒃᓴᐅᑎᑦᑎᖕᒪᑦ ᓴᙱᔪᒥᒃ ᐱᓕᕆᓂᕐᒥᑦ 
ᐊᑐᕐᓂᓕᒫᖓᓂ ᐊᕐᕌᒍ, ᑕᒪᒃᑭᖏᓪᓗ ᑮᓇᐅᔭᓕᐊᖏᑕ ᐊᒻᒪᓗ ᓇᔪᖅᑕᐅᓂᖓᓄᑦ 
ᐊᑭᖏᑦ ᖄᖏᐅᑎᓯᒪᖕᒪᑕ ᐊᕐᕌᓂᐅᓚᐅᖅᑐᒥᓂᑦ ᑮᓇᐅᔭᖅᑖᕆᓚᐅᖅᑕᖏᓐᓂᑦ.
ᐊᖅᓴᕐᓃᑦ ᑐᔪᕐᒥᕕᒃ ᐊᒻᒪ ᑲᑎᒪᕕᒃ ᐊᓯᕈᒃᓯᒪᙱᒻᒪᑦ ᐅᐸᒐᓪᓗᐊᑕᐅᓪᓗᓂ 
ᐊᕕᒃᓯᒪᓂᕐᒧᑦ ᐊᒻᒪᓗ ᑲᓇᑕᒥ ᓂᐅᕈᔪᓄᑦ, ᐅᐸᒐᒃᓴᐅᑎᑦᑎᓪᓗᓂ 
ᐊᔾᔨᒌᙱᑦᑐᓄᑦ ᐃᑲᔪᖅᑕᐅᑎᑉᐸᒃᑐᓄᑦ ᐊᒻᒪᓗ ᖃᓄᐃᓘᓂᐅᔪᓄᑦ 
ᐃᓚᒋᔭᐅᓪᓗᑎᒃ ᑲᓇᐃᑎᐊᓐ ᓄᐊᑦ ᐃᖅᑲᓇᐃᔭᖅᑎᖏᑦ, ᑕᕐᕆᔮᒃᓴᓕᐅᖅᑏᑦ 
ᐃᖅᑲᓇᐃᔭᖅᑎᖏᑦ ᐊᓛᓯᑲᒦᖔᖅᓯᒪᔪᑦ, ᐊᔾᔨᒌᙱᑦᑐᓂᑦ ᓄᓇᕗᑦ ᒐᕙᒪᒃᑯᓐᓂᑦ 
ᐱᓕᕆᕕᖕᓂᑦ, ᐊᒻᒪᓗ ᐊᖏᔪᓂᑦ ᖃᓄᐃᓘᖅᑎᑦᑎᓂᐅᔪᓂᑦ ᓲᕐᓗ ᒪᑯᓂᖓ 
ᓄᓇᕗᒻᒥ ᐅᔭᕋᓐᓂᐊᓂᕐᒧᑦ ᑲᑎᒪᓂᕐᒥᑦ ᐊᒻᒪᓗ ᓄᓇᕗᒻᒥ ᐃᖅᑲᓇᐃᔭᕐᕖᑦ 
ᑕᑯᒃᓴᐅᑎᑦᓯᓂᐅᔪᓂᑦ.
ᐅᐸᒍᒪᔭᐅᓂᖅᓴᐅᖁᓪᓗᒍ ᐳᓚᕆᐊᖅᑐᓄᑦ ᑐᔪᕐᒥᕕᖕᒧᑦ, ᐊᖅᓴᕐᓃᑦ ᑐᔪᕐᒥᕕᒃ 
ᐊᒻᒪ ᑲᑎᒪᕕᒃ ᐱᒋᐊᖅᑎᑦᑎᓚᐅᕐᒪᑦ ᓄᑖᒥᒃ ᐱᔭᐅᔪᒪᓂᖅᓴᐅᓕᖅᑎᑦᑎᔾᔪᑎᒥᒃ 
ᐱᓕᕆᖃᑎᖃᕐᓂᕐᒧᑦ Air Greenland−ᒃᑯᓐᓂᒃ, ᐱᔭᒃᓴᐅᑎᑦᑎᓗᓂ 
ᐊᑭᑭᒡᓕᒋᐊᖅᓯᒪᔪᒥᒃ ᐱᖃᑖᓂ ᐅᓐᓄᐊᖓᓂ ᐊᒻᒪᓗ ᐅᖓᑖᓄᑦ ᑕᐃᒃᑯᓄᖓ 
ᐊᑯᑭᑦᑐᒦᙶᕐᓂᑯᓄᑦ ᓂᐅᕐᕈᓯᒪᔪᓄᑦ, ᑕᒪᓐᓇᓗ ᐃᑲᔪᓚᐅᖅᖢᓂ ᐊᐅᓚᑦᑎᓪᓗᓂ 
ᐊᒥᓲᓂᖅᓴᐅᓕᕐᓂᖏᓐᓂᑦ ᐃᒡᓗᕈᓯᑖᕐᓗᑎᒃ ᐃᓂᒃᓴᓕᐅᕐᓂᕐᒥᑦ.
ᑕᒪᑐᒪᓂ ᐊᕐᕌᒍᒥ, ᐊᖅᓴᕐᓃᑦ ᑐᔪᕐᒥᕕᒃ ᐊᒻᒪ ᑲᑎᒪᕕᒃ ᐊᑐᓕᖅᑎᑦᑎᓚᐅᕐᒪᑦ 
ᖃᔅᓯᑲᓪᓚᖕᓂᑦ ᐊᐅᓚᔾᔪᑎᓂᒃ ᐱᐅᓂᖅᓴᐅᓕᖅᑎᑦᑎᔾᔪᑎᓂᑦ. 
ᐱᓕᕆᖃᑎᒌᒃᑐᑦ ᐊᓯᕈᒃᑎᑦᑎᓚᐅᕐᒪᑕ Sage−ᒧᑦ ᓇᓕᖃᖃᐅᑎᒃᑯᕕᖕᒧᑦ, 
ᐱᕙᓪᓕᐊᑦᑎᐊᕈᓐᓇᖅᓯᑎᑦᑎᓗᓂ ᑮᓇᐅᔭᓕᕆᓂᕐᒥ ᐊᐅᓚᑦᑎᓂᕐᒥᑦ ᐊᒻᒪᓗ 
ᐊᑐᑦᑎᐊᕐᓂᖅᓴᐅᓕᖅᑎᑦᑎᓗᓂ ᐱᓕᕆᑦᑎᐊᕈᓐᓇᕐᓂᕐᒥᑦ. ᐊᖅᓴᕐᓃᑦ ᑐᔪᕐᒥᕕᒃ ᐊᒻᒪ 
ᑲᑎᒪᕕᒃ ᐊᑐᖅᑕᐅᓕᖅᑎᑦᑎᓚᐅᕐᒥᖕᒪᑦ ᓄᑖᒥᒃ ᑎᑎᕈᑎᒥᒃ ᓂᐅᕕᖅᑎᑦᑎᔪᑎᒥᒃ 
ᒧᒥᖃᑎᒌᒡᕕᖕᒥ, ᐱᔪᓐᓇᖅᑎᑦᑎᓪᓗᓂ ᖃᕋᑕᐅᔭᒃᑯᑦ ᐊᑭᓖᔪᓐᓇᕐᓂᕐᒥᑦ 
ᐊᒻᒪᓗ ᐱᐅᓂᖅᓴᐅᓕᖅᑎᑦᑎᓪᓗᓂ ᐱᔨᑦᑎᖅᑕᐅᔪᓄᑦ ᐊᑐᖅᑕᐅᔪᓂᒃ 
ᖃᓄᐃᓘᖅᑎᑦᑎᔪᖃᖅᑎᓪᓗᒍ. ᐅᑭᐅᖅᑕᖅᑐᓕᒫᒥ ᑐᓴᐅᒪᔾᔪᑎᓕᕆᔨᒃᑯᑦ ᑎᒥᖓ 
ᐋᖅᑭᒃᓯᓚᐅᕐᒪᑦ ᓴᓇᑦᑎᐊᖅᓯᒪᔪᐊᓗᖕᒥᑦ ᖃᐅᔨᓴᕈᑎ ᐊᔾᔨᓕᐅᕈᑎᖃᐅᑎᓂᒃ 
ᐃᓗᐊᓂᓕᒫᖅ ᑐᔪᕐᒥᕕᐅᑉ ᐊᔪᙱᓐᓂᖅᓴᐅᓕᖅᑎᑕᐅᖁᓪᓗᒍ ᐊᑦᑕᕐᓇᖅᑕᐃᓕᒫᓂᖅ 
ᐊᒻᒪᓗ ᖃᐅᔨᒪᒋᐊᖅᓯᓂᖅ.
ᐊᖅᓴᕐᓃᑦ ᑐᔪᕐᒥᕕᒃ ᐊᒻᒪ ᑲᑎᒪᕕᒃ ᑐᙵᓱᒃᑎᑦᑎᓚᐅᕐᒪᑦ ᓄᑖᒥᒃ 
ᓯᕗᓕᖅᑎᐅᓂᕐᒥᑦ, ᐃᓚᒋᔭᐅᓪᓗᓂ ᐱᓕᕆᔪᓐᓇᖅᓯᑦᑎᐊᕐᓂᖅ ᑐᔪᕐᒥᕕᖕᒥ 
ᐊᐅᓚᑦᑎᔨᐅᓂᕐᒥᑦ 15−ᓂᑦ ᐊᕐᕌᒍᓂᑦ ᐃᖅᑲᓇᐃᔭᖅᓯᒪᓕᕐᓂᕐᒥᑦ ᐅᑭᐅᖅᑕᖅᑐᕐᒥ 
ᑐᙵᓱᒃᑎᑦᑎᓂᕐᒥ. ᓂᕿᓕᐅᖅᑏᑦ ᐱᓕᕆᖃᑎᒌᑦ ᑐᙵᓱᒃᑎᑦᑎᓚᐅᕐᒪᑕ 
ᓄᑖᒥᒃ ᓂᕿᓕᐅᖅᑎᒻᒪᕆᖕᒥᑦ ᐱᓕᕆᔪᓐᓇᕐᓂᓕᖕᒥᑦ ᑕᕝᕙᑲᐅᑎᒋ ᐊᒻᒪᓗ 
ᐊᒃᑐᐃᔪᒥᒃ ᐱᐅᓯᒋᐊᖅᑎᑦᑎᔾᔪᑎᓂᑦ. ᓄᑖᑦ ᐱᓕᕆᖃᑎᒌᒃᑐᑦ ᐋᖅᑭᒃᓱᐃᓚᐅᕐᒪᑕ 

ᓄᑖᕈᕆᐊᖅᓯᓪᓗᑎᒃ ᓂᕆᔪᒪᔭᕐᓂᐊᕐᕕᒃᓴᓂᑦ, ᓂᕿᓕᐊᕆᔭᐅᕋᑖᖅᓯᒪᔪᓂᒃ 
ᐃᒪᕐᒥᐅᑕᒥᓂᕐᓂᑦ ᕿᑭᖅᑖᓗᒃ ᐃᖃᓗᓕᕆᔨᓐᓂᑦ, ᐊᒻᒪᓗ ᓄᑖᓂᒃ 
ᓂᕆᔭᐅᓂᐊᖅᑐᓂᑦ ᐊᒻᒪᓗ ᐅᑕᖅᑭᓂᕐᒥ ᓂᕆᔪᒪᔭᖅᓯᐅᕖᑦ ᓇᓖᕋᕐᕕᒃᓴᐅᓂᖏᓐᓂᑦ. 
ᓂᕆᔪᒪᔭᒃᓱᖅᓯᐅᕐᕕᐅᑉ ᐊᑭᖏᑦ ᐋᖅᑭᒋᐊᖅᑕᐅᓪᓗᑎᒃ ᐱᐅᓂᖅᓴᐅᓕᖁᓪᓗᒋᑦ 
ᓴᖅᑭᔮᖅᑎᑦᑎᓂᖏᑦ ᐅᓯᔭᐅᔾᔪᑎᖏᓐᓂᑦ ᐊᒻᒪᓗ ᐊᐅᓚᑕᐅᔾᔪᑎᖏᓐᓄᑦ 
ᐊᑭᒋᔭᐅᔪᓂᒃ, ᐊᑐᓪᓚᕆᖁᓪᓗᒋᑦ ᑲᔪᓯᔪᓂᒃ ᐱᐅᓇᖅᓯᒪᓂᖏᓐᓂᑦ ᐊᒻᒪᓗ 
ᐱᔭᒃᓴᐅᖏᓐᓇᖅᑎᑕᒃᓴᐅᓂᖏᓐᓂᒃ. ᓂᕿᓕᐅᕐᕕᒃ ᑲᔪᓯᓚᐅᕐᒪᑦ ᐱᔭᒃᓴᐅᑎᑦᑎᓪᓗᓂ 
ᓂᕆᔭᐅᑐᐃᓐᓇᕆᐊᖃᓕᖅᑎᓯᒪᔪᓂᑦ ᓂᕿᓂᑦ ᓂᕕᕋᒃᓴᓂ ᕿᑭᖅᑖᓗᒥᑦ 
ᐅᖅᓴᒃᕕᖓᓂ.
ᐊᑐᓕᕐᓗᓂ ᐊᓯᕈᒃᐸᓪᓕᐊᓂᖏᓐᓂᑦ ᐊᑭᓖᕙᒃᑐᑦ ᐱᔭᕆᐊᖃᖅᑐᖏᓐᓂᑦ, ᐊᖅᓴᕐᓃᑦ 
ᑐᔪᕐᒥᕕᒃ ᐊᒻᒪ ᑲᑎᒪᕕᒃ ᑲᔪᓯᑎᑦᑎᔪᓐᓃᓚᐅᕐᒪᑦ ᐱᔭᐅᑎᑦᑎᔭᖅᑐᖃᑦᑕᕐᓂᕐᒥᓄᑦ 
ᐱᔨᑦᑎᕋᐅᑎᒥᒃ ᐊᑲᐅᒃᓴᓂᖅᓴᐅᓂᕐᒥᓄᑦ ᐱᕙᓪᓕᐊᑦᑎᐊᕈᓐᓇᓂᖓᓄᑦ 
ᖃᕋᑕᐅᔭᒃᑯᑦ ᓂᕿᒥᒃ ᑎᑭᓴᐃᕕᒃᓴᐅᕙᒡᓗᓂ ᐊᐃᔭᐅᓂᐊᕐᓗᑎᒃ. ᐱᓕᕆᖃᑎᒌᒃᑐᑦ 
ᐊᖏᒡᓕᒋᐊᖅᓯᓚᐅᕐᒪᑕ ᐃᓯᕈᓐᓇᖅᓯᑦᑎᕐᕕᖕᒥ ᓂᐅᕕᕐᕕᐊᕐᔪᕈᓗᖕᒥᑦ 
ᖁᐊᒃᑯᕕᓕᖅᑕᐅᒃᑲᓐᓂᖅᖢᓂ ᐊᒻᒪᓗ ᐊᒥᓱᕈᕆᐊᖅᑕᐅᓪᓗᑎᒃ ᓂᕿᓂᑦ 
ᓂᐅᕕᐊᒃᓴᓂᑦ. ᓂᕆᕕᖓ ᐊᒻᒪᓗ ᐅᑕᖅᑭᕕᖓ ᐊᑐᖅᑕᐅᖃᑦᑕᕐᒪᑎᒃ 
ᐊᕐᕕᓂᓕᖕᓂ ᐊᑕᐅᓯᕐᓗ ᐅᓪᓗᓂ ᐱᓇᓱᐊᕈᓯᕐᒥ, ᐱᔭᒃᓴᐅᑎᑦᑎᕙᒡᓗᑎᒃ 
ᐱᓇᓱᐊᕈᓯᓕᒫᕐᒥ ᐊᒻᒪᓗ ᖃᐅᑕᒫᑦ ᐱᔭᐅᔪᓐᓇᖅᑎᑕᐅᔪᓂᒃ ᓴᓂᕌᓂ 
ᐱᔪᒪᔭᐅᖏᓐᓇᖅᑐᓂ ᓈᑦᑎᖑᔭᕐᒥ ᓂᕆᓂᐊᖅᑕᓂᑦ ᓄᐊᑦᑎᕕᒃᓴᐅᔪᒥᑦ.  
ᑕᒪᒃᑯᐊ ᐱᓕᕆᐊᕆᔭᐅᓪᓗᑎᒃ ᐱᔭᐅᓂᖅᓴᐅᑎᑕᐅᓇᓱᓚᐅᖅᐳᑦ Facebook−ᒃᑯᑦ.
ᐃᖅᑲᓇᐃᔭᖅᑎᓂᒃ ᐱᓯᒪᐃᓐᓇᓕᕐᓗᓂ ᐊᒻᒪᓗ ᐃᖅᑲᓇᐃᔭᓕᖅᑎᑦᑎᓂᑦ 
ᐊᓯᕈᒃᓯᒪᓚᐅᙱᒻᒪᑕ ᐊᑑᑎᖃᓂᐸᖑᓪᓗᑎᒃ ᓯᕗᓪᓕᐅᑎᔭᕆᐊᓕᑦ. 
ᐊᖅᓴᕐᓃᑦ ᑐᔪᕐᒥᕕᒃ ᐊᒻᒪ ᑲᑎᒪᕕᒃ ᐊᑐᓕᖅᑎᑦᑎᓚᐅᕐᒪᑦ ᐃᖅᑲᓇᐃᔭᖅᑎᓂᒃ 
ᐱᓯᒪᐃᓐᓇᓕᕐᓂᕐᒥᑦ ᐱᓕᕆᔾᔪᑎᒥᒃ ᐊᒻᒪᓗ ᑲᔪᓯᓪᓗᓂ ᐱᔭᒃᓴᐅᑎᑦᑎᓗᓂ 
ᑲᔪᖏᕐᓂᐅᔪᓂᒃ ᐅᐸᒍᒥᓇᕐᓂᖅᓴᐅᖁᓪᓗᒍ ᐊᒻᒪᓗ ᐱᓯᒪᐃᓐᓇᓕᕐᓗᒋᑦ 
ᐱᓕᕆᔪᓐᓇᑦᑎᐊᕐᓂᖅᐹᑦ. ᐊᖅᓴᕐᓃᑦ ᑐᔪᕐᒥᕕᒃ ᐊᒻᒪ ᑲᑎᒪᕕᒃ ᑲᔪᓯᓚᐅᕐᒪᑕ 
ᐱᓕᕆᖃᑎᒋᓗᒋᑦ ᕿᑭᖅᑖᓘᑉ ᓇᒻᒥᓂᖁᑎᖏᑦ (QPI) ᐊᒻᒪᓗ ᕿᑭᖅᑕᓂ 
ᐊᑐᕋᑦᓴᓕᕆᔩᑦ ᑎᒥᖓ (QRI) ᐱᔭᐅᑎᑦᑎᖁᓪᓗᒍ ᑐᙵᓱᒃᑎᑦᑎᓂᕐᒥᑦ 
ᐊᐅᓚᑦᑎᓂᕐᒥᑦ ᐊᔪᕈᓃᖅᓴᑎᑦᑎᓂᕐᒧᑦ ᐱᓕᕆᔾᔪᑎᒥᑦ ᓂᕿᓕᐅᕐᕕᖕᒧᑦ 
ᐃᒡᓗᖃᖅᑎᑦᑎᐊᕐᓂᕐᒧᑦ ᐱᓕᕆᖃᑎᒌᒃᑐᓂᒃ.
ᐱᓕᕆᔪᒪᓗᓂ ᓄᓇᓕᒃ ᐱᓕᕆᖃᑎᒋᔭᐅᖁᓪᓗᒍ, ᐊᖅᓴᕐᓃᑦ ᑐᔪᕐᒥᕕᒃ ᐊᒻᒪ 
ᑲᑎᒪᕕᒃ ᐅᐸᒃᑕᐅᑎᑦᑎᓚᐅᕐᒪᑦ ᑭᖑᓕᕇᒃᑐᓂᒃ ᐊᑭᓕᕆᐊᑐᓇᑎᒃ ᐃᓚᒌᒃᑐᓄᑦ 
ᐱᖃᕐᓂᕐᓗᓂ ᖃᓄᐃᓘᖅᑎᑦᑎᓂᐅᔪᓂᒃ ᐊᑐᕐᓂᓕᒫᖓᓂ ᐊᕐᕌᒍ, ᐃᓚᒋᔭᐅᓪᓗᑎᒃ 
ᐊᖓᒃᑰᓵᕐᓂᑦ ᑕᑯᕋᓐᓇᖅᑎᑦᑎᔾᔪᑏᑦ, ᓂᔾᔭᐅᓯᔭᖅᑐᖃᕐᓗᓂ, ᐊᒻᒪᓗ ᒧᒥᕐᓗᑎᒃ.
ᑕᐅᑐᒡᓗᓂ ᓯᕗᒧᑦ, ᐊᖅᓴᕐᓃᑦ ᑐᔪᕐᒥᕕᒃ ᐊᒻᒪ ᑲᑎᒪᕕᒃ ᐱᓕᕆᓇᖅᑐᐊᓗᖕᒥᒃ 
ᐊᐅᔭᖃᕐᒪᑦ ᐊᒻᒪᓗ ᐅᑭᐊᒃᓵᖓᓗ ᐳᓚᕋᑏᑦ ᐱᕙᓪᓕᐊᓱᖑᓪᓗᑎᒃ ᐊᒻᒪᓗ 
ᐃᓂᒃᓴᓕᐅᖅᓯᓃᑦ ᓄᓇᕗᒻᒥ ᐃᖅᑲᓇᐃᔭᕐᕖᑦ ᑕᑯᒃᓴᐅᑎᑦᓯᓂᖏᓐᓂᑦ, 
Pan-ArcticVision−ᒃᑯᑦ ᓂᔾᔭᐅᓯᔭᕐᓂᕐᒥᑦ ᖁᕕᐊᓱᒍᑎᖃᕐᓃᑦ ᐊᒻᒪᓗ 
ᖁᕕᐊᓱᒡᕕᒃᓯᐅᓂᕐᒥ ᖃᓄᐃᓘᖅᑎᑦᑎᔾᔪᑏᑦ ᐅᑭᐊᒃᓵᒥ. ᐊᖅᓴᕐᓃᑦ ᑐᔪᕐᒥᕕᒃ ᐊᒻᒪ 
ᑲᑎᒪᕕᒃ ᐸᕐᓇᒃᓯᒪᓕᕐᒪᑕ ᓴᓇᒋᐊᖅᓯᔪᒪᓪᓗᑎᒃ ᓂᕆᕕᖓᓂᑦ, ᐊᑲᐅᓯᑎᑕᐅᓗᓂ 
ᐊᒻᒪᓗ ᓂᕆᔭᒃᓴᓕᕆᓂᖅ ᐃᓄᑑᖅᑯᔨᓇᓐᓂᖅᓴᐅᓕᓂᕐᓗᓂ ᓂᕆᔭᖅᑐᖅᓯᒪᓗᓂ 
ᐃᒃᐱᒋᓇᖅᓯᓗᓂ.

ᐊᖅᓴᕐᓃᑦ ᑐᔪᕐᒥᕕᒃ ᐊᒻᒪ ᑲᑎᒪᕕᒃ ᑎᒥᖁᑖ
ᐊᖅᓴᕐᓃᑦ ᑐᔪᕐᒥᕕᒃ ᐊᒻᒪ ᑲᑎᒪᕕᒃ ᑎᒥᖁᑖ ᓇᖕᒥᓂᖃᕐᒪᑦ ᐊᒻᒪᓗ ᐊᐅᓚᑦᑎᓪᓗᓂ ᕿᑭᖅᑖᓗᒃ ᑯᐊᐳᕆᓴᒃᑯᑦ 
ᐃᓘᓐᓇᖓᓂᑦ ᐱᔨᑦᑎᖅᑕᐅᔪᒥᑦ ᑐᔪᕐᒥᕕᖕᒥᑦ ᑲᑎᒪᕕᖓᓂᓪᓗ ᐃᒡᓗᖁᑎᒥ ᐃᖃᓗᐃᑦ, ᓄᓇᕗᒻᒥ. 
ᐊᖅᓴᕐᓃᑦ ᑐᔪᕐᒥᕕᒃ ᐊᒻᒪ ᑲᑎᒪᕕᒃ ᐃᒪᓐᓇᑎᒌᕐᒪᑦ 96,000 ft² ᐃᒡᓗᖁᑎ ᓄᓇᕘᑉ ᐊᖓᔪᖄᒃᑯᕕᖓ 
ᐱᔭᒃᓴᐅᑎᑦᑎᖕᒪᑦ ᐱᐅᔪᐊᓗᖕᒥᑦ ᐊᑐᖅᑕᐅᓪᓗᐊᑕᓲᒥᑦ ᐊᑲᐅᔪᓂ, ᑐᙵᓱᒃᑎᑦᑎᓂᕐᒥ, ᐊᒻᒪᓗ ᑲᑎᒪᕕᖕᓂ 
ᐱᓕᕆᔾᔪᑎᒋᔭᐅᔪᓐᓇᕐᓂᖏᓐᓂᑦ.

ᐊᖅᓴᕐᓃᑦ ᑐᔪᕐᒥᕕᒃ ᐊᒻᒪ ᑲᑎᒪᕕᒃ ᓇᓗᓇᐃᒃᑯᑕᖅᑖᖅᓯᒪᖕᒪᑦ ᐃᓚᒋᔭᐅᓂᕐᒥᓄᑦ Original Original 
Accreditation Program−ᒥᑦ Indigenous Tourism Association of Canada−ᒃᑯᓐᓂᑦ.

ᑐᔪᕐᒥᕕᒃ ᐊᒻᒪ ᑲᑎᒪᕕᒃ
HOTEL & CONFERENCE CENTRE

 ᐱᓕᕆᐊᕆᔭᐅᔪᒪᔪᖅ: ᒪᑭᒪᓇᓱᐊᕈᑎ ᐊᒻᒪᓗ ᐃᓅᖃᑎᒋᓄᑦ 
ᐊᔪᖅᓴᙱᑦᑎᐊᕐᓂᖅ ᓄᓇᕗᒻᒥᐅᓄᑦ ᐱᔪᓐᓇᓂᖃᖅᑎᑕᐅᓗᓂ ᓄᓇᓕᖕᒥ 
ᓇᖕᒥᓂᖃᖅᑎᐅᔪᓄᑦ ᐊᑭᑐᓗᐊᙱᑦᑐᓂᒃ, ᑕᑎᒋᔭᒃᓴᐅᑦᑎᐊᖅᑐᓂᒃ,  
ᐊᒻᒪᓗ ᐱᔭᒃᓴᐅᔪᓂᒃ ᓄᑕᔾᔨᖅᑕᖅᑐᓂᑦ ᐆᒻᒪᖁᑎᓂᒃ.

ᓄᓇᕗᑦ ᓄᒃᑭᒃᓴᐅᑏᑦ ᑯᐊᐳᕆᓴᓐ ᓴᖅᑭᑎᑦᑎᐊᓚᐅᕐᒪᑦ ᐊᒻᒪᓗ 
ᐱᕙᓪᓕᐊᓂᖃᑦᑎᐊᖅᑐᒻᒪᕆᐊᓗᖕᒥᑦ ᐊᕐᕌᒍᖃᓚᐅᖅᖢᓂ, 
ᓇᓗᓇᐃᒃᑯᑦᑎᖅᑕᐅᓪᓗᓂ ᐊᒃᓱᐊᓗᒃ ᐱᕙᓪᓕᐊᑦᑎᐊᓂᖓᓄᑦ ᓄᑕᔾᔨᖅᑕᖅᑐᑦ 
ᐆᒻᒪᖁᑏᑦ ᐱᒋᐊᖅᑎᑕᐅᓂᖏᓐᓄᑦ, ᑐᑭᖃᑦᑎᐊᖅᑐᒥᒃ ᓄᓇᓕᒃ 
ᐱᓕᕆᖃᑎᒋᔭᐅᓪᓗᓂ, ᐊᒻᒪᓗ ᐱᓕᕆᔪᒪᑦᑎᐊᖏᓐᓇᖅᖢᑎᒃ ᐃᓄᐃᑦ 
ᐃᖅᑲᓇᐃᔭᖅᑏᑦ ᐊᒻᒪᓗ ᐃᖅᑲᓇᐃᔭᖅᑎᑖᕐᓂᕐᒥᑦ.

ᐊᓄᕆᕐᔪᐊᖅ ᓄᒃᑭᒃᓴᐅᑏᑦ ᐱᓕᕆᐊᒃᓴᖅ ᓴᓂᑭᓗᐊᕐᒥ ᓱᕐᕋᒃᓯᒪᙱᒻᒪᑦ 
ᑮᓇᐅᔭᕆᓂᐊᖅᑕᖓᓃᖏᓐᓇᖅᖢᓂ, ᐊᖏᔪᒥᒃ ᐱᕙᓪᓕᐊᒋᐊᒻᒪᕆᓕᕐᓂᖏᓐᓂ 
ᐱᔭᕇᒃᓯᓚᐅᖅᖢᓂ 2024-2025−ᒥ. ᓄᓇᕗᑦ ᓄᒃᑭᒃᓴᐅᑏᑦ ᑯᐊᐳᕆᓴᓐ 
ᐋᖅᑭᕕᒃᓯᓚᐅᕐᒪᑦ ᐃᓚᒃᑲᓐᓂᖏᓐᓂᒃ ᑮᓇᐅᔭᖃᖅᑎᑦᑎᔾᔪᑎᓂᒃ 
ᐅᑯᓇᙵᖅᑐᓂᒃ ᓄᓇᒥᐅᑕᓕᕆᔨᒃᑯᓐᓂᑦ ᑲᓇᑕᒥ ᐊᒻᒪᓗ ᐊᔪᙱᓐᓂᖅᓴᓂᑦ 
ᓴᓇᓂᐅᔪᓂᑦ ᐱᓕᕆᓇᓱᐊᓂᕐᓂᑦ ᐱᔭᕇᒃᓯᓪᓗᑎᒃ 80%−ᖏᓐᓂᒃ 
ᐅᐸᒍᑎᕖᑦ ᐊᖅᑯᑎᓂᑦ ᐊᒻᒪᓗ ᐱᕙᓪᓕᐊᑦᑎᐊᖅᖢᑎᒃ ᐊᓄᕆᒧᑦ ᐸᐅᑎᒥᒃ ᓴᓇᓂᕐᒥᑦ, ᓄᓇᕗᑦ ᓄᒃᑭᒃᓴᐅᑏᑦ ᑯᐊᐳᕆᓴᓐ ᐅᐱᒍᓱᑦᑎᐊᓚᐅᕐᒪᑦ 

ᐃᖅᑲᓇᐃᔭᖃᑎᖃᕈᒪᓪᓗᓂ ᓴᓂᑭᓗᐊᖅ ᕿᑭᖅᑕᐃᑦ ᑐᑭᒧᐊᒃᑎᑦᑎᔨ 
ᑲᑎᒪᔨᕋᓛᑦ ᐋᖅᑭᒃᓯᖁᓪᓗᒋᑦ ᓄᓇᓕᖕᒥᑦ ᐊᔪᙱᓐᓂᖅᓴᐅᓕᖅᑎᑦᑎᓂᕐᒧᑦ 
ᑮᓇᐅᔭᖃᖅᑎᑦᑎᔾᔪᑎᓂᑦ, ᑕᒪᓐᓇᓗ ᑐᑭᓱᐊᒃᑎᑦᑎᒐᔭᖅᖢᓂ ᐱᓕᕆᐊᒃᓴᒧᑦ 
ᑮᓇᐅᔭᓕᐊᕆᔭᐅᔪᓂᒃ ᑐᕌᕐᓗᑎᒃ ᓄᓇᓕᖕᒧᑦ ᐱᓕᕆᔾᔪᑎᓄᑦ ᐊᒻᒪᓗ 
ᐱᒋᐊᖅᑎᑦᑎᔾᔪᑎᓄᑦ.

ᑕᒪᑐᒪᓂ ᐊᕐᕌᒍᒥ, ᓄᓇᕗᑦ ᓄᒃᑭᒃᓴᐅᑏᑦ ᑯᐊᐳᕆᓴᓐ ᐋᖅᑭᕕᒃᓯᓚᐅᕐᒪᑦ 
ᐃᑲᔪᕈᑎᖏᓐᓂᒃ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓂᑦ 
ᐃᑲᔪᖅᑕᐅᔾᔪᑎᖏᓐᓄᑦ ᐊᓄᕆᒧᑦ ᐸᐅᑎ ᓴᓇᓯᒥᑦ ᐊᔪᕈᓐᓃᖅᑕᑎᑦᑎᓂᕐᒧᑦ 
ᐃᓕᓐᓂᐊᕈᑎᒥᒃ, ᐱᔪᓐᓇᖅᓯᑎᑦᑎᒐᔭᕐᓗᓂ ᑎᓴᒪᐅᔪᖅᑐᓂᑦ ᒪᒃᑯᒃᑐᓂᑦ ᐊᒻᒪᓗ 
ᒪᕐᕉᖕᓂᒃ ᐸᖅᑭᒃᓯᔩᖕᓂᒃ ᐱᓕᕆᖃᑎᒋᔭᐅᖁᓪᓗᒋᑦ ᐊᒡᒐᖕᒥᓄᑦ ᐱᓕᕆᓗᑎᒃ 
ᐊᔪᕈᓐᓃᖅᓴᓂᕐᒥᑦ ᓴᓂᑭᓗᐊᕐᒥ ᐊᒻᒪᓗ ᒐᔅᐱ, ᑯᐸᐃᒃᒥ ᐅᐱᕐᖔᖓᓂ 
2025. ᐃᓕᓐᓂᐊᕈᑎ ᖃᐅᔨᒪᓕᖅᑎᑦᑎᒐᔭᕐᒪᑦ ᓄᑕᔾᔨᖅᑕᖅᑐᕐᒥᑦ 
ᐆᒻᒪᖁᑎᒥᒃ, ᐱᔭᐅᑎᑦᑎᓗᓂ ᐱᓕᕆᖃᑎᒋᔭᐅᔪᓄᑦ ᐱᑐᐃᓐᓇᐅᙱᑦᑐᓕᕆᓂᕐᒥ 
ᐱᓕᕆᑦᑎᐊᕈᓐᓇᖅᑐᓂᑦ ᐊᓄᕆᒧᑦ ᐸᐅᑎᒥᑦ ᖃᐅᔨᒪᓂᕐᒥᑦ 
ᐋᖅᑭᒃᑕᐅᓂᐊᖅᑐᒥᒃ ᓇᖕᒥᓂᖅ ᓄᓇᓕᖓᓂ, ᐊᒻᒪᓗ ᐃᑲᔪᖅᑕᐅᓗᑎᒃ 
ᐱᕙᒌᔭᓂᖏᓐᓂ ᐃᓄᐃᑦ ᐃᖅᑲᓇᐃᖅᑎᑕᐅᓂᖏᓐᓂᒃ ᐊᖏᒡᓕᕙᓪᓕᐊᔪᒥ 
ᓄᑕᔾᔨᖅᑕᖅᑐᑦ ᐆᒻᒪᖁᑎᓂ ᐃᒻᒥᒃᑰᖓᓂᖏᓐᓂ.

ᐃᖃᓗᐃᑦ ᓄᒃᑭᒃᓴᐅᑏᑦ ᐱᓕᕆᐊᒃᓴᖅ ᖃᐅᔨᓚᐅᕐᒪᑦ ᓴᙱᔪᒥᒃ 
ᑲᔪᓯᑦᑎᐊᓕᕐᓂᖓᓂᑦ ᑕᒪᑐᒪᓂ ᐊᕐᕌᒍᒥ, ᐃᓚᒋᔭᐅᓪᓗᓂ 
ᑮᓇᐅᔭᖃᖅᑎᑦᑎᓂᕐᒧᑦ ᐱᓕᕆᔪᒪᑦᑎᐊᕐᓂᖅ ᒐᕙᒪᑐᖃᒃᑯᓐᓂᑦ ᒐᕙᒪᖁᓂᑦ, 
ᓄᓇᕗᑦ ᓄᒃᑭᒃᓴᐅᑏᑦ ᑯᐊᐳᕆᓴᓐ ᐱᓕᕆᐊᕆᔭᐅᑎᑦᑎᓚᐅᕐᒪᑦ ᐃᓄᓕᒫᓂᑦ 
ᐱᓕᕆᖃᑎᖃᕐᓂᕐᒥᑦ ᐊᑐᖅᑕᐅᑎᑦᑎᓪᓗᑎᒃ ᐃᖃᓗᖕᓂ ᐊᒻᒪᓗ ᐸᓐᓂᖅᑑᕐᒥ 

ᓄᓇᕗᑦ ᓄᒃᑭᒃᓴᐅᑏᑦ ᑯᐊᐳᕆᓴᓐ
ᓄᓇᕗᑦ ᓄᒃᑭᒃᓴᐅᑏᑦ ᑯᐊᐳᕆᓴᓐ ᓄᓇᕘᑉ ᓯᕗᓪᓕᖅ 100 ᐳᓴᓐᑎᖓ ᓴᓗᒪᔪᒥᑦ ᐆᒻᒪᖁᑎᒥᑦ ᐱᕙᓪᓕᐊᑎᑦᑎᔨ.

ᓄᓇᕗᑦ ᓄᒃᑭᒃᓴᐅᑏᑦ ᑯᐊᐳᕆᓴᓐ ᐱᓇᓱᐊᕕᒡᔪᐊᕐᒪᑦ ᓯᕗᓕᖅᓯᓇᓱᐊᕐᓗᓂ ᓄᓇᕘᑉ ᓴᓗᒪᔪᒥᒃ ᐆᒻᒪᖁᑎᒥᒃ 
ᐊᑐᖔᓕᖁᓪᓗᒍ ᐃᖅᑲᓇᐃᔭᖃᑎᒋᓗᓂᒋᑦ ᓄᓇᓖᑦ, ᐋᖅᑭᒃᓯᓗᓂ ᐊᖅᑭᐅᒪᑎᑕᒃᓴᒥᑦ ᓴᓗᒪᔪᒥᑦ ᐆᒻᒪᖁᑎᒥᑦ 
ᐱᕙᓪᓕᐊᑎᑦᑎᓂᕐᓂᑦ ᐱᓯᒪᒃᓯᖅᑐᓂᒃ ᒪᑭᒪᓇᓱᐊᕈᑎᒥᒃ, ᐃᓅᖃᑎᒋᓂᕐᒥᒃ, ᐊᒻᒪᓗ ᐊᕙᑎᓕᕆᓂᕐᒧᑦ 
ᐱᕚᓪᓕᕈᑎᒃᓴᓂᒃ.

ᐃᖃᓗᐃᑦ ᓄᒃᑭᒃᓴᐅᑏᑦ ᐱᓕᕆᐊᒃᓴᖅ ᓄᓇᓕᖕᒥᑦ ᐱᓕᕆᖃᑎᖃᕐᓂᖅ

ᐊᓄᕆᕐᔪᐊᖅ ᓄᒃᑭᒃᓴᐅᑏᑦ ᐱᓕᕆᐊᒃᓴᒥᑦ ᐅᐸᒃᓯᕕᖓ ᐊᖅᑯᑎ



21

ᕿᑭᖅᑖᓗᒃ ᑯᐊᐳᕆᓴᓐ | ᐊᕐᕌᒍᑕᒫᖅᓯᐅᑦ ᐅᓂᒃᑳᖅ 2024-2025

ᐱᖃᖃᑎᒋᔭᐅᔪᒪᓪᓗᑎᒃ ᐱᓕᕆᐊᒃᓴᒧᑦ ᐊᖑᒻᒪᑎᒋᐊᕈᑎᓂᒃ ᐊᒻᒪᓗ 
ᓄᐊᑦᑎᓗᑎᒃ ᑭᐅᔾᔪᑎᒋᔭᐅᔪᓂᒃ.

ᓴᓇᓯᒪᓂᒃᓴᓕᐅᖅᑏᑦ ᐱᓕᕆᖃᑎᒌᒃᑐᑦ ᐱᓕᕆᓚᐅᕐᒪᑕ ᐅᐸᒍᑎᕙᒡᓗᑎᒃ 
ᓂᐅᕈᖃᑦᑕᕐᓗᑎᒃ ᐊᐅᔭᖓᓂ 2024−ᒥ, ᐊᒻᒪᓗ ᖃᐅᔨᒪᔾᔪᑎᒃᓴᓂᑦ 
ᓄᐊᑦᑎᓗᑎᒃ ᓱᕐᕋᒃᓯᒪᙱᒻᒪᑦ ᐱᓕᕆᒋᐊᕐᕕᒃᓴᖏᑎᒎᖏᓐᓇᕐᓗᑎᒃ ᐊᐅᔭᖓᓂ 
2025. ᐱᓕᕆᐊᒃᓴᖅ ᑲᔪᓯᖕᒪᑦ ᑐᙵᕕᓪᓗᐊᑕᖓᒍᑦ ᖃᐅᔨᒪᔪᑎᒃᓴᓂᒃ 
ᓄᐊᑦᑎᓗᑎᒃ ᐱᓕᕆᐊᕆᔭᐅᓂᖓᓂ ᑐᑭᓯᔭᐅᖁᓪᓗᒋᑦ ᖃᓄᐃᑦᑐᖅ 
ᓴᓇᓯᒪᓂᒃᓴᖅ ᑐᑭᖃᑦᑎᐊᕐᓂᖅᐹᖑᖕᒪᖔᑦ ᐃᖃᓗᐃᑦ ᐱᔭᕆᐊᖃᑦᑕᖓᓄᑦ 
ᐊᒻᒪᓗ ᐃᑲᔪᕈᑎᒥᒃ ᐱᓕᕆᔪᓐᓇᖅᑎᑦᑎᔪᒥᒃ.

ᐃᖃᓗᖕᓂ ᐃᓄᖕᓂᑦ ᓇᖕᒥᓂᕆᔭᐅᔪᑦ ᓄᓇ ᓱᑲᓐᓇᖅᑐᖃᖅᑎᑦᑎᔾᔪᑎᕋᓛᕐᒧᑦ 
ᐱᓕᕆᐊᒃᓴᖅ ᐱᕙᓪᓕᐊᑦᑎᐊᓚᐅᕐᒪᑦ ᐊᒥᐊᒃᑯᓯᒪᓪᓗᓂ ᓯᕿᓂᕐᒨᖅᑐᖅ 
ᓱᑲᓐᓇᖅᑐᓕᐅᕈᑎ ᐋᖅᑭᒃᑕᐅᓗᓂ ᐊᖅᓴᕐᓃᑦ ᑐᔪᕐᒥᕕᒃ ᐊᒻᒪ ᑲᑎᒪᕕᒃ. 
ᓴᓇᓯᒪᓂᒃᓴᖓᑕ ᐋᖅᑭᒃᓱᖅᓯᒪᓂᖏᑦ ᓯᓚᑐᕈᑎ ᐅᖅᑰᑎᑦᑎᔾᔪᑎᒧᑦ 
ᒥᓪᓗᐊᕈᑎᖓ ᐱᔭᕇᒃᑕᐅᓚᐅᕐᒥᔪᖅ ᐊᒻᒪᓗ ᐃᓗᓐᓇᑎᒃ ᐊᖏᔫᑏᑦ 
ᑭᓱᑯᑦᑎᖏᑦ ᑎᑭᓂᐊᖅᖢᑎᒃ ᐅᒥᐊᕐᔪᐊᒃᑯᑦ.

ᓄᑕᔾᔨᖅᑕᖅᑐᖅ ᐆᒻᒪᖁᑎ ᐱᓕᕆᐊᕆᔭᒃᓴᐅᖕᒪᖔᑦ ᖃᐅᔨᓇᓱᐊᕐᓃᑦ 
ᑲᔪᓯᓚᐅᕐᒪᑕ ᑭᙵᕐᓂ, ᖃᐅᓱᐃᑦᑐᕐᒥ, ᐊᒻᒪᓗ ᓴᓂᕋᔭᖕᒥ 
ᐃᑦᑕᕐᓂᓴᒥᓂᑦ ᖃᐅᔨᓴᖅᑕᐅᓗᑎᒃ, ᖃᐅᔨᒪᓇᖅᓯᑎᑦᑎᔾᔪᑎ 
ᓄᓇᓕᕆᐊᕆᔭᐅᑦᑎᐊᖅᓯᒪᔭᕆᐊᓕᖕᒥᑦ ᖃᐅᔨᓴᖅᓯᓃᑦ, ᐊᒻᒪᓗ 

ᐃᓅᖃᑎᒋ ᒪᑭᒪᓇᓱᐊᕈᑏᑦ ᐊᒃᑐᐃᓂᖏᓐᓂᑦ ᖃᐅᔨᓴᖅᓯᓂᑦ 
ᐱᔭᕇᒃᑕᐅᓚᐅᕐᒥᔪᑦ. ᐃᑲᔪᖅᑕᐅᖁᓪᓗᒋᑦ ᐱᔭᒃᓴᐅᔪᑦ ᐊᒻᒪᓗ ᐱᖃᓯᐅᔾᔨᔪᑦ 
ᐅᖃᓪᓚᖃᑎᒌᖕᓂᑦ, ᓄᓇᕗᑦ ᓄᒃᑭᒃᓴᐅᑏᑦ ᑯᐊᐳᕆᓴᓐ ᐋᖅᑭᒃᓯᓚᐅᕐᒪᑦ 
ᐅᖃᓪᓚᒍᓯᑐᐊᖃᙱᓐᓂᕐᒥᑦ ᐃᓄᒃᑎᑐᑦ−ᖃᓪᓗᓈᑎᑐᑦ ᐆᒻᒪᖁᑎᒥ 
ᐅᖃᐅᓯᖅᑕᓕᕆᔾᔪᑎᓂᒃ ᐃᑲᔪᖅᑕᐅᖁᓪᓗᒋᑦ ᓄᓇᓕᖕᒥᐅᑕᐃᑦ 
ᐱᓕᕆᖃᑎᒋᔭᐅᖁᓪᓗᒋᑦ ᑐᑭᖃᑦᑎᐊᕐᓂᖅᓴᒃᑯᑦ ᐅᖃᖃᑎᒌᒍᑎᖃᕐᓂᕐᒥ 
ᑕᒪᒃᑯᓂᖓ ᓄᑕᔾᔨᖅᑕᖅᑐᓂᑦ ᐆᒻᒪᖁᑎᓂᒃ.

ᐃᓘᓐᓇᓕᒫᖓᓂ, ᓄᓇᕗᑦ ᓄᒃᑭᒃᓴᐅᑏᑦ ᑯᐊᐳᕆᓴᓐ ᐊᒃᓱᐊᓗᒃ 
ᐱᕙᓪᓕᐊᑦᑎᐊᖅᑐᒥᒃ ᐊᕐᕌᒍᖃᓚᐅᕐᒪᑦ ᐊᔪᙱᓐᓂᖅᓴᐅᓕᖅᑎᑦᑎᓪᓗᓂ 
ᐅᖓᑖᓂᑦᑐᓂᒃ 30 ᓴᙱᔪᓂᒃ ᓱᑲᓐᓇᖅᑐᓂᒃ ᓴᓗᒪᔪᒥᒃ ᐆᒻᒪᖁᑎᒥᒃ 
ᐱᓕᕆᐊᒃᓴᓂ ᐊᒻᒪᓗ ᐋᖅᑭᕕᒃᓯᓪᓗᓂ ᐅᓄᕐᓂᖅᓴᓂᒃ $30 ᒥᓕᐊᓐ 
ᐃᓚᒋᔭᐅᓗᑎᒃ ᑮᓇᐅᔭᖃᖅᑎᑦᑎᔾᔪᑏᑦ ᐃᑲᔪᕈᑎᒋᔭᐅᖁᓪᓗᒋᑦ 
ᐊᖏᒡᓕᕙᓪᓕᐊᓂᖏᓐᓄᑦ ᐱᓕᕆᔾᔪᓯᕆᔭᐅᖃᑦᑕᕐᓂᐊᖅᑐᑦ. ᑕᐃᒪᙵᑦ 
ᓄᓇᕗᑦ ᓄᒃᑭᒃᓴᐅᑏᑦ ᑯᐊᐳᕆᓴᓐ ᓴᖅᑭᖅᑕᐅᓚᐅᖅᓯᒪᖕᒪᑦ 2019−ᒥ 
ᐱᖓᓱᑐᐃᓐᓇᕐᓂᒃ ᐱᓕᕆᐊᒃᓴᖃᖅᖢᓂ, ᓄᓇᕗᑦ ᓄᒃᑭᒃᓴᐅᑏᑦ 
ᑯᐊᐳᕆᓴᒃᑯᑦ ᐱᓕᕆᔾᔪᓯᕆᖃᑦᑕᕐᓂᐊᖅᑕᖏᑦ ᐊᖏᒡᓕᒋᐊᖅᓯᒪᓕᕐᒪᑕ 
14−ᖑᓕᕐᓗᑎᒃ ᐱᓕᕆᐊᕆᔭᐅᔪᑦ ᐱᓕᕆᐊᒃᓴᐃᑦ, ᐊᒻᒪᓗ ᐱᓕᕆᖃᑎᒌᒃᑐᑦ 
ᐅᓄᕐᓂᖅᓴᐅᓕᖅᖢᑎᒃ ᐊᑕᐅᓯᐅᓚᐅᖅᑎᓪᓗᒍ ᐊᕐᕕᓂᓕᐅᓕᕐᓗᑎᒃ ᐊᑕᐅᓯᕐᓗ 
ᐃᖅᑲᓇᐃᔭᖅᑎᐅᖃᑎᒋᔭᐅᔪᑦ – ᑐᑭᓯᓇᑦᑎᐊᖅᖢᓂ ᓴᖅᑭᔮᖅᑎᑦᑎᔪᖅ 
ᐃᖅᑲᓇᐃᔭᕐᕕᐅᑉ ᐊᒃᓲᓂᖅᓴᖅ ᐊᒃᑐᐃᓂᖓᓂᑦ ᐊᒻᒪᓗ ᐱᓕᕆᔪᓐᓇᕐᓂᖓᓂᑦ.

ᐊᑐᕐᓂᓕᒫᖓᓂ ᐊᕐᕌᒍ, ᓄᓇᕗᑦ ᓄᒃᑭᒃᓴᐅᑏᑦ ᑯᐊᐳᕆᓴᓐ ᓱᕐᕋᓚᐅᙱᒻᒪᑦ 
ᓴᙱᔫᓪᓗᓂ ᐃᑲᔪᓱᐃᓂᖓ ᐅᑭᐅᖅᑕᖅᑐᕐᒥ ᓄᑕᔾᔨᖅᑕᖅᑐᒥᒃ 
ᐆᒻᒪᖁᑎᒥᒃ ᐊᒻᒪᓗ ᐃᓄᖕᓄᑦ ᓯᕗᓕᖅᑕᐅᓗᑎᒃ ᐱᕙᓪᓕᐊᑎᑦᑎᓃᑦ, 
ᓴᖅᑭᔮᖅᑎᑦᑎᓪᓗᑎᒃ 12−ᓂ ᑲᑎᒪᓂᐅᔪᓂ ᐊᒻᒪᓗ ᑲᑎᒪᓯᓐᓈᕐᓂᐅᔪᓂ ᐊᒻᒪᓗ 
ᐱᓕᕆᐊᕆᔭᕐᓂᖅᓯᑎᑦᑎᓪᓗᑎᒃ Arctic Remote Energy Networking 
Academy−ᓂᒃ ᓄᓇᕗᒻᒥ ᐊᒻᒪᓗ ᐊᑯᑭᑦᑐᒥ.

ᓄᓇᕗᑦ ᓄᒃᑭᒃᓴᐅᑏᑦ ᑯᐊᐳᕆᓴᓐ ᐱᒻᒪᕆᐊᓗᖕᒥᑦ ᐱᓕᕆᒋᐊᓚᐅᕐᒥᖕᒪᑦ 
ᓴᙱᓂᖅᓴᐅᓕᖅᑎᑦᑎᓇᓱᐊᖅᖢᓂ ᐱᓕᕆᖃᑎᖃᕐᓂᐅᔪᓂᒃ ᖁᓪᓕᒃᑯᑦ 
ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖᓂᑦ, ᐱᓕᕆᖃᑎᖃᕐᓂᖅ ᓇᓗᓇᐃᖅᑕᐅᓯᒪᔪᖅ 
ᐱᓕᕆᐊᒃᓴᖅ ᐱᓕᕆᖃᑎᒋᔭᑦ, ᐊᒻᒪᓗ ᐃᖅᑲᓇᐃᔭᖃᑎᒋᑦᑎᐊᕐᓗᒋᑦ 
ᑮᓇᐅᔭᖃᖅᑎᑦᑎᔪᑦ ᐃᖅᑲᓇᐃᔭᕐᕖᑦ ᐊᑑᑎᖃᑦᑎᐊᖅᑐᒃᑯᑦ ᐊᑐᓕᖅᑎᑦᑎᓗᓂ 
ᐊᒻᒪᓗ ᐊᑯᓂᐅᔪᒥ ᑲᔪᓯᑦᑎᐊᕐᓗᓂ.

ᑲᔪᓯᑦᑎᐊᓕᖅᐸᓪᓕᐊᓂᖓ ᑲᔪᓯᖕᒪᑦ ᐋᖅᑭᒃᓱᐃᓪᓗᓂ, ᓄᓇᕗᑦ ᓄᒃᑭᒃᓴᐅᑏᑦ 
ᑯᐊᐳᕆᓴᓐ ᓂᕆᐅᑦᑎᐊᕐᒪᑦ ᐊᕐᕌᒍᒃᑲᓐᓂᕐᒥᑦ ᐃᖅᑲᓇᐃᔭᖃᑎᖃᕐᓂᕐᒥᑦ, 
ᐱᓕᕆᔾᔪᓯᖅᑖᖃᐅᒥᒃ, ᐊᒻᒪᓗ ᐱᕙᓪᓕᐊᑦᑎᐊᕐᓗᓂ ᑐᕌᕐᓗᒍ ᓴᓗᒪᓂᖅᓴᖅ, 
ᐊᑐᐃᓐᓇᕋᒃᓴᐅᓂᖅᓴᐅᓗᓂ ᐆᒻᒪᖁᑎ ᓯᕗᓂᒃᓴᒥ ᐃᓄᖕᓄᑦ ᐊᒻᒪᓗ ᓄᓇᕘᒧᑦ.

ᓄᑕᔾᔨᖅᑕᖅᑐᖅ ᐆᒻᒪᖁᑎ ᐱᓕᕆᐊᕆᔭᒃᓴᐅᖕᒪᖔᑦ ᓄᓇᓕᖕᒥᒃ ᐱᓕᕆᖃᑎᖃᕐᓂᖅ

ᓄᓇᓕᖕᒥᑦ ᐱᓕᕆᖃᑎᖃᕐᓂᖅ ᓴᓂᑭᓗᐊᕐᒥ

 ᐱᓕᕆᐊᕆᔭᐅᔪᒪᔪᖅ: ᒪᑐᔭᐅᔪᒪᓪᓗᑎᒃ ᓄᓇᕘᑉ ᖃᕋᑕᐅᔭᕈᑎ 
ᐊᕕᒃᓯᒪᓂᖓ ᐱᕙᓪᓕᐊᑎᑕᐅᓂᖏᑎᒍ ᐊᒻᒪᓗ ᓇᖕᒥᓂᖃᓂᕐᓄᑦ  
ᖃᕋᑕᐅᔭᕈᓂ ᑐᓴᐅᒪᖃᑎᒌᒍᑏᑦ ᐋᖅᑭᒃᓱᖅᓯᒪᓂᖏᓐᓄᑦ ᓄᓇᕗᒻᒥ.

ᒪᒃᑯᒃᑑᓪᓗᓂ ᐊᒻᒪᓗ ᐱᕈᖅᐸᓪᓕᐊᓪᓗᓂ ᓴᓇᕕᖁᑎ, ᐅᑭᐅᖅᑕᖅᑐᓕᒫᒥ 
ᑐᓴᐅᒪᔾᔪᑎᓕᕆᔨᒃᑯᑦ ᑎᒥᖓ ᐊᒃᓱᐊᓗᒃ ᐱᕙᓪᓕᐊᑦᑎᐊᓚᐅᕐᒪᑦ 2024-
2025−ᒥ, ᑲᔪᓯᑦᑎᐊᖅᖢᓂ ᐊᔪᕈᓐᓃᖅᐸᓪᓕᐊᓂᖓ ᓇᖕᒥᓂᖁᑎᖓᓄᑦ 
ᐸᕐᓇᒃᓯᒪᔭᖓᓄᑦ ᑎᑭᑦᑐᒪᔭᖓ. ᐅᑭᐅᖅᑕᖅᑐᓕᒫᒥ ᑐᓴᐅᒪᔾᔪᑎᓕᕆᔨᒃᑯᑦ 
ᑎᒥᖓ ᓄᑖᓂᑦ ᐃᑲᔪᖅᑕᐅᑎᑉᐸᒃᑐᓂᑦ ᐱᒃᑲᓐᓂᓚᐅᕐᒪᑦ, ᐊᖏᒡᓕᒋᐊᖅᓯᓪᓗᓂ 
ᐱᓕᕆᖃᑎᒌᒃᑐᖁᑎᖏᓐᓂᑦ, ᐊᒻᒪᓗ ᖄᖏᐅᑎᓪᓗᓂ ᑮᓇᐅᔭᒍᑎᖏᓐᓄᑦ 
ᑐᕌᕈᒪᔭᖏᓐᓄᑦ ᐱᖓᔪᓪᓗᐊᖏᓐᓄᑦ ᑎᓴᒪᐅᓕᓯᒪᓂᖏᓐᓄᑦ – 
ᑐᑭᓯᓇᑦᑎᐊᖅᖢᓂ ᓴᖅᑭᔮᕐᓂᖓ ᓴᓇᕕᖁᑎᐅᑉ ᑲᔪᓯᑦᑎᐊᕐᓂᖓ ᐊᒻᒪᓗ 
ᖃᐅᔨᒪᔭᐅᓂᖅᓴᐅᓕᐸᓪᓕᐊᖏᓐᓇᓂᖓ.

ᐅᑭᐅᖅᑕᖅᑐᓕᒫᒥ ᑐᓴᐅᒪᔾᔪᑎᓕᕆᔨᒃᑯᑦ ᑎᒥᖓ ᒫᓐᓇ ᐊᐅᓚᑦᑎᓕᕐᒪᑦ 
ᑎᓴᒪᓂᑦ ᐱᔨᑦᑎᕋᐅᑎᓂᒃ ᐃᒻᒥᒃᑰᖓᓂᐅᔪᓂᑦ:

•	 	ᐅᑭᐅᖅᑕᖅᑐᓕᒫᒥ ᑐᓴᐅᒪᔾᔪᑎᓕᕆᔨᒃᑯᑦ ᑎᒥᖓ | ᑐᓴᐅᒪᔾᔪᑎᓕᕆᓂᕐᒧᑦ 
ᐋᖅᑭᑦᑎᐊᖅᓯᒪᔾᔪᑎᒥᑦ ᐱᔨᑦᑎᕋᐅᑎᒥᑦ ᐊᐅᓚᑦᑎᓂᖅ (ITSM) 
– ᐱᔭᐅᑎᑦᑎᓪᓗᓂ ᑐᓴᐅᒪᔾᔪᑎᓕᕆᓂᕐᒧᑦ ᐋᖅᑭᑦᑎᐊᖅᓯᒪᔾᔪᑎᒧᑦ 
ᐃᑲᔪᕈᑎᒥᑦ ᓇᖕᒥᓂᖁᑎᒋᔭᐅᔪᓄᑦ ᐃᖃᓗᖕᓂ;

•	 	ᐅᑭᐅᖅᑕᖅᑐᓕᒫᒥ ᑐᓴᐅᒪᔾᔪᑎᓕᕆᔨᒃᑯᑦ ᑎᒥᖓ | XPR7 – 
ᐱᔭᒃᓴᐅᑎᑦᑎᓪᓗᓂ ᐃᖅᑲᓇᐃᔭᖅᑎᓚᕆᐅᓂᕐᒧᑦ ᐱᔨᑦᑎᕋᐅᑎᓂᑦ ᐊᒻᒪᓗ 
ᖃᐅᔨᓇᓱᐊᓂᕐᒥᑦ ᓄᑖᓂᒃ ᐱᕙᓪᓕᐊᑎᑦᑎᓂᕐᒧᑦ ᐱᓕᕆᒋᐊᕐᕕᒃᓴᓂᑦ;

•	 	ᐅᑭᐅᖅᑕᖅᑐᓕᒫᒥ ᑐᓴᐅᒪᔾᔪᑎᓕᕆᔨᒃᑯᑦ ᑎᒥᖓ | ᖃᕋᑕᐅᔭᕈᑏᑦ 
– ᐱᔭᐅᑎᑦᑎᔪᑦ ᖃᕋᑕᐅᔭᕈᑎᒧᑦ ᐱᔨᑦᑎᕋᐅᑎᓂᒃ ᒪᑯᑎᒎᓇ ᓱᒃᑲᔪ 
ᐋᖅᑭᒃᓱᖅᓯᒪᕕᖕᒥᑦ (ᐱᔭᒃᓴᐅᑎᑕᐅᓪᓗᓂ ᐅᓇᐅᓗᓂ InukNet);

•	 	ᐅᑭᐅᖅᑕᖅᑐᓕᒫᒥ ᑐᓴᐅᒪᔾᔪᑎᓕᕆᔨᒃᑯᑦ ᑎᒥᖓ | ᖃᐅᔨᒪᔾᔪᑎᒃᓴᖃᕐᕕᒃ 
– ᐱᔭᐅᑎᑦᑎᔪᖅ ᐱᓂᕐᓗᒃᑕᐅᓂᐅᓴᙱᑦᑐᒥᑦ ᐱᔨᑦᑎᕋᐅᑎᒥᑦ 
ᐱᔭᐅᑎᑦᑎᔪᒥᒃ ᐊᑲᐅᙱᓕᐅᕈᑎᖃᕈᓐᓃᕈᑎᓂᒃ.

ᑐᓴᐅᒪᔾᔪᑎᓕᕆᓂᕐᒧᑦ ᐋᖅᑭᑦᑎᐊᖅᓯᒪᔾᔪᑎᒥᑦ ᐱᔨᑦᑎᕋᐅᑎᒥᑦ 
ᐊᐅᓚᑦᑎᓂᕐᒧᑦ ᐃᒻᒥᒃᑰᖓᓂᖅ ᐊᓯᕈᒃᓯᒪᙱᒻᒪᑦ ᐅᑭᐅᖅᑕᖅᑐᓕᒫᒥ 
ᑐᓴᐅᒪᔾᔪᑎᓕᕆᔨᒃᑯᑦ ᑎᒥᖓᑕ ᑮᓇᐅᔭᓕᐅᕈᑎᓪᓗᐊᑕᖓᓂᑦ 
ᐊᐅᓚᑦᑎᔪᖅ. ᐊᑐᓚᐅᖅᑐᒥ ᐊᓂᒍᖅᑐᒥ ᐊᕐᕌᒍᒥ, ᐅᑭᐅᖅᑕᖅᑐᓕᒫᒥ 
ᑐᓴᐅᒪᔾᔪᑎᓕᕆᔨᒃᑯᑦ ᑎᒥᖓ ᐊᑎᓕᐅᓚᐅᕐᒪᑦ ᑎᓴᒪᓂᑦ ᓄᑖᓂᑦ 
ᐱᔨᑦᑎᕋᐅᑎᒧᑦ ᑲᓐᑐᕌᒍᑎᓂᒃ, ᐱᔭᐅᑎᑦᑎᓪᓗᓂ ᑲᑎᓪᓗᒋᑦ ᐅᓄᕐᓂᖏᑦ 
ᑐᓴᐅᒪᔾᔪᑎᓕᕆᓂᕐᒧᑦ ᐋᖅᑭᑦᑎᐊᖅᓯᒪᔾᔪᑎᒥᑦ ᐱᔨᑦᑎᕋᐅᑎᒥᑦ ᐊᐅᓚᑦᑎᓂᖅ 
ᐃᑲᔪᖅᑕᐅᑎᑉᐸᒃᑐᑦ ᐅᓄᕐᓂᖃᕐᓗᑎᒃ 18−ᓂᒃ. ᐃᒻᒥᒃᑰᖓᓂᖅ ᑭᐅᓯᓚᐅᕐᒪᑦ 
2,310−ᓂᒃ ᑐᓴᐅᒪᔾᔪᑎᒃᓴᑦ ᐋᖅᑭᑦᑎᐊᖅᓯᒪᔭᕆᐊᓕᖕᓄᑦ ᐱᔨᑦᑎᕋᐅᑎᒥᒃ 
ᑐᒃᓯᕋᒃᑐᓂᑦ, ᐊᒃᓱᐊᓗᒃ ᐅᓄᕐᓂᖅᓴᐅᓕᕐᓗᑎᒃ ᒥᒃᓵᓂᓚᐅᓂᖏᓐᓂᒃ 

1,500 ᐊᕐᕌᓂᐅᓚᐅᖅᑐᒥᓂᑦ – ᑕᑯᒃᓴᐅᑎᑦᑎᓪᓗᓂ ᑕᒪᒃᑭᖏᓐᓂᒃ 
ᐱᔪᒪᔭᐅᓂᖅᓴᐅᓕᖅᐸᓪᓕᐊᑐᐃᓐᓇᕐᓂᖓᓂᑦ ᐊᒻᒪᓗ ᓴᙱᔪᒥᒃ 
ᐃᑲᔪᖅᑕᐅᑎᑉᐸᒃᑐᓄᑦ ᐱᔨᑦᑎᕋᐅᑎ ᐱᓕᕆᒋᐊᕈᓐᓇᑦᑎᐊᕐᓂᖓᓄᑦ.

ᑖᒃᑯᑎᒎᓇ ᐅᑭᐅᖅᑕᖅᑐᓕᒫᒥ ᑐᓴᐅᒪᔾᔪᑎᓕᕆᔨᒃᑯᑦ ᑎᒥᖓᒍᑦ 
ᐃᖅᑲᓇᐃᔭᖃᑎᒌᒃᑐᑦ ᐃᒻᒥᒃᑰᖓᓂᖓ, ᓱᒃᑲᔪ ᖃᕋᑕᐅᔭᕈᑎᒧᑦ ᐱᔨᑦᑎᕋᐅᑎ 
ᑲᔪᓯᓚᐅᕐᒪᑦ ᐱᕈᒃᑲᓐᓂᖅᖢᓂ. ᐅᑭᐅᖅᑕᖅᑐᓕᒫᒥ ᑐᓴᐅᒪᔾᔪᑎᓕᕆᔨᒃᑯᑦ 
ᑎᒥᖓ ᒫᓐᓇ ᐱᔭᐅᑎᑦᑎᖃᑦᑕᓕᕐᒪᑦ ᓱᒃᑲᔪᒥᒃ ᕿᓚᒥᐊᓗᖅᑐᒥᒃ 
ᖃᕋᔭᐅᔭᕈᑎᒥᒃ ᖃᔅᓯᑲᓪᓚᖕᓄᑦ ᕿᑭᖅᑖᓗᒃ ᑯᐊᐳᕆᓴᒃᑯᑦ ᐱᖁᑎᖏᓐᓄᑦ, 
ᐱᖃᓯᐅᑎᓪᓗᒍ ᕿᑭᖅᑖᓗᒃ ᑯᐊᐳᕆᓴᒃᑯᑦ ᓄᑖᖅ ᐊᒡᓚᒡᕕᖃᕕᖕᒧᑦ ᐃᒡᓗᒧᑦ, 
ᐃᖅᑲᓇᐃᔭᖅᑎᓂᒃ ᐃᒡᓗᖃᑦᑎᑦᑎᔾᔪᑎᒧᑦ ᐊᖅᓴᕐᓃᑦ ᑐᔪᕐᒥᕕᖕᒧᑦ ᐊᒻᒪ 
ᑲᑎᒪᕕᖕᒧᑦ, ᐊᒻᒪᓗ NCC ᐱᕙᓪᓕᐊᑎᑦᑎᓂᕐᒧᑦ ᑎᒥᖏᑕ ᐊᒡᓚᒡᕕᖏᓐᓄᑦ. 
ᐅᑭᐅᖅᑕᖅᑐᓕᒫᒥ ᑐᓴᐅᒪᔾᔪᑎᓕᕆᔨᒃᑯᑦ ᑎᒥᖓ ᐃᓕᓯᓚᐅᖅᑐᑦ 
ᐃᑭᐊᖅᑭᕕᒃᑰᕈᑎᒥᒃ ᐊᖏᕐᕋᒥ ᐃᒡᓗᒥ 5302−ᒥ ᐃᖃᓗᖕᓂ ᐆᒃᑑᑕᐅᓪᓗᓂ 
ᓯᕗᓂᒃᓴᒧᑦ ᑯᐊᐸᕇᓴᒃᑯᑦ ᐊᖏᕐᕋᒥ ᐃᑭᐊᖅᑭᕕᒃᑰᕈᓐᓇᓛᕐᓂᖏᓐᓄᑦ 
ᐊᑐᕐᓗᑎᒃ InukNet−ᒃᑯᓐᓂᑦ ᐃᑭᐊᖅᑭᕕᒃᑰᕈᓐᓇᐅᑎᒥᒃ.

ᐃᑲᔪᖅᑕᐅᖁᓪᓗᒍ ᐱᕈᕐᓂᖓ, ᐅᑭᐅᖅᑕᖅᑐᓕᒫᒥ ᑐᓴᐅᒪᔾᔪᑎᓕᕆᔨᒃᑯᑦ 
ᑎᒥᖓ ᓴᓇᓚᐅᕐᒪᑦ ᐊᒻᒪᓗ ᐃᓐᓄᒃᓯᓪᓗᓂ ᒪᕐᕉᖕᓂᒃ ᓄᑖᖕᓂᒃ 
ᐃᖅᑲᓇᐃᔮᖕᓂᒃ: ᖃᕋᔭᐅᔭᕈᑎᒥᒃ ᐊᐅᓚᑦᑎᔨᒥᒃ ᐊᒻᒪᓗ ᐋᖅᑭᒃᓯᔨᒥᒃ 
ᓴᓇᔨᒥᑦ. ᑖᒃᑯᐊᒃ ᐃᖅᑲᓇᐃᔮᒃ, ᐃᓚᒋᔭᐅᓪᓗᓂ ᓄᑖᖑᓚᖅ 
ᐃᖅᑲᓇᐃᔭᓕᖅᑎᑕᐅᔪᖅ ᐃᖅᑲᓇᐃᔭᓕᓵᖅᑐᖅ ᑐᓴᐅᒪᔾᔪᑎᓕᕆᓂᕐᒧᑦ 
ᐋᖅᑭᑦᑎᐊᖅᓯᒪᔾᔪᑎᒧᑦ ᓴᓇᔨ, ᑎᑭᐅᑎᑦᑎᖕᒪᑦ ᐱᓕᕆᖃᑎᒌᒃᑐᓂᒃ ᓈᔭᐅᓗᑎᒃ 
ᐃᖅᑲᓇᐃᔭᖅᑎᖃᕐᓃᑦ 7−ᓂᒃ ᐃᖅᑲᓇᐃᔭᖅᑎᓂᒃ – ᐊᖏᔪᐊᓗᓪᓗᓂ 
ᐱᕙᓪᓕᐊᒋᐊᒻᒪᕆᓕᕐᓂᖓ ᓴᓇᕕᖁᑎᐅᑉ.

ᐅᑭᐅᖅᑕᖅᑐᓕᒫᒥ ᑐᓴᐅᒪᔾᔪᑎᓕᕆᔨᒃᑯᑦ ᑎᒥᖓ ᐱᕙᒌᔭᓕᕐᒥᖕᒪᑦ 
ᐱᒋᐊᖅᑎᑦᑎᓂᐊᕐᓗᓂ ᐊᖏᔪᒥᒃ ᐋᖅᑭᒃᓱᖅᓯᒪᓂᕐᒥᑦ ᐱᒋᐊᖅᑎᑦᑎᓂᐊᕐᓗᓂ: 
ᐋᖅᑭᒃᓯᓂᕐᒥᑦ ᓄᑖᒥᒃ ᐅᐊᔭᐅᖁᔨᔪᒃᑯᑦ ᓇᓕᐊᖕᓄᐊᖅᑎᑦᑎᔾᔪᑎᒥᑦ 
ᖃᕋᑕᐅᔭᒃᑯᑦ ᐃᖃᓗᖕᓂ. ᐱᔭᕇᒃᑕᐅᓯᒪᓕᑐᐊᖅᐸᑦ, ᑖᓐᓇ ᖃᕋᑕᐅᔭᕈᑎ 
ᐱᔪᓐᓇᖅᓯᑎᑦᑎᓂᐊᕐᒪᑦ ᓱᒃᑲᔪᒥᒃ ᕿᓚᒥᐊᓗᖅᑐᒥᒃ ᐅᐊᔭᐅᖅᑰᔨᔪᒃᑯᑦ 
ᖃᕋᑕᐅᔭᕈᑎᒥᒃ ᑕᒪᒃᑭᖏᓐᓄᑦ ᐊᖏᕐᕋᕆᔭᐅᔪᓄᑦ ᐊᒻᒪᓗ 
ᑮᓇᐅᔭᓕᐅᕋᓱᐊᖅᑐᓄᑦ ᓂᐅᕕᖅᐸᒃᑐᓄᑦ – ᐱᒻᒪᕆᐊᓗᓪᓗᓂ ᐱᓕᕆᒋᐊᕐᓂᖅ 
ᑐᕌᕐᓗᓂ ᐱᐅᓂᖅᓴᐅᓕᑐᓄᑦ ᖃᕋᑕᐅᔭᕈᑎ ᑲᓱᖅᓯᒪᔾᔪᑎᖏᓐᓄᑦ ᕿᑭᖅᑕᓂ 
ᐊᕕᒃᑐᖅᓯᒪᓂᖓᓂ.

ᑕᑯᒋᐊᕐᓗᓂ ᓯᕗᒧᑦ, ᐅᑭᐅᖅᑕᖅᑐᓕᒫᒥ ᑐᓴᐅᒪᔾᔪᑎᓕᕆᔨᒃᑯᑦ ᑎᒥᖓ 
ᐊᓯᕈᔾᔮᙱᒻᒪᑦ ᐱᓕᕆᐊᖃᓪᓗᐊᑕᕐᓗᓂ ᐱᔭᐅᑎᑦᑎᖃᑦᑕᕐᓂᕐᒥᑦ 
ᑕᑎᒋᔭᒃᓴᐅᑦᑎᐊᖅᑐᒥᑦ, ᓄᓇᓕᖕᒥᑦ ᐊᐅᓚᑕᐅᓗᓂ ᖃᕋᑕᐅᔭᕈᑎᒧᑦ 
ᐊᑲᐅᙱᓕᐅᕈᑎᖃᕈᓐᓃᕐᓂᑦ ᐊᒻᒪᓗ ᓂᕆᐅᑦᑎᐊᖅᖢᓂ 
ᐱᕈᖅᐸᓪᓕᐊᖏᓐᓇᓂᐊᕐᓂᖓᓂᑦ ᐊᒻᒪᓗ ᐱᓕᕆᔾᔪᓯᖅᑖᖃᐅ ᐃᑲᔪᕈᑎᒋᓗᒍ 
ᓄᓇᕘᑉ ᖃᕋᑕᐅᔭᒃᑯᑦ ᓯᕗᓂᒃᓴᖓᓂ.

ᐅᑭᐅᖅᑕᖅᑐᓕᒫᒥ ᑐᓴᐅᒪᔾᔪᑎᓕᕆᔨᒃᑯᑦ ᑎᒥᖓ 
ᐅᑭᐅᖅᑕᖅᑐᓕᒫᒥ ᑐᓴᐅᒪᔾᔪᑎᓕᕆᔨᒃᑯᑦ ᑎᒥᖓ ᓴᖅᑭᑕᐅᓚᐅᕐᒪᑦ ᐃᑳᕈᓯᖅᑕᐅᖁᓪᓗᒍ 
ᖃᕋᑕᐅᔭᒃᑯᑦ ᐊᕕᒃᓯᒪᓂᖓ ᐅᖓᓯᒃᑐᒥ ᐅᑭᐅᖅᑕᖅᑐᕐᒥ ᓄᓇᓕᖏᓐᓂ ᐱᔭᐅᑎᑦᑎᓗᓂ ᓱᒃᑲᓕᔪᒥᒃ, 
ᑕᑎᒋᔭᒃᓴᐅᑦᑎᐊᖅᑐᒥᒃ, ᐊᒻᒪᓗ ᐊᑦᑕᕐᓇᐃᖅᓯᒪᔪᒥᒃ ᖃᕋᑕᐅᔭᕈᑎᒧᑦ ᐱᔨᑦᑎᕋᐅᑎᓂᒃ ᐃᓘᓐᓇᓕᒫᖓᓂ 
ᕿᑭᖅᑕᓂ ᐊᕕᒃᑐᖅᓯᒪᓂᖓᓂ.

ᐅᑭᐅᖅᑕᖅᑐᓕᒫᒥ ᑐᓴᐅᒪᔾᔪᑎᓕᕆᔨᒃᑯᑦ ᑎᒥᖓ ᓄᓇᕘᑉ ᓯᕗᓕᖅ 100 ᐳᓴᓐᑎᖏᑦ ᐃᓄᖕᓄᑦ 
ᓇᖕᒥᓂᕆᔭᐅᓪᓗᓂ ᑐᓴᐅᒪᖃᑎᒌᒍᑎᓕᕆᔾᔪᑏᑦ ᐱᔭᐅᑎᑦᑎᔨ ᐊᒻᒪᓗ ᑐᓴᐅᒪᔾᔪᑎᓕᕆᓂᕐᒧᑦ 
ᐋᖅᑭᑦᑎᐊᖅᓯᒪᔾᔪᑎᒥᑦ ᐱᔨᑦᑎᕋᐅᑎᒥᑦ ᐊᐅᓚᑦᑎᓂᖅ (ITSM) ᓴᓇᕕᖁᑎ.

 ᐱᓕᕆᐊᕆᔭᐅᔪᒪᔪᖅ: ᐊᓯᕈᓂᐊᕐᓗᒍ ᐅᖓᓂᒋᔭᖓᓂᑦ 
ᐃᖅᑲᓇᐃᔭᖅᑏᑦ ᐋᖅᑭᒃᓱᖅᓯᒪᓂᖏᑦ ᓄᓇᕗᒻᒥ ᐅᑯᑎᒎᓇ ᐱᓕᕆᒋᐊᕈᑎᒃᑯᑦ 
ᐱᓕᕆᖃᑎᒋᓂᒃᑯᑦ ᐊᒻᒪᓗ ᐱᓕᕆᔾᔪᓯᖅᑖᖃᐅᒃᑯᑦ ᐅᑭᐅᖅᑕᖅᑐᕐᒥ 
ᐊᑲᐅᙱᓕᐅᕈᑎᖃᕋᓐᓃᖅᑎᑦᑎᓂᒃᑯᑦ.

ᐊᑐᕐᓂᓕᒫᖓᓂ 2024-2025, ᕿᑭᖅᑕᓂ ᓴᓇᕕᓕᕆᓂᕐᒧᑦ ᑎᒥᖁᑖ 
ᐱᓕᕆᐊᓪᓗᐊᑕᕆᔭᖓ ᑲᔪᓯᓚᐅᕐᒪᑦ ᐱᓕᕆᐊᖃᓪᓗᐊᑕᕋᓱᐊᕐᓗᓂ 
ᐃᑲᔪᖅᓱᐃᓂᕐᒥᑦ Baffinland ᓴᕕᕋᔭᒃᓴᒥᒃ ᐅᔭᕋᓐᓂᐊᕐᕕᒃ ᑎᒥᖁᑖᓂᑦ 
ᓄᓘᔭᖕᓂ ᐅᔭᕋᖕᓂᐊᕐᕕᒋᔭᐅᔪᒥᑦ ᐋᖅᑭᐅᒪᑎᑕᐅᓂᖓᒍᑦ 
ᓂᕆᔭᒃᓴᖃᖅᑎᑦᑎᖃᑦᑕᕐᓂᖏᑎᒍ ᐊᒻᒪᓗ ᓴᓗᒻᒪᖅᓱᐃᔨᐅᓂᖏᑎᒍ, 
ᖃᐅᔨᓴᖅᑎᖃᓂᖏᑎᒍ, ᓂᕆᔭᖅᑐᖅᑎᑦᑎᓯᒪᕕᖕᒥᑦ ᐊᐅᓚᔾᔪᑎᖏᓐᓂᑦ 
ᐊᒻᒪᓗ ᓇᓪᓕᕉᑎᓂᕐᒥ ᓴᕕᕋᔭᒃᓴᒥᑦ ᖃᐅᔨᓴᒐᒃᓴᓕᐅᖅᑎ ᑲᓐᑐᕌᒍᑎᓂᑦ. 
ᕿᑭᖅᑕᓂ ᓴᓇᕕᓕᕆᓂᕐᒧᑦ ᑎᒥᖁᑖ ᐊᖏᒡᓕᒋᐊᖅᓯᓚᐅᕐᒥᖕᒪᑦ 
ᐱᓕᕆᐊᖁᑎᒥᑦ ᐊᓯᖏᓐᓄᑦ ᐃᑲᔪᖅᑕᐅᑎᑉᐸᒃᑐᓄᑦ ᐱᕙᓪᓕᐊᑎᑦᑎᓂᕐᒥᑦ 
ᐊᒻᒪᓗ ᐱᔭᐅᑎᑦᑎᕙᒡᓗᓂ ᓈᒻᒪᒃᑎᖅᓯᒪᔪᓂᒃ ᐊᔪᕈᓐᓃᖅᓴᑎᑦᑎᓂᕐᒧᑦ 
ᐃᓕᓐᓂᐊᕈᑎᓂᑦ ᐊᒻᒪᓗ ᐱᔭᐅᑎᑦᑎᕙᒡᓗᓂ ᓴᓗᒻᒪᖅᓴᐃᓂᕐᒧᑦ ᐱᔨᑦᑎᕋᐅᑎᓂᑦ.

ᑕᒪᒃᑯᐊ ᐊᓯᕈᒃᐸᓪᓕᐊᓂᑦ ᐅᔭᕋᖕᓂᐊᕐᕕᖕᒥ, ᐊᖏᔪᒥᒃ ᐊᐅᓚᑕᐅᓚᐅᕐᒪᑕ 
ᒥᑭᒡᓕᕙᓪᓕᐊᓂᖓᓄᑦ ᓴᕕᕋᔭᒃᓴᐅᑉ ᕿᓪᓕᖅᑑᑉ ᐊᑭᖏᓐᓄᑦ, 
ᐃᖅᑲᓇᐃᔭᖅᑎᓂᒃ ᖃᔅᓰᓐᓇᕈᕆᐊᖅᑕᐅᑎᑦᑎᓪᓗᓂ, ᕿᑭᖅᑕᓂ ᓴᓇᕕᓕᕆᓂᕐᒧᑦ 
ᑎᒥᖁᑖ ᓯᕗᓪᓕᐅᑎᔭᕆᐊᖃᖅᑎᑦᑎᓚᐅᕐᒪᑦ ᐃᓄᖕᓂᑦ ᐃᖅᑲᓇᐃᔭᖅᑎᑦᑎᓂᕐᒥᑦ. 
ᐃᒪᓐᓇᐅᓕᖅᑎᑕᐅᓪᓗᓂ, ᐃᖅᑲᓇᐃᔭᑦ ᓇᑲᑎᖅᑕᐅᓗᑎᒃ ᐊᒃᑐᐃᓇᓂ 
ᐃᓄᖕᓂᑦ ᐃᖅᑲᓇᐃᔭᖅᑎᓂᒃ. ᕿᑭᖅᑕᓂ ᓴᓇᕕᓕᕆᓂᕐᒧᑦ ᑎᒥᖁᑎᖓᑕ 
ᑲᓐᑐᕌᒃᓯᒪᓂᖓ Baffinland ᓴᕕᕋᔭᒃᓴᒥᒃ ᐅᔭᕋᓐᓂᐊᕐᕕᒃ ᑎᒥᖁᑖ 
ᐃᖅᑲᓇᐃᔭᖅᑎᑦᑎᖕᒪᑦ ᐅᖓᑖᓂ 300 ᐃᓅᖃᑎᒌᖕᓂᑦ, ᐃᓄᐃᑦ 
ᑭᒡᒐᖅᑐᐃᓪᓗᑎᒃ ᐅᖓᑖᓂᑦᑐᓂᒃ 60%−ᖏᑕ ᕿᑭᖅᑕᓂ ᓴᓇᕕᓕᕆᓂᕐᒧᑦ 
ᑎᒥᖁᑖ ᑲᓐᑐᕌᒃᓯᓚᐅᕐᒪᑦ ᐃᖅᑲᓇᐃᔭᖅᑎᓂᒃ ᐅᔭᕋᖕᓂᐊᕐᕕᖕᒥ. ᕿᑭᖅᑕᓂ 
ᓴᓇᕕᓕᕆᓂᕐᒧᑦ ᑎᒥᖁᑖ ᐱᓕᕆᖃᑎᒋᔭᐅᓚᐅᕐᒥᖕᒪᑦ ᐃᖅᑲᓇᐃᔭᖅᑎᑦᑎᓂᕐᒥ 
ᐊᒻᒪᓗ ᐊᔪᕈᓐᓃᖅᓴᑎᑦᑎᓂᕐᒧᑦ ᑐᓴᐅᒪᔾᔪᑎᒃᓴᓂ ᑲᑎᒪᓂᐅᔪᓂ ᐃᓘᓐᓇᖏᓐᓂ 
ᑕᓪᓕᒪᓂ ᐅᑭᐅᖅᑕᖅᑐᕐᒥ ᕿᑭᖅᑖᓗᑉ ᓄᓇᓕᖏᓐᓂ ᐱᓕᕆᖃᑎᒋᓗᓂᒋᑦ 
Baffinland ᓴᕕᕋᔭᒃᓴᒥᒃ ᐅᔭᕋᓐᓂᐊᕐᕕᒃ ᑎᒥᖁᑖ, ᐃᑲᔪᕐᓗᓂᒋᑦ ᐃᓄᖕᓂᑦ 
ᐃᖅᑲᓇᐃᔭᖅᑎᖃᓂᖅ ᐊᒻᒪᓗ ᐃᖅᑲᓇᐃᔭᖅᑎᒌᓐᓇᓕᕐᓗᒋᑦ.

ᐊᔪᙱᓐᓂᖅᓴᐅᓕᖅᑎᓪᓗᒍ ᐃᖅᑲᓇᐃᔭᕐᕕᖕᒥ ᐊᑦᑕᕐᓇᖅᑕᐃᓕᒫᓂᖅ, 
ᕿᑭᖅᑕᓂ ᓴᓇᕕᓕᕆᓂᕐᒧᑦ ᑎᒥᖁᑖ ᐱᒋᐊᖅᑎᑦᑎᓚᐅᕐᒪᑦ ᖃᔅᓯᑲᓪᓚᖕᓂᑦ 
ᐋᓐᓂᐊᖃᖅᑕᐃᓕᒫᓂᕐᒥᑦ ᐊᒻᒪᓗ ᐊᑦᑕᓇᖅᑕᐃᓕᒫᓂᕐᒥᑦ ᐱᒋᐊᖅᑎᑦᑎᔪᑎᓂᑦ 
ᓄᓘᔭᖕᓂ ᐅᔭᕋᓂᐊᕕᖃᕕᐅᔪᒥ. ᐋᓐᓂᐊᖃᖅᑕᐃᓕᓂᕐᒧᑦ ᐊᒻᒪᓗ 
ᐊᑦᑕᕐᓇᖅᑕᐃᓕᒫᓂᕐᒧᑦ ᖃᐅᔨᒪᔨᑕᕐᒥᑦ ᐱᓕᕆᖃᑕᐅᔪᖃᓚᐅᕐᒪᑦ 
ᓴᙱᓂᖅᓴᐅᓕᖁᓪᓗᒍ ᐱᓂᕐᓗᒃᑐᖃᖅᑎᓪᓗᒍ ᐅᓂᒃᑳᓕᐅᓂᕐᒥᑦ ᐱᓕᕆᔾᔪᑎᓂᑦ 
ᐊᒻᒪᓗ ᐋᖅᑭᒃᓯᔪᖃᓪᓗᓂ ᐱᓕᕆᔾᔪᑎᒋᔭᐅᓪᓗᐊᑕᓲᒥᒃ ᐊᐅᓚᑦᑎᓗᓂ 
ᐱᓕᕆᔾᔪᓯᕐᓂᑦ ᐊᒻᒪᓗ ᐊᐅᓚᑦᑎᓂᕐᒥᑦ ᐊᔪᕆᒃᓯᐅᔾᔨᓯᒪᔪᓂᑦ ᐃᓚᒋᔭᐅᓪᓗᑎᒃ 
ᓇᓗᓇᐃᖅᑕᐅᖁᓪᓗᒋᑦ ᓇᐅᒃᑯᑦ ᐱᐅᓯᒋᐊᖅᑎᑕᐅᔪᖃᕆᐊᖃᕐᒪᖔᑦ. 

ᐃᓚᒋᔭᐅᒃᑲᓐᓂᕐᓗᓂ, ᕿᑭᖅᑕᓂ ᓴᓇᕕᓕᕆᓂᕐᒧᑦ ᑎᒥᖁᑎᖓᑕ 
ᐋᓐᓂᐊᖃᖅᑕᐃᓕᒫᓂᕐᒥᑦ ᐊᒻᒪᓗ ᐊᑦᑕᕐᓇᖅᑕᐃᓕᒫᓂᕐᒥᑦ ᐊᐅᓚᑦᑎᔨ 
ᓈᒻᒪᒃᓯᑐᐊᕋᖓᑦ ᑕᑯᔭᖅᑐᖃᑦᑕᓕᓚᐅᕐᒪᑦ ᐃᖅᑲᓇᐃᔭᕐᕕᐅᔪᓂᑦ, ᐊᒻᒪᓗ 
ᓄᑖᕐᒥᑦ ᐱᓂᕐᓗᒃᑐᖃᖅᑎᓪᓗᒍ ᖃᐅᔨᒪᒋᐊᖅᓯᔾᔪᑎᒥᑦ ᖃᕋᑕᐅᔭᒃᑯᑦ 
ᐊᑐᓕᖅᑎᑕᐅᔪᖃᓚᐅᕐᒪᑦ ᐊᐅᓚᑕᐅᑦᑎᐊᕐᓂᖅᓴᐅᖁᓪᓗᒋᑦ ᐊᒻᒪᓗ 
ᑎᑎᕋᒃᓯᒪᔭᓕᐊᕆᕙᒡᓗᒋᑦ ᐊᑦᑕᕐᓇᖅᑕᐃᓕᒫᓂᕐᒧᑦ ᐅᓂᒃᑳᓕᐅᕈᑏᑦ. ᕿᑭᖅᑕᓂ 
ᓴᓇᕕᓕᕆᓂᕐᒧᑦ ᑎᒥᖁᑖ ᐱᒋᐊᖅᑎᑦᑎᓚᐅᕐᒥᖕᒪᑦ “ᐊᑦᑕᕐᓇᖅᑕᐃᓕᒫᓂᕐᒧᑦ 
ᐊᔪᐃᓐᓇᕈᑎᒥᒃ ᑕᖅᑭᐅᔪᒥ” ᐃᓕᓴᕆᔭᐅᓂᕐᒧᑦ ᐱᓕᕆᔾᔪᑎ ᐃᓕᓴᕆᔭᐅᖁᓪᓗᒋᑦ 
ᐃᖅᑲᓇᐃᔭᖅᑏᑦ ᑕᐃᒃᑯᐊ ᑕᑯᒃᓴᐅᑎᑦᑎᔪᑦ ᐊᔾᔨᐅᙱᑦᑐᓂᑦ 
ᐱᓕᕆᔪᒪᓂᖃᑦᑎᐊᕐᓂᖏᓐᓂᑦ ᐃᖅᑲᓇᐃᔭᕕᖕᒥ ᐊᑦᑕᕐᓇᖅᑕᐃᓕᒫᓂᕐᒥᒃ.

ᐅᖓᑖᓂ ᓄᓘᔭᒃ ᐅᔭᕋᓂᐊᕐᕕᖓᑕ, ᕿᑭᖅᑕᓂ ᓴᓇᕕᓕᕆᓂᕐᒧᑦ 
ᑎᒥᖁᑖ ᐊᖏᒡᓕᒋᐊᖅᓯᓚᐅᕐᒪᑦ ᐃᑲᔪᖅᑕᐅᑎᑉᐸᒃᑐᓄᑦ ᑐᙵᕕᖓᓂᒃ, 
ᓴᓗᒻᒪᖅᓴᐃᓂᕐᒧᑦ ᐱᔨᑦᑎᕋᐅᑎᓂᒃ ᓄᑖᒥᒃ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ 
ᐃᒃᐱᐊᕐᔪᖕᒥ ᓇᐅᑦᑎᖅᓱᖅᑎᒃᑯᕕᖕᒥ ᐊᒻᒪᓗ ᑐᙵᓱᒃᑎᑦᑎᓂᕐᒧᑦ 
ᐱᔨᑦᑎᕋᐅᑎᓂᑦ ᐊᔪᕈᓐᓃᖅᓴᑎᑦᑎᓂᕐᒥᑦ ᐃᖃᓗᖕᓂ ᐊᖅᓴᕐᓃᑦ ᑐᔪᕐᒥᕕᖓ 
ᑲᑎᒪᕕᖓᓗ. ᕿᑭᖅᑕᓂ ᓴᓇᕕᓕᕆᓂᕐᒧᑦ ᑎᒥᖁᑖ ᑲᔪᓯᑎᑦᑎᓚᐅᕆᓪᓗᓂᓗ 
ᐱᔭᐅᑎᑦᑎᖃᑦᑕᕐᓗᓂ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ ᖁᑦᑎᒃᑐᖅ 
ᐅᑭᐅᖅᑕᐅᖅᑐᕐᒥ ᐃᖅᑲᓇᐃᔭᕆᐅᖅᓴᓂᕐᒥ ᐊᔪᕈᓐᓃᖅᓴᓂᕐᒧᑦ ᐃᓕᓐᓂᐊᕈᑎᒥᒃ. 
ᑕᒪᑐᒪᓂ ᐊᕐᕌᒍᒥ, ᐃᓕᓐᓂᐊᕈᑎ ᑲᔪᓯᑦᑎᐊᕐᓗᓂ ᐱᔭᕇᒃᑕᐅᓚᐅᕐᒪᑦ 
ᒥᑦᑎᒪᑕᓕᖕᒥ ᖁᓕᐅᙱᓱᖔᖅᑐᓂᒃ ᐃᓕᓐᓂᐊᑐᖃᓪᓗᓂ ᐱᔭᕇᒃᓯᓗᑎᒃ 
ᐃᓕᓴᔾᔪᑎᒥᒃ.

ᕿᑭᖅᑕᓂ ᓴᓇᕕᓕᕆᓂᕐᒧᑦ ᑎᒥᖁᑖ ᑕᑯᒃᓴᐅᑎᑦᑎᓚᐅᕐᒥᖕᒪᑕ 
ᐱᓕᕆᔪᒪᓂᕐᒥᖕᓂᑦ ᓄᓇᓕᖕᒧᑦ ᐃᑲᔪᕐᓂᕐᒥᓄᑦ ᐊᕕᒃᓯᒪᓂᕐᒥ 
ᖃᓄᐃᓘᖅᑎᑦᑎᔾᔪᑎᓂᑦ ᐊᒻᒪᓗ ᐱᒋᐊᖅᑎᑦᑎᔾᔪᑎᓂᑦ, ᐱᖃᓯᐅᑎᓪᓗᒋᑦ 
ᓄᓇᕗᒻᒥ ᐅᔭᕋᓐᓂᐊᓂᕐᒧᑦ ᑲᑎᒪᓂᕐᒥᑦ, Jobs Canada Fair, Skills Nunavut, 
ᐊᒻᒪᓗ ᐃᖅᑲᓇᐃᔭᓂᑦ ᐱᕕᖃᖅᑎᑦᑎᓂᐅᔪᓂᑦ. ᕿᑭᖅᑕᓂ ᓴᓇᕕᓕᕆᓂᕐᒧᑦ 
ᑎᒥᖁᑖ ᐃᑲᔪᕈᑎᖃᓚᐅᕐᒥᔪᖅ Baffinland ᓴᕕᕋᔭᒃᓴᒥᒃ ᐅᔭᕋᓐᓂᐊᕐᕕᒃ 
ᑎᒥᖁᑎᖓᑕ ᐃᓅᖃᑎᒋᓂ ᑲᑎᒪᔨᕋᓛᖏᑦ.

ᑕᑯᒋᐊᕐᓗᓂ ᓯᕗᒧᑦ, ᕿᑭᖅᑕᓂ ᓴᓇᕕᓕᕆᓂᕐᒧᑦ ᑎᒥᖁᑖ ᐱᕙᒌᔭᖅᐸᓪᓕᐊᖕᒪᑦ 
ᐊᖏᒡᓕᒋᐊᖅᓯᓂᐊᕐᓂᕐᒥᓂᑦ ᖃᐅᔨᓴᖅᑎᓂᑦ ᐊᔪᕈᓐᓃᖅᓴᑎᑦᑎᓂᕐᒥᑦ 
ᐊᒻᒪᓗ ᐱᔨᑦᑎᕋᐅᑎᓂᑦ. ᐊᕐᕌᒎᓚᐅᖅᑐᒥ, ᓴᓇᕕᖁᑎ ᐋᖅᑭᒃᓯᓚᐅᕐᒪᑦ 
ᓈᒻᒪᒃᑎᖅᓯᒪᔪᒥᑦ ᐊᔪᕈᓐᓃᖅᓴᑎᑦᑎᓂᕐᒧᑦ ᐃᓕᓐᓂᐊᖅᑎᑦᑎᔾᔪᑎᒥᑦ, 
ᐋᖅᑭᕕᒃᓯᓪᓗᓂ ᑲᓐᑐᕌᒍᑎᓂᒃ ᓄᑖᓄᑦ ᖃᐅᔨᓴᖅᑎᓂᒃ ᐃᑲᔪᖅᑕᐅᑎᑉᐸᒃᑐᓄᑦ, 
ᐊᒻᒪᓗ ᐱᓚᐅᖅᖢᑎᒃ ᑮᓇᐅᔭᖃᖅᑎᑦᑎᔾᔪᑎᓂᑦ ᐱᒋᐊᖅᑎᑦᑎᖁᓪᓗᒋᑦ 
ᖃᐅᔨᓴᖅᑎᖁᑎᖏᓐᓂᒃ ᐊᔪᕈᓐᓃᖅᓴᑎᑦᑎᓂᕐᒧᑦ ᐃᓕᓐᓂᐊᕈᑎᒥᒃ.

ᕿᑭᖅᑕᓂ ᓴᓇᕕᓕᕆᓂᕐᒧᑦ ᑎᒥᖁᑖ
ᕿᑭᖅᑕᓂ ᓴᓇᕕᓕᕆᓂᕐᒧᑦ ᑎᒥᖁᑖ ᓄᓇᕘᑉ ᓯᕗᓕᖅᓯᔨᒋᖕᒪᒍ ᐱᔨᑦᑎᕋᐅᑎᒥᒃ ᐱᔭᐅᑎᑦᑎᔨᐅᓪᓗᓂ ᒪᑯᓄᖓ 
ᐱᔭᕇᒃᑕᐅᓯᒪᓕᕐᒪᑦ ᐊᑐᖅᑕᑐᐃᓐᓇᕆᐊᖃᓕᖅᑐᖅ ᓇᔪᖏᓪᓗᒋᑦ ᐊᐅᓚᔾᔪᑎᖃᖅᑎᓪᓗᒋᑦ ᐱᔨᑦᑎᕋᐅᑎᓂᒃ, 
ᐱᖃᓯᐅᑎᓪᓗᒋᑦ ᐃᖅᑲᓇᐃᔭᓕᖅᑎᑦᑎᓂᑦ ᐊᒻᒪᓗ ᐃᖅᑲᓇᐃᔭᖅᑎᑖᖅᑎᑦᑎᓂᑦ, ᐅᖓᓯᒃᑐᒦᑦᑐᓂᒃ 
ᐊᐅᓪᓚᖅᓯᒪᕕᖕᒥ ᐊᑐᕋᒃᓴᓂᑦ ᐊᒻᒪᓗ ᐋᖅᑭᑕᐅᓂᖏᓐᓂᒃ, ᐃᖅᑲᓇᐃᔭᖅᑎᓄᑦ ᐃᒡᓗᒋᔭᐅᓲᓂᒃ, ᐊᒻᒪᓗ ᐃᓄᐃᑦ 
ᐃᖅᑲᓇᐃᔭᖅᑎᑕᐅᓂᖏᓐᓂᒃ ᐋᖅᑭᒃᓱᐃᓂᖅ.
ᕿᑭᖅᑕᓂ ᓴᓇᕕᓕᕆᓂᕐᒧᑦ ᑎᒥᖁᑖ ᐃᑲᔪᖅᓱᐃᖕᒪᑦ ᐱᓕᕆᐊᒃᓴᒥᒃ ᐱᕙᓪᓕᐊᑎᑦᑎᔨᓂᑦ, ᑲᓐᑐᕌᒃᑎᓂᒃ ᐊᒻᒪᓗ 
ᓴᓇᕕᖕᓂᑦ ᐃᖅᑲᓇᐃᔭᓕᖅᑎᑦᑎᓂᕐᒧᑦ, ᐊᔪᕈᓐᓃᖅᓴᑎᑦᑎᓂᕐᒧᑦ ᐊᒻᒪᓗ ᐃᖅᑲᓇᐃᔭᖅᑎᑦᑎᓪᓗᓂ ᓄᓇᓕᖕᒥ, 
ᐃᓄᖕᓂᑦ ᐃᖅᑲᓇᐃᔭᖅᑎᓂᒃ. ᕿᑭᖅᑕᓂ ᓴᓇᕕᓕᕆᓂᕐᒧᑦ ᑎᒥᖁᑎᖓᑕ ᐅᖓᓯᒋᔭᖓᓂᑦ ᐊᐅᓚᑕᐅᓪᓗᑎᒃ 
ᐱᔨᑦᑎᕋᐅᑏᑦ ᐱᖃᓯᐅᑎᓪᓗᒋᑦ ᓂᕆᔭᒃᓴᖃᖅᑎᑦᑎᓂᕐᒥᑦ, ᐊᐅᓪᓚᖅᓯᒪᕕᖕᒥᑦ ᐊᐅᓚᑦᑎᓂᕐᒥᑦ, ᖃᐅᔨᓴᖅᑎᖃᕐᓂᕐᒥᑦ, 
ᐊᒻᒪᓗ ᐊᐅᓚᔾᔪᑎᓂ ᐃᑲᔪᕈᑎᓂᑦ.

 ᐱᓕᕆᐊᕆᔭᐅᔪᒪᔪᖅ: ᐱᔭᐅᑎᑦᑎᓗᓂ ᐊᑭᑐᓗᐊᙱᑦᑐᓂᒃ, 
ᐱᐅᓈᖅᓯᒪᔪᓂᑦ ᐱᔨᑦᑎᕋᐅᑎᓂᑦ ᑕᒪᒃᑭᖏᓐᓄᑦ ᐱᖃᖅᑎᑐᐊᓄᑦ  
ᐊᒻᒪᓗ ᓴᓇᕕᖁᑎᓄᑦ ᐃᒻᒥᒃᑰᖓᔪᓄᑦ ᐃᓘᓐᓇᓕᒫᖓᓂ ᓄᓇᕗᓕᒫᒥ.

2024-2025−ᒥ, ᕿᑭᖅᑕᓂ ᐱᖁᑎᓕᕆᔨᒃᑯᑦ ᑎᒥᖁᑖ ᑲᔪᓯᓚᐅᕐᒪᑕ 
ᐱᔭᐅᑎᑦᑎᖃᑦᑕᕐᓂᕐᒥᖕᓂᑦ ᑕᑎᒋᔭᒃᓴᐅᑦᑎᐊᖅᑐᓂᑦ, ᐱᓕᕆᒋᐊᕈᑎᒋᕙᒡᓗᓂᒋᑦ 
ᐱᔨᑦᑎᕋᐅᑏᑦ ᑕᒪᐃᓐᓂ ᐊᔾᔨᒌᙱᑦᑑᑎᓂ ᓇᖕᒥᓂᖁᑎᓂ ᑭᖑᓕᕇᒃᑐᓂ 
ᐃᖃᓗᖕᓂ. ᕿᑭᖅᑕᓂ ᐱᖁᑎᓕᕆᔨᒃᑯᑦ ᑎᒥᖁᑎᖓᑕ ᐊᕐᕌᒍᓕᒫᖅ 
ᐊᑐᕐᓂᓕᒫᖓᓂ ᐊᐅᓚᔾᔪᑏᑦ ᐊᔪᕐᓇᕈᓐᓃᖅᑎᑕᐅᓚᐅᕐᒪᑕ ᐱᓕᕆᔪᒪᑦᑎᐊᖅᑐᓄᑦ 
ᐱᓕᕆᖃᑎᒌᒃᑐᓄᑦ, ᐅᓄᕐᓂᖅᓴᐃᑦ ᐃᓄᐃᓇᐅᐸᓗᒃᖢᑎᒃ, ᐊᐳᑕᐃᔭᐃᕙᒃᖢᑎᒃ, 
ᐱᓕᕆᔾᔪᑎᓂᒃ ᐊᑭᓕᖅᓱᒐᖃᖅᑎᑦᑎᕙᒃᖢᑎᒃ, ᐅᓯᔾᔪᑎᒃᑰᖅᑎᑕᐅᓪᓗᑎᒃ, 
ᓯᕐᓗᐊᒥᑎᑕᐅᓪᓗᑎᒃ, ᐊᒻᒪᓗ ᓄᓇᒃᑰᕈᑎᓂᒃ ᐋᖅᑭᐅᒪᑎᑦᑎᓂᕐᒧᑦ ᐱᔨᑦᑎᕋᐅᑎᓂᑦ 
ᒐᕙᒪᒃᑯᓐᓄᑦ, ᐃᓄᐃᑦ ᐃᖅᑲᓇᐃᔭᕕᖁᑎᖏᓐᓄᑦ, ᐊᒻᒪᓗ ᐱᖃᖅᑎᑐᐊᖑᔪᓄᑦ 
ᐃᒻᒥᒃᑰᖓᔪᓄᑦ ᐃᑲᔪᖅᑕᐅᑎᑉᐸᒃᑐᓄᑦ. ᓴᓇᕕᖁᑎᐅᑉ ᓴᙱᔫᓪᓗᓂ 
ᐱᓕᕆᓂᕆᔭᖓ ᑕᒪᑐᒪᓂ ᐊᕐᕌᒍᒥ ᓴᖅᑭᔮᖅᑎᑦᑎᖕᒪᑦ ᐱᓕᕆᔪᒪᑦᑎᐊᓂᖓᓂᑦ 
ᐊᑦᑕᕐᓇᖅᑕᐃᓕᒫᓂᕐᒥᑦ, ᐃᑲᔪᖅᑕᐅᑎᑉᐸᒃᑐᓄᑦ ᐱᔨᑦᑎᕋᐅᑎᓂ, ᐊᒻᒪᓗ 
ᐱᐅᓂᖅᓴᐃᓕᖅᑎᑦᑎᕙᓪᓕᐊᖏᓐᓇᕐᓂᕐᒥᑦ.
ᕿᑭᖅᑕᓂ ᐱᖁᑎᓕᕆᔨᒃᑯᑦ ᑎᒥᖁᑖ ᑮᓇᐅᔭᓕᐅᕈᑎᒋᓪᓗᒋᑦ ᐊᐳᑕᐃᔭᐃᓃᑦ, 
ᓯᐅᕋᓕᖅᓱᐃᓂᑦ, ᐊᒻᒪᓗ ᐊᐳᑕᐃᔭᐃᓂᕐᒧᑦ ᐱᔨᑦᑎᕋᐅᑏᑦ ᑎᓴᒪᐅᔪᖅᑐᓄᑦ 
ᐃᑲᔪᖅᑕᐅᑎᑉᐸᒃᑐᓄᑦ 28−ᓂ ᐃᒡᓗᖁᑎᓂ ᐃᖃᓗᖕᓂ. ᐱᓕᕆᖃᑎᒌᒃᑐᑦ 
ᐱᔭᒃᓴᐅᑎᑦᑏᓐᓇᓚᐅᕐᒪᑕ ᐊᑭᑐᓗᐊᙱᑦᑐᓂᒃ ᐊᒻᒪᓗ ᑕᑎᒋᔭᒃᓴᐅᑦᑎᐊᖅᑐᓂᒃ 
ᐃᑲᔪᕈᑎᓂᒃ, ᐃᑲᔪᖅᑕᐅᓗᑎᒃ ᓇᖕᒥᓂᖁᑎᒋᔭᐅᔪᑦ ᐊᒻᒪᓗ ᒐᕙᒪᒃᑯᑦ 
ᐃᑲᔪᖅᑕᐅᑎᑉᐸᒃᑐᑦ ᐋᖅᑭᐅᒪᑎᑕᐅᓗᑎᒃ ᐊᑦᑕᕐᓇᙱᓪᓗᑎᒃ ᐊᒻᒪᓗ 
ᐅᐸᒐᒃᓴᐅᓗᑎᒃ ᐱᖁᑏᑦ ᐅᑭᐅᖑᓂᓕᒫᖓᓂ.
ᕿᑭᖅᑕᓂ ᐱᖁᑎᓕᕆᔨᒃᑯᑦ ᑎᒥᖁᑖ ᓄᑖᕈᕆᐊᖅᑕᐅᓯᒪᔪᑦ ᐊᒻᒪᓗ 
ᐊᑯᓂᐅᓂᖅᓴᐅᓕᖅᑎᑕᐅᓪᓗᑎᒃ ᐊᖏᔪᑦ ᐱᖁᑎᓕᕆᓂᕐᒧᑦ ᐱᔨᑦᑎᕋᐅᑎᓂᒃ 
ᑲᓐᑐᕌᒍᑏᑦ, ᐱᖃᓯᐅᑎᓪᓗᒋᑦ:
•	 	ᖃᐅᑕᒫᑦ ᑎᑎᖃᓂᑦ ᐊᐃᒃᓯᕐᓂᖅ, ᓇᓕᐊᖕᓄᐊᖅᑐᓕᐊᕆᓗᒋᑦ, ᐊᒻᒪᓗ 

ᐅᓄᕐᓂᖅᓴᓄᑦ 160−ᓄᑦ ᓄᓇᕗᑦ ᒐᕙᒪᒃᑯᑦ ᐊᒡᓚᒡᕕᖏᓐᓄᑦ ᐃᖃᓗᖕᓂ
•	 	ᓄᓇᓕᖕᒥ ᐃᖏᕐᕋᔾᔪᑎ ᐊᒻᒪᓗ ᓯᕐᓗᐊ ᐱᔨᑦᑎᕋᐅᑏᑦ ᐅᑯᓇᓃᑦᑐᑦ 

“ᑕᐃᒫᖑᑎᓪᓗᒍ ᐊᑐᖅᑕᐅᔪᒪᓕᖅᑎᓪᓗᒍᓗ” ᑲᓐᑐᕌᒍᑎ ᓄᓇᒥᐅᑕᓕᕆᔨᒃᑯᑦ 
ᑲᓇᑕᒥ

•	 	ᐅᒥᐊᕐᔪᐊᒃᑰᖅᑎᑕᐅᔪᓄᑦ ᐃᑲᔪᕈᑎ ᐊᒻᒪᓗ ᐅᓯᐅᔪᓄᑦ ᐱᔨᑦᑎᕋᐅᑏᑦ 
ᐱᖓᓱᓄᑦ ᐊᖏᔪᓄᑦ ᓴᓇᕕᖁᑎᓄᑦ

•	 	ᓄᓇᒥᒃ ᓴᓗᒻᒪᖅᓴᐃᓃᑦ ᐃᓄᖕᓂᑦ ᓇᖕᒥᓂᕆᔭᐅᔪᑦ ᓄᓇᓂᑦ
ᑕᒪᒃᑯᐊ ᑲᓐᑐᕌᒍᑏᑦ ᓴᖅᑭᔮᖅᑎᑦᑎᖕᒪᑕ ᕿᑭᖅᑕᓂ ᐱᖁᑎᓕᕆᔨᒃᑯᑦ 
ᑎᒥᖁᑎᖓᑕ ᑲᔪᓯᖕᒪᑕ ᑕᑎᒋᔭᒃᓴᐅᓂᖏᑦ ᐱᓕᕆᖃᑎᒋᔭᐅᓂᕐᒥᓄᑦ 
ᓄᓇᓕᖃᕕᐅᔫᑉ ᐱᖁᑎᓕᕆᓂᕐᒧᑦ ᐃᒻᒥᒃᑰᖓᓂᖓᓂ.
ᕿᑭᖅᑕᓂ ᐱᖁᑎᓕᕆᔨᒃᑯᑦ ᑎᒥᖁᑖ ᑲᔪᓯᓚᐅᕐᒪᑕ ᐱᕈᖅᑎᑦᑎᓪᓗᑎᒃ 
ᐅᖁᒪᐃᑦᑐᓕᕆᔪᑎᓂᒃ ᐊᑭᓕᖅᓱᒐᖁᑎᖃᓂᕐᒥ ᓇᖕᒥᓂᖁᑎᒥᒃ 2024-
2025−ᒥ, ᐱᔭᐅᑎᑦᑎᓪᓗᑎᒃ ᐱᔨᑦᑎᕋᐅᑎᓂᒃ 12−ᓄᑦ ᓴᓇᕕᖁᑎᓄᑦ ᐊᒻᒪᓗ 

ᐱᔭᒃᓴᐅᑎᑦᑎᓪᓗᑎᒃ ᐊᕐᕌᒍᓕᒫᖅ ᐊᑐᖅᑎᓪᓗᒍ ᐊᓂᑕᒃᓴᒃᑯᕕᖕᒥᑦ ᐊᑭᓕᖅᓱᒐᕐᓂᑦ 
ᑕᓪᓕᒪᓄᑦ ᐃᑲᔪᖅᑕᐅᑎᑉᐸᒃᑐᓄᑦ. ᓴᓇᕕᖁᑎ ᓂᐅᕕᐊᖑᑎᑦᑎᓚᐅᕐᒪᑦ 
ᐱᑐᖃᐅᓗᐊᓕᖅᑐᓂᑦ ᐱᓕᕆᔾᔪᑎᓂᑦ ᐊᒻᒪᓗ ᐊᑐᕈᒫᕐᓂᐊᖅᑐᓕᐅᕈᑎᒋᓪᓗᓂᒋᑦ 
ᓄᑖᓄᑦ ᐱᖁᑎᓄᑦ, ᐱᖃᓯᐅᑎᓪᓗᒋᑦ ᑲᐃᓪᓗᐊᕐᓗᒍ ᐊᐳᑕᐃᔭᐃᔪᑎᒥᒃ 
ᖃᓗᕋᐅᑎᓕᖕᒧᑦ ᐅᓯᓕᖅᓱᐃᔾᔪᑎᒧᑦ, ᒪᕐᕉᒃ ᓄᑖᒃ ᐅᖁᒪᐃᑦᑐᓕᕆᔾᔪᑏᒃ, 
ᑕᑭᒡᓕᒋᐊᓱᖅ ᖃᕝᕙᖅᓯᒪᔾᔪᑎᓕᕆᔾᔪᑎ, ᐊᒻᒪᓗ F250 ᐅᓯᕕᓕᒃ. ᐃᓚᒃᑲᓐᓂᖓ 
ᐱᓕᕆᔾᔪᑎ, ᓲᕐᓗ ᒪᑯᐊ ᑲᓕᔾᔪᑎ ᐅᓯᕕᓕᒃ, ᐊᒃᐸᓯᓗᓂ ᑲᓕᔾᔪᑎ, ᐊᒻᒪᓗ 
ᐅᓯᓕᖅᓱᐃᔾᔪᑎ, ᑎᑭᓐᓂᐊᖅᑐᕆᔭᐅᖕᒪᑕ 2025 ᐅᒥᐊᕐᔪᐊᒃᑰᖅᑎᑕᐅᓗᑎᒃ. 
ᑕᒪᒃᑯᐊ ᐊᔪᙱᓐᓂᖅᓴᐅᓕᖅᑎᑦᑎᔾᔪᑏᑦ ᐊᔪᙱᓐᓂᖅᓴᐅᓕᖅᑎᑦᑎᓂᐊᕐᒪᑕ 
ᕿᑭᖅᑕᓂ ᐱᖁᑎᓕᕆᔨᒃᑯᑦ ᑎᒥᖁᑎᖓᑕ ᐃᑲᔪᕈᓐᓇᕐᓂᖓ ᐊᔾᔨᒌᙱᑦᑑᑎᓄᑦ 
ᑎᑭᐅᒪᔪᓂᑦ ᓄᓇᓕᖕᒥ ᐱᓕᕆᐊᒃᓴᓄᑦ.
ᕿᑭᖅᑕᓂ ᐱᖁᑎᓕᕆᔨᒃᑯᑦ ᑎᒥᖁᑖ ᐊᖏᒡᓕᒋᐊᖅᓯᓚᐅᕐᒪᑦ ᐊᐅᓚᐅᑎᓕᖕᓂᑦ 
ᓴᓇᒋᐊᖅᓯᓂᕐᒧᑦ ᐱᔨᑦᑎᕋᐅᑎᓂᑦ 2024-2025−ᒥ ᐃᖅᑲᓇᐃᔭᓕᖅᑎᑦᑎᓪᓗᓂ 
ᓄᑖᖕᓂᒃ ᓴᓇᔨᓂᑦ ᐊᒻᒪᓗ ᐊᑐᕈᒫᕐᓂᐊᖅᑐᓕᐅᕈᑎᒋᓗᒋᑦ ᓴᓇᕕᖕᒥᑦ 
ᓄᑖᕈᕆᐊᖅᓯᔾᔪᑎᓗᒋᑦ. ᐱᓕᕆᖃᑎᒌᒃᑐᑦ ᓄᓇᓯᐅᑎᓂᑦ ᐋᖅᑭᐅᒪᑎᑦᑎᓲᖑᖕᒪᑕ 
ᐊᒻᒪᓗ ᓴᓇᒋᐊᖅᓯᓂᕐᒥᑦ ᐱᔨᑦᑎᕋᐅᑎᖃᖅᐸᒡᓗᑎᒃ ᕿᑭᖅᑖᓗᒃ 
ᑯᐊᐳᕆᓴᒃᑯᑦ ᓇᒻᒥᓂᖁᑎᖏᓐᓄᑦ ᐃᓚᒋᔭᐅᓪᓗᑎᒃ ᑭᒃᑯᑐᐃᓐᓇᐃᑦ 
ᐃᓄᓕᒫᑦ, ᐊᒥᓲᓂᖅᓴᐅᓕᖅᐸᓪᓕᐊᓪᓗᑎᒃ ᓄᑖᑦ ᐱᔨᑦᑎᖅᑕᐅᕙᒃᑐᑦ 
ᐊᐅᓚᑕᐅᓪᓗᑎᒃ ᐱᐅᓂᖅᓴᐅᓕᖅᑎᑕᐅᓂᖓᓄᑦ ᐱᔪᒥᓇᖅᑎᑕᐅᓂᖏᑦ ᐊᒻᒪᓗ 
ᑐᓴᖅᑕᐅᖃᑦᑕᓂᖏᓐᓄᑦ ᐅᖃᐅᓯᐃᑐᐃᓐᓇᖅᑎᓗᒋᑦ. ᑕᒪᑐᒪᓂ ᐊᕐᕌᒍᒥ, 
ᕿᑭᖅᑕᓂ ᐱᖁᑎᓕᕆᔨᒃᑯᑦ ᑎᒥᖁᑖ ᐋᖅᑭᒃᓯᓚᐅᕐᒪᑦ ᓄᑖᒥᒃ ᓄᓇᒃᑰᕈᑎᒥᒃ 
ᖁᕝᕙᖅᑎᑦᑎᔾᔪᑎᒥᑦ ᐊᔪᙱᓐᓂᖅᓴᐅᓕᖅᑎᑕᐅᖁᓪᓗᒍ ᓴᓇᒋᐊᖅᓯᓂᕐᒧᑦ 
ᐊᑑᑎᖃᑦᑎᐊᕐᓂᖓ ᐊᒻᒪᓗ ᓴᓗᒪᔪᒥᒃ ᐃᑯᒪᕙᒡᓗᑎᒃ ᐊᑐᖅᑕᐅᓯᒪᔪᑦ 
ᐅᖅᓱᖅᑎᕈᑏᑦ ᐅᖅᑰᓴᐅᑎᒃᑯᑦ ᐃᒋᑕᐅᑐᐃᓐᓇᖁᓇᒋᑦ ᐊᒻᒪᓗ ᐃᑲᔪᕈᑎᒋᔭᐅᓗᓂ 
ᐊᕙᑎᒥᒃ ᑲᒪᑦᑎᐊᕐᓗᓂ ᐊᐅᓚᔾᔪᑎᒃᑯᑦ.
ᓴᓇᕕᒃ ᐊᔪᙱᓐᓂᖅᓴᐅᓕᖅᑎᑦᑎᓚᐅᕐᒪᑦ ᐋᓐᓂᐊᖃᙱᓐᓂᕐᒧᑦ ᐊᒻᒪᓗ 
ᐊᑦᑕᕐᓇᖅᑕᐃᓕᒫᓂᕐᒧᑦ ᐱᓕᕆᔾᔪᑎᒋᕙᒃᑕᖏᓐᓂᑦ ᐊᑦᑕᕐᓇᖅᑕᐃᓕᒫᔪᓕᕆᓂᕐᒧᑦ 
ᑲᑎᒪᓴᕋᐃᓐᓂᖅᓴᐅᕙᓕᕐᓗᑎᒃ ᐊᒻᒪᓗ ᐊᑐᓕᖅᑎᑕᐅᓗᑎᒃ SiteDoc 
ᖃᕋᑕᐅᔭᕈᑎᓂᒃ ᐱᓕᕆᐊᕆᔭᕐᓂᖅᓯᑎᑕᐅᖁᓪᓗᒋᑦ ᐱᓕᕆᔾᔪᑎᓂᑦ ᖃᐅᔨᓴᖅᓯᓃᑦ 
ᐊᒻᒪᓗ ᒪᓕᑦᑎᐊᓂᕐᒥᒃ ᖃᐅᔨᒪᒋᐊᖅᓯᓂᐅᔪᓂᑦ. ᑕᒪᑐᒪᓂ ᐊᕐᕌᒍᒥ, ᕿᑭᖅᑕᓂ 
ᐱᖁᑎᓕᕆᔨᒃᑯᑦ ᑎᒥᖁᑖ ᐊᐅᓚᑦᑎᓚᐅᕐᒪᑦ ᐱᓕᕆᖃᑎᒌᒃᑯᓂᒃ ᐊᕐᕕᓂᓕᐅᑦ 
ᐊᑕᐅᓯᕐᓗ ᐅᓪᓗᓕᒫᖅ ᐃᖅᑲᓇᐃᔭᖅᐸᒡᓗᑎᒃ ᐃᖅᑲᓇᐃᔭᖅᑏᑦ, ᐱᖓᓲᔪᖅᑐᑦ 
ᑕᐃᒃᑯᐊ ᐃᓅᓪᓗᑎᒃ, ᐊᒻᒪᓗ ᒪᕐᕉᒃ ᐃᖅᑲᓇᐃᔭᑲᐃᓐᓇᖅᑎᑕᐅᓪᓗᑎᒃ ᐃᓅᒃ 
ᐃᖅᑲᓇᐃᔭᖅᑎᒃ.
ᕿᑭᖅᑕᓂ ᐱᖁᑎᓕᕆᔨᒃᑯᑦ ᑎᒥᖁᑖ ᐱᓕᕆᓪᓚᕆᒃᖢᓂ 
ᐱᓕᕆᒋᐊᕐᕕᒃᓴᖃᓕᕋᓱᐊᕐᒪᑦ ᓴᙱᓂᖅᓴᐅᓕᖅᑎᓇᓱᐊᕐᓗᓂᐅᒃ 
ᐊᒻᒪᓗ ᐊᔾᔨᒋᔪᓃᖅᑎᓇᓱᐊᕐᓗᓂᖏᑦ ᐊᐅᓚᔾᔪᑎᒋᔭᖏᑦ. 
ᐱᓕᕆᐊᕆᒋᐊᕈᓐᓇᑐᐃᓐᓇᕆᐊᖃᕐᒪᒋᑦ ᐊᕐᕌᒎᓂᐊᖅᑐᓄᑦ ᓯᕗᓂᑦᑎᓐᓃᑦᑐᓄᑦ 
ᐱᖃᓯᐅᔾᔨᖕᒪᑕ ᐊᓯᕈᒃᑎᖔᕐᓗᓂᒋᑦ ᖁᐊᖃᐅᑏᑦ ᑐᖅᑯᐃᕕᒃ ᓯᕐᓗᐊᑦ 
ᐅᖅᑰᓴᓕᖅᑎᓪᓗᓂᓕᒋᑦ ᐱᖁᑎᒃᑯᕕᓕᐊᕆᒐᔭᕐᒪᒋᑦ, ᐱᕙᓪᓕᐊᑎᓪᓗᓂᒋᑦ 
ᐊᑐᕈᒫᕐᓂᐊᖅᑐᓕᐊᕆᓗᓂᒋᑦ ᓄᓇᓯᐅᑎᓄᑦ ᐃᓚᒃᓴᒃᑯᕕᐅᓕᖅᑎᓪᓗᓂᒋᑦ,  
ᐊᒻᒪᓗ ᐊᖏᒡᓕᒋᐊᕐᓗᓂᒋᑦ ᓇᓪᓕᕉᑎᓂᕐᒥ ᐱᔨᑦᑎᕋᐅᑏᑦ ᓲᕐᓗ ᒪᑯᐊ 
ᓄᓇᓯᐅᑎᒥᑦ ᕿᒪᐃᕕᖕᓂᑦ ᓴᓂᖅᑕᐅᓗᑎᒃ ᐃᖅᑲᓇᐃᔭᖃᑎᒋᓗᒋᑦ  
ᒐᕙᒪᒃᑯᑦ ᐅᕝᕙᓘᓐᓃᑦ ᐱᖃᖅᑎᑕᐊᖑᔪᑦ ᐃᑲᔪᖅᑕᐅᑎᑉᐸᒃᑐᑦ. ᑕᒪᒃᑯᐊ 
ᐱᓕᕆᖃᑎᒌᒃᑐᑦ ᐱᕈᖅᑎᑦᑎᔫᔭᕐᒥᖕᒪᑕ ᐊᐳᑕᔭᐃᓂᕐᒧᑦ ᑲᓐᑐᕌᒍᑎᓂᒃ  
ᐊᒻᒪᓗ ᑕᑎᒋᔭᒃᓴᐅᑦᑎᐊᕐᓂᖏᓐᓂᑦ ᐱᔨᑦᑎᕋᐅᑎᖏᑕ ᐃᖃᓗᖕᓂ.

ᕿᑭᖅᑕᓂ ᐱᖁᑎᓕᕆᔨᒃᑯᑦ ᑎᒥᖁᑖ
ᕿᑭᖅᑕᓂ ᐱᖁᑎᓕᕆᔨᒃᑯᑦ ᑎᒥᖁᑖ ᐊᒥᓱᓂᑦ ᐊᓄᓪᓚᖅᑎᑦᑎᒋᐊᕈᑎᖃᕐᒪᑦ ᓴᓇᕕᖁᑎ ᐱᔭᐅᑎᑦᑎᓲᖑᓪᓗᓂ 
ᐊᔾᔨᒌᙱᑦᑑᑎᓂᒃ ᐱᔨᑦᑎᕋᐅᑎᓂᒃ ᒐᕙᒪᒃᑯᓐᓄᑦ, ᐊᕙᑎᓕᕆᔨᒃᑯᓐᓄᑦ,  
ᓴᓇᔪᓄᑦ, ᐊᒻᒪᓗ ᐱᖃᖅᑎᑐᐊᓄᑦ ᓇᖕᒥᓂᖁᑎᒋᔭᐅᔪᓄᑦ ᓲᕐᓗ ᒪᑯᓄᖓ ᐊᐳᑕᐃᓂᕐᒧᑦ, ᐅᓯᖃᑦᑕᕐᓂ, 
ᐅᖁᒪᐃᑦᑐᓕᕆᔾᔪᑎᓂᒃ ᐊᑭᓕᖅᓱᒐᖁᑎᖃᕐᓗᓂ ᐊᒻᒪᓗ ᓴᓇᒋᐊᖅᓯᕙᒡᓗᓂ, ᐊᒻᒪᓗ ᐅᕿᑦᑐᓂᑦ  
ᓄᓇᒃᑰᕈᑎᓂᒃ ᐊᐅᓚᐅᑎᓕᕐᓂᒃ ᐱᔨᑦᑎᕋᐅᑎᖃᖅᐸᒡᓗᓂ.

 ᕿᑭᖅᑕᓂ ᐊᑐᕋᑦᓴᓕᕆᔩᑦ ᑎᒥᖓ ᐱᓕᕆᐊᖃᓪᓗᐊᑕᓲᖑᖕᒪᑦ 
ᐊᔪᕈᓐᓃᖅᓴᑎᑦᑎᓂᕐᒥᑦ ᐃᓄᖕᓂᑦ ᐃᖅᑲᓇᐃᔭᖁᓪᓗᒋᑦ 
ᐊᔾᔨᒋᔭᐅᔪᓐᓃᖅᑎᑕᐅᔪᓂ ᒪᑭᒪᓇᓱᐊᕈᑎᒥ.

2024-2025−ᒥ, ᕿᑭᖅᑕᓂ ᐊᑐᕋᑦᓴᓕᕆᔩᑦ ᑎᒥᖓ ᖃᔪᓯᓚᖑᖕᒪᑦ 
ᓯᕗᓕᖅᓯᓪᓗᓂ ᐱᔭᐅᑎᑕᐅᓂᖏᓐᓂ ᖁᓕᐅᙱᓱᖔᖅᑐᑦ ᐱᓇᓱᐊᕈᓯᑦ 
ᐃᖅᑲᓇᐃᔭᓕᒫᒃᓴᔪᓂᑦ ᐊᔪᕈᓐᓃᖅᓴᑎᑦᑎᓂᕐᒧᑦ ᐃᓕᓐᓂᐊᕈᑎ ᐊᐅᓚᑕᐅᓪᓗᓂ 
ᐱᓕᕆᖃᑎᒋᔭᐅᓪᓗᑎᒃ NCC ᐱᕙᓪᓕᐊᑎᑦᑎᓂᕐᒧᑦ ᑎᒥᖓᑦ, ᐃᑲᔪᖅᑕᐅᓪᓗᓂ 
ᓄᓇᕗᑦ ᒐᕙᒪᒃᑯᑦ ᓄᓇᕗᑦ 3000 ᐃᒡᓗᖃᖅᑎᑦᑎᓂᕐᒥᑦ ᐱᒋᐊᖅᑎᑦᑎᔾᔪᑏᑦ.

ᑖᓐᓇ ᐱᓕᕆᓗᓂ ᐊᔪᕈᓐᓃᖅᓴᑎᑦᑎᓂᕐᒧᑦ ᐃᓕᐊᓐᓂᐊᕈᑎ 
ᐱᕙᒌᔭᖅᑎᑦᑎᓲᖑᖕᒪᑦ ᐃᓄᖕᓂᑦ ᐱᓕᕆᖃᑎᒋᔭᐅᔪᓂᑦ ᐃᖅᑲᓇᐃᔭᒥ ᓴᓇᓂᕐᒥ 
ᐋᖅᑭᒃᓱᐃᓪᓗᓂ ᐱᓕᕆᓪᓚᕆᒡᓗᓂ ᕿᔪᓕᕆᓂᕐᒥ ᐱᓕᕆᑦᑎᐊᕈᓐᓇᕐᓂᐅᔪᓂ 
ᐊᒻᒪᓗ ᐱᔭᐅᑎᑦᑎᓪᓗᓂ ᓇᓗᓇᐃᒃᑯᑕᖅᑖᖅᑎᑦᑎᓂᕐᒥᑦ ᓯᕗᓪᓕᖅᐹᖑᓪᓗᓂ 
ᐋᓐᓂᖅᑐᓕᕆᓂᕐᒥ, ᐃᖃᓇᐃᔭᕐᕕᖕᒥ ᐅᓗᕆᐊᓇᖅᑐᓂᒃ ᓴᓇᔭᒃᓴᓂᒃ 
ᑐᓴᐅᒪᔪᑎᒃᓴᑦ ᐱᓕᕆᔪᑎᖓ (WHMIS), ᐃᔪᒃᑲᙱᑎᑦᑎᔾᔪᑎ, 
ᖃᐅᔨᓴᖅᓯᓂᖅ ᐃᖅᑲᓇᐃᔭᒥᒃ ᐋᖅᑭᒃᓱᖅᓯᒪᕕᖏᓐᓂᑦ, ᐊᒻᒪᓗ 
ᓴᓇᓂᕐᒥ ᐊᑦᑕᕐᓇᖅᑕᐃᓕᒫᓂᕐᒧᑦ ᐊᔪᕈᓐᓃᖅᓴᑎᑦᑎᔾᔪᑎᒥᒃ. ᐱᔭᕇᒃᓯᔪᑦ 
ᐃᓂᒃᓴᖃᖅᑎᑕᐅᑦᑎᐊᖅᑐᑦ ᐃᖅᑲᓇᐃᔭᕆᐅᒃᓴᓯᓐᓈᕐᓂᕐᒧᑦ ᐊᒻᒪᓗ 
ᐃᖅᑲᓇᐃᔮᖅᑕᓂᐊᓂᖏᓐᓄᑦ ᓄᓇᕗᑦ 3000 ᐃᒡᓗᖃᖅᑎᑦᑎᔾᔪᑎᓂᑦ 
ᐱᓕᕆᐊᒃᓴᓂ ᐊᖏᕐᕋᖃᕐᕕᒋᔭᖏᓐᓂ ᓄᓇᓕᖏᓐᓂ.

ᑕᒪᑐᒪᓂ ᐊᕐᕌᒍᒥ, ᕿᑭᖅᑕᓂ ᐊᑐᕋᑦᓴᓕᕆᔩᑦ ᑎᒥᖓ ᐱᔭᐅᑎᑦᑎᓚᐅᕐᒪᑕ 
ᐱᓕᕆᔾᔪᑎᒥ ᑭᙵᕐᓂ, ᖁᕐᓗᖅᑑᕐᒥ, ᐊᒻᒪᓗ ᕿᑭᖅᑕᕐᔪᐊᕐᒥ. ᐃᓕᓐᓂᐊᕈᑎ 
ᐊᖏᒡᓕᒋᐊᖅᑕᐅᓚᐅᕐᒪᑦ ᐊᑐᕚᒥᓕᖅᑎᑕᐅᓪᓗᓂ ᐱᖃᓯᐅᑎᔭᐅᖁᓪᓗᒋᑦ 
ᐃᓄᐃᑦ ᓄᓇᓕᕐᔪᐊᕐᒥᐅᑕᐅᔪᑦ ᑕᐃᒃᑯᐊ ᐅᑎᕈᒫᕐᓂᐊᑐᐃᓐᓇᕆᐊᓕᑦ ᓄᓇᕗᒻᒧᑦ 
ᐃᖅᑲᓇᐃᔭᖔᕆᐊᖅᑐᕐᓗᑎᒃ ᐃᖅᑲᓇᐃᔭᖅᑏᑦ. ᑲᑎᓗᒋᑦ 34 ᐃᓄᐃᑦ 
ᐱᓕᕆᖃᑎᒋᔭᐅᔪᑦ ᑕᒪᐃᓐᓂ ᐃᓘᓐᓇᖏᓐᓂ ᑎᓴᒪᓂ ᓇᓪᓕᕉᑎᓂᕐᓂ, 
ᐅᑯᐊᓗ 23 ᐱᔭᕇᒃᓯᓪᓗᑎᒃ ᐃᓕᓐᓂᐊᕈᑎᒥᒃ. ᓴᓇᓃᑦ ᐱᒋᐊᖅᑎᓪᓗᒋᑦ 
ᑖᒃᑯᓇᓂ ᓄᓇᓕᖕᓂ NCC ᐱᕙᓪᓕᐊᑎᑦᑎᓂᕐᒧᑦ ᑎᒥᖓᑦ ᐸᕐᓇᖕᒪᑕ 
ᐃᖅᑲᓇᐃᔭᓕᖅᑎᑦᑎᔪᒪᓪᓗᑎᒃ ᐱᔭᕇᒃᓯᔪᓂᒃ ᐊᔾᔨᒌᙱᑦᑑᑎᓂᒃ ᐃᖅᑲᓇᐃᔮᓂ 
ᓄᓇᕗᑦ 3000 ᐃᒡᓗᖃᖅᑎᑦᑎᔾᔪᑎ ᐃᒡᓗᓂᒃ.

ᕿᑭᖅᑕᓂ ᐊᑐᕋᑦᓴᓕᕆᔩᑦ ᑎᒥᖓ ᐱᓕᕆᔪᒪᑦᑎᐊᖏᓐᓇᕐᒪᑦ 
ᐱᔭᐅᑎᑦᑎᔪᒪᓪᓗᓂ ᐃᖅᑲᓇᐃᔭᕆᐅᖅᓴᔪᓂᕐᒧᑦ ᐃᓕᓐᓂᐊᕈᑎᒥ 
ᐊᕐᕌᒍᓂᐊᖅᑐᒥ ᐊᒻᒪᓗ ᐃᑲᔪᕐᓗᒋᑦ ᐃᓄᐃᑦ ᐃᖅᑲᓇᐃᔭᖅᑎᑕᐅᓂᖏᑦ 
ᐊᒻᒪᓗ ᐱᓕᕆᑦᑎᐊᕈᓐᓇᕐᓂᖏᑦ ᐱᕙᓪᓕᐊᑎᑕᐅᓗᑎᒃ ᑕᒪᐃᓐᓂ ᕿᑭᖅᑕᓂ 
ᐊᕕᒃᓯᒪᓂᖓᓂ.

ᕿᑭᖅᑕᓂ ᐊᑐᕋᑦᓴᓕᕆᔩᑦ ᑎᒥᖓ ᑲᔪᓯᓂᐊᕐᒪᑦ ᐱᔭᐅᑎᑦᑎᕙᒡᓗᓂ 
ᐃᖅᑲᓇᐃᔭᓕᒫᒃᓴᓗᑎᒃ ᐊᔪᕈᓐᓃᖅᓴᑎᑕᐅᔪᓂᑦ ᐊᑐᕐᓂᓕᒫᖓᓂ ᑭᖑᓪᓕᖅ 
ᑮᓇᐅᔭᓕᕆᓐᓇᐅᑉ ᐊᕐᕌᒍᖓ.

ᕿᑭᖅᑕᓂ ᐊᑐᕋᑦᓴᓕᕆᔩᑦ ᑎᒥᖓ
ᕿᑭᖅᑕᓂ ᐊᑐᕋᑦᓴᓕᕆᔩᑦ ᑎᒥᖓ ᑮᓇᐅᔭᓕᐅᕋᓱᐊᖅᑎᐅᓇᓂ ᑭᒡᒐᖅᑐᐃᔨᐅᖕᒪᑦ ᑖᓐᓇᓗ 
ᐱᓕᕆᐊᖃᕋᓱᐊᖅᖢᓂ ᐱᔭᐅᑎᑦᑎᓇᓱᐊᕐᓗᓂ ᑐᕌᖅᑕᐅᔪᒪᔪᒥᑦ ᐃᖅᑲᓇᐃᔭᑎᑦᑎᓂᕐᒥᑦ ᐊᔪᕈᓐᓃᖅᓴᑎᑦᑎᓗᓂ 
ᐊᒻᒪᓗ ᐱᔭᒃᓴᐅᓕᖅᑎᑦᑎᓗᓂ ᐃᖅᑲᓇᐃᔭᓕᕐᕕᒃᓴᐅᔪᓂᒃ ᐅᑯᓇᓂ ᐊᔪᕈᓐᓃᖅᓴᑎᑕᐅᔪᓂ ᐊᒻᒪᓗ 
ᐃᖅᑲᓇᐃᔭᖅᑎᑦᑎᔪᓂᑦ.

ᕿᑭᖅᑕᓂ ᐊᑐᕋᑦᓴᓕᕆᔩᑦ ᑎᒥᖓ ᐋᖅᑭᒃᓱᐃᓲᖑᒋᓪᓗᓂ ᐊᔪᕈᓐᓃᖅᓴᑎᑦᑎᓂᕐᒧᑦ ᐃᓕᓐᓂᐊᕈᑎᓂᒃ, 
ᓂᐅᕕᓲᖑᓪᓗᓂ ᐱᑐᐃᓐᓇᐅᙱᑦᑐᓂᒃ ᐱᓕᕆᔾᔪᑎᓂᑦ, ᐱᔭᐅᓂᖅᓴᐅᑎᑦᑎᓇᓱᐊᓱᖑᓪᓗᓂ ᐃᖅᑲᓇᐃᔭᕐᓂᕐᒥᑦ 
ᐊᒻᒪᓗ ᐃᖅᑲᓇᐃᔮᖅᑖᕆᔭᒃᓴᐅᔪᓂᒃ, ᐊᒻᒪᓗ ᑐᒃᓯᕋᐅᑎᓕᐅᓲᖑᓪᓗᓂ ᐱᓕᕆᐊᒃᓴᒥᑦ ᑮᓇᐅᔭᖃᖅᑎᑦᑎᔾᔪᑎᓂᑦ.

ᕿᑭᖅᑕᓂ ᐊᑐᕋᑦᓴᓕᕆᔩᑦ ᑎᒥᖓᑕ ᐃᖅᑲᓇᐃᔭᕆᐅᖅᓴᓂᒥᑦ ᐊᔪᕈᓐᓃᖅᓴᑎᑦᑎᓂᕐᒧᑦ ᐃᓕᓐᓂᐊᖅᑎᑦᑎᔾᔪᑎ

ᕿᑭᖅᑕᓂ ᓂᐅᕕᕐᕕᓕᕆᔨᒃᑯᑦ ᓕᒥᑎᑦ
ᕿᑭᖅᑕᓂ ᓂᐅᕕᕐᕕᓕᕆᔨᒃᑯᑦ ᓕᒥᑎᑦ ᐱᔭᐅᑎᑦᑎᖃᑦᑕᖅᓯᒪᓕᕐᒪᑦ ᓄᓇᓕᐸᐅᔭᖓᓄᑦ ᐃᖃᓗᐃᑦ  
ᒑᓯᒥᒃ ᐊᒻᒪᓗ ᓂᐅᕕᐊᒃᓴᓂᑦ ᐊᑐᐃᓐᓇᐅᑎᑦᑎᓪᓗᓂ ᓂᐅᕕᐊᒃᓴᓂᑦ ᐅᖓᑖᓄᑦ 25 ᐊᕐᕌᒍᓄᑦ.

ᐋᖅᑭᒃᑕᐅᓪᓗᓂ 1999−ᒥ ᐊᑎᖓᓃᓪᓗᓂ ᕿᑭᖅᑖᓗᒃ ᒑᓯᑖᕐᕕᒃ ᑭᒡᓕᓕᓯᒪᔪᖅ, ᕿᑭᖅᑕᓂ ᓂᐅᕕᕐᕕᓕᕆᔨᒃᑯᑦ 
ᓕᒥᑎᑦ ᒫᓐᓇ ᐊᐅᓚᑦᑎᓕᕐᒪᑦ ᐊᑕᐅᓯᕐᒥ ᐃᓂᖃᕐᓗᓂ, ᕿᑭᖅᑖᓗᒥᑦ ᐅᖅᓴᒃᕕᒃ ᐊᒻᒪ ᓂᐅᕕᕐᕕᕋᓛᖑᓪᓗᓂ 
ᑖᔅᓱᒪᓂᓗ ᕿᑭᖅᑕᓂ ᓂᐅᕕᕐᕕᓕᕆᔨᒃᑯᑦ ᓕᒥᑎᑦ ᑲᔪᓯᓪᓗᓂ ᐊᖏᒡᓕᕙᓪᓕᐊᓪᓗᓂ ᐊᒻᒪᓗ ᐋᖅᑭᒋᐊᖅᐸᒡᓗᓂᒋᑦ 
ᐱᔨᑦᑎᕋᐅᑎᒋᔭᓂ ᐋᖅᑭᒋᐊᕈᑎᒋᕙᒡᓗᓂᒋᑦ ᐃᖃᓗᖕᒥᐅᑦ ᐱᔭᕆᐊᖃᖅᑕᖏᑦ. ᐊᑐᖅᑎᓪᓗᒋᑦ ᐊᕐᕌᒍᐃᑦ, 
ᐱᔨᑦᑎᕋᐅᑎᒋᔭᐅᓪᓗᐊᑕᖃᑦᑕᕐᒪᑕ ᓂᐅᕕᐊᒃᓴᕆᔭᐅᓪᓗᑎᒃ ᒑᓴᓖᓐ ᐊᒻᒪᓗ ᓂᐅᕕᐊᒃᓴᐃᑦ ᐊᑐᐃᓐᓇᐅᑎᑕᐅᓪᓗᑎᒃ, 
ᑕᒪᓐᓇᓗ ᐊᓯᕈᒃᓯᒪᓇᓂ ᐱᓕᕆᐊᖁᑎᒋᔭᐅᓪᓗᐊᑕᕐᓂᖓ.

ᕿᑭᖅᑖᓗᒥᑦ ᐅᖅᓴᒃᕕᒃ ᐊᒻᒪ ᓂᐅᕕᕐᕕᕋᓛᖅ

 ᐱᓕᕆᐊᕆᔭᐅᔪᒪᔪᖅ: ᐱᔭᕇᒃᑕᐅᓗᓂ ᓂᐅᕕᐊᒃᓴᕆᔭᐅᔭᕆᐊᓕᑦ 
ᓄᓇᓕᑦᑎᓐᓄᑦ ᐊᒻᒪᓗ ᐃᖅᑲᓇᐃᔭᕐᓗᓂ ᑐᕌᕐᓗᒋᑦ ᐊᑐᓂ ᑎᒥᖁᑎᑦᑕ 
ᐱᓕᕆᐊᕆᔪᒪᔭᖏᑦ.

ᕿᑭᖅᑕᓂ ᓂᐅᕕᕐᕕᓕᕆᔨᒃᑯᑦ ᓕᒥᑎᑦ ᑮᓇᐅᔭᒍᑎᖃᑦᑎᐊᓚᐅᕐᒪᑦ ᐊᕐᕌᒍᖓᓂ 
2024-2025, ᓇᓗᓇᐃᒃᑯᑦᑎᖅᓯᓪᓗᓂ ᐊᒃᓱᐊᓗᒃ ᐊᓯᕈᑳᓪᓚᖕᓂᖓᓂᑦ 
ᑭᖑᓂᖓᓂ ᐱᐊᓱᑦ ᐊᕐᕌᒍᐃᑦ ᑮᓇᐅᔭᐃᖅᓯᖃᑦᑕᓚᐅᖅᑎᓪᓗᒋᑦ. 
ᕿᑭᖅᑖᓗᒥᑦ ᐅᖅᓴᒃᕕᒃ ᐱᓕᕆᓚᐅᕐᒪᑦ ᑮᓇᐅᔭᒍᑎᖃᖅᖢᓂ ᐊᒻᒪᓗ 
ᑎᑭᑦᑎᓪᓗᓂ ᐊᒥᓲᓂᖅᐹᓂᒃ ᓂᐅᕕᐊᒃᓴᐃᑦ ᐅᓄᕐᓂᖏᓐᓂᒃ ᐊᓂᒍᖅᑐᓂ 
ᖁᓕᐅᖏᓱᖔᖅᑐᓂ ᐊᕐᕌᒍᓂ, ᐱᒐᓗᐊᕐᒥᑎᓪᓗᒋᑦ ᐊᑭᑦᑐᖅᐸᓪᓕᐊᖏᓐᓇᖅᑐᑦ 
ᐊᒻᒪᓗ ᐊᒥᓲᓂᖅᓴᐅᓕᖅᑎᓪᓗᒋᑦ ᐊᑐᐃᓐᓇᐅᑎᑦᑎᕕᑦ ᐊᑭᑦᑐᕋᐅᑎᓂᖏᑦ.

ᕿᑭᖅᑕᓂ ᓂᐅᕕᕐᕕᓕᕆᔨᒃᑯᑦ ᓕᒥᑎᒃᑯᑦ ᐃᓂᖓ ᐃᖃᓗᖕᓂ 
ᑲᔪᓯᓚᐅᕐᒪᑦ ᐱᔭᐅᑎᑦᑎᕙᒃᖢᓂ ᑕᑎᒋᔭᒃᓴᐅᑦᑎᐊᖅᖢᓂ ᐱᔭᒃᓴᐅᑎᑦᑎᓪᓗᓂ 
ᒑᓴᓖᓐᒥᒃ ᐊᒻᒪᓗ ᓂᐅᕕᕆᐊᕐᕕᒃᓴᐅᓪᓗᓂ ᓂᐅᕕᐊᒃᓴᓂᒃ. ᐊᐅᓚᔾᔪᑏᑦ 
ᐱᐅᓂᖅᓴᐅᓕᖅᑎᑦᑎᑕᐅᔪᑦ ᐱᖃᓯᐅᔾᔨᓚᐅᕐᒪᑕ ᓴᙱᓂᖅᓴᐅᓕᖅᑎᑦᑎᓂᕐᒥᑦ 
ᓂᐅᕕᐊᒃᓴᖅᑖᕐᕕᒋᕙᒃᑕᖏᓐᓂᑦ ᐋᖅᑭᒃᓯᓪᓗᑎᒃ ᓄᑖᓂᒃ 
ᓂᐅᕕᐊᒃᓴᖅᑖᖅᑎᑦᑎᔨᐅᕙᒃᑐᓂᒃ ᐱᓕᕆᖃᑎᒋᖃᑦᑕᕐᓂᐊᖅᑕᖏᓐᓂᒃ, 
ᑕᐃᒫᑦᑕᐃᓇᓕᓂᖅᓴᐅᓗᑎᒃ ᓂᕈᐊᕐᕕᒃᓴᐅᔪᓂᑦ ᐱᕈᖅᑐᒥᓂᕐᓂᒃ. 
ᕿᑭᖅᑕᓂ ᓂᐅᕕᕐᕕᓕᕆᔨᒃᑯᑦ ᓕᒥᑎᑦ ᐋᖅᑭᐅᒪᑎᑦᑏᓐᓇᓚᐅᒪᑦ 
ᐱᓕᕆᖃᑎᒋᔭᒥᓂᑦ ᐊᖅᓴᕐᓃᑦ ᑐᔪᕐᒥᕕᒃ ᐊᒻᒪ ᑲᑎᒪᕕᒃ, ᑖᓐᓇᓗ 
ᐱᔭᐅᑎᑦᑎᕙᒃᖢᓂ ᓴᓇᔭᐅᕋᑖᖅᓯᒪᔪᓂᒃ ᐃᑭᐊᕐᒥᓕᖅᓱᖅᓯᒪᔪᓂᑦ ᖃᐅᑕᒫᑦ 
ᓂᐅᕕᐊᕆᔭᒃᓴᐅᑎᑕᐅᓪᓗᑎᒃ ᕿᑭᖅᑖᓗᒥᑦ ᐅᖅᓴᒃᕕᖕᒥ.

ᐱᓕᕆᒋᐊᕐᓂᕐᒥᓄᑦ ᓂᐅᕕᖅᐸᒃᑐᑦ ᐱᔪᒪᔭᐅᓪᓚᕆᒃᑐᓂᑦ, ᕿᑭᖅᑕᓂ 
ᓂᐅᕕᕐᕕᓕᕆᔨᒃᑯᑦ ᓕᒥᑎᑦ ᐊᖏᒡᓕᒋᐊᖅᓯᓚᐅᕐᒪᑦ ᐃᓄᓕᑕᕐᓂᑦ ᓂᕿᓂᒃ 
ᐱᔭᐅᒃᓴᐅᑎᓪᓗᓂᒋᑦ ᑕᒪᑐᒪᓂᐊ ᐊᕐᕌᒍᒥ, ᐊᖏᒡᓕᒋᐊᖅᓯᓪᓗᓂ ᓂᐅᕕᐊᒃᓴᓂᑦ 
ᐊᒻᒪᓗ ᓴᖅᑭᑎᑦᑎᓪᓗᑎᒃ ᐅᓄᕐᓂᖅᓴᓂᒃ ᓂᐅᕕᐊᒃᓴᓂᑦ. ᕿᑭᖅᑕᓂ 
ᓂᐅᕕᕐᕕᓕᕆᔨᒃᑯᑦ ᓕᒥᑎᑦ ᐱᐅᓂᖅᓴᐅᓕᖅᑎᑦᑎᓚᐅᕐᒪᑦ ᐃᖏᕐᕋᔾᔪᑏᑦ 
ᐊᑑᑎᖃᑦᑎᐊᕐᓂᖏᓐᓂᑦ ᐊᖏᓂᖅᓴᐅᓕᖅᑎᑦᑎᓂᕐᒥᓄᑦ ᐊᖏᓈᖅᓯᒪᓂᖏᓐᓂᑦ 
ᓂᐅᕕᐊᒃᓴᐃᑦ ᐅᒥᐊᕐᔪᐊᒃᑰᖅᑎᑕᐅᔪᓂᒃ, ᑕᑎᖃᙱᓐᓂᖅᓴᐅᓕᖅᖢᑎᒃ 
ᖃᖓᑕᓱᒃᑰᖅᑎᑦᑎᓂᕐᒥᑦ, ᐃᑲᔪᖅᖢᑎᒃ ᑕᒪᒃᑭᖏᓐᓂᒃ ᐊᐅᓚᔾᔪᑎᖏᑕ 
ᐊᑭᑭᓐᓂᖅᓴᐅᓪᓗᑎᒃ ᐊᒻᒪᓗ ᐊᕙᑎᓕᕆᓂᕐᒧᑦ ᐊᓯᕈᒃᑕᙱᓐᓂᖅᓴᐅᓪᓗᑎᒃ.

ᐋᖅᑭᐅᒪᑎᑕᐅᖁᓪᓗᒋᑦ ᑕᐃᒫᑦᑕᐃᓇᓕᓗᑎᒃ ᐱᔨᑦᑎᕋᐅᑏᑦ, 
ᕿᑭᖅᑕᓂ ᓂᐅᕕᕐᕕᓕᕆᔨᒃᑯᑦ ᓕᒥᑎᑦ ᓯᕗᓕᐅᑎᔭᐅᖁᔨᓕᓚᐅᕐᒪᑕ 
ᐃᖅᑲᓇᐃᔭᖅᑎᑖᖅᑎᑦᑎᔩᑦ ᐃᒪᓐᓇᐅᓚᕆᖁᓪᓗᒋᑦ ᐃᖅᑲᓇᐃᔭᕐᓂᕆᖃᑦᑕᖅᑐᑦ 
ᐃᑲᕐᕋᖏᑦ ᐊᑐᖅᑕᐅᖏᓐᓇᖁᓪᓗᒋᑦ ᐊᕐᕌᒍᓕᒫᖅ ᐊᑐᕐᓂᓕᒫᖓᓂ. 
ᓴᓇᕕᒃ ᐊᔪᙱᓐᓂᖅᓴᐅᓕᖅᑎᑦᑎᓚᐅᕐᒥᖕᒪᑦ ᐊᑐᐃᓐᓇᐅᑎᑦᑎᓇᓱᐊᕐᓂᕐᒥᑦ 
ᑕᑯᔭᐅᔪᓐᓇᖅᓯᑎᑕᐅᖃᑦᑕᕐᓗᑎᒃ ᓂᐅᕕᐊᒃᓴᐃᑦ ᑐᓴᖅᑕᐅᑎᑦᑎᔾᔪᑎᒃᑯᑦ 
Facebook−ᒃᑯᑦ, ᐃᑲᔪᕈᑎᒋᔭᐅᓗᑎᒃ ᐱᔭᐅᓂᖅᓴᐅᖁᓪᓗᒋᑦ 
ᓂᐅᕕᖅᑎᑦᑎᓇᓱᐊᕈᑏᑦ ᐊᒻᒪᓗ ᖃᐅᔨᒪᔭᐅᓂᖅᓴᐅᓕᑦᑎᑕᐅᓗᑎᒃ 
ᓂᐅᕕᕐᕕᖕᒦᑦᑐᑦ ᓂᐅᕕᐊᕆᔭᐅᓂᖅᓴᐅᖁᓪᓗᒋᑦ.

ᑕᑯᒋᐊᕐᓗᓂ ᓯᕗᒧᑦ, ᕿᑭᖅᑕᓂ ᓂᐅᕕᕐᕕᓕᕆᔨᒃᑯᑦ ᓕᒥᑎᑦ 
ᖃᐅᔨᓇᓱᐊᕐᒪᑦ ᐊᑐᖅᑕᐅᔭᕆᐅᖅᑎᑕᐅᓂᖓᓂᑦ ᐃᑲᔪᖅᓱᐃᑦᑎᐅᕐᓂᖕᒧᑦ 
ᐱᓕᕆᔾᔪᑎᐅᑉ ᐅᖅᓱᒃᓴᒥᑦ ᓂᐅᕕᕐᓂᕐᒧᑦ, ᐱᓕᕆᔾᔪᑎᒋᔭᐅᓇᓱᐊᕐᓗᓂ 
ᓂᐅᕖᕈᓯᐊᖅᑎᑦᑎᖃᑦᑕᕐᓂᕐᒥᑦ ᓂᐅᕕᕆᐊᖏᓐᓇᖃᑦᑕᓲᓄᑦ ᐊᒻᒪᓗ 
ᑲᔪᖏᓕᖅᑎᑦᑎᔾᔪᑎᒋᔭᐅᓇᓱᐊᕐᓗᓂ ᐅᑎᖃᑦᑕᐃᓐᓇᖁᓪᓗᒋᑦ ᑕᕝᕗᖓ.

ᐊᑭᐅᖅ ᑯᐊᐳᕆᓴᓐ
ᐊᑭᐅᖅ ᑯᐊᐳᕆᓴᓐ ᓴᖅᑭᑕᐅᓚᐅᕐᒪᑦ 100 ᐳᓴᓐᑎ ᐃᓄᖕᓂᑦ ᓇᖕᒥᓂᕆᔭᐅᖁᓪᓗᒍ ᓄᓇᒥᑦ 
ᐱᕙᓪᓕᐊᑎᑦᑎᔨᐅᓗᓂ. ᐊᑭᐅᑉ ᒫᓐᓇ ᐱᓕᕆᐊᖃᓪᓗᐊᑕᕋᓱᐊᕐᒪᑦ 40 acre−ᖑᔪᒥᒃ ᐃᓄᖕᓂᑦ 
ᓇᖕᒥᓂᕆᔭᐅᔪᑦ ᓄᓇ ᐱᕙᓪᓕᐊᑎᑕᐅᔪᓂᑦ ᓯᕗᒧᒋᐊᑉ ᐊᖅᑯᑎᖓᒎᖓᔪᒃᑯᑦ ᐃᖃᓗᖕᓂ.

 

2024-2025−ᒥ, ᐊᑭᐅᖅ ᑯᐊᐳᕆᓴᓐ ᐱᓕᕆᐊᖃᓪᓗᐊᑕᓚᐅᕐᒪᑦ 
ᐊᔪᙱᓐᓂᖅᓴᐅᓕᑦᑎᑦᑎᓇᓱᐊᕐᓂᕐᒥᑦ ᐱᕙᓪᓕᐊᑎᑕᐅᓂᖓᓂᑦ ᓯᕗᒧᒋᐊᖅ 
ᐃᓄᖕᓂᑦ ᓇᖕᒥᓂᕆᔭᐅᔪᑦ ᓄᓇᓂᑦ (IOL) ᐊᒻᒪᓗ ᐋᖅᑭᒃᓱᖅᑕᐅᓪᓗᓂ 
ᓄᓇᓕᕆᐊᕆᔭᐅᓯᒪᓂᖓ ᓴᓂᑦᑎᐊᖓᓃᑦᑐᓄᑦ ᓄᓇᓕᓕᕆᔨᒃᑯᑦ ᓄᓇᖁᑎᖏᓐᓂᑦ 
ᐊᒡᒍᓪᓗᐊᖓᓃᑦᑐᓄᑦ. ᑖᓐᓇ ᐱᖃᓯᐅᔾᔨᖕᒪᑦ ᐃᓂᒋᔭᐅᓂᐊᖅᑐᓂᒃ 
ᐋᖅᑭᒃᓱᐃᓪᓗᓂ, ᐱᕕᖃᖅᑎᑦᑎᓪᓗᓂ ᐱᕙᓪᓕᐊᒻᒪᕆᒋᐊᓕᕐᓂᖓᓂᒃ, ᐊᒻᒪᓗ 
ᐊᑑᑎᖃᕐᓂᖅᐹᖅ ᐱᓕᕆᖃᑎᒌᖕᓂᑦ ᐃᑲᔪᖁᓪᓗᒋᑦ ᓯᕗᓂᒃᓴᒥ ᐋᖅᑭᒃᓱᖅᓯᒪᓂᕐᒥᑦ 
ᐱᕙᓪᓕᐊᑎᑦᑎᓂᕐᒥᑦ.

ᐊᑐᖅᑎᓪᓗᒍ ᐊᐅᔭᖅ, ᐊᑭᐅᖅ ᐃᖅᑲᓇᐃᔭᖃᑎᖃᓚᐅᕐᒪᑦ ᐱᓕᕆᖃᑎᒋᓪᓗᓂᒋᑦ 
ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ ᐊᒻᒪᓗ ᐅᑭᐅᖅᑕᖅᑐᕐᒥ 
ᑯᐊᐸᒃᑯᑦ ᑭᒡᓕᓕᓯᒪᔪᑦ ᐲᖅᓯᖁᓪᓗᒋᑦ ᐃᓘᓐᓇᖏᓐᓂᒃ ᐊᑐᖅᑕᐅᔪᓐᓃᖅᑐᓂᒃ 
ᓇᐸᔪᐊᓗᖕᓂᑦ ᑕᒪᙵᑦ ᐃᓄᖕᓂᑦ ᓇᖕᒥᓂᕆᔭᐅᔪᑦ ᓄᓇᓂᑦ. ᑖᓐᓇ 
ᐃᖅᑲᓇᐃᔮᕆᔭᐅᔪᖅ ᐃᓚᒋᔭᐅᓚᐅᕐᒪᑦ ᐊᑦᑕᖅᑐᓂᖅᓴᒧᑦ ᓇᔪᖅᑕᐅᔪᒥᓂᓕᒫᕐᒥᑦ 
ᓴᓗᒻᒪᖅᓴᖅᑕᐅᑎᑦᑎᓪᓗᓂ, ᐱᔭᕇᒃᑕᐅᓪᓗᓂ ᐃᖅᑲᓇᐃᔭᖃᑎᒋᔭᐅᓪᓗᑎᒃ 
NCC ᐱᕙᓪᓕᐊᑎᑦᑎᓂᕐᒧᑦ ᑎᒥᖓᑦ ᐱᕙᓪᓕᐊᑎᑕᐅᓪᓗᓂ ᐊᒻᒪᓗ ᕿᑭᖅᑕᓂ 
ᐱᖁᑎᓕᕆᔨᒃᑯᑦ ᑎᒥᖁᑖᓂᑦ, ᐲᔭᖅᑕᐅᑎᑦᑎᓕᖅᖢᓂ ᐃᒃᓯᓐᓇᖅᑕᐅᓂᑯᒃ 
ᐅᒥᐊᓂᒃ, ᓯᑮᓘᓂᒃ, ᐊᑐᖅᑕᐅᓯᒪᙱᑦᑐᓂᑦ ᐅᒥᐊᕐᔪᐊᒃᑰᖅᑎᑦᑎᔾᔪᑎᓂᒃ 
ᐴᖅᑲᐃᓯᒪᕕᐅᕙᒃᑐᓂᒃ, ᐊᒻᒪᓗ ᐊᓯᖏᓐᓂᑦ ᓄᐊᓯᒪᔪᓂᑦ ᓴᓂᕐᓂᑦ.

ᐊᑭᐅᖅ ᑎᑭᐅᑎᓚᐅᕐᒪᑦ ᐱᕙᓪᓕᐊᒻᒪᕆᒋᐊᓕᕐᓂᖓᓄᑦ ᑕᒪᑐᒪᓂ ᐊᕐᕌᒍᒥ 
ᐃᓚᒋᓪᓗᒋᑦ ᓄᓇᓕᐸᐅᔭᒃᑯᖏᑦ ᐃᖃᓗᐃᑦ ᐊᖏᖅᑕᐅᓂᖏᓐᓄᑦ ᐃᓄᖕᓂᑦ 
ᓇᖕᒥᓂᕆᔭᐅᔪᑦ ᓄᓇᐃᑦ ᒪᓂᖅᑲᒃᓴᖅᑕᐅᓂᖏᓐᓄᑦ ᐊᒻᒪᓗ ᐃᒪᐃᔭᕐᕕᖏᓐᓄᑦ 
ᐸᕐᓇᒍᑎᐅᑉ, ᐊᑑᑎᖃᕐᓂᖅᐸᑦ ᐱᕙᓪᓕᐊᑎᑕᐅᔭᕆᐊᖃᕐᓂᖏᓐᓄᑦ 
ᓯᕗᒧᐊᒋᐊᖁᓪᓗᒍ. ᐃᓚᒋᔭᐅᒃᑲᓐᓂᕐᓗᓂ, ᐱᕙᓪᓕᐊᑎᑦᑎᓂᕐᒧᑦ ᐱᓕᕆᔪᓐᓇᐅᑏᑦ 
ᐋᖅᑭᕕᒃᑕᐅᓪᓗᑎᒃ ᖄᒃᑎᑦᑎᖃᑦᑕᖁᓪᓗᒋᑦ, ᑎᑎᖅᓯᓪᓗᓂ ᐱᒻᒪᕆᐊᓗᖕᒥᒃ 
ᐱᓕᕆᒋᐊᕐᓂᕐᒥᑦ ᐋᖅᑭᒃᓱᖅᑕᐅᓪᓗᓂ ᐃᓂᒋᔭᐅᓂᐊᖅᑐᖅ ᓴᓇᕕᐅᓂᐊᕐᓗᓂ 
ᐊᒻᒪᓗ ᓯᕗᓂᒃᓴᒥ ᐊᑐᕈᒫᓂᐊᖅᑐᓕᐅᓂᕐᒥᑦ.

ᑕᑯᒋᐊᕐᓗᓂ ᓯᕗᒧᑦ, ᐊᑭᐅᖅ ᑯᐊᐳᕆᓴᓐ ᐱᓕᕆᒋᐊᕐᓂᐊᓕᕐᒪᑦ ᓄᑖᒥᒃ ᐊᒻᒪᓗ 
ᐊᖏᒡᓕᒋᐊᖅᑕᐅᓯᒪᔪᒥᒃ ᐃᖅᑲᓇᐃᔮᒥᒃ ᐱᖃᖅᑎᑑᓗᓂ ᐱᕙᓪᓕᐊᑎᑦᑎᔨᒋᔭᐅᓗᓂ 
ᓄᓇᓕᓕᕆᔨᒃᑯᑦ ᓄᓇᖁᑎᖏᓐᓂᒃ ᐊᒡᒍᐊᓂ ᓯᕗᒧᒋᐊᖅ ᐃᓄᖕᓂᑦ 
ᓇᖕᒥᓂᕆᔭᐅᔪᑦ ᓄᓇᓂᑦ, ᑭᒡᒐᖅᑐᕐᓗᒋᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ 
(QIA). ᑖᓐᓇ ᑲᒪᒋᔭᐅᔪᖅ ᐋᖅᑭᒃᓱᖅᑕᐅᓚᐅᕐᒪᑦ ᑎᑎᕋᑐᐃᓐᓇᖅᓯᒪᔪᒃᑯᑦ 
ᑐᑭᓯᐊᓂᕐᒧᑦ ᐊᑎᓕᐅᖅᑕᐅᓪᓗᓂ ᐅᑯᓇᙵᑦ ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᖏᓐᓂᑦ ᐊᒻᒪᓗ ᓄᓇᓕᐸᐅᔭᖓᓄᑦ ᐃᖃᓗᐃᑦ ᓯᑎᐱᕆ 2024−ᒥ, 
ᐋᖅᑭᒃᑕᐅᓪᓗᓂ ᐋᖅᑭᒃᓱᖅᓯᒪᕕᖓ ᐊᑯᓂᐅᔪᑦ ᐃᖅᑲᓇᐃᔭᖃᑎᒌᒍᑎᖃᕐᓗᑎᒃ 
ᓄᓇᓕᖕᒧᑦ ᐊᐅᓚᑕᐅᓗᓂ ᓄᓇ ᐱᕙᓪᓕᐊᑎᑕᐅᓂᖓᓂᑦ.

ᑕᐃᒪᓐᓇ ᓄᓇᐅᑉ ᐊᑐᐃᓐᓇᐅᓕᕐᓂᖓ ᐃᖅᑲᓇᐃᔭᕆᔭᐅᔪᖅ ᑲᔪᓯᑎᓪᓗᒍ, ᐊᑭᐅᖅ 
ᐊᖅᑭᑦᑎᐊᖅᓯᒪᓕᕐᒪᑦ ᓯᕗᓕᖅᓯᓂᐊᓕᕐᓗᓂ ᐱᖃᑖᓂ ᐱᓕᕆᐊᕆᔭᐅᕙᓪᓕᐊᓂᖓ 
ᐱᕙᓪᓕᐊᑎᑕᐅᓂᖓᑕ, ᐱᔭᐅᑎᑦᑎᓗᓂ ᐋᖅᑭᒃᓱᖅᓯᒪᓂᕐᒥᑦ ᐃᑲᔪᖅᓱᐃᔪᒥᒃ 
ᐃᒡᓗᖃᖅᑎᑦᑎᔾᔪᑎᓂᒃ, ᓄᓇᓕᐅᑉ ᐱᕈᕐᓂᖓᓂᑦ, ᐊᒻᒪᓗ ᒪᑭᒪᓇᓱᐊᕈᑎᐅᑉ 
ᐱᕕᒃᓴᖃᖅᑎᑕᐅᓂᖓᓂᑦ.

ᐲᔭᖅᑕᐅᔪᑦ ᐃᒃᓯᓐᓇᖅᑕᐅᓯᒪᔪᑦ ᓄᓇᒃᑰᕈᑏᑦ ᐊᒻᒪᓗ ᓴᓃᑦ

ᓄᓇᓕᓕᕆᔨᒃᑯᑦ ᓄᓇᖁᑖ ᐊᒡᒍᐊᓃᑦᑐᖅ ᐃᓄᖕᓂᑦ ᓇᖕᒥᓂᕆᔭᐅᔪᑦ ᓄᓇᐃᑦ

ᐊᖏᓂᖅᓴᒥᒃ ᓇᖕᒥᓂᖁᑎᓖᑦ ᑲᑐᔾᔨᓂᒃᑯᑦ ᑮᓇᐅᔭᓕᐅᕋᓱᐊᖃᑎᒌᑦ

ᕿᑭᖅᑖᓗᒃ ᑯᐊᐳᕇᓴᒃᑯᑦ ᑲᒻᐸᓂᖁᑎᖏᓪᓗ
ᑲᑐᔾᔨᓂᒃᑯᑦ ᑮᓇᐅᔭᓕᐅᕋᓱᐊᖃᑎᒌᑦ

ᕿᑭᖅᑖᓗᒃ ᐊᕙᑎᓕᕆᔨᒃᑯᑦ ᑎᒥᖓ ᖃᐅᔨᒪᔨᑕᐅᔪᑦ 
ᓴᓇᒻᒪᓕᕆᔨᐅᓪᓗᑎᓪᓗ ᐃᓚᒋᔭᐅᓪᓗᑎᒃ ᓄᓇᒥᒃ ᖃᐅᔨᓴᕐᓂᖅ 
ᓴᓗᒻᒪᕐᓴᐃᓂᕐᓗ; ᓱᕈᓐᓇᖅᑐᓕᓐᓂᒃ ᐆᓐᓇᖅᑐᓂᒃ ᐊᐅᓚᑦᓯᓂᖅ,ᓯᓚ 
ᖃᓄᐃᓐᖏᑦᓯᐊᕈᑎᒃᓴᖓᓄᑦ ᐊᒻᒪᓗ ᒪᑭᒪᓂᕐᒧᑦ ᖃᐅᔨᒪᔨᑕᖅ, 
ᐱᓕᖕᒪᒃᓴᐅᑏᓪᓗ.QE−ᑯᑦ ᐱᕈᕐᐸᓪᓕᐊᖏᓐᓇᖅᑐᑦ ᐱᓕᕆᖃᑦᑕᕐᓯᒪᓂᕐᒥᒍᑦ 
ᐊᖅᑯᑕᐅᓪᓗᓂᓗ ᐊᒻᒪᓗ ᓯᕗᓕᖅᑎᕈᕐᐸᓪᓕᐊᔪᖅ ᐊᑦᑕᑯᓕᕆᓂᕐᒥᒃ ᐊᒻᒪᓗ 
ᓄᓇᒥᒃ ᓴᓗᒻᒪᕐᓴᐃᓂᕐᒥᒃ ᐅᑭᐅᖅᑕᖅᑐᒥ.

ᓯᒃᑯ ᑯᐊᐳᕇᓴᓐ QC−ᑯᑦ ᓇᖕᒥᓂᖁᑎᓪᓚᑦᑖᖓ ᑎᒍᒥᐊᖅᑐᖅ ᑲᒻᐸᓂ 
ᓴᖅᑭᖅᑕᐅᓯᒪᔪᖅ ᑲᑐᔾᔨᓂᒃᑯᑦ ᑮᓇᐅᔭᓕᐅᕋᓱᐊᖃᑎᖃᕐᓂᕐᒥᒃ 
ᑕᕆᐅᓕᕆᓂᕐᒧᑦ ᑲᑐᔾᔨᖃᑎᒌᓂᒃ ᑐᓚᑦᑕᕐᕕᓕᐅᕐᓂᕐᒧᑦ.

ᑐᓚᒃᑕᕐᕕᒃ ᓄᓇᕗᒻᒥ ᐱᔾᔪᔾᔨᖃᑦᑕᖅᑐᖅ ᓄᓇᕐᔪᐊᒥ−ᐱᐅᓂᕐᐹᓂᒃ 
ᐃᓚᓕᐅᑎᓯᒪᔪᓂᒃ ᑕᕆᐅᒃᑯᑦ ᐱᔨᑦᓯᕈᑎᓂᒃ. ᑐᓚᒃᑕᒃᕕᒃ ᐱᓇᓱᐊᒐᓕᒃ 
ᐋᖅᑭᑦᓯᒪᔭᒥᒍᑦ ᑕᕆᐅᒃᑯᑦ ᐱᔨᑦᓯᕈᑎᓂᒃ ᐅᖓᓯᑦᑐᒥᐅᑕᕐᓄᑦ ᓄᓇᓕᖕᓄᑦ 
ᐊᒻᒪᓗ ᐊᖏᔫᑎᓂᒃ ᓴᓇᕕᔾᔪᐊᑎᒍᑦ ᐱᓕᕆᐊᓂᒃ.

ᐱᓇᓱᐊᖃᑎᒋᓪᓗᒋᑦ ᑲᓇᐃᑎᐊᓐ ᓄᐊᑦ ᐊᑐᖅᖢᒋᑦ ᖃᖓᑕᓲᖏᑦ 
ᐊᔪᖏᑎᑦᑎᕗᑦ ᕿᑭᖅᑕᓂ ᐃᓄᖕᓂᒃ ᐃᓚᐅᔪᓐᓇᕐᓗᑎᒃ ᒫᓐᓇᐅᔪᖅ 
ᐊᒥᓱᓂ ᐱᕕᖃᕐᑎᑦᑎᕕᐅᔪᓂ ᐊᒻᒪᓗ ᓯᕗᓂᒃᓴᑦᑎᓐᓂ ᐱᕙᓪᓕᐊᓂᐊᖅᑐᓂᒃ 
ᐊᕕᒃᑐᖅᓯᒪᔪᓂ ᖃᖓᑕᓲᒃᑯᑦ ᐃᖏᕐᕋᔾᔪᑎᓕᕆᓂᕐᒧᑦ.

ᐃᓄᒃᓂᑦ ᖃᕆᓴᐅᔭᓕᕆᔨᒃᑯᑦ ᑎᒥᖓ ᑲᑐᔾᔨᓪᓗᑎᒃ ᑮᓇᐅᔭᓕᐅᕈᑕᐅᔪᖅ 
ᐊᕙᑖᓂᑦ ᐅᑭᐅᖅᑕᖅᑐᓕᒫᒧᑦ ᑐᓴᐅᑎᓕᕆᓂᖅ ᑎᒥᖓ ᐊᒻᒪᓗ ᒑᓚᒃᓯ 
ᖃᖓᑦᑕᖅᑎᑕᐅᓯᒪᔪᓄᑦ ᖃᕆᓴᐅᔭᓕᕆᔨᒃᑯᑦ. ᓴᕿᑕᐅᓚᐅᖅᑐᖅ 
ᖃᖓᑦᑕᖅᑎᑕᐅᓯᒪᔪᓄᑦ ᐊᑕᑎᑦᑎᓗᑎᒃ ᐱᔨᑦᑎᕋᕐᓗᑎᒃ ᓄᓇᕗᒻᒥ 
ᓄᓇᖏᓐᓂᒃ ᐊᒻᒪᓗ ᐊᓯᖏᓐᓂᒃ ᐅᑭᐅᖅᑕᖅᑐᒥ ᓄᓇᓕᖕᓂᒃ. 

ᐅᑭᐅᖅᑕᖅᑐᓕᒫᒥ ᑐᓴᐅᒪᔾᔪᑎᓕᕆᔨᒃᑯᑦ ᑐᓚᑦᑕᕐᕕᒃ ᑎᒥᖓ

ᑲᑐᔾᔨᓂᒃᑯᑦ ᑮᓇᐅᔭᓕᐅᕋᓱᐊᖃᑎᒌᑦ

ᐅᑯᐊ ᓄᓇᕗᒻᒥ ᐃᒡᓗᓕᐅᖅᑏᑦ ᑎᒥᖓ 
(NCC) ᖃᑭᔾᔪᑎᒃᓴᓄᑦ ᐱᓇᓱᐊᖃᑎᒌᑦ 
100% ᐃᓄᖕᓂᑦ ᓇᖕᒥᓂᕆᔭᐅᔪᑦ 
ᐊᒻᒪᓗ ᕿᓂᖅᑐᑦ ᐱᐅᓯᕚᓪᓕᖅᑎᓪᓗᒋᑦ 
ᐃᓄᐃᑦ ᐃᓚᐅᔪᓐᓇᕐᓂᖏᑦ ᓄᓇᕗᒻᒥ 
ᒪᑭᒪᓇᓱᐊᕈᑎᒃᓴᓄᑦ ᑕᐃᒫᒃ ᓴᕿᑦᑎᓗᑎᒃ 
ᑮᓇᐅᔭᖃᓕᕐᑎᑦᑎᓂᕐᒧᑦ, ᐃᖅᑲᓇᐃᔭᕐᑎᑦᑎᓂᕐᒧᑦ 
ᐊᒻᒪᓗ ᐱᔅᓂᔅ ᐱᕕᖃᕐᑎᑦᑎᓂᖅ ᑕᒪᐅᓐᓇ 
ᐃᒡᓗᓕᕆᓂᒃᑯᑦ ᐊᒻᒪᓗ ᐃᒡᓗᓕᐅᕐᓂᒃᑯᑦ.

ᓛᒐ ᐹᕕᓐ ᓕᒥᑎᑦ 100% ᐃᓄᐃᑦ 
ᓇᖕᒥᓂᖁᑖ ᐊᒻᒪᓗ ᐋᓐᓂᐊᕐᕕᓕᐊᖅᑐᓄᑦ 
ᑐᔪᕐᒥᕕᖃᖅᑎᑦᓯᔪᖅ (ᐋᑐᕚᒥ) 
ᐊᒻᒪᓗ ᐃᑲᔫᑎᓂᒃ ᐱᔨᑦᓯᕈᑎᑎᒍᑦ 
ᐃᓄᓐᓄᑦ ᐃᑲᔪᖅᑕᐅᒋᐊᓕᖕᓄᑦ 
ᐃᖢᐊᕐᓴᖅᑕᐅᔾᔪᑎᒥᖕᓄᑦ 
ᐊᑐᐃᓐᓇᐅᖏᑦᑐᓄᑦ ᐊᖏᕐᕋᒥᓂ ᓄᓇᒥᓐᓂ.

ᐅᓈᖅ ᐃᖃᓗᓕᕆᔨᒃᑯᑦ ᑎᒥᖓ 
ᐃᓚᒋᔭᐅᔪᖅ 17 ᑭᖑᒃᐸᓂᐊᕐᓂᕐᒧᑦ 
ᓚᐃᓴᒥᒃ ᑎᒍᒥᐊᖅᑏᑦ ᑲᓇᑕᐅᑉ ᑲᓇᓐᓈᓂ. 
ᑲᒻᐸᓂ ᓇᖕᒥᓂᖁᑕᐅᔪᖅ ᓇᓕᒧᒌᒥᒃ 
ᕿᑭᖅᑖᓗᒃ ᑯᐊᐳᕇᓴᒃᑯᓐᓄᑦ ᐊᒻᒪᓗ 
ᒪᑭᕕᒃ ᑯᐊᐳᕇᓴᒃᑯᓐᓄᑦ. ᕿᑭᖅᑖᓗᒃ 
ᐃᖃᓗᓕᕆᔨᒃᑯᑦ ᐃᓚᖏᓐᓂᒃ QC−
ᑯᓐᓅᖅᑕᐅᓯᒪᔪᓂᒃ ᐅᑭᐅᖅᑕᖅᑐᒥ 
ᑭᖑᒃᐸᖕᓄᑦ ᑰᑕᓂ

ᓴᓇᕙᓪᓕᐊᓂᖅ
ᑯᐊᐳᕇᓴᓐ ᑎᒥᖓ

QPI/NCCP ᖃᖅᑲᒥᐅᓂ ᓴᓇᕙᓪᓕᐊᓂᖅ 
L.P. 100% ᐃᓄᓐᓄᑦ- ᓇᖕᒥᓂᖁᑎᒋᔭᐅᔪᖅ 
ᑲᒻᐸᓂ ᑎᒍᒥᐊᖅᑕᐅᔪᖅ ᓇᓕᒧᒌᓂᒃ 
ᕿᑭᖅᑖᓗᒃ ᓇᖕᒥᓂᖁᑎᖏᑦ ᑎᒥᖓᓄᑦ 
ᐊᒻᒪᓗ NNC ᓇᖕᒥᓂᖁᑎᖏᓐᓄᑦ ᑎᒥᖓᓄᑦ 
ᓴᖅᑭᖅᑕᐅᓚᐅᖅᑐᖅ ᓴᓇᔪᒃᓴᒫᖑᓪᓗᓂ 
ᑭᓱᑐᐃᓐᓇᕐᓄᑦ−ᐊᑐᕋᑦᓴᒥᒃ ᐃᓪᓗᒥᒃ ᐃᖃᓗᓐᓂ, 
ᓄᓇᕗᑦ.

QPI/NCCP ᖃᖅᑲᒥᐅᓂ
ᓴᓇᕙᓪᓕᐊᓂᖅ L.P.

ᑐᕈᒫᓐᑦ ᐅᑭᐅᖅᑕᖅᑐᖅ ᓕᒥᑎᑦ 
ᓂᐅᕈᑎᖃᖃᑦᑕᖅᑐᑦ, ᐊᑐᖅᑐᐊᑎᑦᓯᓪᓗᑎ 
ᐊᒻᒪᓗ ᐱᔾᔪᔾᔨᖃᑦᑕᖅᑐᑦ ᐃᑲᔫᑎᓂᒃ 
ᐱᔨᑦᓯᕈᑎᑎᒍᑦ ᓄᑖᓄᑦ ᐊᒻᒪᓗ ᐊᑦᑐᑯᓂᒃ 
ᐱᖁᑎᓂᒃ.

ᐅᓈᖅ ᐃᖃᓗᓕᕆᔨᒃᑯᑦ ᑎᒥᖓ 
ᐃᓚᒋᔭᐅᔪᖅ 17 ᑭᖑᒃᐸᓂᐊᕐᓂᕐᒧᑦ 
ᓚᐃᓴᒥᒃ ᑎᒍᒥᐊᖅᑏᑦ ᑲᓇᑕᐅᑉ ᑲᓇᓐᓈᓂ. 
ᑲᒻᐸᓂ ᓇᖕᒥᓂᖁᑕᐅᔪᖅ ᓇᓕᒧᒌᒥᒃ 
ᕿᑭᖅᑖᓗᒃ ᑯᐊᐳᕇᓴᒃᑯᓐᓄᑦ ᐊᒻᒪᓗ 
ᒪᑭᕕᒃ ᑯᐊᐳᕇᓴᒃᑯᓐᓄᑦ. ᕿᑭᖅᑖᓗᒃ 
ᐃᖃᓗᓕᕆᔨᒃᑯᑦ ᐃᓚᖏᓐᓂᒃ QC−
ᑯᓐᓅᖅᑕᐅᓯᒪᔪᓂᒃ ᐅᑭᐅᖅᑕᖅᑐᒥ 
ᑭᖑᒃᐸᖕᓄᑦ ᑰᑕᓂᒃ.

ᓄᓇᕗᒻᒥ ᐅᓯᑲᑦᑕᖅᑏᑦ ᑎᒥᖓ 
NSSI ᓱᖏᕐᓲᑕᐅᔪᓐᓇᖅᑐᖅ 
ᐅᒥᐊᕐᔪᐊᒃᑰᖅᑎᑦᓯᓂᕐᒥᒃ ᐅᓯᔭᐅᒋᐊᓕᖕᓂᒃ 
ᐊᒻᒪᓗ ᐊᒃᑐᐊᔪᓂᒃ ᐱᔨᑦᓯᕈᑎᓂᒃ ᑕᒪᐃᓐᓄᑦ 
ᓄᓇᕗᑦ ᑲᓇᓐᓈᓂᒥᐅᓄᑦ ᐊᒻᒪᓗ ᑭᕙᓪᓕᕐᒥ 
ᐅᑭᐅᖅᑕᖅᑐᒥ ᓄᓇᓕᖕᓂ.

QIKIQTAALUK CORPORATION

ᕿᑭᖅᑖᓗᒃ ᑯᐊᐳᕆᓴᓐ
ᓇᒻᒥᓂᕐᑯᑎᖕᒋᓪᓗ

& Group of Companies

1-867-979-8400 www.qcorp.ca 

ᓄᓇᕗᒻᒥ ᐅᖅᓱᐊᓗᓕᕆᔨᒃᑯᑦ ᑯᐊᐳᕇᓴᓐ 
100% ᐃᓄᐃᑦ ᓇᖕᒥᓂᖁᑎᖓ 
ᑎᒍᒥᐊᖅᑐᖅ ᑲᒻᐸᓂ ᓴᖅᑭᖅᑕᐅᓯᒪᔪᖅ 
ᐅᖅᓱᐊᓗᖃᖅᑎᑦᓯᓂᕐᒧᑦ ᐊᒻᒪᓗ 
ᐊᐅᓚᑦᓯᓂᕐᒥᒃ ᐅᖅᓱᒃᓴᓂᒃ ᐃᖃᓗᓐᓂ 
ᐊᕙᑖᓂᓗ.

ᐅᖅᓱᖅ ᑯᐊᐳᕇᓴᓐ ᐅᖅᓯᖅᑐᐃᔨᐅᓯᒪᔪᖅ 
ᐃᖃᓗᓐᓂ 1996-ᒥ ᑳᓐᑐᓛᒃᑕᐅᓯᒪᓪᓗᓂ 
ᓄᓇᕗᑦ ᒐᕙᒪᖓᓄᑦ ᐊᐅᓚᓂᖓᓄᑦ 
ᐊᖏᔫᑎᓂᒃ ᐅᖅᓱᖃᐅᑎᖃᖅᑎᑦᓯᓪᓗᑎᒃ 
ᐊᒻᒪᓗ ᐅᖅᓯᖅᑐᐃᔨᐅᓂᕐᒥᒃ.

ᓄᓇᓯ ᑯᐊᐳᕇᓴᒃᑯᑦ 100% ᐃᓄᐃᑦ− 
ᓇᖕᒥᓂᖁᑖᑦ ᐊᒻᒪᓗ ᓄᓇᕗᒻᒥ− 
ᓇᖕᒥᓂᖁᑕᐅᔪᖅ ᓇᖕᒥᓂᖁᑎᖃᕐᓂᕐᒧᑦ 
ᐱᕙᓪᓕᐊᑎᑦᓯᓂᕐᒧᑦ ᑲᒻᐸᓂ. ᓄᓇᓯᒃᑯᑦ 
ᕿᓂᖃᑦᑕᖅᑐᑦ ᓴᖅᑭᕋᑦᓴᓂᒃ 
ᓇᖕᒥᓂᖁᑎᖃᕈᑕᐅᔪᓐᓇᖅᑐᓂᒃ 
ᑮᓇᐅᔭᓕᐅᕈᑎᒃᓴᓂᒃ ᐃᑲᔫᑎᖃᕐᓂᐊᖅᑐᓂᒃ 
ᐃᖅᑲᓇᐃᔮᓄᑦ, ᐃᖅᑲᓇᐃᔭᕐᕕᖕᓄᑦ ᐊᒻᒪᓗ 
ᐃᓅᓯᖃᑦᓯᐊᕈᑎᒃᓴᓂᒃ ᓄᓇᕗᒻᒥ.

ᐃᓄᐃᑦ ᐱᕙᓪᓕᐊᔾᔪᑎᒃᓴᖏᓐᓄᑦ ᑯᐊᐳᕇᓴᓐ 
ᑲᑐᔾᔨᖃᑎᒌᑦ ᑲᓲᒪᔪᓄᑦ ᓂᐱᒋᔭᐅᔪᑦ 
ᐃᓄᐃᑦ ᐱᕙᓪᓕᐊᔾᔪᑎᒃᓴᖏᓐᓄᑦ 
ᑯᐊᐳᕇᓴᒃᑯᑦ ᐱᔪᒪᔭᖏᓐᓂᒃ ᐃᓄᐃᑦ 
ᓄᓇᖓᓂ. ᑲᑐᔾᔨᖃᑎᒌᑦ ᑖᒃᑯᓇᓐᖔᕐᓯᒪᔪᑦ 
ᐃᓄᕕᐊᓗᐃᑦ ᐱᕙᓪᓕᐊᔪᓕᕆᔨᒃᑯᑦ 
ᑯᐊᐳᕇᓴᓐ, ᓄᓇᑦᓯᐊᕗᑦ ᑲᒻᐸᓂᖁᑎᖏᑦ, 
ᕿᑎᕐᒥᐅᑦ ᑯᐊᐳᕇᓴᓐ, ᕿᑭᖅᑖᓗᒃ 
ᑯᐊᐳᕇᓴᓐ, ᓴᒃᑯ ᑮᓇᐅᔭᓂᒃ ᐱᕈᕐᓴᐃᔩᑦ 
ᑯᐊᐳᕇᓴᓐ ᐊᒻᒪᓗ ᒪᑭᕕᒃ ᑯᐊᐳᕇᓴᒃᑯᑦ.

ᓄᓇᕗᒻᒥ ᐃᖃᓗᓕᕆᔨᒃᑯᑦ ᑲᑐᔾᔨᖃᑎᒌᑦ 
ᐃᓚᒋᔭᐅᓪᓗᑎᒃ ᑕᑉᕗᖓ ᓯᑕᒪᑦ 
ᓄᓇᕗᒻᒥ ᐃᑭᕐᒥ ᑰᑕᓂᒃ ᑎᒍᒥᐊᖅᑏᑦ 
(ᐅᑭᐅᖅᑕᖅᑐᒥ ᑲᑐᔾᔨᖃᑎᒌᑦᑐᑦ, 
ᕿᑭᖅᑖᓗᒻᒥ ᐃᖃᓗᓕᕆᔨᒃᑯᑦ, ᐸᓐᓂᖅᑑᒥ 
ᐃᖃᓗᓕᕆᔨᖏᑦ ᐊᒻᒪᓗ ᐸᓐᓂᖅᑑᑉ 
ᑲᖏᖅᑐᐊᓗᐊᓂ ᐃᖃᓗᓕᕆᔨᑦ, 
ᐊᒻᒪᓗ ᕿᑭᖅᑖᓗᒃ ᑯᐊᐳᕆᓴᒃᑯᑦ). 
NFA ᐱᕙᓪᓕᐊᓇᓱᐊᖅᑎᑦᑎᕙᑦᑐᑦ 
ᐱᕈᕐᐸᓪᓕᐊᖏᓐᓇᕈᑎᒃᓴᖓᓄᑦ ᓄᓇᕗᒻᒥ 
ᐃᖃᓗᓕᕆᓂᕐᒥᒃ ᐱᓇᓱᐊᒐᓖᑦ ᐊᒻᒪᓗ 
ᐃᑲᔫᑎᖃᖃᑦᑕᖅᑐᑦ ᐊᑕᐅᓯᕐᒥᒃ 
ᓂᐱᖃᕈᑕᐅᒍᑎᒃᓴᖏᓐᓂᒃ ᐃᓱᒫᓘᑕᐅᔪᑦ.

ᐅᑭᐅᖅᑕᖅᑐᒥ ᑲᑐᔾᔨᖃᑎᒌᑦᑐᓄᑦ 
ᑯᐊᐳᕇᓴᓐ ᑮᓇᐅᔭᓕᐅᕋᓱᐊᖅᑎᐅᖏᑦᑐᑦ 
ᑲᑐᔾᔨᖃᑎᒌᑦ ᐃᖅᑲᓇᐃᔮᓖᑦ 
ᖃᐅᔨᒪᒋᐊᕐᓂᕐᒥᒃ ᐊᑦᑐᐊᔪᑦ ᑕᕆᐅᒃᑯᑦ 
ᐊᑐᕋᑦᓴᑦ ᑲᒪᔭᐅᑦᓯᐊᕈᑎᒃᓴᖏᓐᓂᒃ 
ᒪᑭᒪᒍᑎᖏᓪᓗ ᐊᐅᓚᑕᐅᑦᓯᐊᖁᓪᓗᒋᑦ 
ᐊᒻᒪᓗ ᓱᕐᕋᓴᕋᐃᓐᓂᖏᓐᓄᑦ ᐅᑭᐅᖅᑕᖅᑐᒥ 
ᑕᕆᐅᖓᓂ ᐆᒪᓂᖏᑦ ᓴᐳᔾᔭᐅᓯᒪᖁᓪᓗᒋᑦ.

ᐅᑭᐅᖅᑕᖅᑐᒥ ᑭᖑᒃᐸᓐᓂᒃ ᖃᐅᔨᓴᖅᑏᑦ 
ᑐᑦᑕᕐᕕᖓ ᐃᖅᑲᓇᐃᔭᖃᑎᓕᒃ 
ᐃᒪᕐᒥᐅᑕᓕᕆᔨᒃᑯᓐᓂᒃ ᐊᐅᓚᑦᓯᓂᕐᒥᒃ 
ᑭᖑᑉᐸᓐᓂᒃ ᖃᐅᔨᓴᕐᓂᕐᒧᑦ 
ᖃᐅᔨᓇᓱᐊᕈᑕᐅᔪᓂᒃ ᑲᓇᓐᓈᓂ 
ᐱᖓᓐᓈᓂᓗ ᖃᐅᔨᓴᕐᕕᐅᔪᓄᑦ 
ᑭᒡᓕᓕᐊᖑᓯᒪᔪᓂ.

ᓄᓇᕗᒻᒥ ᐃᖃᓗᓕᕆᓂᕐᒧᑦ ᑕᕆᐅᓕᕆᓂᕐᒧᓪᓗ 
ᐱᓕᒻᒪᒃᓴᐅᑎᓄᑦ ᑲᑐᔾᔨᖃᑎᒌᑦ 
ᑮᓇᐅᔭᓕᐅᕋᓱᐊᖅᑎᐅᖏᑦᑐᑦ 
ᑲᑐᔾᔨᖃᑎᒌᑦ ᓴᖅᑭᖅᑕᐅᓚᐅᖅᑐᑦ 2005-
ᒥ ᐱᓕᒻᒪᑦᓴᐅᑎᒃᓴᖃᖅᑎᑦᓯᔨᐅᖁᓪᓗᒋᑦ 
ᓄᓇᕗᒻᒥ ᐃᓄᐃᑦ ᐱᔪᒪᔭᖏᓐᓂᒃ 
ᑲᔪᓯᑎᑦᓯᓇᓱᐊᕈᑎᓂᒃ ᐃᖅᑲᓇᐃᔮᓂᒃ 
ᐃᖃᓗᓕᕆᔨᓂ.

ᐃᖃᓗᓕᕆᔨᒃᑯᑦ ᑲᑎᒪᔨᖏᑦ ᑲᓇᑕᒥ 
ᐊᑐᖅᑕᐅᖁᔨᕗᑦ ᐱᓕᕆᑦᑎᐊᕐᓗᑎᒃ 
ᐃᖃᓗᒐᓱᖃᑦᑕᕐᓗᑎᒃ, ᓄᓇᒥᒃ ᐸᕿᔨᐅᔪᑦ 
ᓇᐅᑦᓯᖅᑐᖅᑏᑦ ᐊᒻᒪᓗ ᓄᖑᑕᐅᖁᓇᒋᑦ 
ᑲᓇᑕᐅᑉ ᐃᖃᓗᖏᑦ ᐊᒻᒪᓗ 
ᑕᕆᐅᕐᒥᐅᑕᖏᑦ. ᑲᑎᒪᔨᑦ ᖃᐅᔨᒪᔨᒻᒪᕆᐅᔪᑦ 
ᑖᒃᑯᓄᖓ ᐊᒻᒪᓗ ᐊᑐᖅᑕᐅᑎᑦᑎᓪᓗᑎᒃ 
ᓂᐅᕐᕈᓯᕆᖃᑦᑕᕐᓂᒃᑯᑦ-ᐱᓕᕆᐊᖑᔪᑦ, 
ᐊᑭᑦᑐᕋᐅᑎᕕᖃᖅᑐᖅ ᑲᒻᐸᓂᑦ 
ᐅᑯᐊᓗ ᐃᑲᔪᑎᒃᓴᓄᑦ ᐊᖑᓇᓱᒃᑎᓄᑦ, 
ᓂᕿᓕᕆᔨᓄᑦ, ᐊᒻᒪᓗ ᓴᓇᔨᓄᑦ. ᐊᒻᒪᓗ 
ᐃᑲᔫᓯᔪᑦ ᑲᓇᑕᐅᑉ ᒪᑭᒪᔾᔪᑎᒃᓴᖓᓄᑦ.

ᐅᑭᐅᖅᑕᖅᑐᒥ ᑭᖑᒃᐸᓐᓂᒃ 
ᖃᐅᔨᓴᖅᑏᑦ ᑐᑦᑕᕐᕕᖓ

ᑎᒥᖁᑎᖏᑦ

QC ᑲᓇᐃᑎᔭᓐ ᓕᒥᑎᑦ 
ᑮᓇᐅᔭᓕᐅᕋᓱᐊᖅᑏᑦ 
ᐱᓇᓱᐊᖃᑎᒌᒍᑎᖏᓐᓄᑦ QC ᐊᒻᒪᓗ 
ᑲᓇᐃᑎᔭᓐ ᖁᓛᒍᓕᓕᕆᔩᑦ ᓕᒥᑎᑦ ᑖᒃᑯᐊ 
ᐊᖏᓂᕐᐹᖑᔪᑦ ᖁᓛᒍᓕᓕᕆᔨᐅᔪᑦ 
ᑲᓇᑕᒥ. QC ᐃᑲᔪᕐᓱᐃᔪᑦ ᑲᓇᑕᒥ 
ᖁᓛᒍᓕᓕᕆᔨᒃᑯᓐᓂᒃ ᐊᑐᐃᓐᓇᐅᑎᑦᓯᓂᒃᑯᑦ 
ᖁᓛᒎᓕᒃᑯᑦ ᐃᖏᕐᕋᖃᑦᑕᓂᕐᒧᑦ 
ᐱᔨᑦᓯᕈᑎᓂᒃ ᕿᑭᖅᑕᓂ ᓄᓇᖓᓂ.

